
Монгол Улсын Их Хурлын 2019 оны намрын ээлжит чуулганы

10 дугаар сарын 18-ны өдөр /Баасан гараг/-ийн 
нэгдсэн хуралдааны товч тэмдэглэл

Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр хуралдаан 10 цаг 35 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Ж.Батзандан, О.Батнасан, М.Билэгт, Л.Болд, Ц.Даваасүрэн, Б.Дэлгэрсайхан, Б.Жавхлан, Ц.Мөнх-Оргил, З.Нарантуяа, Х.Нямбаатар, Л.Оюун-Эрдэнэ, Н.Оюундарь, М.Оюунчимэг, Б.Пүрэвдорж, Д.Сарангэрэл, Б.Саранчимэг, Г.Солтан, Г.Тэмүүлэн, А.Ундраа, Н.Учрал, Б.Чойжилсүрэн, Н.Энхболд;
Эмнэлгийн чөлөөтэй: О.Содбилэг;
Тасалсан: Б.Наранхүү, Н.Цэрэнбат, Б.Энх-Амгалан, Д.Эрдэнэбат;

Хоцорсон: Я.Содбаатар -10 минут, Д.Сумъяабазар -10 минут, Ц.Цогзолмаа -14 минут, С.Эрдэнэ -27 минут. 
Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Ц.Мөнх-Оргил, Б.Чойжилсүрэн нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.
Хэлэлцэх асуудалтай холбогдуулан Улсын Их Хурлын гишүүн Д.Тэрбишдагва, Л.Энхболд, Б.Бат-Эрдэнэ, Ц.Нямдорж нар үг хэлэв. 
Улсын Их Хурлын дарга Г.Занданшатар Монгол Улсын Засгийн газраас 2017 оны 6 дугаар сарын 20-ны өдөр Улсын Их Хуралд өргөн мэдүүлсэн “Нийслэлийн эрх зүйн байдлын тухай” хуулийн шинэчилсэн найруулгын төслөө татан авах тухай албан бичгийг Улсын Их Хуралд ирүүлснийг уншиж танилцуулав. 
Улсын Их Хурлын чуулганы хуралдааны дэгийн тухай хуулийн 17.3-т заасны дагуу хууль санаачлагч төслөө татан авсанд тооцлоо. /10:51/
Нэг. Өмгөөллийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.12.04-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мөн газрын мэргэжилтэн Т.Нарантунгалаг, Цагдаагийн ерөнхий газрын Хуулийн хэлтсийн дарга Л.Нямдаваа, Монголын өмгөөлөгчдийн холбооны ерөнхийлөгч Б.Ганбаатар, мөн холбооны Удирдах зөвлөлийн гишүүн Д.Батсүх, өмгөөлөгч З.Сүхбаатар, Б.Баатарсайхан нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул нар байлцав. 

Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Л.Энхболд танилцуулав. 
Байнгын хорооны танилцуулгатай холбогдуулан Улсын Их Хурлын гишүүн Б.Бат-Эрдэнэ, Х.Болорчулуун нарын тавьсан асуултад Хууль зүй, дотоод хэргийн сайд Ц.Нямдорж, Монголын өмгөөлөгчдийн холбооны ерөнхийлөгч Б.Ганбаатар  нар хариулж, тайлбар хийв.
Өмгөөллийн тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг. Хууль зүйн байнгын хороо дэмжсэн санал:
Г.Занданшатар: 1.Төслийн 15 дугаар зүйлийг доор дурдсанаар өөрчлөн найруулах:

“15 дугаар зүйл.Өмгөөлөгчид хориглох зүйл, ашиг сонирхлын зөрчлөөс урьдчилан сэргийлэх

15.1.Өмгөөлөгчид өмгөөллийн үйл ажиллагаа эрхлэх явцад дараах үйл ажиллагааг хориглоно:

15.1.1.өмгөөллийн нууцыг задруулах;

15.1.2.өмгөөллийн үйл ажиллагааны үр дүнгийн талаар амлалт өгөх, шашны зан үйл ашиглах, үйлчлүүлэгчийг төөрөгдүүлэх, хууль зүйн мэргэжлийн туслалцаа үзүүлэхдээ өмгөөллийн хөлсөнд хамаарахгүй мөнгө, бэлэг, шан харамж авах, шаардах;

15.1.3.үйлчлүүлэгчид хэрэг, маргаан хянан шийдвэрлэх ажиллагааны талаар буруу, ташаа мэдээлэл өгөх, хэрэг, маргааны бодит байдлыг нуун дарагдуулах;

15.1.4.үйлчлүүлэгчийн эрх, хууль ёсны ашиг сонирхол, хүсэл зоригийн эсрэг байр суурь илэрхийлэх, эсхүл хэрэг, маргааны эсрэг талд ашигтай аливаа үйлдэл хийх, үйлчлэх, мэдээлэл дамжуулах;

15.1.5.өөрийн үйлчлүүлэгчийн эсрэг ашиг сонирхол бүхий хэрэг, маргааны оролцогч талаас шан харамж авах, авахыг зөвшөөрөх, өөртөө давуу байдал бий болгуулах, тэдгээртэй үйлчлүүлэгчийн зөвшөөрөлгүйгээр харилцах;

15.1.6.хэрэг, маргааны эсрэг талыг нотлох баримт, хэрэгт ач холбогдол бүхий бусад баримт сэлт, мэдээлэл олж авахад нь саад учруулах, тэдгээрт хууль бусаар өөрчлөлт оруулах, устгах, нуун дарагдуулах, энэхүү үйл ажиллагаанд бусдыг татан оролцуулах, туслах;

15.1.7.энэ хуулийн 13.1.5-д заасны дагуу хуулбарлан авсан нотлох баримт, баримт сэлтийг тухайн хэрэг, маргаан эцэслэн шийдвэрлэгдээгүй байхад хэвлэл, мэдээллийн хэрэгсэл, олон нийтийн сүлжээнд нийтлэх;

15.1.8.хууль зүйн мэргэжлийн туслалцаа үзүүлэхдээ өөрийн улс төрийн болон шашны үзэл бодлыг үйлчлүүлэгчид тулгах;

15.1.9.өмгөөллийн үйл ажиллагаа эрхлэхдээ хуулийг зориуд буруу хэрэглэж үйлчлүүлэгчид хохирол учруулах, эсхүл хуурамч нотлох баримт, баримт сэлт ашиглах;

15.1.10.хэрэг, маргааныг хянан шийдвэрлэх эрх бүхий этгээд, эсхүл хэрэг, маргааны оролцогчийг ашиглан өөрийн хууль зүйн мэргэжлийн туслалцааг бусдад тулгах, үйлчлүүлэгч олж өгсний төлөө бусдад шан харамж өгөх, өгөхөөр амлах;

15.1.11.хэрэг, маргаан хянан шийдвэрлэх ажиллагаанд санаатайгаар саад учруулах;

15.1.12.хууль зүйн чиглэлээр багшлах, эрдэм шинжилгээ, судалгааны ажил хийх, өмгөөллийн хуулийн этгээд, мэргэжлийн холбоо, түүний хороодын чиг үүрэгт хамаарахаас бусад ажил, албан тушаал хавсран эрхлэх;

15.1.13.улс төрийн нам, түүний харьяа, салбар, бүтцийн нэгжид орон тооны ажил, албан тушаал хавсран эрхлэх;

15.1.14.өмгөөллийн үйл ажиллагаа эрхлэх эрхийг улс төрийн зорилгоор ашиглах;

15.1.15.хууль зүйн мэргэжлийн туслалцаа, үйлчилгээ үзүүлж байгаагаас бусад тохиолдолд өмгөөлөгч нэршлийг ашиглан улс төрийн нам, эвслийн байр суурийг илэрхийлэх;

15.1.16.хууль, Ёс зүйн дүрэмд заасан бусад.” гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           18

Бүгд:                                      42

57.1 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ч.Хүрэлбаатар, Д.Тэрбишдагва нар үг хэлэв.

2.Төслийн 20, 21 дүгээр зүйлийг нэгтгэн доор дурдсанаар өөрчлөн найруулж, 15 дугаар зүйлийн 15.2-15.7 дахь хэсэг болгох:

“15.2.Өмгөөлөгч дараах тохиолдолд үйлчлүүлэгчид хууль зүйн мэргэжлийн туслалцаа үзүүлэхийг хориглоно:

15.2.1.хэрэг, маргааны талаар үйлчлүүлэгчтэй ашиг сонирхлын зөрчилтэй;

15.2.2.тухайн хэрэг, маргааныг хянан шалгах, шийдвэрлэх ажиллагаанд өмгөөлөгчөөс бусад оролцогчийн хувиар оролцож байсан, эсхүл үйлчлүүлэгчийн ашиг сонирхлыг хөндсөн маргаан бүхий шийдвэрийг гаргах эрх бүхий ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;

15.2.3.хэрэг, маргааны талаар үйлчлүүлэгчийн эсрэг ашиг сонирхол бүхий этгээдэд хууль зүйн мэргэжлийн туслалцаа, үйлчилгээ үзүүлж байгаа;

15.2.4.тухайн хэрэг, маргааныг хянан шалгаж, шийдвэрлэж байгаа байгууллагад, эсхүл түүний үйл ажиллагаанд хяналт тавих эрх бүхий байгууллагад ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;

15.2.5.тухайн хэрэг, маргааныг хянан шийдвэрлэх ажиллагаанд гэрчээр оролцож байсан, эсхүл гэрчээр оролцох хангалттай үндэслэлтэй.

15.3.Өмгөөллийн нэг хуулийн этгээдэд харьяалагддаг, эсхүл ашгаа хуваах байдлаар хамтран ажилладаг өмгөөлөгчид харилцан эсрэг ашиг сонирхол бүхий хэрэг, маргааны талуудад нэгэн зэрэг хууль зүйн мэргэжлийн туслалцаа үзүүлэхийг хориглоно.

15.4.Өмгөөлөгч энэ хуулийн 15.2-т заасан нөхцөл байдлын талаар хууль зүйн мэргэжлийн туслалцаа үзүүлж эхлэхээс өмнө мэдсэн бол хууль зүйн мэргэжлийн туслалцаа үзүүлэхээс татгалзах, эсхүл түүнийг үзүүлэх явцад олж мэдсэн бол хууль зүйн мэргэжлийн туслалцааг дуусгавар болгох үүрэгтэй.

15.5.Энэ хуулийн 15.2-т заасан нөхцөл байдал үүссэн, эсхүл үүсэх нь тодорхой болсон бол өмгөөлөгч хууль зүйн мэргэжлийн туслалцааг дуусгавар болгож, үйлчлүүлэгчийн эрх, хууль ёсны ашиг сонирхлыг хамгаалах, хэрэг, маргаан хянан шийдвэрлэх ажиллагааг хэвийн үргэлжлүүлэхэд шаардлагатай арга хэмжээ авах үүрэгтэй.

15.6.Энэ хуулийн 15.2-т заасан нөхцөл байдал үүссэн бол өмгөөлөгч хууль зүйн мэргэжлийн туслалцааг дуусгавар болгох үндэслэлийг тайлбарласан мэдэгдэл болон үйлчлүүлэгчид үзүүлсэн хууль зүйн мэргэжлийн туслалцаатай холбоотой нотлох баримт, баримт сэлт, эд зүйл, үйлчлүүлэгчид буцаан төлбөл зохих өмгөөллийн хөлсийг хүлээлгэн өгөх зэрэг шаардлагатай арга хэмжээ авна.

15.7.Өмгөөлөгч тухайн хэрэг, маргааны талаар үйлчлүүлэгчтэй эсрэг ашиг сонирхолтой этгээд, эсхүл түүний төлөөлөгч, өмгөөлөгчтэй өөр хэрэг, маргаан хянан шийдвэрлэх ажиллагаанд нэг тал болж оролцож байгаа бол үйлчлүүлэгчийн зөвшөөрснөөр өмгөөллийн үйл ажиллагааг үргэлжлүүлж болно.” гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           18

Бүгд:                                      43

58.1 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Д.Тэрбишдагва үг хэлэв.

3.Төслийн 53 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           17

Бүгд:                                      43

60.5 хувийн саналаар дэмжигдлээ.

Өмгөөллийн тухай хуулийг дагаж мөрдөх журмын тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг. Хууль зүйн байнгын хороо дэмжсэн санал:
Г.Занданшатар: 1.Төслийн 5 дугаар зүйлийн “холбогдуулан” гэсний дараа “Монгол Улсын Засгийн газар” гэж нэмж, “2019 оны 10 дугаар сарын 01-ний дотор өргөн мэдүүлэхийг Монгол Улсын Засгийн газар /У.Хүрэлсүх/-т даалгасугай” гэснийг “2020 оны 02 дугаар сарын 01-ний дотор өргөн мэдүүлнэ.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           18

Бүгд:                                      43

58.1 хувийн саналаар дэмжигдлээ.

Зөрчлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг. Хууль зүйн байнгын хороо дэмжсэн санал:

Г.Занданшатар: 1.Төслийн 1 дүгээр зүйлийн 15.29 дүгээр зүйлийн 2 дахь хэсгийн “ашигласан” гэсний дараа “нь эрүүгийн хариуцлага хүлээлгэхээргүй” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           18

Бүгд:                                      43

58.1 хувийн саналаар дэмжигдлээ.

Г.Занданшатар: Өмгөөллийн тухай хуулийн төслийг батлах санал хураалт явуулъя.

Зөвшөөрсөн:                         23

Татгалзсан:                           20

Бүгд:                                      43

53.5 хувийн саналаар хууль батлагдлаа. 

Г.Занданшатар: Өмгөөллийн тухай хуулийг дагаж мөрдөх журмын тухай хуулийн төслийг батлах санал хураалт явуулъя.

Зөвшөөрсөн:                         25

Татгалзсан:                           18

Бүгд:                                      43

58.1 хувийн саналаар хууль батлагдлаа. 

Г.Занданшатар: Захиргааны хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Зөвшөөрсөн:                         24

Татгалзсан:                           19

Бүгд:                                      43

55.8 хувийн саналаар хууль батлагдлаа. 

Г.Занданшатар: Зөрчлийн тухай хуульд нэмэлт оруулах тухай хуулийн төслийг батлах санал хураалт явуулъя.

Зөвшөөрсөн:                         26

Татгалзсан:                           17

Бүгд:                                      43

60.5 хувийн саналаар хууль батлагдлаа. 

Г.Занданшатар: Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Зөвшөөрсөн:                         27

Татгалзсан:                           16

Бүгд:                                      43

62.8 хувийн саналаар хууль батлагдлаа. 

Г.Занданшатар: Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Зөвшөөрсөн:                         28

Татгалзсан:                           15

Бүгд:                                      43

65.1 хувийн саналаар хууль батлагдлаа.

Уг асуудлыг 11 цаг 27 минутад хэлэлцэж дуусав.

Хоёр. Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төсөл /Өмгөөллийн тухай хуулийн төсөлтэй холбогдуулан боловсруулсан, анхны хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мөн газрын мэргэжилтэн Т.Нарантунгалаг, Цагдаагийн ерөнхий газрын Хуулийн хэлтсийн дарга Л.Нямдаваа, Монголын өмгөөлөгчдийн холбооны ерөнхийлөгч Б.Ганбаатар, мөн холбооны Удирдах зөвлөлийн гишүүн Д.Батсүх, өмгөөлөгч З.Сүхбаатар, Б.Баатарсайхан нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул нар байлцав. 

         Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар танилцуулав.

 
Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Улсын Их Хурлын гишүүн Л.Мөнхбаатар хариулж, тайлбар хийв.
Г.Занданшатар: Байнгын хорооноос гаргасан хуулийн төслүүдийг анхны хэлэлцүүлгээр батлах гэсэн горимын саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           17

Бүгд:                                      41

58.5 хувийн саналаар горимын санал дэмжигдлээ.
Г.Занданшатар: Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя.

Зөвшөөрсөн:                         22

Татгалзсан:                           19

Бүгд:                                      41

53.7 хувийн саналаар хууль батлагдлаа. 

Г.Занданшатар: Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийг батлах санал хураалт явуулъя.

Зөвшөөрсөн:                         22

Татгалзсан:                           19

Бүгд:                                      41

53.7 хувийн саналаар хууль батлагдлаа. 


Уг асуудлыг 11 цаг 40 минутад хэлэлцэж дуусав.

Гурав. Онцгой албан татвараас чөлөөлөх тухай хуулийн төсөл /Биологийн олон янз байдлыг хамгаалах, уур амьсгалын өөрчлөлтөд дасан зохицох нь II  төслийн Санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн, Засгийн газар 2018.10.17-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга П.Цогтсайхан нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт С.Дунжидмаа нар байлцав. 

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ж.Мөнхбат танилцуулав.

         Байнгын хорооны санал, дүгнэлттэй холбогдуулан Улсын Их Хурлын гишүүдээс  асуулт гараагүй болно.

Г.Занданшатар: Байнгын хорооноос гаргасан хуулийн төслийг анхны хэлэлцүүлгээр батлах гэсэн горимын саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           18

Бүгд:                                      42

57.1 хувийн саналаар горимын санал дэмжигдлээ.

Г.Занданшатар: Онцгой албан татвараас чөлөөлөх тухай хуулийн төслийг батлах санал хураалт явуулъя.

Зөвшөөрсөн:                         24

Татгалзсан:                           18

Бүгд:                                      42

57.1 хувийн саналаар хууль батлагдлаа. 

Улсын Их Хурлын дарга Г.Занданшатар Онцгой албан татвараас чөлөөлөх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /11:44/

Уг асуудлыг 11 цаг 44 минутад хэлэлцэж дуусав.
Дөрөв. Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.09.17-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа, мөн газрын Гэрч, хохирогчийг хамгаалах хэлтсийн дарга Б.Буянтөр, мөн хэлтсийн ахлах мэргэжилтэн Ш.Шинэбаяр нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Хууль зүй, дотоод хэргийн сайд Ц.Нямдорж хариулж, тайлбар хийв.

Төслийн талаар Улсын Их Хурлын гишүүн О.Баасанхүү үг хэлэв. 

Г.Занданшатар: Байнгын хорооны саналаар Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
20

Татгалзсан:

19

Бүгд:


39

51.3 хувийн саналаар Байнгын хорооны санал дэмжигдлээ.
Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 12 цаг 06 минутад хэлэлцэж дуусав.
Тав. Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төсөл /Улсын Их Хурлын гишүүн Б.Баттөмөр нарын 6 гишүүн 2019.08.13-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Боловсрол, соёл, шинжлэх ухаан, спортын яамны Шинжлэх ухаан, технологийн бодлогын газрын дарга С.Мөнхбат, мөн газрын мэргэжилтэн Б.Лхагвадорж нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав. 
Хууль санаачлагчийн илтгэлийг Улсын Их Хурлын гишүүн Б.Баттөмөр, хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Ц.Цогзолмаа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагва, Б.Бат-Эрдэнэ, Г.Мөнхцэцэг, Я.Содбаатар нарын тавьсан асуултад Улсын Их Хурлын гишүүн Б.Баттөмөр, Боловсрол, соёл, шинжлэх ухаан, спортын яамны Шинжлэх ухаан, технологийн бодлогын газрын дарга С.Мөнхбат нар хариулж, тайлбар хийв.

Төслийн талаар Улсын Их Хурлын гишүүн Л.Энх-Амгалан, Д.Оюунхорол нар үг хэлэв. 

Г.Занданшатар: Байнгын хорооны саналаар Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
20


Татгалзсан:

19


Бүгд:


39


51.3 хувийн саналаар Байнгын хорооны санал дэмжигдлээ.
Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 

Уг асуудлыг 12 цаг 57 минутад хэлэлцэж дуусав.

Улсын Их Хурлын дарга Г.Занданшатар Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, “Үй олноор зэвсэг дэлгэрүүлэх болон терроризмтой тэмцэх тухай” хуулийн шинэчилсэн найруулга, Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Зөрчлийн тухай хуульд өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Тагнуулын байгууллагын тухай хуульд нэмэлт, өөрчлөлт оруулах тухай, Терроризмтой тэмцэх тухай хууль хүчингүй болсонд тооцох тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /12:58-12:59/
Улсын Их Хурлын дарга Г.Занданшатар Монгол Улсын Засгийн газраас 2019 оны 9 дүгээр сарын 26-ны өдөр Улсын Их Хуралд өргөн мэдүүлсэн “Засгийн газрын тусгай сангийн тухай” хуулийн шинэчилсэн найруулгын төсөлтэй хамт өргөн мэдүүлсэн Жижиг, дунд үйлдвэрлэл, үйлчилгээг дэмжих тухай хуульд өөрчлөлт оруулах тухай хуулийн төслөө татан авах тухай албан бичгийг Улсын Их Хуралд ирүүлснийг уншиж танилцуулав. 

Улсын Их Хурлын чуулганы хуралдааны дэгийн тухай хуулийн 17.3-т заасны дагуу хууль санаачлагч төслөө татан авсанд тооцлоо. /13:00/
Үдээс өмнөх хуралдаан 2 цаг 25 минут үргэлжилж, 75 гишүүнээс 48 гишүүн ирж, 64.0 хувийн ирцтэйгээр 13 цаг 00 минутад завсарлав.

Үдээс хойших хуралдаан 15 цаг 17 минутад эхлэв. 


Чөлөөтэй: Ж.Батзандан, О.Батнасан, Л.Болд, Ц.Гарамжав, Ц.Даваасүрэн, Б.Дэлгэрсайхан, Б.Жавхлан, Ц.Мөнх-Оргил, З.Нарантуяа, Х.Нямбаатар, Л.Оюун-Эрдэнэ, Н.Оюундарь, Б.Пүрэвдорж, Д.Сарангэрэл, Б.Саранчимэг, Г.Солтан, Г.Тэмүүлэн, А.Ундраа, Н.Учрал, Б.Чойжилсүрэн, Н.Энхболд;

Эмнэлгийн чөлөөтэй: С.Батболд;

Тасалсан: Д.Дамба-Очир, Д.Лүндээжанцан, Л.Мөнхбаатар, Ж.Мөнхбат, Б.Наранхүү, Н.Номтойбаяр, Ц.Нямдорж, А.Сүхбат, Ч.Улаан, Б.Энх-Амгалан, Л.Энхболд, Ө.Энхтүвшин, С.Эрдэнэ;
Хоцорсон: Б.Бат-Эрдэнэ -40 минут, Ж.Бат-Эрдэнэ -40 минут, М.Билэгт -35 минут, С.Бямбацогт -1 цаг, С.Жавхлан -1 цаг 10 минут, Д.Мурат -1 цаг 25 минут, Д.Тэрбишдагва -40 минут, Б.Ундармаа -2 цаг, Ч.Хүрэлбаатар -50 минут, Д.Цогтбаатар -1 цаг 20 минут, Ж.Энхбаяр -3 цаг 05 минут, Ж.Эрдэнэбат -1 цаг.
Зургаа. Гаалийн албан татварыг хөнгөлж, буцаан олгох тухай хуулийн төсөл /Засгийн газар 2019.08.13-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, мөн газрын Газрын тосны хэлтсийн дарга Ч.Чулуунбат, Сангийн яамны Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, “Монгол газрын тос боловсруулах үйлдвэр” ТӨХХК-ийн захирал Д.Алтанцэцэг, мөн компанийн Дотоод хяналтын албаны дарга О.Энхбаяр, зураг төслийн инженер А.Баяржаргал нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт Г.Нарантуяа нар байлцав. 
Хууль санаачлагчийн илтгэлийг Уул уурхай, хүнд үйлдвэрийн сайд Д.Сумъяабазар, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Эрдэнэбат, О.Баасанхүү, Ж.Ганбаатар, Я.Содбаатар, Д.Хаянхярваа, Б.Бат-Эрдэнэ нарын тавьсан асуултад Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн яамны Газрын тосны хэлтсийн дарга Ч.Чулуунбат, Сангийн яамны Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, “Монгол газрын тос боловсруулах үйлдвэр” ТӨХХК-ийн захирал Д.Алтанцэцэг, мөн компанийн Дотоод хяналтын албаны дарга О.Энхбаяр нар хариулж, тайлбар хийв.


Хуралдааныг 15 цаг 35 минутаас Улсын Их Хурлын дэд дарга Я.Санжмятав удирдав. 

Төслийн талаар Улсын Их Хурлын гишүүн Д.Эрдэнэбат, Д.Хаянхярваа нар үг хэлэв. 

Я.Санжмятав: Байнгын хорооны саналаар Гаалийн албан татварыг хөнгөлж, буцаан олгох тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
25

Татгалзсан:

18

Бүгд:


43

58.1 хувийн саналаар Байнгын хорооны санал дэмжигдлээ.
Гаалийн албан татварыг хөнгөлж, буцаан олгох тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 16 цаг 32 минутад хэлэлцэж дуусав.

Долоо. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2019.08.13-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Газрын тосны хэлтсийн дарга Ч.Чулуунбат, Сангийн яамны Төсвийн бодлого, төлөвлөлтийн газрын Орлогын хэлтсийн дарга Б.Тэлмүүн, “Монгол газрын тос боловсруулах үйлдвэр” ТӨХХК-ийн захирал Д.Алтанцэцэг, мөн компанийн Дотоод хяналтын албаны дарга О.Энхбаяр, зураг төслийн инженер А.Баяржаргал нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт Г.Нарантуяа нар байлцав. 
Хууль санаачлагчийн илтгэлийг Уул уурхай, хүнд үйлдвэрийн сайд Д.Сумъяабазар, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Болорчулуун, Б.Бат-Эрдэнэ нарын тавьсан асуултад Уул уурхай, хүнд үйлдвэрийн сайд Д.Сумъяабазар, “Монгол газрын тос боловсруулах үйлдвэр” ТӨХХК-ийн захирал Д.Алтанцэцэг нар хариулж, тайлбар хийв.


Хуралдааныг 16 цаг 50 минутаас Улсын Их Хурлын дарга Г.Занданшатар удирдав. 

Төслийн талаар Улсын Их Хурлын гишүүн Д.Эрдэнэбат, Х.Болорчулуун, Л.Элдэв-Очир, Н.Амарзаяа нар үг хэлэв. 

Г.Занданшатар: Байнгын хорооны саналаар Нэмэгдсэн өртгийн албан татвараас чөлөөлөх тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
21

Татгалзсан:

20

Бүгд:


41

51.2 хувийн саналаар Байнгын хорооны санал дэмжигдлээ.
Нэмэгдсэн өртгийн албан татвараас чөлөөлөх тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 16 цаг 57 минутад хэлэлцэж дуусав.

Найм. Онцгой албан татвараас чөлөөлөх тухай хуулийн төсөл /Биологийн олон янз байдлыг хамгаалах ба уур амьсгалын өөрчлөлтөд дасан зохицох нь III төслийн Санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн, Засгийн газар 2019.10.01-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга П.Цогтсайхан нар оролцов.
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд, референт С.Дунжидмаа нар байлцав. 
Хууль санаачлагчийн илтгэлийг Сангийн сайд Ч.Хүрэлбаатар, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Д.Эрдэнэбат нарын тавьсан асуултад Сангийн сайд Ч.Хүрэлбаатар, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга П.Цогтсайхан нар хариулж, тайлбар хийв.

Г.Занданшатар: Байнгын хорооны саналаар Онцгой албан татвараас чөлөөлөх тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
22

Татгалзсан:

16

Бүгд:


38

57.9 хувийн саналаар Байнгын хорооны санал дэмжигдлээ.
Онцгой албан татвараас чөлөөлөх тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 
Уг асуудлыг 17 цаг 12 минутад хэлэлцэж дуусав.

Ес. Улсын тэмдэгтийн хураамжийн тухай хуульд өөрчлөлт оруулах тухай хуулийн төсөл /Засгийн газар 2018.12.04-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Цэрэнбат, Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын дарга П.Цогтсайхан нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт С.Дунжидмаа нар байлцав. 
Хууль санаачлагчийн илтгэлийг Байгаль орчин, аялал жуулчлалын сайд Н.Цэрэнбат, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагва, Д.Эрдэнэбат, Б.Бат-Эрдэнэ нарын тавьсан асуултад Байгаль орчин, аялал жуулчлалын сайд Н.Цэрэнбат хариулж, тайлбар хийв.

Төслийн талаар Улсын Их Хурлын гишүүн Д.Тэрбишдагва үг хэлэв. 

Г.Занданшатар: Байнгын хорооны саналаар Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
17

Татгалзсан:

22

Бүгд:


39

43.6 хувийн саналаар Байнгын хорооны санал дэмжигдсэнгүй. 
Хуралдаанд оролцсон гишүүдийн олонх төслийн үзэл баримтлалыг хэлэлцэхийг дэмжээгүй /хэлэлцэх шаардлагагүй гэж үзсэн/ тул хууль санаачлагчид нь буцаах тухай Улсын Их Хурлын тогтоол батлагдсанд тооцлоо.   
Уг асуудлыг 17 цаг 38 минутад хэлэлцэж дуусав.
Арав. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.03.20-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Уул уурхай, хүнд үйлдвэрийн сайд Д.Сумъяабазар, Уул уурхай, хүнд үйлдвэрийн сайдын зөвлөх Р.Батгэрэл, Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, мөн яамны Стратеги, бодлого, төлөвлөлтийн газрын дарга Э.Батболд, мөн газрын ахлах шинжээч Т.Чимэгсанаа, Хүнд үйлдвэрийн хэлтсийн дарга С.Сүхбат, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын дарга Б.Батхүү, Үндэсний хөгжлийн газрын дэд дарга Д.Долгормаа, мөн газрын Судалгаа, шинжилгээний газрын дарга А.Мөнхболд, “Дархан үйлдвэрлэл, технологийн парк” Орон нутгийн өмчит компанийн гүйцэтгэх захирал Ч.Цэндсүрэн нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, референт Б.Ууганцэцэг, Г.Баярмаа нар байлцав. 
Хууль санаачлагчийн илтгэлийг Уул уурхай, хүнд үйлдвэрийн сайд Д.Сумъяабазар, хуулийн төслийн үзэл баримтлалыг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Х.Болорчулуун нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Б.Бат-Эрдэнэ нарын тавьсан асуултад Эдийн засгийн байнгын хорооны дарга Ж.Ганбаатар, Уул уурхай, хүнд үйлдвэрийн сайд Д.Сумъяабазар, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын дарга Б.Батхүү нар хариулж, тайлбар хийв.

Төслийн талаар Улсын Их Хурлын гишүүн Б.Баттөмөр, Б.Бат-Эрдэнэ, Д.Эрдэнэбат, Ж.Ганбаатар, О.Содбилэг, С.Бямбацогт нар үг хэлэв. 

Уг асуудлыг 18 цаг 26 минутад хэлэлцэж дуусав.

Улсын Их Хурлын дарга Г.Занданшатар “Гэмт хэрэг, зөрчлөөс урьдчилан сэргийлэх тухай” хуулийн шинэчилсэн найруулга, Гэмт хэргээс урьдчилан сэргийлэх тухай хууль хүчингүй болсонд тооцох тухай, Авлигын эсрэг хуульд өөрчлөлт оруулах тухай, Архидан согтуурахтай тэмцэх тухай хуульд өөрчлөлт оруулах тухай, Гэр бүлийн хүчирхийлэлтэй тэмцэх тухай хуульд өөрчлөлт оруулах тухай, Мал хулгайлах гэмт хэрэгтэй тэмцэх, урьдчилан сэргийлэх тухай хуульд өөрчлөлт оруулах тухай, Хүн худалдаалахтай тэмцэх тухай хуульд өөрчлөлт оруулах тухай, Цагдаагийн албаны тухай хуульд өөрчлөлт оруулах тухай, Хүүхэд хамгааллын тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Статистикийн тухай хуульд нэмэлт оруулах тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /18:26-18:27/
Бусад. Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Мандал сумын иргэдийн төлөөлөл, Улсын Их Хурлын гишүүн Ц.Цогзолмаагийн урилгаар Ховд аймгийн “Нийгмийн ардчилал Монголын эмэгтэйчүүдийн холбоо”-ны төлөөлөгчид, Улсын Их Хурлын гишүүн С.Эрдэнийн урилгаар Нийслэлийн Баянгол дүүргийн 12, 13 дугаар хорооны иргэдийн төлөөлөл, Улсын Их Хурлын гишүүн Д.Хаянхярваагийн урилгаар Дархан-Уул аймгийн малчдын төлөөлөл, Улсын Их Хурлын гишүүн Г.Занданшатарын урилгаар Баянхонгор аймгийн Баянговь, Баянлиг сумын ерөнхий боловсролын сургуулийг 1973 онд төгссөн төгсөгчдийн төлөөлөл, Улсын Их Хурлын гишүүн О.Баасанхүүгийн урилгаар “Эрдэнэт үйлдвэр” ТӨҮГ-ын “Баяжуулах үйлдвэр”-ийн ажилчдын төлөөлөл, Нийслэлийн ерөнхий боловсролын 42 дугаар сургуулийн ахмад багш, анхны төгсөгчдийн төлөөлөл, Улсын Их Хурлын гишүүн Д.Хаянхярваагийн урилгаар Дархан-Уул аймгийн Хонгор сумын ерөнхий боловсролын 11, 14 дүгээр сургуулийн 12 дугаар ангийн сурагчид, Улсын Их Хурлын гишүүн Г.Занданшатар, М.Билэгт, Л.Элдэв-Очир нарын урилгаар “Нийгмийн ардчилал Монголын эмэгтэйчүүдийн холбоо”-ны төлөөлөгчид, Улсын Их Хурлын гишүүн Д.Тогтохсүрэн, Я.Содбаатар, С.Чинзориг нарын урилгаар “Нийгмийн ардчилал Монголын эмэгтэйчүүдийн холбоо”-ны тэргүүлэгч, Баянхонгор аймгийн Эрдэнэмандал сумын ерөнхий боловсролын сургуулийг 1999 онд төгссөн төгсөгчдийн төлөөлөл Төрийн ордон, Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, М.Номиндулам нар хариуцан ажиллав.  
 
Хуралдаан 5 цаг 38 минут үргэлжилж, 75 гишүүнээс 40 гишүүн ирж, 53.3 хувийн ирцтэйгээр 18 цаг 30 минутад өндөрлөв.


Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Л.ӨЛЗИЙСАЙХАН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






Д.УЯНГА

УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 18-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Занданшатар: Улсын Их Хурлын гишүүдийн энэ өглөөний амгаланг айлтгая. Улсын Их Хурлын 2019 оны намрын ээлжит чуулганы 10 дугаар сарын 18-ны өдрийн нэгдсэн хуралдаан нээснийг мэдэгдье. Чуулганы нэгдсэн хуралдаанаар хэлэлцэх асуудлыг танилцуулъя. 


1.Өмгөөллийн тухай хуулийн төсөл болон хамт өргөн мэдүүлсэн хуулийн төслүүд;


2.Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төсөл;


3.Онцгой албан татвараас чөлөөлөх тухай хуулийн төсөл;


4.Гэрч хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл;


5.Шинжлэх ухаан технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төсөл;


6.Гаалийн албан татварыг хөнгөлж, буцаан олгох тухай хуулийн төсөл 


7.Нэмэгдсэн өртгийн албан татвараас чөлөөлөх тухай хуулийн төсөл;


8.Онцгой албан татвараас чөлөөлөх тухай хуулийн төсөл;


9.Улсын тэмдэгтийн хураамжийн тухай хуульд өөрчлөлт оруулах тухай хуулийн төсөл;


10.Үйлдвэр, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд;


11.Орон сууц гэр хорооллын дундын өмчлөлийн эд хөрөнгө болон сууц өмчлөгчийн эрх зүйн байдлын тухай хуулийн төсөл болон хамт өргөн мэдүүлсэн Сууц өмчлөгчдийн холбооны эрх зүйн байдал, нийтийн зориулалттай сууцны байшингийн дундын өмчлөлийн эд хөрөнгийн тухай хууль хүчингүй болсонд тооцох тухай хуулийн төсөл; 


12.Зарим иргэдийн тэтгэврийн хэмжээг нэмэгдүүлэх тухай хуулийн төсөл;


13.Таримал ургамлын үр сортын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд; 


14.Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төслүүдийг хэлэлцэнэ. 


Энэ долоо хоногт төрсөн өдөр нь тохиож байгаа Улсын Их Хурлын гишүүдэд мэндчилгээ дэвшүүлье. 10 дугаар сарын 18-нд Улсын Их Хурлын гишүүн Цэндийн Мөнх-Оргил төрсөн байна. 55 нас хүрч байна. 10 дугаар сарын 13-нд Баттогтохын Чойжилсүрэн гишүүн төрсөн. Эдгээр гишүүдэд Улсын Их Хурлын гишүүдийнхээ нэрийн өмнөөс төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе. 


Хэлэлцэх асуудалтай холбогдуулж саналтай гишүүн алга байна. Л.Энхболд гишүүн, Б.Бат-Эрдэнэ гишүүнээр тасаллаа. Л.Энхболд гишүүн. Болорчулуун гишүүн. Хэлэлцэх асуудалтай холбогдуулж үг хэлэхэд хэлэлцэх асуудлын дарааллыг дээш, доош нь оруулах л асуудал ярина уу гэхээс биш хасах, нэмэх л асуудал ярина уу гэхээс биш өөр бусад асуудлууд ярихгүй дэгтэй юм байна шүү. Түүнийг анхаараарай. 


Х.Болорчулуун: Баярлалаа. Тэгвэл больчихъё. Даргын зөвлөл дээр л хэлэхээс. 


Г.Занданшатар: Даргын зөвлөлд хэлчих за. Энхболд юу Тэрбишдагва гишүүн. 


Д.Тэрбишдагва: Баярлалаа. Энэ хэлэлцэх асуудалтай холбогдуулаад тодорхой юу байхгүй ээ. Гэхдээ зүгээр дараагийн хэлэлцэх асуудалд анхаарах нэг ганц юм хэлчихмээр байна. Тийм учраас энийг бас зөв ойлгоорой гэж бодож байна. Бид хэлэлцэх асуудалтай холбогдолтой үг хэлэхээ бас гадарлаж мэдэж байгаа. Гэхдээ бол гарцаагүй хэлэлцэх асуудалд оруулах нэг зүйл байна. Яагаад гэвэл өнөөдөр Даргын зөвлөл хуралдана. Даргын зөвлөлийн хурлаас өмнө Их Хурлын дарга, бусад дарга нарт хэлэх гэсэн нэг зүйл бол энэ Оюу толгойн асуудал өнгөрсөн жил одоо тэр дүгнэлт нь гараад бүтэн жил болсон. 


Төрийн 3 өндөрлөгт өгөөд 8-9 сар болчихсон. Тэгээд 2 дахь жилийнхээ нүүрийг үзэх гээд байна. Тийм учраас энэ Оюу толгойн төслийг бол энэ ядаж энэ ондоо багтаад хэлэлцчихгүй бол он гарчих юм бол ирэх жил болчих гээд 2 жилийн асуудал болох гээд байна. Тийм учраас Даргын зөвлөлийнхөө хурал дээр өнөөдөр энэ асуудлаа яриад дараагийн долоо хоногийн хэлэлцэх асуудалд оруулж өгөөч. Оруулж өгч болох уу? Оруулж өгөөч гэж хүсэж байна. Баярлалаа. 


Г.Занданшатар: Л.Энхболд гишүүн. 


Л.Энхболд: Баярлалаа. Би хэлэлцэх асуудалтай холбоотой горимын санал гаргая. Энэ Эрүүгийн хэрэг хянан шийдвэрлэх тухай хууль, Өмгөөллийн тухай хууль хоёр хэлэлцэхтэй холбоотойгоор горимын санал гаргая. Одоо яг энэтэй холбоотойгоор холбогдох Байнгын хорооны дарга нь алга байна. Мөн одоо энэ хуулийн ажлын хэсгийг ахалсан ахлагч нь алга байна. Тийм учраас энэ хэлэлцэх эсэх асуудлыг ирэх долоо хоногийн чуулганаар хэлэлцэнэ үү гэдэг горимын саналыг гаргаж байна. Хойшлуулж өгнө үү гэсэн. Өмгөөллийн хууль, Эрүүгийн хэрэг хянан шийдвэрлэх тухай хууль. 


Г.Занданшатар: Бадмаанямбуугийн Бат-Эрдэнэ гишүүн. 


Б.Бат-Эрдэнэ: Баярлалаа. Та бүхнийхээ өглөөний амгаланг айлтгая. Юуны хувьд энэ 15 цагаас нэг асуулгын хариу Улсын Их Хурлын чуулганаар сонсдог. Үүнтэй холбоотой өнөөдөр одоо 15 цагаас байна уу, үгүй юу? Хэрэв одоо байхгүй байгаа бол ирэх долоо хоногийн энэ асуулгын хариуг сонсох цагаар миний нэг Ерөнхий сайдад тавьсан асуулгын хариуг оруулж өгөөч гэсэн ийм санал байна. Би тухайн үед нь хэлээд л байсан. Аль одоо хавар 2, 3 сард тавьсан ийм асуулгын хариуг одоо хаваржаад, зусаад, намаржаад, өвөлтэй туллаа шүү дээ. Тэгээд энэ бол одоо туйлын чухал ач холбогдолтой. Энэ хөдөө аж ахуйн салбар ялангуяа одоо мал аж ахуйн өвөлжилттэй холбоотой малын бэлчээрийн одоо даац худаг ус, энэ тулгамдаж байгаа олон асуудлуудтай холбоотой энэ асуулга байгаа юм. 


Энэ өвлийн наана өвөлжилтийн бэлтгэлийг хангахтай холбоотой энэ ажлыг бол хойшлуулалгүйгээр одоо нэг сонсоод нөхцөл байдлыг нь авч үзээд одоо энэ чинь бас бүтэн жил иргэд малчид маань зүтгэж байж баялгийг бүтээж байна шүү дээ бодитоор. Тэгээд одоо намар бүтээсэн баялаг энэ мал махаа борлуулахаас эхлээд тулгамдсан олон одоо ажил асуудлууд бол байгаа. Тийм учраас энэ дээр нэг анхаарал тавиач. Нөгөө талынх нь бол мэдээж түрүүн Тэрбишдагва гишүүн хэлсэн. 


Энэ Оюу толгойн шалгах ажлын хэсгийн дүгнэлт бол гараад их урт удаан хугацаа өнгөрлөө шүү. Одоо жил болж байна шүү дээ. Тийм учраас энийг одоо яаралтай нэг талд нь гаргахгүй бол одоо төсөв хэлэлцэнэ. Тэгээд он тэгээд л одоо он гарангуут бол нөгөө ирэх сонгуулийн асуудал яригдаад эхлэх учраас энэ чинь бол тэгээд замхраад мартагдаад ингээд одоо улс ард түмэн хохирдгоороо хохироод ингээд үлдэхээр нөхцөл байдалтай байна шүү. Энэ Сангийн яамыг олон жил удирдаж ажиллаж байсан Улаан сайд, Тэрбишдагва, Ганхуяг 3 сайдын хамтарсан ажлын хэсэг бол үзээд шалгаад энэ Оюу толгой бол үнэхээр болохгүй байна гэдгийг нь тогтоосон. Тэрбум долларын одоо зөрчил дутагдал байна гээд ингээд дүгнэсэн шүү дээ. 


Манай Улсын Их Хурлын бас туршлагатай парламентчийн нэг Болд гишүүн эртээд бол маш ноцтой Оюу толгойтой холбоотой ноцтой мэдэгдэл хийж байна лээ шүү дээ. Одоо Их Хурлаас энэ Засгийн газарт өгөх чиглэл энэ тогтоолын төсөл дээр ажиллаж байгаа ажлын хэсгийг ахалж байгаа Баттөмөр гишүүний хэвлэлд өгсөн ярилцлага байр суурийг та бүхэн минь хараарай. Тийм учраас энийг бол хойшлуулахгүйгээр авч үзэх ёстой ийм асуудал мөн шүү гэж хэлье. 


Тийм учраас энэ Даргын дэргэдэх зөвлөлөөрөө ирэх долоо хоногийн бизнес төлөвлөгөөндөө миний хэлж байгаа энэ 2 асуудлыг анхаарч авч үзээч гэсэн ийм саналыг хэлж байна. Баярлалаа. 


Г.Занданшатар: Баярлалаа. Гишүүд хэлэлцэх асуудалтай холбогдуулж санал хэллээ. Нэгдүгээрт энэ Л.Энхболд гишүүний гаргасан горимын саналаар санал хураалт явуулна. Горимын санал өнөөдрийн хэлэлцэх асуудалд байгаа асуудлыг хойшлуулах санал учраас. Хоёрдугаарт Тэрбишдагва гишүүний гаргасан саналаар ер нь энэ хэлэлцэх асуудалтай холбогдуулаад гишүүд цаашдаа анхаарах нь бол чуулган дээр биш Байнгын хороод дээр саналаа өгөөд Байнгын хороод саналыг үндэслэж Байнгын хороод Даргын дэргэдэх зөвлөл дээр ирэх долоо хоногт хэлэлцэх асуудлынхаа хуваарийг оруулж ирж хэлэлцүүлж баталдаг журамтай. 


Ийм учраас Байнгын хороод дээрээ сайн хийж ирээрэй. Ирэх долоо хоногийн хуваарьт бол ажлын хэсгийн хурал тавигдсан байгаа. Ажлын хэсгийн шийдэл гарч байж Эдийн засгийн байнгын хороо нь холбогдох хороо нь хуралдана. Тэгэхээр Эдийн засгийн байнгын хороон дээр энийгээ яриад Эдийн засгийн байнгын хороо эхлээд тавих шаардлагатай Эдийн засгийн байнгын хороогоор. Тэгэхээр Байнгын хороод дээрээ сайн ярьдаг баймаар байна. 


Хоёрдугаарт нь ирэх долоо хоногийн хуваарьт бол энэ Бат-Эрдэнэ гишүүний тавьсан Бэлчээрийн талхагдал, хөрсний доройтол, цөлжих явцын улмаар бэлчээр доройтож байгаатай тэмцэх чиглэлээр Засгийн газраас хэрэгжүүлж буй ажлын талаар гэсэн асуулгын хариуг ирэх долоо хоногийн хуваарьт орохоос төлөвлөсөн байгаа. Энийг Байгаль орчин, хүнс, хөдөө аж ахуйн байнгын хорооноос ирүүлсэн. Тэгэхээр Байнгын хороон дээрээ бас энийг сайн ярьж тодруулж байгаарай гэж гишүүдээс хүсэж байна. Ирэх долоо хоногийн тэр ажлын хэсгийн хурлаараа Оюу толгойн асуудлаа 1 дэх өдөр ажлын хэсгийн хурал тавьсан байгаа. Хэрэв Эдийн засгийн байнгын хорооныхон бэлэн болсон гэж үзэх юм бол Эдийн засгийн байнгын хороогоор тавина. 


Ингээд гаргасан горимын саналууд дотроос Л.Энхболд гишүүний гаргасан Өмгөөллийн хуулийн төсөл болон хамт өргөн мэдүүлсэн хуулийн төслүүд, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийг Байнгын хороодын дарга холбогдох хүмүүс нь байхгүй байгаа учраас хойшлуулъя. Ирэх долоо хоног хүртэл хойшлуулъя гэсэн санал сая Энхболд гишүүнээс гаргасан. Нямдорж сайд. 


Ц.Нямдорж: Үгүй ээ үгүй. Тэнд бол нэг 2, 3-хан санал хураалтаар дуусах л юм байгаа шүү дээ. Хойшлуулаад байх ямар ч шаардлагагүй. Энэ хэлэлцүүлэг нь эхлээд бараг хагас жил боллоо шүү дээ. Одоо энийгээ нэг батлаад өгөөч дээ. Яагаад энийг ингээд хойшлуулаад байгаа юм бэ? Энэ өмгөөллийн байгууллагыг чинь, энэ хуулийн байгууллагыг чинь нэг цэгцэлмээр байна шүү дээ. Тэгээд юм оруулаад ирэхээр ингээд хойш тавиад зовоогоод байх юм. Ямар хэрэгтэй юм бэ? Наана чинь ерөөсөө 2, 3-хан санал байгаа шүү дээ. Тэгээд л баталчих л асуудал байгаа. Ардын намын мөрийн хөтөлбөрт Өмгөөллийн бие даасан хууль гаргана гээд заасан л байгаа шүү дээ. 


Ийм л юм байгаа юм. Тэгээд Энхболд гишүүн энэ нөхцөл байдлыг нэг ойлгож үзээч. Энэ өмгөөлөгч нар чинь хэтэрхий замбараагүй болсон байна шүү дээ. Энийг нэг хууль зүйн хувьд учир зүйг нь олж цэгцлэх шаардлага байна шүү дээ. Энэ хуулийн байгууллагад гараад байгаа элдэв балиар юмны чинь цаад талд өмгөөлөгчийн гар хөл асар их явж байна шүү дээ. Ямар ч хариуцлага тооцох юм байхгүй болсон. Нэг хоног ч гэсэн энэ чинь одоо 6 сард хэлэлцүүлэг нь эхэлсэн хууль шүү дээ. Би ийм л хүсэлт тавьж байна. Ер нь зарчмын хувьд 2002 онд би 10 хууль батлуулсан юм. Энэ хуулийн байгууллагын мөрддөг хуулиудын шинэчлэлийг Үндсэн хуульд нийцүүлээд хийж дуусгасан юм байгаа юм. Тэр хуулиудыг Нямдоржийн хар хууль гэж, жишээ нь Эрүүгийн хуулийг цоллосоор байгаад самраад өнөөдрийн нөхцөл байдлыг бий болгосон шүү дээ. Шүүхийн хуулийг 4 салгаад өмгөөллийн хуулийг нь байхгүй болгоод. Эрүүгийн хуулийг нь самраад, зөөлрүүлж байна энэ тэр гэж элдэв юм ярьцгаагаад. 


Одоо тэр хөөн хэлэлцэх хугацаа элдэв юмтай зууралдаад байгаа юм чинь ердөө л тэр Эрүүгийн хуультай хууль бусаар, цаг бусаар оролдсоноос үүдэлтэй юм. Өмгөөлөх хуулийг нь байхгүй болгоод хаячихсан. Энэ өмгөөлөгч нарын чинь тоо 2500 байсан чинь, хяналтгүй болгоод хаячихсан чинь 5000 гарчихсан байгаа. Ийм л юм байгаа юм. Тэгээд ямар зорилгоор энийг дахин, дахин хойшлуулах юм хийгээд байгаа юм, би ойлгохгүй байна энийг чинь. 


Нэг болохоор ажлаа хийхгүй байна гээд дайраад байх юм. Оруулаад ирсэн юмыг нь баталж өгөхгүй юм. Муур хулгана болж тоглоод байна шүү дээ. Энэ Байнгын хороон дээр хураагдсан саналуудыг тэр чинь ажлын хэсгийн түвшинд бүгдээрээ яриад тохироод хураачихсан санал л даа. Би тэр Байнгын хорооны сүүлчийн хурал дээр байсан. Ойлголцчихсон асуудал шүү дээ. Үгүй ээ, Байнгын хорооны саналаар 2, 3-хан санал хураагаад л батлах л юм байгаа шүү дээ. Мөнх-Оргил нь гадагшаа явсан гэж дуулсан. Байнгын хорооны дарга нь яасныг би мэдэхгүй байна. Тэр 2 хүний түвшинд яриад байх юм энд байхгүй шүү дээ. Байнгын хороон дээр бүгд ойлголцоод л тэгээд энийг энэ нэмэлт, өөрчлөлтийг оруулаад баталъя гэж л тохирсон шүү дээ. 


Захиргааны хуульд хуулийн байгууллага нь хулгай хийгээд байхаар нь асуудал оруулаад ирэхээр самарсаар байгаад бүтэн жил шүүх луйврын шийдвэр гаргах бололцоог нь олгосон. Одоо дахиад Өмгөөллийн хууль дээр чинь ийм юм яриад эхлэхээр энэ ер нь ямар учиртай юм бэ? Эсхүл энэ хуулийн байгууллага чинь энэ задгай зайдан хуулийнхаа хүрээнд ингээд цаашаагаа эмх замбараагүй байж байх ёстой юм уу? 


Дуртай болгон нь өмгөөлөл хийж хүний мөнгө саадаг боллоо. Хариуцлага тооцох ямар ч бололцоо … /минут дуусав/


Г.Занданшатар: Чуулганаар хэлэлцэх асуудлыг танилцуулж дууслаа. Гишүүд хэлэлцэх асуудалтай холбогдуулж санал хэлсэн. Үдээс хойших хуралдаан дээр Ерөнхий сайдын мэдээлэл Төрөөс боловсролын салбарт баримтлах бодлогын хэрэгжилтийн талаар сонсоно. Мэдээлэл Ерөнхий сайдын мэдээлэл. Дэгээрээ л явна, зөвхөн цөөнх тийм. Өмгөөллийн хууль, Эрүүгийн хууль бол эхний 1, 2 дугаар асуудал байгаа. Энхболд гишүүнээ яах юм бэ тэгээд санал хураалгаж шийдэх юм уу, саналаа татчих юм уу? Энхболд гишүүн саналаа татлаа. Тэгэхээр санал хураалтгүй. Хэлэлцэх асуудлыг танилцуулж дууслаа. Одоо хэлэлцэх асуудалдаа орно. Одоо өнгөрсөн. Нэмэх зүйл байхгүй. Цагтаа ир тэгвэл. 


Нэг. Одоо Өмгөөллийн тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг явуулна. Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Л.Энхболд танилцуулна. 

Энхболд гишүүн гарах хооронд зочин танилцуулъя. Улсын Их Хурлын гишүүн Жаргалтулгын Эрдэнэбатын урилгаар Сэлэнгэ аймгийн Мандал сумын иргэд сонгогчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэндээ эрүүл энх, сайн сайхныг Улсын Их Хурлын гишүүдийн өмнөөс хүсэн ерөөе. 


Энхболд гишүүн түр байж байгаарай. Энэ Монгол Улсын Засгийн газраас ирүүлсэн албан бичгийн дагуу 2017 оны 6 дугаар сарын 20-ны өдөр Улсын Их Хуралд өргөн мэдүүлсэн Нийслэлийн эрх зүйн байдлын тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан бусад хуулийн төслийг эргүүлэн татаж байгаагаа Засгийн газрын хуралдаанаар шийдвэрлээд мэдэгдсэн байна. Энэ хуулийг буцааж байгааг мэдэгдье. Энхболд гишүүн. Төсөл санаачлагч хуулиа аль ч шатанд татаж авч болно. Энхболд гишүүн. 


Л.Энхболд: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 12 дугаар сарын 04-ний өдөр Улсын Их Хуралд өргөн мэдүүлсэн Өмгөөллийн тухай хуулийн төсөл болон холбогдох бусад хуулийн төслийн анхны хэлэлцүүлгийг Улсын Их Хурал 2019 оны 6 дугаар сарын 12-ны өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2019 оны 10 дугаар сарын 09-ний өдрийн хуралдаанаараа төслийн эцсийн хэлэлцүүлгийг хийж, Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу холбогдох зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн дийлэнх олонх дэмжсэн.

Түүнчлэн, төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ.

Байнгын хорооноос эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн та бүхэндээ тараасан байгаа.

Улсын Их Хурлын эрхэм гишүүд ээ,

Өмгөөллийн тухай хуулийн төсөл болон хамт өргөн мэдүүлсэн бусад хуулийн төслийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг та бүхнээс хүсье. Анхаарал хандуулсанд баярлалаа. 

Г.Занданшатар: Ажлын хэсгийн гишүүдийн нэрийг танилцуулъя. Билгүүн Хууль зүй, дотоод хэргийн яамны Төрийн нарийн бичгийн дарга, Сайнзориг Хууль зүй, дотоод хэргийн яамны Хууль зүйн бодлогын газрын дарга, Нямдаваа Цагдаагийн ерөнхий газрын Хуулийн хэлтсийн дарга, Нарантунгалаг Хууль зүй, дотоод хэргийн яамны Хууль зүйн бодлогын газрын мэргэжилтэн, Ганбаатар Монголын өмгөөлөгчдийн холбооны ерөнхийлөгч, Ганболд Монголын хуульчдын холбооны Тамгын газрын дарга, Батсүх Монголын өмгөөлөгчдийн холбооны удирдах зөвлөлийн гишүүн, Сүхбаатар өмгөөлөгч. 
Байнгын хорооны санал, дүгнэлттэй холбогдуулан Байнгын хорооны танилцуулгатай холбогдуулан асуулт асуух Улсын Их Хурлын гишүүн байна уу? Бат-Эрдэнэ, Болорчулуун гишүүнээр тасаллаа. Бадмаанямбуугийн Бат-Эрдэнэ гишүүн асуулт асууна. Байнгын хорооны танилцуулгатай холбогдуулж. 


Б.Бат-Эрдэнэ: Баярлалаа. Тэгэхээр энэ хууль батлах үйл явцтай холбоотойгоор энэ хариуцаж байгаа Байнгын хороо энэ ажлын хэсгийг ахалсан хүмүүс нь яг ийм хариуцлагатай үед байж байх шаардлагатай байх ер нь бол. Цаашдаа. Засгийн газрын гишүүдийн хувьд ч гэсэн мөн ялгаагүй. Ингээд сүүлийн үед үүссэн шинэ нөхцөл байдалтай холбоотой ерөнхийдөө яагаад ийм учиртай байдаг юм бэ? Энэ Засгийн газрын гишүүд бол нэлээн тийм их юманд одоо эмзэг байх юм. Би өмнө нь бол одоо тийм байдлыг би харж байгаагүй л юм даа, одоо энэ ямар байдалтай байна. Нөгөө нэг Хад сайдын үнэг бардам гэдэг шиг л нэг иймэрхүү байдлаар одоо Их Хуралд түүнчлэн аливаа ажил асуудалд хүмүүстэй ингэж хандах юм, харьцах юм. 


Энэ дээр жаахан анхаарал тавьсан нь дээр байх гэж. Хоёрдугаарт бол энэ ч бас одоо санал байр суурь нэгдэхгүй байгаа ийм хүмүүс байх шиг байх юм. Тухайлбал одоо бидэнд энэ Монголын хуульчдын холбооны гишүүн, өмгөөлөгчдийн төлөөллөөс гээд бичиг тоот ирсэн байж байна. Энэ Өмгөөллийн хуулийг бол хойшлуулах шаардлагатай. Нэлээн нээлттэй хэлэлцүүлэг хийж байж шийдвэрлэх ёстой гэсэн ийм санал ирүүлсэн байж байгаа. Бодвол одоо бусад Их Хурлын гишүүд, энэ ажлын хэсэгт хүмүүст хүрсэн байх. Энэ дээр одоо ямар байр суурьтай байгаа юм бэ юу гэж үзэж байгаа юм бэ? Энэ дээр би нэг хариулт авмаар байгаа юм. Би ч одоо яах вэ өөрөө зөөлөн аймхай алдартай хүн учраас нэг хүний асуудал энд тэнд яригдах л юм бол тэгээд л одоо тэрийг нь мухарлах хэрэгтэй, сонсох хэрэгтэй, ойлголтоо нэгтгэх хэрэгтэй гээд ингээд суучихдаг зовлонтой хүн л дээ. Тэгээд энэ дээр нэг хариулт өгөөч. 


Г.Занданшатар: Байнгын хорооноос хэн хариулах вэ? Нямдорж сайд асуултад хариулна.


Ц.Нямдорж: Энэ Хуульчийн эрх зүйн байдлын тухай хууль гээд хууль байдаг. Үндсэн хуулийн цэцээр 30 орчим удаа орсон хууль л даа. Дандаа л зөрчсөн, зөрчсөн гэдэг дүгнэлттэй. Нэг ийм хууль байгаад байгаа юм. Тэгээд Байнгын хороон дээр энэ асуудлыг ярьж байгаад 2 сарын 01-нд энэ хуулийн, хуульд нэмэлт, өөрчлөлт оруулах санал оруулж ир гэсэн даалгавартайгаар төгсгөх гэж байгаа шүү дээ. 


Байнгын хороо одоо ийм санал хураалт хийгдэнэ. Наад Бат-Эрдэнэ гишүүний асуултад яригдаад байгаа юм чинь энэ хуулийн төслийн боловсруулалтын шатанд зөндөө ярьсан. Хэлэлцүүлэг хийгдсэн. Судалгаанууд хийгдсэн. Ингээд явж байгаа эд. Зүгээр ер нь бол Хуульчийн эх зүйн байдлын тухай хууль гэдэг ийм хуультай орон зүгээр л байхгүй. Зүгээр л байхгүй. Би дээр Үндсэн хуулийн цэцээр хэдэн удаа орсныг нь түрүүн хэллээ. Яригдаад л явж байгаа асуудал. Тэгээд Их Хурал шийдвэрээ гаргачихна биз. Бүх шүүгч нарыг бүрэлдэхүүнд нь оруулсан байсан. Шүүгч нар нь орохоо байсан. Прокуроруудыг оруулсан байсан. Прокурорууд нь орохоо байсан. Ер нь бол энэ хуулийн шийдвэр гаргаж байгаа улсууд нэг дээвэр дор орж нэг хуулийн дор амьдарна гэдэг юм угаасаа байдаггүй. 


Үндсэн хуулийн алтан зарчим чинь бол эрх мэдлийн хуваарилалт, шүүхийн бие даасан байдал. Ерөнхийлөгч нь томилдог, прокурор хэрэг бүртгэх ажиллагаандаа хяналт тавьдаг ийм л ажил байдаг. Хуульчдын холбоон дотор эд нарыг оруулсан явдал нь өөрөө Үндсэн хуулийн асар том зөрчил дагуулсан асуудал шүү. Зөрчил байгаа учраас энд орж байгаа хүмүүс нь орохгүй гэдгээ мэдэгдээд ер нь 2, 3 жилийн өмнөөс хойш шүүгч нар нь орохоо байсан. 2 жилийн өмнөөс прокурор нь энэ Хуульчдын холбооны ажилд оролцохоо байсан шүү дээ. Зүгээр энэ хуулиа хамгаалж үлдэх татвар авдаг газар л даа эд нар. Бүх хуульчдаас татвар авдаг газар. Нэлээдгүй мөнгө цуглуулчихсан байгаа. 


Иймэрхүү сонирхол цаад талд нь бас байгаа гэдгийг хэлье. Би шулуухан байя. Ийм хуультай орон байдаг гэж хэлсээр байгаад энэ хуулийг батлуулсан. Тэр үед Хуулийн яамны Төрийн нарийн бичгийн дарга Батцэцэг гэж эмэгтэй байсан. Маргааш танд тэр хууль авчирч өгнө гээд худлаа хэлээд алга болсон. Сая энэ хууль оруулах гэж байхад Хуульчдын холбооны Тамгын газрын дарга нь Ганболд гэдэг хүн бас ийм хууль байгаа гэж хэлээд маргааш аваад ир гэсэн. Авчирч өгнө гэчхээд зугтчихсан. Яагаад зугтаад байна вэ гэхээр зүгээр л ийм хуультай орон байдаггүй. Ийм л учиртай юм. 


Г.Занданшатар: Хаянгаагийн Болорчулуун асуулт асууна. 


Х.Болорчулуун: Энэ асуулт асуухаар одоо хариулах хүн нь тодорхой биш байна. Байнгын хорооны дарга нь байхгүй. Хууль зүйн байнгын хорооны дарга нь байхгүй. Ажлын хэсгийн ахлагч байхгүй. Хууль зүйн сайд дандаа хариулна гэвэл болохгүй байх л даа. 


Сая Бат-Эрдэнэ гишүүн хэллээ. Хуульчдын холбооноос Өмгөөллийн хуулийг хойшлуулъя энэ дээр учир дутагдалтай зүйл байгаа гэж хэлсэн гэж байна. Энэ бол аргагүй. Манайд чинь бол одоо өмгөөлөгч, хуульчид, прокурор, шүүх бүгд нэг дээвэр дор Хуульчдын холбоо гээд багтчихсан. Хоорондоо бас ингээд эрх ашгийн сонирхол ч байдаг, зөрчил ч байдаг. Өмгөөлөл нь өмгөөллийнхөөрөө тэр холбоогоо байгуулаад яг дагнаад нөлөөгүйгээр одоо олон улсын жишгийн дагуу ажиллах ёстой л доо. Энийг ч бас энэ шинэ хууль дээрээ тусгасан гэдгийг энэ өмгөөлөгчид нь бас өгүүлж байна. 


Ер нь тэгээд хууль хяналтын байгууллагаас халагдсан хүмүүс янз бүрийн шалтгаанаар халагдсан хүмүүс өмгөөлөгч болдог. Энэ нь эргээд хууль хяналт шүүхдээ, прокурортоо нөлөөлөөд шударга бус одоо шүүх засаглал янз бүрийн хэрэг бүдгэрүүлэх ийм байдал руу бол практик дээр бол одоо маш их мэдрэгддэг шүү дээ. Ийм байдлыг засахаар энэ хуульд оруулсан гэдгийг л өмгөөлөгч нар бас хэлж байна. Өмгөөлөгчийн холбоо нь хэлж байна. Тэр хууль хяналтын байгууллагаас халагдсан хүмүүсийг бол шууд өмгөөлөгчөөр авахгүйг энэ шинэ хууль дээр тусгаснаараа бас онцлог гэж байна. Энэ байдал дээр бас энэ өмгөөллийн ерөнхийлөгч нь байна. Ерөнхийлөгч нь хариулдаг юм уу асуумаар байна. 


Түүнээс гадна энэ хуулийн нэг онцлог бол иргэн хүн анх удаа өөрийгөө өмгөөлөх эрхийг бол хуулиар олгож байгаагаар бас онцлог юм байна. Өмгөөллийн эрх байхгүй ч гэсэн хуулиараа өөрийгөө өмгөөлөх эрхийг бол хангаж өгч байгаараа онцлог гэх мэт сайн талууд бол харагдаж байна. Хэн хариулахыг одоо мэдэхгүй. Олон юм асуугаад яах вэ нэгэнт Байнгын хорооны дарга байхгүй, ажлын хэсгийн ахлагч байхгүй болохоор. Ингээд өндөрлөе. 


Г.Занданшатар: Ажлын хэсгээс Өмгөөлөгчдийн холбоо. 80 дугаар микрофон хариулъя. Хоорондоо бараг уулзаж болдоггүй өөр сонирхолтой улсууд нэг дээвэр орсон. 


Б.Ганбаатар: Болорчулуун гишүүний асуултад хариулъя. Ер нь энэ өмгөөлөгчийн Өмгөөллийн тухай хууль бол, би Монголын өмгөөлөгчдийн холбооны ерөнхийлөгч Ганбаатар гэдэг хүн байна. 


Г.Занданшатар: Өөрийгөө танилцуулна шүү. 


Б.Ганбаатар: Өмгөөллийн тухай хууль зөвхөн өмгөөлөгчийн эрх үүрэг, эрх зүйн байдлыг тогтоохоос гадна энэ удаагийн хууль бол иргэдийн хууль зүйн туслалцаа авах, мөн иргэн хүн өөрийгөө өмгөөлөх эрх зүйн зохицуулалтыг хийж өгснөөр их онцлог байгаа юм. Анх удаагаа иргэн хүн өөрийгөө өмгөөлж болно гэж. Нөгөө талаар энэ хуульд заасан зөвхөн өмгөөлөгчийн эрх үүргийг эдлэхгүй. Зөвхөн иргэн хүнийхээ хувьд бол санал, хүсэлт гаргах, гомдол гаргах, бусад процессын ажиллагаанд орох эрх нь бол энэ хуулиар бол нээлттэй боллоо гэж ойлгож болно. 


Хоёрдугаарт бол энэ хуулиар төрийн алба хааж байсан хүн ялангуяа шүүх, прокурор, цагдаа, хэрэг бүртгэгчээр ажиллаж байсан хүмүүс бол ажлаас чөлөөлөгдсөнөөс хойш бол 2 жилийн хугацаанд энэ өмгөөллийн үйл ажиллагаа эрхлэхгүй гэж хориглосон байгаа. Энэ бол нийтийн алба, ашиг сонирхлын  зөрчлийн тухай хуультай бас уялдаж байгаа юм. Нөгөө талаараа шүүгчээс огцорсон, прокуророос халагдсан, нотариатын тусгай зөвшөөрөл хүчингүй болсон, ёс зүйгээр халагдсан улсууд бол бүр өмгөөлөгчийн шалгалтыг бүр өгөхгүйгээр ингэж зохицуулсан ийм онцлогтой байна гэж та бүхэн ойлгож болно. 


Ерөнхийдөө энэ хууль гарснаар бол өмгөөлөгчид тавих шаардлагыг нэлээн өндөр болголоо. Өөрөөр хэлэх юм бол бүтээмжтэй байх талаасаа. Нөгөө талаараа мөн өмгөөллийн үйл ажиллагаа явуулж байгаа өмгөөлөгчдийн нууцын зэрэглэлийг нэлээд хатуу зохицуулсан байгаа. Зөвхөн 3 үндэслэлээр л одоо нууцаа задлахаар болж байна. Тухайлбал одоо тухайн үйлчлүүлэгч нь гэмт хэрэг үйлдсэн эсхүл терроризм болон бусад одоо дэлхий нийтийн хүнд гэмт хэргийн талаарх мэдээлэл өгөх, мөн одоо тухайн үйлчлүүлэгч нь өмгөөлөгчтэйгөө бол хууль зүйн туслалцааны талаар бол маргаан гаргасан тохиолдолд л нууцлалыг задлах. Бусад тохиолдолд бол нууцыг бол нэлээд чанд сахих байдлаар ингэж хийж өгснөөр их онцлог байна. 


Мөн одоо өнөөдрийн дагаж мөрдөж байгаа хуулиар бол өнөөдөр хуульчийн сонгон шалгаруулалтад орсны дараа бол бүх хүмүүс бол өмгөөлөгчийг шууд хийчхэж байгаа юм. Энэ хууль гарснаараа бол хуульчийн сонгон шалгаруулалтын дараа дахин өмгөөллийн шалгалт өгнө гэсэн үг. Гэхдээ өмгөөллийн шалгалт өгөх нь бол энэ хуульчийн шалгаруулалт шиг тийм өргөн хүрээтэй биш. Зөвхөн өмгөөлөгч болох ур чадвар, мөн одоо хандлага, мөн бусад процессын холбогдолтой эрх зүйн мэдлэгийг нь л шалгах ийм чиглэлээр бол шалгалт авч байгаагаараа бол бас онцлогтой. Нэгэнт энэ шалгалтад тэнцсэн хуульч бол хугацаагүйгээр энэ эрхийг авч байгаа юм. Зөвхөн одоо сая сахилгын зөрчил гаргаж л одоо энэ зөвшөөрлөө хүчингүй болгохоос бусад нөхцөлд бол энэ зөвшөөрөл бол хугацаагүй өгнө гэж хэлнэ. 


Мөн дөрөвдүгээрт нь бол энэ өмгөөллийн үйл ажиллагаа явуулах энэ эрхийг Монголын өмгөөлөгчдийн холбоо өгөхөөр боллоо. Өөрөөр хэлэх юм бол төрөөс ямар нэгэн тийм хараат бусаар ажиллах бүх эрх зүйн нөхцөлийг бол энэ дэлхий нийтийн бусад одоо улсуудын хууль эрх зүйн нөхцөлүүдийг сайтар судалсны үндсэн дээрээс энэ орсон юм. Ийм болохоор бол энэ хууль бол хүний эрхийн талаар, ялангуяа иргэдийн эрх зүйн туслалцаа үзүүлэх талдаа бол нэлээн тийм дорвитой шинэлэг одоо эрх зүйн шинэчлэлт болж байна гэж бид бол Өмгөөлөгчдийн холбоо бол үзээд байгаа юм. 


Г.Занданшатар: Гишүүд асуулт хариулт авч дууслаа. Зочид танилцуулъя. Улсын Их Хурлын гишүүн Цэдэнбалын Цогзолмаагийн урилгаар Ховд аймгийн эмэгтэйчүүдийн болон бизнес эрхлэгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Эмэгтэйчүүддээ Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе. Одоо зарчмын зөрүүтэй саналын томьёоллоор санал хураалт явуулна. 


Өмгөөллийн тухай хуулийн төслийн талаарх ажлын хэсгийн саналын томьёолол. Хууль зүйн байнгын хороо дэмжсэн саналын томьёоллоор санал хураалт явуулъя. 

1.Төслийн 15 дугаар зүйлийг доор дурдсанаар өөрчлөн найруулах:

“15 дугаар зүйл.Өмгөөлөгчид хориглох зүйл, ашиг сонирхлын зөрчлөөс урьдчилан сэргийлэх

15.1.Өмгөөлөгчид өмгөөллийн үйл ажиллагаа эрхлэх явцад дараах үйл ажиллагааг хориглоно:

15.1.1.өмгөөллийн нууцыг задруулах;
15.1.2.Өмгөөллийн үйл ажиллагааны үр дүнгийн талаар амлалт өгөх, шашны зан үйл ашиглах, үйлчлүүлэгчийг төөрөгдүүлэх, хууль зүйн мэргэжлийн туслалцаа үзүүлэхдээ өмгөөллийн хөлсөнд хамаарахгүй мөнгө, бэлэг, шан харамж авах, шаардах;

15.1.3.үйлчлүүлэгчид хэрэг, маргаан хянан шийдвэрлэх ажиллагааны талаар буруу, ташаа мэдээлэл өгөх, хэрэг, маргааны бодит байдлыг нуун дарагдуулах;

15.1.4.үйлчлүүлэгчийн эрх, хууль ёсны ашиг сонирхол, хүсэл зоригийн эсрэг байр суурь илэрхийлэх, эсхүл хэрэг, маргааны эсрэг талд ашигтай аливаа үйлдэл хийх, үйлчлэх, мэдээлэл дамжуулах;

15.1.5.өөрийн үйлчлүүлэгчийн эсрэг ашиг сонирхол бүхий хэрэг, маргааны оролцогч талаас шан харамж авах, авахыг зөвшөөрөх, өөртөө давуу байдал бий болгуулах, тэдгээртэй үйлчлүүлэгчийн зөвшөөрөлгүйгээр харилцах;

15.1.6.хэрэг, маргааны эсрэг талыг нотлох баримт, хэрэгт ач холбогдол бүхий бусад баримт сэлт, мэдээлэл олж авахад нь саад учруулах, тэдгээрт хууль бусаар өөрчлөлт оруулах, устгах, нуун дарагдуулах, энэхүү үйл ажиллагаанд бусдыг татан оролцуулах, туслах;

15.1.7.энэ хуулийн 13.1.5-д заасны дагуу хуулбарлан авсан нотлох баримт, баримт сэлтийг тухайн хэрэг, маргаан эцэслэн шийдвэрлэгдээгүй байхад хэвлэл, мэдээллийн хэрэгсэл, олон нийтийн сүлжээнд нийтлэх;

15.1.8.хууль зүйн мэргэжлийн туслалцаа үзүүлэхдээ өөрийн улс төрийн болон шашны үзэл бодлыг үйлчлүүлэгчид тулгах;

15.1.9.өмгөөллийн үйл ажиллагаа эрхлэхдээ хуулийг зориуд буруу хэрэглэж үйлчлүүлэгчид хохирол учруулах, эсхүл хуурамч нотлох баримт, баримт сэлт ашиглах;

15.1.10.хэрэг, маргааныг хянан шийдвэрлэх эрх бүхий этгээд, эсхүл хэрэг, маргааны оролцогчийг ашиглан өөрийн хууль зүйн мэргэжлийн туслалцааг бусдад тулгах, үйлчлүүлэгч олж өгсний төлөө бусдад шан харамж өгөх, өгөхөөр амлах;

15.1.11.хэрэг, маргаан хянан шийдвэрлэх ажиллагаанд санаатайгаар саад учруулах;

15.1.12.хууль зүйн чиглэлээр багшлах, эрдэм шинжилгээ, судалгааны ажил хийх, өмгөөллийн хуулийн этгээд, мэргэжлийн холбоо, түүний хороодын чиг үүрэгт хамаарахаас бусад ажил, албан тушаал хавсран эрхлэх;

15.1.13.улс төрийн нам, түүний харьяа, салбар, бүтцийн нэгжид орон тооны ажил, албан тушаал хавсран эрхлэх;

15.1.14.өмгөөллийн үйл ажиллагаа эрхлэх эрхийг улс төрийн зорилгоор ашиглах;

15.1.15.хууль зүйн мэргэжлийн туслалцаа, үйлчилгээ үзүүлж байгаагаас бусад тохиолдолд өмгөөлөгч нэршлийг ашиглан улс төрийн нам, эвслийн байр суурийг илэрхийлэх;

15.1.16.хууль, Ёс зүйн дүрэмд заасан бусад. Санал гаргасан Хууль зүйн байнгын хороо. Гишүүний нэр байх ёстой шүү дээ. Яагаад Хууль зүйн байнгын хороо? Ажлын хэсэг Цэндийн Мөнх-Оргил. Байнгын хороо орно. Асуулт байхгүй. Дэмжсэн, дэмжээгүй 3 хүртэл гишүүн санал хэлж болно. Хүрэлбаатар гишүүн санал хэлнэ. Тэрбишдагва гишүүнээр саналыг тасаллаа. Хүрэлбаатар гишүүн Чимэдийн Хүрэлбаатар гишүүн санал хэлнэ. 

Ч.Хүрэлбаатар: Би нэг энэ өмгөөллийн асуудал бол нэлээн л хүмүүсийн дунд ч тэр, нийгэмд ч тэр нэлээд асуудал дагуулж байгаа л даа. Тэгээд би бол өөрөө зүгээр энэ хэвлэл мэдээллийн хэрэгслээс авч байгаа мэдээлэл зүгээр харагдаж байгаа байдлаар дүгнэж байгаа. Өнгөц дүгнэсэн байж магадгүй. Нэг өмгөөлөгч гээд нэг хүн гарч ирээд тэр өөрийнхөө үйлчлүүлэгчээ л өмгөөлөх ёстой байтал гарч ирээд одоо бусдын талаар гүтгээд дайраад янз бүрийн одоо сайн үзвэл улс төрийн мэдэгдэл хийгээд ч байгаа юм шиг ийм зүйлүүд хийгээд байдаг. Тэгээд сайн үзэх юм бол тэр хүн одоо яг өөрийнхөө үйлчлүүлэгчийн эрх ашгийг хамгаалах талаар үйл ажиллагаагаа явуулах ёстой л гэж би ойлгож байгаа. 


Гэтэл тэр өөрийнхөө үйлчлүүлэгчийг одоо хамгаалахын тулд ч юм уу эсхүл тавьсан зорилгодоо хүрэхийн тулд бусдад дарамт учруулах, хэвлэлээр дайрах ийм зүйлийг өөрөө их гардаж хийж байгаа зүйл бол Монголд олонтоо гараад байна. Тийм учраас би сая энэ Өмгөөлөгчдийн холбооны хүнийг бас ийм холбоо байдаг юм байна. Тэгээд иймэрхүү зүйлүүд саяын өөрчлөлтүүдээр бол энэ бүгд бол цэглэгдэх юм байна гэж ойлголоо. 


2 дугаарт нь хууль хяналтын байгууллагад ажиллаж байгаад тэтгэвэртээ гарсан ч хүн юм уу одоо халагдсан хүмүүс очоод өмгөөлөгч хийдэг. Өмгөөлөгч хийхийн хажуугаар яг улс төрийн зорилгоор бусад хүмүүсийг гүтгэх матах ажлыг маш сайн хийж явдаг. Тэгээд нөгөө талд нь гарч ингэж улс төржүүлж явдаг. Энэ бүгдээс л ерөөсөө энэ өнөөдөр болоод байгаа энэ хууль хяналтын байгууллагад итгэдэггүй. Одоо тэр янз бүрийн өнгөтэй жагсаалтад бас орохдоо тулах асуудалд нэлээдгүй хувь нэмэр оруулж байгаа шүү дээ. 


Одоо энэ саарал жагсаалттай холбоотой олон зүйл энэ нийгэмд яригдаж байгаа. Энэ харин саарал жагсаалтыг далимдуулаад харин Монголд болж бүтэхгүй байгаа бүх зүйлээ бид нар хараад авчхаж байгаа. Би бол тэр талаас нь олзуурхаж байгаа. Иймэрхүү олон асуудлууд байгаа гэж. Тэгэхээр ер нь энэ Монголд бол зайлшгүй хийгдэх ёстой зүйл бол энэ өмгөөлөгчдийн ёс зүйн асуудал. Яг мэргэжлийн хүмүүс шигээ байдаг. Тэр ярьдаг зүйлээ яг тэр шүүх танхимдаа орж ярьдаг. Тэр хүртлээ бол одоо үйлчлүүлэгчийнхээ эрх ашгийг хамгаалахын төлөө ажиллах учиртай. Тэгж байж ч манайд чинь энэ хуулийн цоорхойнууд, хууль дээр байгаа янз бүрийн алдаа гажуудал бол засагдаж явах ёстой. Тэгж байж үйлчлүүлэгчийн эрх ашиг бол хангагдаж явах ёстой гэж би дотроо бодож байгаа юм. 


Тийм учраас би энэ саяын Занданшатар даргын сая уншдаг энэ саналууд бол сонсоход бол гайгүй сонсогдож байна. Гэхдээ одоо дотор нь одоо янз бүрийн юмнууд орхигдуулаад үлдээсэн байх вий л гэж болгоомжлол байна. Уг нь асуух гэсэн юм. Асууж болохгүй болохоор асуултаа санал маягаар хэлье дээ. Баярлалаа. 


Г.Занданшатар: Хууль зүй, ёс зүйн дүрэмд заасан бусад гээд бас нэг уут байна. Дэндэвийн Тэрбишдагва гишүүн санал хэлнэ. 


Д.Тэрбишдагва: Баярлалаа. Энэ саяын гаргасан саналуудыг дэмжиж байна. Үнэхээрийн одоо Монголын хууль шүүх хүчний байгууллагад олон алдаа завхрал гарч байгаа. Ийм учраас энийг одоо нэг засах хууль бол энэ Өмгөөлөгчдийн тухай хууль. Өмгөөлөгчийн тухай хууль гэж ингэж ойлгож байна л даа. Саяын одоо уншиж танилцуулснаас харахад бол үнэхээрийн яг одоо бид нарын дутагдалтай зүйлүүдээ олоод харсан юм шиг байна. Харагдаж байна л даа. Хууль хүчний байгууллагад ажиллаж асар их мэдээллийн дунд байж байгаад урд өмнө нь янз янзын холбоо сүлбээгээрээ буцаад энэ өмгөөллийн байгууллагад орж тэр хуучин албан тушаал энэ тэрээ ашиглаж мэдээллээ ашиглаж байгаа энэ тохиолдлууд их олон гарч байсан. Тэгээд энийг бол засаж залруулж байгаад бол би баяртай байна. 


Саяын одоо энэ хэлж байгаа зүйл болгоныг одоо хэрэгжүүлээд явах юм бол өмгөөлөгч нарын маань ёс зүй, тэгээд ажиллах нөхцөл байдал дотор нь ажиллаж байгаа хүмүүсийн ёс суртахуун энэ болгонд бол их дэвшил гарч байна гэж ингэж харж байна. Нөгөө талаасаа энэ өмгөөлөгч нар яах вэ зүгээр энэ өөрсдийгөө хариуцуулаад явж байгаа бол их сайн байна. Нөгөө талаасаа бол энэ шүүх хурал энэ дээр очоод ингээд одоо энэ шүүгч нар чинь бол одоо нэг атаман гэдэг шиг ер нь тэгээд өмгөөлөгчтэй дуугаргахгүй, загнаад л өөрсдийнхөөрөө шийдээд л алх цохиод л явчихдаг хүмүүс байдаг юм байна лээ шүү дээ. Тэрний ч жишээ нь бол одоо гарч байгаа энэ шүүгч нарын хэрэг төвгөөс ингээд харагдаад л байна шүү дээ. 


Ямар нэгэн асуудлыг тэгж улс төржүүлдэг юм уу, ямар нэгэн асуудлыг ерөөсөө өөрийнхөө шийддэг, захиалгаар шийддэг. Тэгээд энэ дээр бол зүгээр цаашдаа өмгөөлөгч нарын энэ хариуцлагыг сайжруулахаас гадна бас эрх үүрэг дээр нь. Тэр давж заалдах, тэр нөгөө нөхдийн бузар булхай буруу зөрүү шийдвэр гаргаж байгаа янз янзын улс төрийн чиглэлээр шийдвэр гаргадаг тохиолдлууд бол зөндөө бий л дээ. Эсхүл тэд нар авлигал хээл хахуул авсных нь төлөө одоо хачин янзын муухай шийдвэрүүд гаргаж байгаа жишээнүүд зөндөө л байна шүү дээ. 


Тийм учраас би зүгээр өмгөөлөгч нар бол заримдаа ингээд энэ тэр шүүх хурал энэ тэрийн процессыг харахад бол ерөөсөө ямар ч л нотолгоотой юм яриад байхад л эсрэг шийдвэр энэ тэр гарчхаад байдаг тийм тал дээр нь бол ер нь бол цаашдынхаа ажилд нь бол энэ өмгөөлөгч нарыг бас зөв зүйтэй ч дэмжиж ажиллаж баймаар юм байна лээ. Тэгэхээр би бол одоо цаашдаа энэ өмгөөлөгч нар бол ялангуяа энэ шүүгч нарын бусар олон гаргасан юмнууд бий дээ. Дунд, бага, дээд хэмжээний юмнууд түрүүчээсээ гарч ирж байх шиг байна. Тийм учраас энэ өмгөөлөгчдийн холбоо, өмгөөлөгч нар маань бол энэ хүнийг хэлмэгдүүлж байсан. Хачин, хачин юмнууд хийж байсан юмнуудыг бол гаргаж ирж нийгэмд тавьж нийгмийн цэвэршүүлэхэд одоо тодорхой хувь нэмэр оруулаарай гэж би захимаар байна. Баярлалаа. 


Г.Занданшатар: Дэмжиж хэллээ гэж ойлгох уу? 


Д.Тэрбишдагва: Дэмжиж байгаа. 


Г.Занданшатар: Одоо санал хураалт явуулна. Гишүүд санал хураалт явуулна. Зарчмын зөрүүтэй саналыг дэмжье гэсэн саналын томьёоллоор санал хураалт явуулъя. Санал хураалтад 42 гишүүн дэмжиж 24 гишүүн дэмжиж 57,1 хувийн саналаар энэ санал дэмжигдлээ. Дараагийн санал хураалт. 2 дахь санал хураалт. 


2.Төслийн 20, 21 дүгээр зүйлийг нэгтгэн доор дурдсанаар өөрчлөн найруулж, 15 дугаар зүйлийн 15.2-15.7 дахь хэсэг болгох:

“15.2.Өмгөөлөгч дараах тохиолдолд үйлчлүүлэгчид хууль зүйн мэргэжлийн туслалцаа үзүүлэхийг хориглоно:

15.2.1.хэрэг, маргааны талаар үйлчлүүлэгчтэй ашиг сонирхлын зөрчилтэй;

15.2.2.тухайн хэрэг, маргааныг хянан шалгах, шийдвэрлэх ажиллагаанд өмгөөлөгчөөс бусад оролцогчийн хувиар оролцож байсан, эсхүл үйлчлүүлэгчийн ашиг сонирхлыг хөндсөн маргаан бүхий шийдвэрийг гаргах эрх бүхий ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;

15.2.3.хэрэг, маргааны талаар үйлчлүүлэгчийн эсрэг ашиг сонирхол бүхий этгээдэд хууль зүйн мэргэжлийн туслалцаа, үйлчилгээ үзүүлж байгаа;

15.2.4.тухайн хэрэг, маргааныг хянан шалгаж, шийдвэрлэж байгаа байгууллагад, эсхүл түүний үйл ажиллагаанд хяналт тавих эрх бүхий байгууллагад ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;

15.2.5.тухайн хэрэг, маргааныг хянан шийдвэрлэх ажиллагаанд гэрчээр оролцож байсан, эсхүл гэрчээр оролцох хангалттай үндэслэлтэй.

15.3.Өмгөөллийн нэг хуулийн этгээдэд харьяалагддаг, эсхүл ашгаа хуваах байдлаар хамтран ажилладаг өмгөөлөгчид харилцан эсрэг ашиг сонирхол бүхий хэрэг, маргааны талуудад нэгэн зэрэг хууль зүйн мэргэжлийн туслалцаа үзүүлэхийг хориглоно.

15.4.Өмгөөлөгч энэ хуулийн 15.2-т заасан нөхцөл байдлын талаар хууль зүйн мэргэжлийн туслалцаа үзүүлж эхлэхээс өмнө мэдсэн бол хууль зүйн мэргэжлийн туслалцаа үзүүлэхээс татгалзах, эсхүл түүнийг үзүүлэх явцад олж мэдсэн бол хууль зүйн мэргэжлийн туслалцааг дуусгавар болгох үүрэгтэй.

15.5.Энэ хуулийн 15.2-т заасан нөхцөл байдал үүссэн, эсхүл үүсэх нь тодорхой болсон бол өмгөөлөгч хууль зүйн мэргэжлийн туслалцааг дуусгавар болгож, үйлчлүүлэгчийн эрх, хууль ёсны ашиг сонирхлыг хамгаалах, хэрэг, маргаан хянан шийдвэрлэх ажиллагааг хэвийн үргэлжлүүлэхэд шаардлагатай арга хэмжээ авах үүрэгтэй.

15.6.Энэ хуулийн 15.2-т заасан нөхцөл байдал үүссэн бол өмгөөлөгч хууль зүйн мэргэжлийн туслалцааг дуусгавар болгох үндэслэлийг тайлбарласан мэдэгдэл болон үйлчлүүлэгчид үзүүлсэн хууль зүйн мэргэжлийн туслалцаатай холбоотой нотлох баримт, баримт сэлт, эд зүйл, үйлчлүүлэгчид буцаан төлбөл зохих өмгөөллийн хөлсийг хүлээлгэн өгөх зэрэг шаардлагатай арга хэмжээ авна.

15.7.Өмгөөлөгч тухайн хэрэг, маргааны талаар үйлчлүүлэгчтэй эсрэг ашиг сонирхолтой этгээд, эсхүл түүний төлөөлөгч, өмгөөлөгчтэй өөр хэрэг, маргаан хянан шийдвэрлэх ажиллагаанд нэг тал болж оролцож байгаа бол үйлчлүүлэгчийн зөвшөөрснөөр өмгөөллийн үйл ажиллагааг үргэлжлүүлж болно.” Санал гаргасан Хууль зүйн байнгын хороо, санал хураалт. Энэ саналыг дэмжсэн, дэмжээгүй санал хэлнэ. Тэрбишдагва гишүүн. 

Д.Тэрбишдагва: Би нэг, энэ саналыг дэмжиж байгаа. Гэхдээ би энэ дээр нэг зүйлийг бас анхааруулж хэлэх хэрэгтэй. Ялангуяа манай Сонгинохайрхан дүүрэг гэр хороололд маш их хэрэг түвэг зөрчлүүд гардаг. Ядарсан хүмүүс их олон байдаг. Тэгээд нөгөө ядарсан хүмүүс бол ихэвчлэн өмгөөлөгч авдаг. Янз янзын зодоон цохион элдэв юманд ороод дээрэлхүүлсэн юм хумаа дээрэмдүүлж тэгээд л одоо янз янзын юу гэдэг юм гэр бүлийн харьцаанаас болоод хэрэгт орохоос их олон юмнууд гардаг л даа. 


Тэгэхээр хамгийн түрүүнд тэр хүмүүс яадаг вэ гэхээр өмгөөлөгч нарт ханддаг. Өмгөөлөгч нарт хандахдаа хамгийн хямдхан өмгөөлөгчийг л хайдаг. Тэгээд нөгөөх нь бол янз янзын хүмүүс таардаг. Тэгээд эцсийн эцэст нөгөө өмгөөлөгчид хэдэн төгрөгөө өгч алдаад сүүлд нь бүтсэн ч юм байхгүй болдог. Тийм учраас саяын энэ хариуцлагын асуудал дээр бол цаашдаа Өмгөөлөгчдийн холбоо ер нь өмгөөлөгч нар маань бол энэ тэр өмгөөлөл дээр нь орж байгаа. Тодорхой хүмүүсийн тэр асуудлыг нь бас шалгаж хянаж тэрэнд нь зөвлөгөө өгч, шаардлага гэж үзэх юм бол ялангуяа тэр ядарсан ард түмэнд дан та нар одоо өндөр цалинтай эсхүл өндөр том арга хэмжээнд ордог их мөнгө төгрөг өгчих тийм хүмүүсээ гадна үнэхээрийн л өмгөөлье л гэж байгаа юм бол өмгөөлөгч л гэж байгаа юм бол ард түмнээ өмгөөлөх ёстойг би албан тушаал гэж ойлгож байгаа шүү дээ. 


Тийм учраас бол энэ ядарсан зүдэрсэн ард түмэндээ тодорхой хэмжээний дэмжлэг туслалцаа тэгээд зөвлөгөө тэгээд боломжийн хэмжээнд бол чадварлаг сайн өмгөөлөгч нарыгаа тэрэн дээр зарим юм дээр нь бол дэмжлэгээ ч гэсэн оруулж болох ийм юм дээр анхаарч байгаарай. Энэ бол би дахиад хэлье. Ард түмнээ сайн өмгөөлөөрэй гэж хэлмээр байна. Би энэ саналуудыг дэмжиж байна. Баярлалаа. 


Г.Занданшатар: Санал хураалт явуулна. Гишүүд суудлаа эзлээрэй. Болорчулуун гишүүн. Санал хураалт. Дэмжье гэсэн томьёоллоор санал хураалт явагдаж байна. 58,1 хувийн саналаар санал дэмжигдлээ. 58,1 хувийн саналаар. 3 дугаар санал. Төслийн 53 дугаар зүйлийг хасах. Санал гаргасан Хууль зүйн байнгын хороо. Санал хураалт. 60,5 хувийн саналаар энэ санал дэмжигдлээ. 


Одоо Өмгөөллийн тухай хуулийг дагаж мөрдөх журмын тухай хуулийн төслийн талаарх саналын томьёоллоор санал хураалт явуулна. 


Төслийн 5 дугаар зүйлийн “холбогдуулан” гэсний дараа “Монгол Улсын Засгийн газар" гэж нэмж, “2019 оны 10 дугаар сарын 01-ний дотор өргөн мэдүүлэхийг Монгол Улсын Засгийн газар /У.Хүрэлсүх/-т даалгасугай” гэснийг “2020 оны 02 дугаар сарын 01-ний дотор өргөн мэдүүлнэ.” гэж өөрчлөх, санал гаргасан Хууль зүйн байнгын хороо. Санал хураалт явуулъя. 58,1 хувийн саналаар энэ санал дэмжигдлээ. 

Зөрчлийн тухай хуульд нэмэлт оруулах тухай хуулийн төслийн талаарх саналын томьёоллоор санал хураалт явуулна. 

1.Төслийн 1 дүгээр зүйлийн 15.29 дүгээр зүйлийн 2 дахь хэсгийн “ашигласан" гэсний дараа “нь эрүүгийн хариуцлага хүлээлгэхээргүй" гэж нэмэх, санал гаргасан Хууль зүйн байнгын хороо. Санал хураалт явуулъя. 58,1 хувийн саналаар энэ санал дэмжигдлээ. 

Зарчмын зөрүүтэй саналын томьёоллоор санал хураалт явуулж дууслаа. Байнгын хорооны саналаар Өмгөөллийн тухай хуулийн төслийг бүхэлд нь баталъя гэсэн саналын томьёоллоор санал хураана. Санал хураалт явуулъя. 53,5 хувийн саналаар хууль батлагдлаа. 

Хамт өргөн мэдүүлсэн 1.Өмгөөллийн тухай хуулийг дагаж мөрдөх журмын тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 58,1 хувийн саналаар санал дэмжигдлээ. 

2.Захиргааны хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Гарамжав гишүүнээ суугаарай саналаа. Геологийн. Одоо цөөхөн санал хураалт байна. Зөрчлийн тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санжмятав гишүүнээ суугаарай. 60,5 хувийн саналаар санал дэмжигдэж хууль батлагдлаа. 

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 62,8 хувийн саналаар санал дэмжигдэж хуулийн төсөл батлагдлаа. Мөнхбат гишүүн суудалдаа суугаарай. Санал хураалт явж байна шүү, хурдлаарай. 

5.Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 65,1 хувийн саналаар санал дэмжигдэж хуулийн төсөл батлагдлаа. Хуулийн төслүүд батлагдлаа. Гишүүд, ажлын хэсэгт баярлалаа. 

Энэ завшааныг ашиглаад Монгол Улсад геологийн байгууллага үүсэж, хөгжсөний 80 жилийн ойг тохиолдуулан Уул уурхай, хүнд үйлдвэрийн сайд, хамт олонд баярын мэнд хүргэе. Хуралдаанд оролцогчдод баярын мэнд дэвшүүлж байгааг уламжлаарай. 


Гарамжав гишүүнээ, Нийгмийн ардчилал Монголын эмэгтэйчүүдийн холбооны их хурал болж Улсын Их Хурлын гишүүд Ерөнхийлөгчөөр сонгогдсон явдалд баяр хүргэе. Улсын Их Хурлын гишүүдийн нэрийн өмнөөс. Уламжилж дамжуулаарай. Одоо явж болно. Сарангэрэл Ерөнхийлөгч болсон байна, баяр хүргэе. Сайд нар туслах. Геологийн ой чинь намын ажил биш шүү дээ. Одоо дараагийн асуудалд орно. 


Хоёр. Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийн анхны хэлэлцүүлгийг явуулна. 


Энэ Өмгөөллийн тухай хуулийн төсөлтэй холбогдуулан боловсруулсан төсөл. Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Мөнхбаатар танилцуулна. Мөнхбаатар гишүүнийг индэрт. 


Л.Мөнхбаатар: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 12 дугаар сарын 04-ний өдөр Улсын Их Хуралд өргөн мэдүүлсэн Өмгөөллийн тухай хуулийн төсөл болон холбогдох бусад хуулийн төслийн анхны хэлэлцүүлгийг Улсын Их Хурал 2019 оны 6 дугаар сарын 12-ны өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2019 оны 10 дугаар сарын 09-ний өдрийн хуралдаанаараа Өмгөөллийн тухай хуулийн төслийн эцсийн хэлэлцүүлгийг хийлээ.
Өмгөөлөгч үйлчлүүлэгчийнхээ эрх, хууль ёсны ашиг сонирхлыг хамгаалах нөхцөлийг бүрдүүлэх үүднээс хэрэг хянан шийдвэрлэх ажиллагааг зохицуулж байгаа Зөрчил шалган шийдвэрлэх тухай хууль, Захиргааны хэрэг шүүхэд хянан шийдвэрлэх тухай хууль, Иргэний хэрэг шүүхэд хянан шийдвэрлэх тухай хуульд оруулах нэмэлт, өөрчлөлт нэгдсэн хуралдааны анхны хэлэлцүүлгээр дэмжигдсэнтэй холбоотойгоор Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь хэсэгт “Төслийн анхны хэлэлцүүлгээр санал хурааж шийдвэрлэсэн зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох бусад хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно,” гэж заасны дагуу Эрүүгийн хэрэг хянан шийдвэрлэх тухай хуульд өмгөөлөгчийн эрх, үүрэгтэй холбоотой өөрчлөлтийг тусгасан хуулийн төсөл болон Хуульчийн эрх зүйн байдлын тухай хуулийн зарим бүлгийг хүчингүй болгох хуулийн төслүүдийг боловсрууллаа.

Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлгийг хүчингүй болгох тухай хуулийн төслүүдийг та бүхэнд тараасан байгаа.

Байнгын хорооны хуралдаанаар Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлгийг хүчингүй болгох тухай хуулийн төслүүдийн анхны хэлэлцүүлгийг явуулах үед Улсын Их Хурлын гишүүн Ц.Мөнх-Оргил Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу хуулийн төслүүдийг анхны хэлэлцүүлгээр нь батлах горимын санал гаргасныг хуралдаанд оролцсон гишүүдийн олонх дэмжиж, төслүүдийг нэгдсэн хуралдаанд танилцуулж батлуулах нь зүйтэй гэж үзсэн болно.

Улсын Их Хурлын эрхэм гишүүд ээ,

Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлгийг хүчингүй болгох тухай хуулийн төслүүдийг хэлэлцэн баталж өгөхийг та бүхнээс хүсье. 

Г.Занданшатар: Одоо Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Баасанхүү гишүүнээр тасаллаа. Нэрээ оруулаа, хуралд суухгүй болохоор наадах чинь гацчихсан байна. Баасанхүү гишүүн. 


О.Баасанхүү: Баярлалаа. Би энэ өмгөөлөгч, өмөөрөгч хоёр ялгаатай гэдгийг би нэг зарим гишүүдэд хэлмээр байгаад байгаа юм. Яагаад гэхээр өмгөөлөгч гэдэг чинь мэргэжлийн үүднээс мэргэжлийн хуулийн одоо ажил хийж, хүний өмнөөс ажиллаж байгаа тийм л хүн шүү дээ. Өмөөрөгч бол тэр ээж, аав, ах, эгч, хамаатан садан нь ирээд зовсон юм, зүдэрсэн юм, айлын ганц хүү юм ч гэдэг юм уу юмаа яриад явах ёстой байх л даа. Өмгөөлөгч бол өнөөдөр прокурорын нөгөө тал байхгүй юу. Прокурор гэдэг чинь нарийндаа ярих юм бол төрийн өмгөөлөгч шүү дээ. Төрийн өмгөөлөгч нөгөөх нь иргэний өмгөөлөгч. 


Харамсалтай нь би одоо асуух гээд байгаа зүйл энэ Байцаан шийтгэх хууль дээр төр иргэнийхээ толгой дээр гарсан. Төрийн өмгөөлөгчийг иргэн нь даган биелүүлдэг тэрний үгнээс гарахаа больсон. Тэрний үгийн дагуу явахгүй бол өөрөө хэрэгтэн болчих гээд байгаа байхгүй юу. Энийг зассан одоо зарчмын өөрчлөлт байна уу? Одоо ялангуяа өнөөдөр юу вэ гэх юм бол прокурор гэдэг нөхөр нэг тийм том толгойтой. Өнөөдөр юу гэдэг юм юу л байна өнөөдөр прокурорын зөвшөөрлөөр. Одоо тэр цагдаа нь бол өмгөөлөгчийг зоддог байсан шүү дээ. Шилэн хүзүүнээс нь цохино, нүднэ, түлхэнэ, доромжилно, гутаана. Хэний төлөө тэгж байгаа юм бэ? 2008 оны 7 сарын 01-ний хэрэг дээр өмгөөлөөд ороход бол шүүгчтэйгээ, прокурортойгоо нийлээд л тэр хэдэн хүүхдүүдийг хяргаж хаяад, ард түмний дунд өмгөөлөгчөөр яадаг юм бэ гэсэн яриа гардаг байсан шүү дээ. 


Одоо ч бараг тэгж байгаа. Өмгөөлөгч авч яах юм бэ тэр шүүгчтэй нь тохирчих хэрэгтэй. Прокурортой нь ярилцчих хэрэгтэй. Наад өмгөөлөгчийг авъя гэхээр та прокурорыг таньдаг уу? Шүүгчтэй ойрхон уу? Та одоо янз бүрийн тийм одоо хуулийн байгууллагад нөлөөтэй юу? Тэгвэл таныг өмгөөлөгчөөр авъя. Тэгэхгүй бол таны 1000 хуулийг чинь ямар тэд нар сонсох биш. Мөнгөний гарз гэдэг. Энийг одоо ер нь шийдэж өгч чадсан уу, энэ хуулиар. Энийг нэг тодорхой шийдмээр, хэлээд өгөөч. 


2 дахь одоо асуудал юу вэ гэх юм бол тэр байгууллага яах вэ тэр олон нийтийн өнөөдөр Өмгөөллийн холбоо энэ тэрээ бол гол асуудал биш. Хамгийн гол нь тэр өмгөөлөгч гээд байгаа хүн маань өнөөдөр юу гэдэг юм өмгөөлөгчөөс гэрчийн мэдүүлэг авах гээд байдаг. Өмгөөлөгчийг өнөөдөр үйлчлүүлэгчийнх нь өмнөөс байцаачих гээд байдаг. Сүрдүүлдэг, айлгадаг. Прокурор бол яах вэ төрийн нэрийн өмнөөс байгаа юм чинь өнөөдөр яах вэ төрийн өндөр албан тушаалтныг яаж ч болохгүй байх. Өмгөөлөгчийг бол зүгээр л нөгөө үйлчлүүлэгчийг нь ял өгөх гээд нотолж чадахгүй болонгуутаа өмгөөлөгч рүү дайрдаг, гутаадаг, доромжилдог. Бүх аргыг хэрэглэж үйлчлүүлэгчийг хуучин одоо Өмгөөллийн хууль дээр бол байсан бүх аргыг хэрэглэж өмгөөлөгчийг өнөөдөр үйлчлүүлэгчийнх нь төлөө ажилладаг гэж хэлсэн. 


Гэтэл өнөөдөр энэ Ордонд өнөөдөр ингээд том дарга хийхээрээ бол өмгөөлөгч хэрэггүй юм шиг ярьдаг. Эмч хэрэггүй юм шиг ярьдаг. Хүн өвдөхөөрөө эсхүл хүн ямар нэгэн асуудалд орохоор өмгөөлөгчөөс өөр дэмжлэг эсхүл эмчээс өөр дэмжлэг олдохоо больдог шүү дээ. Тэгэхээр өмгөөлөгч аваад ямар ашигтай юм бэ гэдэг тэр нэг одоо хандлагыг яаж засах вэ? Энэ байцаан шийтгэх хуулийг оруулж байгаа бол тэр байцаан шийтгэх хууль дээр өмгөөлөгч, прокурор хоёр яг тэгш байх тэр зохицуулалт байна уу? Прокурор гэж хэн юм бэ? Хаан юм уу, заан юм уу. Өнөөдөр зүгээр мөрдөн байцаалтад хяналт тавиад төрийн нэрийн өмнөөс төрийг өмгөөлж байгаа хүн шүү дээ. Төрийг өмгөөлж байгаа. 


Би иргэнийг өмгөөлөх дээр өмгөөлөгчийн тэгш статусыг яаж гаргаж ирсэн бэ гэдгийг асуумаар байна. Барууны кино эд нар харахад надтай битгий харьц, өмгөөлөгчтэй минь ярь. Надтай битгий ярь. Манай өмгөөлөгч хариулна гэдэг байсан бол одоогийн хуульд өмгөөлөгчөө өмөөрөх хэрэг гарсан. Өмгөөлөгчөө өмгөөлөх хэрэг гарсан. Тэгэхгүй бол нөгөө өмгөөлөгчийг нь одоо юу гэдэг юм бараг барьж авч шоронд хийчих гээд, бараг барьж авч айлгачих гээд сүрдүүлчих гээд ингээд дүрэмт хувцастай яваад байдаг нөхдөөс яаж хамгаалж байгаа вэ энийг нэг тайлбарлаж өгөөч. 


Г.Занданшатар: Мөнхбаатар гишүүн асуултад хариулна. 


Л.Мөнхбаатар: Баасанхүү гишүүний асуултад хариулъя. Ер нь бол энэ Өмгөөллийн тухай хуулиар бол өмгөөлөгчийн эрх зүйн байдал энэ иргэдийн энэ хууль ёсны эрх ашгаа хамгаалуулах шүүхэд одоо төлөөлөх эрх эрүүгийн ер нь хэрэг хянан шийдвэрлэхтэй холбоотой үйл ажиллагаанд оролцох энэ эрхүүдийг бол улам тодотгосон олон заалтууд орсон байгаа. Сая бол Өмгөөллийнхөө хуулийг бол баталчихлаа. Энэ хуулийг хэлэлцэх явцад бол бас олон удаа яригдсан асуудал байгаа. Тэгээд ер нь бол хэрэг хянан шийдвэрлэх үйл ажиллагаанд бол өмгөөлөгч, прокурор ижил түвшинд оролцох адил тэгш эрх эдлэх энэ зүйлүүдийг бол бас Эрүүгийн хэрэг хянан шийдвэрлэх тухай хуульд бол оруулах ийм зарчмын шаардлага бол байсан. 


Үүн дээр бас тодорхой өөрчлөлтүүд орж байгаа. Яг одоо би хэлэлцэж байгаа энэ асуудалтай холбоотой 2 зүйлийг бас тодотгоод хэлчихье гэж бодож байна. Энэ бол яг энэ хуулийг дагаж гарч байгаа 2 зүйл байгаа юм. Энд бол одоо иргэдийн эрх ашгийг хамгаалах энэ тал дээр бол одоо суулгаж байгаа 2, 3 заалт байгаа. Энд бол сая та бүхэн юутай төсөлтэй танилцаж байгаа байх. Энэ Эрүүгийн хэрэг хянан шийдвэрлэх тухай хуулийн 5.1 дүгээр зүйлд байгаа. Сэжигтэн гэсний өмнө гэрч гэж зааж өгч байгаа. Энэ ямар заалт вэ гэхээр өмгөөлөгч одоо сэжигтнийг өмгөөлүүлэх эрхээр хангах ийм боломж дээр гэрч бол одоо энэ эрхээр хангагдахгүй байгаад байгаа юм. 


Тийм учраас энэ гэрч гэдэг үгийг оруулж өгч байгаа. Тэгэхгүй бол одоо гэрчээр байцааж байгаад түүнийг яллагдагчаар татах, хорих одоо олон ийм үйлдлүүд одоо хуулийн байгууллагууд дээр гарч байгаа учраас энэ зүйлүүдийг оруулж өгч байгаа нь бол их чухал гэж үзэж байна. Мөн одоо энэ өмгөөлөгчийн хууль ёсны одоо үйлчлүүлэгчтэйгээ уулзах энэ уулзалт дээр нэг үг нэмж байгаа. Даруй гэдэг үг нэмж байгаа. Яагаад ингэж нэмж байна вэ гэхээр тухайн хуулийн байгууллага дээр саатуулагдсан байгаа үйлчлүүлэгчтэй уулзъя гэхээр өдөржингөө байлгачхаад орой нь өмгөөлөгчийг уулзуулдаг ч юм уу. 7, 8 цагийн дараа 5, 6 дараа цагийн дараа уулзуулдаг. Энэ хооронд одоо янз бүрийн мэдүүлэг авдаг. Ийм нөхцөл байдлууд үүсдэг учраас даруй уулзуулах, саадгүй уулзах ийм боломжийг нь энэ дээр бас мөн зааж өгч байгаа. 


Мөн прокурорын хувьд өмгөөлөгч маань прокуророос татгалзах одоо ийм боломжийг бол бас шүүхийн урьдчилсан хэлэлцүүлгийн явцад бол байхгүй байгаад байсан. Шүүх хуралдаанд бол татгалзаж болдог. Энэ нь бол нээлттэй. Шүүхийн урьдчилсан хэлэлцүүлэг бол бас энэ шүүх хуралд энэ хэрэг хянан шийдвэрлэх процессын нэг хэсэг байгаа. Ийм учраас энэ шүүхийн хэлэлцүүлгийн шатанд бас энэ прокуророос татгалзах энэ боломжийг нь бас оруулж өгсөн ийм заалтуудыг бол оруулсан ийм нэмэлт, өөрчлөлт байгаа юм. Ийм учраас энэ бол тухайн иргэдийн маань өмгөөлүүлэх эрх зүйн үндсийг бол одоо бэхжүүлсэн ийм заалтууд гэж ойлгож болно. Баярлалаа. 


Г.Занданшатар: Гишүүд асуулт асууж, хариулт авч дууслаа. Байнгын хороо Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийг анхны хэлэлцүүлгээр нь баталъя гэсэн горимын санал гаргасныг дэмжье гэсэн саналын томьёоллоор санал хураалт явуулна. Цогзолмаа гишүүн байрандаа суугаарай. Санал хураалт явуулах гэж байна. Санал хураалт явуулъя. 58,5 хувийн саналаар горимын санал дэмжигдэж, анхны хэлэлцүүлгээр нь батлах боллоо. Байнгын хорооны санал дэмжигдсэн тул Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулна. Санал хураалт явуулъя. 53,7 хувийн саналаар санал дэмжигдлээ. Хууль батлагдлаа. Хуулийн төсөл батлагдлаа. 


Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. 53,7 хувийн саналаар санал дэмжигдэж хуулийн төсөл батлагдлаа. Бүх хуулийн төслүүд батлагдлаа. Гишүүд, ажлын хэсэгт баярлалаа. Дараагийн асуудалд орно. 


Гурав. Онцгой албан татвараас чөлөөлөх тухай хуулийн төслийн анхны хэлэлцүүлгийг явуулна. 

“Биологийн олон янз байдлыг хамгаалах, уур амьсгалын өөрчлөлтөд дасан зохицох нь 2 төсөл”-ийн Санхүүгийн хамтын ажиллагааны хэлэлцээрийг
соёрхон батлах тухай хуулийн төсөлтэй хамт өргөн мэдүүлсэн. Төслийн анхны хэлэлцүүлгийг явуулсан талаарх Төсвийн байнгын хорооны санал, дүгнэлтийг Улсын Их Хурлын гишүүн Жамъянгийн Мөнхбат танилцуулна. 

Ж.Мөнхбат: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 10 дугаар сарын 17-ны өдөр Улсын Их Хуралд өргөн мэдүүлсэн Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын “Биологийн олон янз байдлыг хамгаалах, уур амьсгалын өөрчлөлтөд дасан зохицох нь 2 төсөл”-ийн Санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн Онцгой албан татвараас чөлөөлөх тухай хуулийн төслийн үзэл баримтлалыг 2019 оны 6 дугаар сарын 12-ны өдрийн Улсын Их Хурлын чуулганы нэгдсэн хуралдаанаар дэмжиж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

Төсвийн байнгын хороо 2019 оны 10 дугаар сарын 08-ны өдрийн хуралдаанаар хуулийн төслийн анхны хэлэлцүүлгийг хийлээ.

Хуулийн төслийн талаар зарчмын зөрүүтэй санал гараагүй тул Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсэгт заасны дагуу төслийг анхны хэлэлцүүлгээр нь батлах саналыг хуралдаанд оролцсон гишүүдийн олонх дэмжсэн болно.

Улсын Их Хурлын эрхэм гишүүд ээ,

Онцгой албан татвараас чөлөөлөх тухай хуулийн төслийн талаарх Төсвийн байнгын хорооны санал, дүгнэлтийг хэлэлцэн, хуулийн төслийг баталж өгөхийг та бүхнээс хүсье. Анхаарал тавьсанд баярлалаа. 

Г.Занданшатар: Ажлын хэсгийн гишүүдийг танилцуулъя. Ч.Хүрэлбаатар Сангийн сайд, Батхүү Сангийн яамны Хөгжлийн санхүүжилтийн газрын дарга, Цогтсайхан Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга бөгөөд төслийн 1 дүгээр үе шатны үндэсний захирал, Одонтунгалаг Сангийн яамны Хөгжлийн санхүүжилтийн газрын зөвлөх. Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Алга байна. Дараагүй бол одоо яах вэ. 


Байнгын хороо Онцгой албан татвараас чөлөөлөх тухай хуулийн төслийг анхны хэлэлцүүлгээр нь батлах горимын санал гаргасныг дэмжье гэсэн саналын томьёоллоор санал хураана. Гишүүд байраа эзлээрэй. Ирцдээ ороогүй юм шиг байна шүү дээ та. Санал хураалт явуулъя. 57,1 хувийн саналаар санал дэмжигдлээ. 


Байнгын хорооны санал дэмжигдсэн тул Онцгой албан татвараас чөлөөлөх тухай хуулийн төслийг бүхэлд нь баталъя гэсэн саналын томьёоллоор санал хураалт явуулна. Аюурсайхан гишүүн санал хураалт явууллаа. Санал хураалт. 57,1 хувийн саналаар санал дэмжигдлээ. Хуулийн төсөл батлагдлаа. Гишүүд ажлын хэсэгт баярлалаа. 


Хуулийн эцсийн найруулгыг уншиж танилцуулъя. Онцгой албан татвараас чөлөөлөх тухай Монгол Улсын хууль. 


1 дүгээр зүйл. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд байгуулсан “Биологийн олон янз байдлыг хамгаалах, уур амьсгалын өөрчлөлтөд дасан зохицох нь 2 төсөл” хөрөнгөөр импортоор оруулах суудлын авто машиныг онцгой албан татвараас чөлөөлсүгэй. 


2 дугаар зүйл. Энэ хуулийг 2019 оны 10 дугаар сарын 18-ны өдрөөс эхлэн дагаж мөрдөнө. 
Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
Зочид танилцуулъя. Улсын Их Хурлын гишүүн Содномзундуйн Эрдэнийн урилгаар Нийслэлийн Баянгол дүүргийн 12 дугаар хорооны иргэд, сонгогчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд эрүүл энх, сайн сайхныг хүсье. Дараагийн асуудалд орно. 


Дөрөв. Гэрч хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 


Хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна. Нямдорж сайд хаана байна вэ? Нямдорж сайдыг дуудъя. Энэ хооронд ажлын хэсгийн гишүүдийг танилцуулна. Билгүүн Хууль зүй, дотоод хэргийн яамны Төрийн нарийн бичгийн дарга, сайдаа дуудаарай. Сайнзориг Хууль зүй, дотоод хэргийн яамны Хууль зүйн бодлогын газрын дарга, Нямдаваа Цагдаагийн ерөнхий газрын Хуулийн хэлтсийн дарга, Буянтөр Цагдаагийн ерөнхий газрын Гэрч, хохирогчийг хамгаалах хэлтсийн дарга, Шинэбаяр Цагдаагийн ерөнхий газрын Гэрч, хохирогчийг хамгаалах хэлтсийн ахлах мэргэжилтэн. Хууль санаачлагчийн илтгэлийг Засгийн газрын гишүүн Хүрэлбаатар сайд танилцуулна. 


Ч.Хүрэлбаатар: Улсын Их Хурлын дарга, эрхэм гишүүд ээ, 


Монгол Улсын Их Хурлаас Гэрч, хохирогчийг хамгаалах тухай хуулийг 2013 оны 7 дугаар сарын 5-ны өдөр баталж, 2014 оны 1 дүгээр сарын 1-ний өдрөөс дагаж мөрдөж байгаа билээ. 

Хуулийг хэрэгжүүлэх явцад гарсан хүндрэл бэрхшээл болон Монгол Улсын Их Хурлын 2016 оны 45 дугаар тогтоолоор баталсан “Монгол Улсын Засгийн газрын 2016-2020 оны үйл ажиллагааны хөтөлбөр”-ийн 5.3.6-д “Гэрч, хохирогчийн аюулгүй байдал, нууцлалыг хамгаалах чиглэлээр эрх зүйн орчинг боловсронгуй болгож, гэрч, хохирогчийн хамгааллын цогц механизмыг бүрдүүлнэ.” гэж, Монгол Улсын Их Хурлын 2017 оны 11 дүгээр тогтоолоор баталсан “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл”-ийн 45-д “Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийг Засгийн газраас санаачлан боловсруулж, Улсын Их Хуралд өргөн мэдүүлэх”-ээр тус тус тусгасан ба Гэрч, хохирогчийг хамгаалах тухай хуулийн хэрэгжилтийн үр дагаварт Хууль тогтоомжийн тухай хууль, Засгийн газрын 2016 оны 59 дүгээр тогтоолоор баталсан аргачлалын дагуу хийсэн үнэлгээг үндэслэн Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг тодорхойлж, түүнд нийцүүлж хуулийн төслийг боловсрууллаа. 

Хуулийн төсөлд дараах асуудлыг тусгав. 

1.Хуулийн төслийн 1 дүгээр зүйлд Гэрч, хохирогчийг хамгаалах тухай хуулийн хэрэгжилтийг хангах, гэрч, хохирогчийг хамгаалах ажлыг хэрэгжүүлэхэд дэмжлэг үзүүлэх, чиг үүрэг бүхий  зөвлөлийг бий болгох, насанд хүрээгүй гэрч, хохирогчийг хамгаалах стандартыг бий болгох, насанд хүрээгүй гэрч, хохирогчийн суралцах хэрэгцээг хангахтай холбоотой зохицуулалтыг нэмэх, хуулийн зарим тодорхойгүй зохицуулалтыг холбогдох хуультай уялдуулах, мөн сэтгэл зүйн арга хэмжээг хамгаалалтын арга хэмжээ болгох, нийгмийн бусад тусламж үйлчилгээ үзүүлэх асуудал болон хамгаалалтад авсан гэрч, хохирогчийн талаар мэдээллийн сан үүсгэхтэй холбоотой шинээр зүйл, хэсэг, заалт нэмнэ. 

2.Хуулийн төслийн 2 дугаар зүйлд сэтгэл зүйн хамгаалалтын арга хэмжээг хэрэглэх шийдвэр гаргах субъектийг тодорхой болгох, гэрч, хохирогчийн мэдээллийн нууцлалыг хангах, баримт бичгийг солих хамгаалалтын арга хэмжээнд хуулийн этгээдийн бүртгэлийн мэдээллийг оруулахтай холбоотой нэмэлт орууллаа. 

3.Хуулийн төслийн 3 дугаар зүйлд хамгаалалтын арга хэмжээг хэрэгжүүлэхтэй холбоотой шаардлагатай төсвийг тодорхой болгох, хуулийн зарим зохицуулалтыг Эрүүгийн хууль, Эрүүгийн хэрэг хянан шийдвэрлэх тухай хуульд нийцүүлэн өөрчлөн найруулна. 

4.Хуулийн төслийн 4 дүгээр зүйлд зарим нэр томьёог Эрүүгийн хэрэг хянан шийдвэрлэх тухай хуульд нийцүүлэн томьёолох, сэтгэл зүйн арга хэмжээг хамгаалалтын арга хэмжээ болгож байгаатай холбогдуулан зарим зүйл, хэсэг, заалтын нэр томьёонд өөрчлөлт оруулахаар тусгалаа. 

5.Хуулийн төслийн 5, 6 дугаар зүйлд шаардлагагүй, ач холбогдолгүй болон давхардал, хийдэл, зөрчил үүсгэсэн асуудлыг арилгах зорилгоор зарим зүйл заалтаас үг өгүүлбэр хасах, зарим зохицуулалтыг хүчингүй болгох зохицуулалтыг тусгалаа. 

Хуулийн төсөл батлагдсанаар гэрч, хохирогчийг хамгаалах хамгаалалтын арга хэмжээг хэрэгжүүлэхэд гарч буй хууль тогтоомжийн давхардал, хийдэл, зөрчил арилж хуулийг нэг мөр хэрэгжүүлэх боломж бүрдэнэ. Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийн үзэл баримтлал болон хуулийн төслийг хэлэлцэх эсэхийг шийдвэрлэж өгөхийг хүсье. Баярлалаа. 


Г.Занданшатар: Одоо Хууль зүйн байнгын хорооны санал, дүгнэлтийг Улсын Их Хурлын гишүүн Сандагийн Бямбацогт танилцуулна. Индэрт урьж байна. 


С.Бямбацогт: Улсын Их Хурлын дарга, эрхэм гишүүд ээ, 


Монгол Улсын Засгийн газраас 2019 оны 9 дүгээр сарын 17-ны өдөр Улсын Их Хуралд өргөн мэдүүлсэн Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын хороо 2019 оны 10 дугаар сарын 09-ний өдрийн хуралдаанаараа хэлэлцлээ.
Хууль санаачлагч нь гэрч, хохирогчийг хамгаалах ажлыг хэрэгжүүлэхэд дэмжлэг үзүүлэх чиг үүрэг бүхий зөвлөлийг бий болгох, насанд хүрээгүй гэрч, хохирогчийг хамгаалах стандартыг бий болгох, насанд хүрээгүй гэрч, хохирогчийн суралцах хэрэгцээг хангах, сэтгэл зүйн хамгаалалтын арга хэмжээг хэрэглэх шийдвэр гаргах субъектийг тодорхой болгох, гэрч, хохирогчийн мэдээллийн нууцлалыг хамгаалах, баримт бичгийг солих хамгаалалтын арга хэмжээтэй холбоотой эрх зүйн орчныг боловсронгуй болгох, хамгаалалтын арга хэмжээг хэрэгжүүлэхэд шаардагдах төсвийг тодорхой болгох зохицуулалтыг хуулийн төсөлд тусгасан байна.

Байнгын хорооны хуралдаанаар хуулийн төслийг хэлэлцэх явцад Улсын Их Хурлын гишүүн Батзандан Тахарын албаны тухай хууль батлагдаж тусгай алба байгуулан Гэрч, хохирогчийг хамгаалах чиглэлд олон дэвшил гарч байсан ч хууль хүчингүй болсонтой холбоотой хүндрэл, бэрхшээл гарч байгаа эсэх, Улсын Их Хурлын гишүүн Мөнх-Оргил гэрч, хохирогчийг хамгаалах ажлыг хэрэгжүүлэхэд тодорхой зардал гардаг тул хуулийн хэрэгжилтийг хангахтай холбоотой зардлын тооцоо хийсэн эсэх, хуулийн дагуу гэрч хохирогчийн хамгаалалтад орж, хөдөлмөр эрхлэх боломжгүй болсон тохиолдолд амьжиргааны өртгийг нөхөх зорилгоор тэдэнд цалин хөлс олгох эрх зүйн боломж байгаа эсэх, Улсын Их Хурлын гишүүн Оюундарь гэр бүлийн хүрээнд үйлдэгдэж байгаа гэмт хэрэгт гэрч, хохирогчийг хамгаалах, тусгаарлах ажил хангалтгүй байгаа тул уг асуудлыг хуулийн төсөлд хэрхэн зохицуулж байгаа талаар асуулт асууж, хариулт авсан болно.

Гэрч, хохирогчийг хамгаалах тухай хуульд нэмэлт, өөрчлөлт оруулах тухай болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх дэмжиж, Улсын Их Хурлын чуулганы нэгдсэн хуралдаанд хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ,

Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон албаны нууцын тухай хуульд өөрчлөлт оруулах тухай, Авлигын эсрэг хуульд өөрчлөлт оруулах тухай хуулийн төслүүдийг хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


Г.Занданшатар: Баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Алга байна. Баасанхүү гишүүн байна за. Баасанхүү гишүүн асуулт асууна. 


О.Баасанхүү: Би энэ нэг зүйл асуумаар байгаа юм. Энэ хорих байгууллагад өнөөдөр одоо ял эдэлж байгаа тэр нэг Амгаланбаатар, Содномдаржаа гээд нэг хэдэн нөхөд байна. Тэгээд энэ Их Хурлын гишүүд нь Олон улсын парламент дээр хүртэл очоод бритка өгсөн, будаг хийсэн, амийг нь хорлох гээд байна, Монголын төр гээд. Энэ Шүүхийн шийдвэр биелүүлэх байгууллага чинь Хууль зүйн яамны харьяа. Шүүхийн шийдвэр биелүүлэх байгууллага буюу хорих байгууллага дээр ийм одоо үйлдэл гарч байгааг хэн хариуцах юм бэ? Гарсан юм бол? Тэгээд энийг одоо Хууль зүйн яам хариуцахгүй, хэн хариуцах юм бэ? Шүүхийн шийдвэр биелүүлэх хариуцахгүй, хэн хариуцах юм бэ? Яагаад олон улсын байгууллага дээр ийм юм яригдаад байгааг би бүр гайхаад энийг ер нь нэг асуумаар санагдаад байгаа байхгүй юу. 


Хоёрдугаарт нь одоо энэ эрүүдэн шүүсэн гээд ингээд л яах вэ хууль шүүхээр явж байгаа. Гэхдээ ялтан хүмүүс биз дээ тэр хүмүүс. Гэрч, хохирогч хэрэв хохирогч юм бол эмнэлэгт ингэж одоо 3, 4 сар, тэр эмнэлгийнхэн бүр гайхаад байна шүү дээ. Тэнд хоригдож байгаа хүмүүс юу вэ гэвэл орон дээр өнөөдөр тарвалзаад, тансаглаад ерөөсөө хүмүүсийг тайван амьдруулахгүй байнга сайд нь ирж, эргэж тойроод гүйгээд бид нарыг хажууд нь дэглээд байна гээд гомдол мэдүүлээд байна л даа. Би тэгээд юу асуух гээд байгаа вэ гэвэл үнэхээр одоо энэ хуулийг баталснаар тэр хүмүүсийг үнэхээр хохирогч юм бол тусад нь хамгаалдаг өрөөнд оруулах юм уу, эсхүл эмнэлэг дотор хамгаалдаг өрөө гаргах юм уу? Би энийг асуумаар байна. Төрийн нарийнаас. Энэ Хууль зүйн яамны Төрийн нарийнаас. 


Эмнэлэгт өвчтэй хүн үзүүлдэг болохоос ялтан хүн эмнэлэгт хэвтэхгүй л дээ энэ олон сар. Хэнд нь өнөөдөр ингэж одоо онцгойлон анхаарч, хэнд онцгойлон анхаардаггүй юм бэ? Тэнд өчнөөн одоо сүрьеэтэй, өвчтэй зовлонтой эмнэлэгт хэвтье гээд өргөдөл ирдэг. Хэвтүүлдэггүй мөртөө яагаад ингэж онцгойлон зарим зүйл дээр анхаараад байдаг юм бэ? Тэгээд яагаад тэр нэг хүний амийг хорлох гээд байгаа юм бэ? Хэн хорлох гээд байгаа юм бэ одоо нэрийг нь хэл. Хэн аминд нь хүрэх гээд байгаа юм бэ? Улсын Их Хурлын гишүүд хэлсэн үгэндээ хариуцлага үүрдэггүй гэж байгаа боловч бодитой гэмт хэргийн тухай мэдээлэл яриад байна л даа. Бритка өгч амиа хорло гээд бритка өгсөн. Үх гэдэг, одоо ямар нэгэн байдлаар амь биед нь халдах гэж оролдсон гээд. Олон улсын парламентын чуулган дээр Монгол Улсыг гутаан доромжилж яриад байгаа. 


Тэгээд нөгөө Олон улсын парламент нь та нар битгий энэ Монгол Улсын одоо энэ парламентын гишүүд олон улсын нэр хүндтэй байгууллагыг ашиглаж улс төр хийгээд байгаач. Бид нарт өнөөдөр энэ өөрийнхөө байгууллагыг ашиглуулах ямар ч боломжгүй. Тэгж одоо битгий улс төр хийгээд байгаач. Танай дотоод асуудал дотоодын асуудал шүү гэсэн юм яриад шившиг болоод сууж байна шүү дээ. 


Тэгэхээр өнөөдөр миний асуух гээд байгаа зүйл хоригдож байгаа хүн яагаад өнөөдөр жишээлбэл одоо юу гэдэг юм сэжигтэн ч байна уу, гэрч ч байна уу, шоронд үхэж болдог юм бэ? Бямбаа гээд хүн одоо амиа алдсан. Хоригдож байгаа хүн. Хэн хариуцлага үүрсэн бэ, тэрэнд нэг 461-ийн хүн ажлаас халагдсан болоод явсан уу? Одоо хоригдож байгаа хүний аминд халдах гээд байна гэдэг мэдэгдлийг тэр шинэ 2 галзуу нөхөр гэмт хэрэгтэн гэж хэлж болно доо бараг. Энэ Болд, Батзандан хоёр мэдэгдээд яваад байсан. Тэр мэдэгдэл үнэн үү? Тэрүүгээр ажил гарсан уу? Хэн хорлох гэж байсныг тогтоосон уу? Тэгээд энэ хуулийг ер нь гаргаж байгаа нь хүүхдүүдийн эрх ашигт холбоотой байна уу? Эсхүл гэрч, сэжигтэн, хохирогч гээд хэн ч хамаагүй хүнийг өнөөдөр ямар нэгэн байдлаар хөнгөлөлттэй нөхцөлөөр өөрсдийнхөө хажууд байлгах гээд байна уу? Энэ дээр тайлбар авъя.  


Г.Занданшатар: Нямдорж сайд асуултад хариулна. 


Ц.Нямдорж: Тэр Батзандан гишүүн, Болд нарын хэлсэн үгийн талаар өөрсдөөс нь асууна биз дээ. Очиж уулзахад нь мөрдөн байцаалтын шатанд тамлаж байхдаа тэр будаг оруулж ирсэн, бритка оруулж ирсэн гэсэн зүйлүүд ярьсан гэсэн. Тэгээд тэр тухай нь тэр гишүүд мэдээлэл хийж байна лээ. Ер нь энэ яргалсан эрүүдэн шүүсэн энэ Содномдаржаа, Чимгээ, Амгаланбаатар нарыг энэ үнэн. Энэ баримттай бичлэгтэй. Одоо энийг хэн нэгнийг ял хариуцлагаас холдуулах гэж худлаа зүйл гэж мушгиад байж хэрэггүй. Би байнга ярьж байгаа сүүлийн 70 жилд Монголд гарч байгаагүй яргалал энд явагдсан. Би энийг ярьж эхлээд 3 жилийн хугацаа өнгөрч байна. Харамсалтай нь яргалуулж энэ хилсээр шийтгүүлсэн хүмүүсийг суллахгүй өнөөдрийг хүрлээ. Би дахиад Ерөнхийлөгчид асуудал тавих гэж байгаа. Энэ хүмүүсийн асуудлыг тавих гэж байгаа. 


Харамсалтай байна, одоо тарвалзаж байна гэж ярьж байна. Шоронд ял эдэлж байгаа шүү дээ. Тэр хилсээр шийтгүүлсэн хүмүүс чинь. Тэр шоронгийн эмнэлэг чинь шоронтойгоо ижил юм байдаг шүү дээ. Өмгөөлөгч байсан Баасанхүү тэрийг мэдэх байлгүй дээ. Ялгаагүй л тортой өрөөнд ганцаараа хоригдоод л байж байгаа. Хажуудаа ганц нэг хүнтэй байна уу? Би тус бүртэй нь ганцхан удаа уулзсан. Дахиж гэхдээ бол энэ яргаллын бичлэг гарахаас өмнө би нэг очиж уулзсан. 4 жил тус бүрийг нь ганцааранг нь болжмор шиг торон дотор хорьж байсан. Өдөрт 3 удаа хоол тавагтай хоол шидчихээд тэгээд өглөө 6 цагт босоод суугаагаараа шөнийн 12 хүргээд, нэг хагас, дутуу нойртой 4 жил болсон. Энэ ядарсан, хэлмэгдсэн, хохирсон иргэдийг ингэж шоронд тарвалзаж байна гэж ярьдгаа болих хэрэгтэй. Өмгөөлөгч байсан хүн тэр тусмаа. 


Өнөөдөр шүүхийн шийдвэрээ өөрчилж өгөхгүй байгаа учраас энэ хүмүүс ял эдэлж байгаа. Тэр яргаллын хэрэг шийдэгдэхээр энэ хүмүүсийн асуудлыг авч үзнэ гэж л шүүх, прокурорынхон яриад байгаа юм. Би хэрэв Ерөнхий шүүгч байсан бол Ерөнхий прокурор байсан бол ийм яргаллын асуудал гарч ирэнгүүт шинэ учир байдлаар хэргийг авч, юу Дээд шүүхээр оруулаад шүүхийн тогтоолыг нь хүчингүй болгуулаад мөрдөн байцаалтад буцаах байсан юм. 


Тийм хуулийн эрх нь Ерөнхий прокурорт ч байгаа, Ерөнхий шүүгчид ч байгаа. Энийг чинь харин Олон улсын парламентын холбоо бүхэнд илэрхий яргалал явагдчихсан байхад өнөөдөр хүртэл суллаагүйд дээд зэргээр гайхаж байна тэр дүгнэлтдээ бичсэн байна лээ. Би нэг л юманд харамсаад байгаа юм. Олон улсын парламентын холбооныхон Монгол хүний эрхийн асуудлаар удаа дараа ирж ийм асуудал яриад байхад энд сууж байгаад Их Хурлын гишүүд нь харин ядарсан дээр нь бүр дэм өгч ингэж яргалсан хүмүүсийг нь өмөөрөөд байгааг нь л би гайхаж байгаа юм. Би нэг л удаа уулзсан. Дахиж уулзаагүй. Би тийшээ яваад байх шаардлага байхгүй. 


Юуны тухайд тэр сүүлд тэр Батзандан гишүүн эд нар чинь тусгай хяналт, юу Түр хорооны дарга, гишүүдийн хувиар очиж уулзсан. Тэр асуудлыг нь ярьсан юм байна лээ. Тэрийгээ шалгуулах асуудлаа өргөдөл гаргана гэж ярьсан л гэж байна лээ шүү дээ. Эмнэлэгт хэвтүүлдгийн тухайд надад миний хувьд бол хэлмэгдсэн нь дэндүү ойлгомжтой. Баримтаараа батлагдсан. 


Г.Занданшатар: Одоо болно. Одоо хэрэг ярихгүй Их Хурал дээр. Одоо хууль хэлэлцэнэ. Гишүүд асуулт асууж, хариулт авч дууслаа. Хэлэлцэх эсэхийн талаар санал хураалт явуулна. Одоо хэлэлцэх эсэхийг дэмжсэн, дэмжээгүй 3 хүртэл гишүүн үг хэлж болно. Үг хэлэх гишүүн байна уу? Баасанхүү гишүүнээр тасаллаа. Баасанхүү гишүүн. Хэрэг ярихгүй шүү. 


О.Баасанхүү: Мэдээж би энэ хуулийн хувьд бол ялангуяа насанд хүрээгүй хүүхдүүдийг хохирогчоос одоо юу гэдэг юм гэрчээр нь хамгаалах тэнд нь боловсролын асуудлыг оруулахад нь бол дэмжих. Нөгөө талаасаа тахаргүй болсон үед өнөөдөр энэ хуулийн бас зарим нэг өөрчлөлт оруулахад бол дэмжиж болно. Дэмжихэд бол татгалзах юмгүй. Гэхдээ хууль хүн бүрт тэгш үйлчлэх ёстой. Хууль хүн бүрт тэгш үйлчлэх ёстой. Сүүлийн үед бол юу гэж хэлээд байгаа вэ гэвэл жишээлбэл өмнө нь ч гэсэн тийм байсан. Гэрч гэж явж байгаад яллагдагч болчихдог. Гэрч гэж явж байгаа ялтан болчихдог. Тэгэхээр энэ хууль өнөөдөр юу вэ гэх юм бол гэрч гэж явж байгаад магадгүй одоо юу гэдэг юм зарим нэгэн зүйлүүдийг урьдчилан шалгах явцад бас энэ асуудлыг оруулаад нөгөө төр нэг талаасаа ивээлдээ байлгасан чинь нөгөөх нь харин гэрч биш хэрэгтэн болоод тэр дундаа бүр зохион байгуулалтай 5, 6 хүнийг алсан алуурчин болоод явчихвал яах вэ гэдэг асуудал явагдаад байгаа юм. 


2 дугаарт нь шоронд одоо урьдчилан хоригдож байна гэдэг бол энэ бол өнөөдөр юу вэ гэх юм бол гэм буруутай гэсэн үг биш. Гэр буруутай гэм буруугүйг шүүх тогтооно. Шүүх тогтооно. Гэтэл тэнд амиа алддаг. Боогоод ч үхдэг юм уу, хорлоод ч алдаг юм уу мэдэгдэхгүй. Тэнд өнөөдөр юу гэдэг юм Хууль зүйн сайд нь очоод хугацаагүй эмнэлэгт байлгадаг. Хугацаагүй. Үнэхээр гэрч, хохирогч бол өөр байр, өөр газар байлгах энэ үг хэрэв хуулиар гараад тийм бололцоо байдаг юм бол тэрийгээ хэрэгжүүлдэг юм уу гэхээс биш ор олдохгүй байна гээд байна шүү дээ. Монголд өнөөдөр миний мэдэж байгаагаар бол 6000 орчим хоригдол байгаа. 6000 орчим хоригдлоос өнөөдөр бараг 500, 600 нь тэр 409 гэдэг юм уу энэ Зайсангийн эмнэлэгт чинь хэвтэх өргөдөл өгдөг. Өнөөдөр шүүхийн шийдвэр биелүүлэх байгууллагаас би асуусан. 


Эмнэлэгт хэвтэх хүсэлтээ өргөдөл хэр байна вэ гэж. Хэдэн зуугаараа байгаа гэж байгаа байхгүй юу. Ор байхгүй. Бид нар 3 хоног, 7 хоног болгон эмчлээд гаргадаг. Энэ бол эмнэлгийн байгууллага. Шорон биш. 2 дугаарт нь хоригдож байхад нь амийг нь хорлох гэж байна гэж яриад байгаа байхгүй юу. Ямар ч мөрдөн байцаалт хийгээгүй, ямар ч юм шалгаагүй байхад будаг оруулж ирээд хордуулж алах гэж байна. Эсхүл бритка оруулж ирээд чи үх гэсэн бичиг оруулж ирсэн гэж. 


Энийг бол би юу гэж бодож байгаа вэ гэвэл онцгой анхаарч байгаа Хууль зүйн сайд зориуд тэр хүмүүсийн амийг хорлох гээд явуулаад байгаагүй юм бол өөрөө анхаарч энийг шалгах ёстой. Өргөдөл хүлээж байна биш. Эсхүл тэр хүмүүсийг алах гээд байгаа юм уу. Амьд байгаа нь аз шүү дээ. Нямдорж оо. Чи тэр хүмүүсийг алах гээд байгаа юм уу. Тэгээгүй юм бол чи тэр хүмүүсийг алах гээгүй бол яаралтай тэр хүмүүсийн чинь амийг нь хамгаалж байх ёстой … /үг тасрав/


Г.Занданшатар: Хэрэг, хулгай ярихаа боль. Гишүүд үг хэлж дууслаа. Одоо санал хураалт явуулна. Ёс зүйн даргаа. Баасанхүү гишүүнээ санууллаа шүү. Нямдорж сайд, Баасанхүү гишүүн хоёр боль. Санал хураалт явуулна, гишүүд орж ирээрэй. Баасанхүү гишүүн боль санууллаа. Санал хураалт явуулна. Нямдорж сайд боль. Баасанхүү гишүүн боль. Санал хураалт явуулъя. Гишүүд үг хэлж дууслаа. 


Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон албаны нууцын тухай хуульд өөрчлөлт оруулах тухай, Авлигын эсрэг тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулна. Дамба-Очир гишүүн суудалдаа сууя. Хэлэлцэх нь зүйтэй гэсэн саналын томьёоллоор санал хураалт явуулъя. Санжмятав гишүүн гүйгээрэй. Мятаршгүй Мятав гишүүн. 51,3 хувийн саналаар санал дэмжигдлээ. 


Хуулийн төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Дараагийн асуудалд орно. 


Тав. Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэх эсэх асуудлыг хэлэлцэнэ. 


Хууль санаачлагчийн илтгэлийг Улсын Их Хурлын гишүүн Баагаагийн Баттөмөр танилцуулна. Баттөмөр гишүүнийг индэрт урьж байна. Ажлын хэсэг суудлаа эзэлнэ үү. 


Б.Баттөмөр: Монгол Улсын Их Хурлын 2016 оны 121 дүгээр тогтоолоор баталсан Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөний 3.2.29 зорилтын 3-т  Шинжлэх ухаан, технологийн тухай хуульд нэмэлт, өөрчлөлт орохоор төслийг боловсруулж батлуулахаар тусгагдсан. 
Энэ дагуу тус хуульд нэмэлт, өөрчлөлт оруулах тухай хуулийн төслийн үзэл баримтлал, танилцуулга, хуулийн төсөлд дагалдах төсөл, хэрэгцээ шаардлагын урьдчилсан судалгаа, үр нөлөөний үнэлгээ, зардлын тооцоог тус тус боловсрууллаа. 

Шинжлэх ухаан технологийн хуулийг 1998 онд, тус хуулийн шинэчилсэн найруулгыг 2006 онд тус тус батлан мөрдүүлж, хэрэгжилтийг зохион байгуулан Шинжлэх ухаан технологийн  үйл ажиллагааны эрх зүйн харилцааг зохицуулж ирсэн.

Улс орнуудын шинжлэх ухаан, технологийн  хөгжлийн чиг хандлага, улс орны болон салбарын хөгжлийн бодлого, эрх зүйн шинэчлэлттэй уялдуулан энэхүү хуульд нэмэлт, өөрчлөлтийг оруулах хэрэгцээ шаардлага үүссэн. Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл боловсруулах хэрэгцээ, шаардлагын урьдчилсан судалгааг гүйцэтгэсэн. Судалгаанд тусгагдсан санал, зөвлөмж, дүгнэлтийг үндэслэн Шинжлэх ухаан, технологийн хуульд нэмэлт, өөрчлөлт оруулах замаар тус салбарын бодлого, тулгамдаж буй зорилтууд асуудлуудыг шийдвэрлэх боломжтой гэж үзэж, уг хуулийн төслийн үзэл баримтлалыг боловсрууллаа. 

Хуулийн төсөл боловсруулах ажлын хэсэг үзэл баримтлалын хүрээнд  Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төслийг боловсруулж, төрийн ба төрийн бус байгууллага, улсын болон хувийн хэвшлийнхэн, эрдэм шинжилгээний байгууллага, их, дээд сургуулиудаас санал авч хуулийн төсөлд тусгасан.

Уг хуулийн төслийг Улсын Их Хурлын цахим хуудсанд байршуулан олон нийтэд нээлттэй хэлэлцүүлж саналыг нь тусгасан болно. 

Шинжлэх ухаан, технологийн тухай хуульд 6 хэсэг, 12 заалтыг нэмж, 5 хэсэг заалтад нэмэлт оруулна. 9 хэсэг 13 заалтыг найруулж 43 заалтад өөрчлөлт оруулна. 5 хэсэг заалтыг хүчингүй болгоно. 1 зүйлийн нэрийг өөрчилсөн бөгөөд 32 хэсэг, заалт зөвхөн эрдэм  шинжилгээ, туршилт зохион бүтээх ажилтай холбогдсон нэр томьёог судалгаа боловсруулалтын ажил гэж өөрчлөн томьёолсон. Тус хуулийн 39.4 хувьд нь нэмэлт, өөрчлөлт оруулахаар байна. 

Ингэснээр тус хуулийн төсөлд зарчмын чанартай дараах нэмэлт, өөрчлөлтүүд тусгагдан. 

Хуулийн төслийн 1 дүгээрт бүлэгт судалгаа боловсруулалтын ажилд суурь санхүүжилт гэсэн нэр томьёоллыг шинээр тодорхойлж хуулийн төслийн холбогдох заалтуудад тусгалаа. 

2 дугаар бүлэгт Шинжлэх ухаан, технологийн үндэсний зөвлөлийн бүрэн эрхт хамаарах 6.1.4, 7.2.4-7.2.8, 7.2.10, 7.2.15, 8.1.11 дэх заалтуудыг агуулгын хувьд бусад заалтуудтай давхацсан шаардлагагүй гэж үзэж хүчингүй болгуулахаар хуулийн төсөлд тусгасан. Захиргааны ерөнхий хуультай холбогдуулан салбарын үйл ажиллагаатай холбоотой зарим эрх зүйн бичиг баримтыг батлан хэрэгжүүлэх чиг үүргээ Шинжлэх, ухаан технологийн асуудал эрхэлсэн төрийн захиргааны төв байгууллагын бүрэн эрхэд тусгалаа. 

3 дугаар бүлэгт төрийн өмчит эрдэм шинжилгээний байгууллагын үндсэн үйл ажиллагааны зардлыг Шинжлэх ухаан, технологийн асуудал эрхэлсэн төрийн захиргааны төв байгууллага, улсын төсөвт тусгуулан санхүүжүүлэх, үндсэн чиг үүргийн дагуу олсон орлогыг арилжааны банкны дансанд байршуулах, захиран зарцуулах нэмэлтээр найруулан орууллаа. 

4 дүгээр бүлэгт шинжлэх ухаан, технологийн үйл ажиллагааны санхүүжилтийн зарчмыг шинэчилж судалгаа хөгжүүлэлтийн ажлыг санхүүжүүлэх журмыг тогтоож өглөө. 

Судалгаа хөгжүүлэлтийн ажлыг Засгийн газрын баталсан журмын дагуу дараах хэлбэрээр хэрэгжүүлэхээр тусгалаа. 

1 дүгээрт нь эрдэм шинжилгээний байгууллагад судалгааны үндсэн чиглэлээр хэрэгжүүлэхэд нь улсын төсвөөс санхүүжилт олгох. 2 дугаарт шинжлэх ухаан, технологийн төсөл сонгон шалгаруулж санхүүжүүлэх. Шинжлэх ухаан, технологийн үйл ажиллагааны үр дүнг тайлагнах заалтыг шинээр нэмлээ. 5 дугаар бүлэгт эрдэм шинжилгээний ажилтны зэрэг дэвийг тогтоох зорилгоор магадлан итгэмжлэл явуулж байх. Хүндэтгэн үзэх шалтгаанаар ээлжит магадлан итгэмжлэлийн хугацаандаа хамрагдаж чадаагүй эрдэм шинжилгээний ажилтныг нөхөн хамруулж байх заалтуудыг тусгасан. Энэхүү заалт батлагдан хэрэгжсэнээр магадлан итгэмжлэлийн үндсэн агуулга өөрчлөгдөх ур чадварыг үнэлүүлэх ийм одоо зэрэг дэвийн нэмэгдэл хүртэх боломж бүрдэнэ. 

Уг хуулийн төслийн 21.3-т энэ хуулийн 11.2-т заасан байгууллага 25 болон түүнээс дээш судалгаа боловсруулалтын ажил эрхэлсэн, эрдэм шинжилгээний ажилтан, инженер техник, лаборант өндөр насны тэтгэвэр тогтоолгоход 12 сарын үндсэн цалинтай тэнцэх хэмжээний тусламж олгохоор тусгасан. Энэ Төрийн албаны хуулийн шинэчилсэн найруулгын үзэл саналтай, үзэл санаатай бүрэн нийцэж байгаа бөгөөд оюуны хөдөлмөрийн үнэлэмжийг нэмэгдүүлэх, тус салбарт ажиллагсдын нийгмийн асуудлыг шийдвэрлэхэд ач холбогдолтой юм. 

6 дугаар бүлэгт энэ хуулийн 22.1.1-т заасан тусгагдсан шагналын тодорхойлолтыг судалгаа боловсруулалтын ажил эрхэлж, байгаль, нийгмийн шинэ үзэгдэл, зүй тогтол, хуулийг тодорхойлж, шинэ бүтээл туурвисан иргэн судлаачдын хамтлагт байгаль, нийгмийн ухааны шагнал гэж өөрчлөн найруулсан. 


Хуульд нэмэлт, өөрчлөлтийг оруулахтай холбогдсон санхүүжилтийн нэмэлт ачаалал улсын төсөвт үүсэхгүй. Тус салбарт хуваарилагдаж байгаа одоогийн төсвийн санхүүжилт болон төсвийн бус орлогын хүрээнд зохицуулалт хийх замаар одоо асуудлыг шийдвэрлэх боломжтой гэж үзэж байна. 


Энэ асуудлыг хэлэлцэж шийдвэрлэж өгөхийг хүсье. Анхаарал тавьсанд баярлалаа. 


Г.Занданшатар: Зочин танилцуулъя. Улсын Их Хурлын гишүүн Дамдины Хаянхярваагийн урилгаар Дархан-Уул аймгийн иргэд малчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэндээ Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе. 
Төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Цэдэнбалын Цогзолмаа танилцуулна. 


Ц.Цогзолмаа: Улсын Их Хурлын дарга, эрхэм гишүүд ээ, 


Монгол Улсын Их Хурлын гишүүн Баттөмөр, Батзандан, Оюунчимэг, Ундраа, Учрал нараас 2019 оны 7 дугаар сарын 18-ны өдөр Улсын Их Хуралд өргөн мэдүүлсэн Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг тус Байнгын хороо 2019 оны 10 дугаар сарын 09-ний өдрийн хуралдаанаараа хэлэлцлээ. 


Тус хуулийн төслийг төрөөс Шинжлэх ухаан, технологийн талаар баримтлах бодлогын баримт бичгийн хэрэгжилтийг хангах ажлыг зохицуулах. Шинжлэх ухаан технологийн үндэсний зөвлөлийн эрхлэх асуудал, бүрэн эрхийн хүрээг өргөтгөх, шинжлэх ухаан, технологийн үйл ажиллагаанд төр, хувийн хэвшлийн хамтын ажиллагааг нэмэгдүүлэх, санхүүжилтийн  зарчмыг шинэчилж, эрдэм шинжилгээний ажилтны зэрэг дэвийг тогтоох зорилгоор магадлан итгэмжлэл явуулах. Төрийн өмчит эрдэм шинжилгээний байгууллагын үндсэн үйл ажиллагааны зардлыг төсвөөс санхүүжүүлэх үндсэн чиг үүргийн олсон орлогыг арилжааны банканд байршуулж, захиран зарцуулах зэрэг нэмэлт, өөрчлөлт оруулахаар тусган боловсруулсан байна. 


Хуульд нэмэлт, өөрчлөлт оруулахтай холбогдон улсын төсөвт санхүүгийн нэмэлт ачаалал үүсэхгүй бөгөөд тус салбарт хуваарилагдаж байгаа улсын төсвийн санхүүжилт төсвийн орлогын хүрээнд зохицуулалт хийх замаар шийдвэрлэх боломжтой гэж Байнгын хорооны гишүүд үзсэн байна. 


Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Ундармаа Шинжлэх ухаан, технологийн сангийн үйл ажиллагаа болон санхүүжилтийн талаар, Улсын Их Хурлын гишүүн Л.Энх-Амгалан төрөөс судалгаа хөгжүүлэлтийн санхүүжилтийг нэмэгдүүлэх талаар тус хуулийн төсөлд тусгагдсан эсэх талаар асууж хариултаа авсан. 


Улсын Их Хурлын гишүүн Оюунчимэг шинжлэх ухааны салбарын санхүүжилт, хүний нөөц, боловсон хүчнийг нэмэгдүүлэх, Шинжлэх ухаан, технологийн сангийн санхүүжилтийг оновчтой болгох, Улсын Их Хурлын гишүүн Л.Энх-Амгалан судалгаа хөгжүүлэлт, үйлдвэрлэл хоёрыг холбосон эрх зүйн орчныг бүрдүүлэх тухай. Улсын Их Хурлын гишүүн Цогзолмаа шинжлэх ухааны салбарын хууль, эрх зүйн орчныг шинэчлэх, Шинжлэх ухааны академи болон хүрээлэнгүүдийн үйл ажиллагааг оновчтой болгох, Шинжлэх ухаан технологийн сангийн журмыг өөрчлөх, Улсын Их Хурлын гишүүн Оюунхорол шинжлэх ухаан, технологийн салбарын бүтэц, зохион байгуулалтыг оновчтой болгох, санхүүжилт хөрөнгө оруулалтыг нэмэгдүүлэх, лабораторийн орчин нөхцөлийг сайжруулах, эрдэм шинжилгээний байгууллагуудын судалгааны үндсэн чиглэлийг тогтоож санхүүжүүлэх, шинжлэх ухаан, технологийн сангийн үйл ажиллагаа, санхүүжилтийг шинэчилж олон улсын жишигт нийцүүлэн боловсронгуй болгох тухай асуудлыг анхаарч ажиллахыг анхааруулж хэлсэн байна. 


Байнгын хорооны хуралдаанд оролцсон гишүүдийн олонх нь хуулийн төслийг Улсын Их Хурлын нэгдсэн хуралдаанаар хэлэлцүүлэх нь зүйтэй гэж үзсэн болно. 


Улсын Их Хурлын дарга, эрхэм гишүүд ээ, 


Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.  


Г.Занданшатар: Баярлалаа. Ажлын хэсгийн гишүүдийг танилцуулъя. С.Мөнхбат Боловсрол, соёл, шинжлэх ухааны яамны Шинжлэх ухаан, технологийн салбарын бодлогын газрын дарга, Лхагвадорж Боловсрол, соёл, шинжлэх ухаан, спортын яамны Шинжлэх ухаан, технологийн салбарын хөгжлийн бодлого, төлөвлөлт хариуцсан мэргэжилтэн. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүн байна уу? Бат-Эрдэнэ гишүүнээр тасаллаа. Содбаатар гишүүнээр тасаллаа. Лүндээжанцан, Данзангийн Лүндээжанцан гишүүн асуулт асууна. 


Д.Лүндээжанцан: Энэ Шинжлэх ухаан, технологийн хуулийн асуудлаар Засгийн газраас бас нэг хууль хэлэлцэх эсэхээ шийдсэн байх тийм үү? Тэгээд энэ дээр бас нэмээд нэр бүхий гишүүд өргөн мэдүүлсэн байна. Тэгэхээр энэнтэй холбогдуулаад 1 зүйлийг онцолж хэлэхэд бол салбар дундын ашиглалттай гэж байгаа юм. За Т үсэг нь яах вэ одоо дүүрч. Үндэсний хэмжээний болон нээлттэй лабораторийн үйл ажиллагааны үлгэрчилсэн дүрмийг батлах гэж. Тэгэхээр энэ салбар дундын ашиглалттай үндэсний хэмжээний тэгээд нээлттэй лабораторийн энийг бол одоо боловсролын шинжлэх ухааны асуудал хариуцсан төрийн захиргааны төв байгууллага баталж болох байх гэж. Энийг бол би бол бас онцлог юм болов уу гэж ингэж бодож байна. 


2 дугаарт эрдэм шинжилгээний ажилтан гэж тийм ээ. Магадлан итгэмжлэлд хүндэтгэн үзэх шалтгаанаар хамрагдаагүй эрдэм шинжилгээний ажилтныг магадлан итгэмжлэлээр хамруулах, Шинжлэх ухаан, технологийн асуудал эрхэлсэн төрийн захиргааны байгууллага жилд нэг удаа зохион байгуулж болно гэж. Тэгэхээр эрдэм шинжилгээний ажилтныг байна шүү дээ. Хэдэн эрдэм шинжилгээний ажилтан байгаа юм бэ? Яам нь одоо жил болгон магадлан итгэмжлэл явуулж хүн болгон дээр явуулах юм уу? Байгууллагаар нь явуулах юм уу? Тэгэхээр энэ бол эрдэм шинжилгээний ажилтныг яамнаас магадлан итгэмжилнэ гэдэг бол одоо шинэ зүйл орж ирж байна уу? Энэ ямар учиртай байна вэ? 


Тэгээд энэ олон жил ажилласан эрдэм шинжилгээний ажилтнуудыг цөмийг нь дахиж магадлан итгэмжлээд тэгээд одоо шаардлага хангаж байна уу, хангаагүйгээр нь үзэх гэж байна уу? Шинээр одоо эрдэм шинжилгээний ажилтан болох гэж байгаа хүн бол заавал магадлан итгэмжлэлд орж байж одоо орох уу? Магадлан итгэмжлэл гэдгийг бол голдуу байгууллага гэж ойлгоод байдаг бид бол. Энэ дээр эрдэм шинжилгээний ажилтан гэдэг юм орж ирж байна л даа. Би бол заавал яамнаас асуух гээд байхгүй энэ төсөл санаачлагчаас асууж байна. Эрдэм шинжилгээний дадлагажигч ажилтан, эрдэм шинжилгээний дэд ажилтан, эрдэм шинжилгээний ажилтан, эрдэм шинжилгээний ахлах ажилтан энэ тэр гээд ийм одоо юм миний үед одоо академид ажиллаж байхад бол байсан л даа. Одоо энэ бол өөрчлөгдсөн байх. 


Академиас гадна, академийн салбар хүрээлэнгүүдээс гадна их, дээд сургуулийн хүрээлэнгүүд байж байгаа. Мөн туршилт үйлдвэрлэлийн институт хүрээлэнгүүд байж байгаа. Энэний эрдэм шинжилгээний ажилтан цөмөөрөө одоо Боловсролын яамнаас аттестатчилна гэх юм уу. Юу аккредитация буюу магадлан итгэмжлэлд орно гэх юм бол энэ ачаалал ер нь ямар хэмжээнд хүрдэг юм бол гэсэн ийм одоо асуулт байх юм. Гарантия гэдэг үг орж ирж. Тийм ээ баталгаа өгөх, гарантия гэдэг шинэ нэр томьёо ороод ирж. Бид нар бол яах вэ хар үгээрээ бол гарантия гээд яриад сурсан. Тийм гарантия өгнө гээд. Гэтэл энэ үг одоо олон улсын энэ тогтсон нэр томьёо юу, Монголчлох арга байна уу, үгүй юу? Мөнхцэцэг бодвол одоо асуух гээд сууж байгаа байх даа бас. Уучлаарай. Түрүүлээд асуучих боллоо. 


Чи бол улам тодруулна биз. Ингээд нэг ийм хэдэн жижиг асуулт байна. Баттөмөр гишүүн хууль санаачлагч асуултад хариулъя. 


Б.Баттөмөр: Эрдэм шинжилгээний ажилтны зэрэг дэвийг тогтоох тодорхой журамтай юм байна лээ. Тэгэхээр энэ журамд бол юу гэхээр магадлан итгэмжлэл явуулж байх хүндэтгэн үзэх шалтгаанаар ээлжит магадлан итгэмжлэлд хугацаандаа хамрагдаж чадаагүй эрдэм шинжилгээний ажилтныг хамруулж байх зохицуулалтыг тусгасан. Журмаараа бол 1 ингээд эндээ хамрагдаж чадаагүй тохиолдолд бас тодорхой хугацаанд эндээ хамрагдах боломжгүй ингээд тэр хүн хохироод яваад байх хүний амьдрал бол зөндөө ийм өвчилнө, чөлөөтэй байна, томилолттой байна. Зөндөө ажлууд байна л даа. Тэгэхээр энэ заалтыг одоо бид нар юу гэхээр ур чадвараа үнэлүүлж тэнд тохирсон зэрэг дэвийг нэмэгдүүлэх, хугацаандаа одоо хийж ажилласан юмаа үнэлүүлэх асуудал бол тэр хүний эрхийн асуудал байгаа юм. 


Тэгэхээр энд бол юу вэ гэхээр энэ заалтыг нөхөн хамруулж байх заалтуудыг тусгаж байгаа юм. Энэхүү заалт батлагдсанаар бол магадлан итгэмжлэлийн үндсэн агуулгад өөрчлөлт орвол тухайн хугацаанд одоо хийж бүтээсэн ур чадвараар нь л түүндээ тохирсон зэрэг дэвийн нэмэгдлийг авах боломж бол бүрдэнэ гэсэн ийм одоо зүйлийг бид үндэслэж энэ заалтыг бол хүсэж байгаа юм. Бусад асуудал дээр яамны хүмүүс тэр гарантия эд дээр нь хариулт өгчих. 


Г.Занданшатар: Бадмаанямбуугийн Бат-Эрдэнэ гишүүн асуулт асууя. Хариултаа авсан. Бат-Эрдэнэ гишүүн асууя. Хуульд байгаа гэнэ. 


Б.Бат-Эрдэнэ: Баярлалаа. Энэ хуулийн төслийг бол дэмжиж байгаа. Тэгээд энэ манай хуулийн төсөл санаачилсан гишүүдийн тоонд бол бас бид хамт явж энэ Солонгосын Шинжлэх ухаан, технологийн төвийн үйл ажиллагаа, энэ бүх юмтай нь бас нэлээн цаг гаргаж танилцсан, Улсын Их Хурлын гишүүд оролцсон байгаа явдалд бол би баяртай байгаа юм. Энэ 5-хан минутад учраас би тэгээд юмаа тодорхой ойлгуулж хэлэх талаараа дутагдал байгаа учраас сайн ойлголт өгч чадахгүй байх шиг байна. 


Би хэд хэдэн удаа энэ тухай асуудлаар яриад байгаа юм. Солонгос Улс дайны дараа 50 хэдэн онд улс орон нь тэр чигээрээ сүйрсэн үнс нурам дундаас босож ирэхдээ энэ боловсрол, шинжлэх ухаан гэдэг 2 юм дээр л одоо ач холбогдол өгсөн юм байна лээ. Тэгээд бусад олон хүрээлэнгүүд их сургуулиудаар саармагжуулахгүйгээр тараахгүйгээр хүчээ ерөөсөө тэр Солонгосын Шинжлэх ухаан, технологийн хүрээлэн гэдэгтэй ач холбогдлоо өгөөд тэнд одоо бэлтгэгдсэн өөрийнхөө улс орны мөн одоо бусад гадаад улс орнуудад ажиллаж амьдарч байгаа бүх өндөр мэргэжлийнхээ хүмүүсийг татаж ирсэн юм байна лээ. Тэр хангамжийнх нь хувьд, цалин хөлснийх нь хувьд, ажиллах бололцоо нөхцөл, тэгээд санхүүжилтийнх нь хувьд иж бүрнээр нь одоо шийдвэрлэсэн юм байна лээ. 


Тэгээд анх бол тэр Солонгосын одоо Шинжлэх ухаан, технологийн хүрээлэн чинь бол эхлээд одоо эхлүүлж байсан ажил гэдэг бол үнэхээр одоо энгийн. Одоо өнөөдрийн түвшнээс харах юм бол. Тэгээд дунд үед нь бол дандаа одоо хуулбарлах, хуулбарлаж хийж байсан. Япон шинжлэх ухаан технологи хөгжсөн улс орнуудаас дандаа хуулбар хийж байсан. Тэгээд өнөөдөр бол энэ дэлхийн шинжлэх ухаан, технологи, инноваци энэ хамаг одоо бүх зүйлийн чинь тэргүүн эгнээнд нь өөрсдөө манлайлагч болоод явж байна шүү дээ. Тэгэхээр бэлэн бид нар одоо шинэ дугуй зохиох гээд байхаасаа илүү энэ тогтолцоог энэ одоо ололт амжилтыг бид одоо шууд авах өргөн боломж бид нарт бол байгаа юм л даа. 


Тэгээд энэ талаар бол ирсэн цагаасаа хойш л яриад байгаа. Бас тодорхой одоо энэ тэнд бичиж тавиад байгаа. Тэгээд энэ бол нэг сайн үр дүнд хүрч байна уу үгүй юу? Эрх биш энэ дотор хамт явсан нөхөд маань оролцсон байгаа учраас анхаарал тавьж байгаа байх гэж би ингэж ойлгоод байгаа юм. Тухайлбал хөгжиж байгаа улс орнууд бид нартай хамт одоо нэг систем тогтолцоонд байсан Вьетнам Улс гэхэд өндөр дээд түвшний айлчлал хийгээд ерөөсөө Солонгос Улсаас яг одоо тэр КAIST буюу тэр Солонгосын Шинжлэх ухаан, технологийн хүрээлэнг тэр чигээр нь хуулбарлаад Вьетнамын Шинжлэх ухаан, технологийн хүрээлэн болгоод тэнд нь одоо тусламж аваад тэгээд хөгжүүлээд ингээд явж байгаа байхгүй юу. 


Тэгэхээр бид нар энэ дээр анхаарахгүй бол би яагаад ийм зүйл тойруулаад асуугаад байна вэ гэхээр зэрэг энэ саяын танилцуулгаас үзэхээр зэрэг ямар нэгэн санхүүжилт бол шаардахгүй гээд ингээд тавьсан байгаа байхгүй юу. Бид нар энэ Шинжлэх ухаан, технологийн хуульдаа өөрчлөлт орж байгаа санхүүжилт шаардахгүй биш. Харин санхүүжилтийг нь бүр тодорхой болгоод нэмэгдүүлж өгөх шаардлага байгаа. Тэгээд энэ одоо олон хүрээлэнгүүдээр нэг юм хийсэн, хийгээгүй хоёрын хооронд явж байх биш үнэхээр энэ хүмүүсийнхээ хүчийг нь шавхаад бүрэн хэмжээгээр ажиллах тийм болгож өгч нэг шинэ эргэлт хийх юм бол бид нарт хийх боломж байна. Монгол хүний өөрийнх нь нөөц манай эрдэмтдийн одоо боломж чадал ямар байгаа билээ. Энэ дээрээ тулгуурламаар байгаа байхгүй юу. Өөрсдийгөө бид нар голж болохгүй. Бид олимпын анхны аваргыг одоо төрүүлнэ гээд ярьж байхад үгүй ээ Монгол хүн олимпын аварга төрөх битгий хэл олимпын медаль авч чадахгүй гээд сууж байсан улсууд шүү дээ. 


Гэтэл бид нар олимпын аваргыг хэд хэдээр нь төрүүллээ. Яагаад одоо бид нар энэ шинжлэх ухаан, энэ технологийнхоо салбарт бид анхаарал тавьж болохгүй байгаа юм бэ? Яагаад энэ мөнгө санхүүг нь нэмэгдүүлэх чиглэлээр зоригтой одоо өөрчлөлт та бүхэн маань оруулж ирэхгүй байна вэ? 


Г.Занданшатар: Баттөмөр гишүүн асуултад хариулна. Хууль санаачлагч асуултад хариулна. 


Б.Баттөмөр: Бат-Эрдэнэ гишүүн бол маш чухал асуудал хөндөж тавьж байна. Тэгэхээр Монгол Улсын хөгжлийн олон гарц байгаа. Тэр олон гарцуудын нэг нь шинжлэх ухаандаа суурилж, шинжлэх ухаанаа дэмжиж, тэрний ололт амжилт дээр одоо төрийн бодлого нь тэрэнтэйгээ нийцэж явах ийм шаардлагатай байгаа юм. Олон оронд одоо шинжлэх ухааны шинжлэх ухаанд зарж байгаа мөнгөө бол тодорхой ДНБ-тэй нь харьцуулаад заасан байгаа. Жишээлбэл одоо АНУ-д 3,5 хувь гэдэг юм уу? Европын холбооны ихэнх орнуудад 2,5-3,4 гэдэг ч юм уу, Азийн зарим орнууд одоо тухайлбал Японд гэхэд 2,8 хувь ч юм уу ингээд, ингээд заасан байгаа, заадаг. 


Манайх бол манай зарим баримт бичгүүдэд бол шинжлэх ухаанд зарах хөрөнгийг бол 5 дахин нэмэгдүүлнэ гээд ингээд заасан ч одоо тийм баримт бичгүүд байгаа. Өнөөдөр бол Монгол Улсын шинжлэх ухаандаа зарж байгаа мөнгө нь ДНБ-ий 0,17 хувьтай тэнцэж байгаа. Тэгээд ер нь бол дунд хугацаанд бол 1 хувьд хүргэх ийм зорилт тавьж байгаа. 


Цаашдаа урт хугацаандаа бол энийг 2 хувьд хүргэе гэж. Ийм зорилт тавьж байгаа. Энэ хуулиар бол одоо бид өнөөдөр Монгол Улсын эдийн засгийн байдал хүндрэлтэй төсөв их хэмжээний алдагдалтай ийм байгаа үед бол шууд ДНБ-тэй нь уяад ингээд өгөх нь бас тийм зохимжтой биш юм. Боломжгүй юм. Ер нь бол төрөөс Монголын төрөөс шинжлэх ухаандаа мөнгө тавихад бол энэ хууль саад, одоо саад болох юм бол байхгүй. Тийм учраас энийг бол тодорхой энэ удаагийн өөрчлөлт дээрээ бол тодорхой хувь тавилгүйгээр авъя гэж ингэж одоо бид шийдсэн юм. 


Нэгэнт одоо ингээд энэ асуултад хариулж байгаа учраас энэ Засгийн газрын мөрийн хөтөлбөрт Шинжлэх ухаан, технологийн хуульд өөрчлөлт оруулъя гэсэн ийм асуудал тусгагдсан байгаа. 1998 онд батлагдсан. 2006 онд нэмэлт, өөрчлөлт орсон. Энэнээс хойш үндсэндээ бол 15, 16 жил одоо өнгөрсөн байгаа юм л даа энэ хугацаанд. Тийм. 2006 он гэдэг чинь тийм. 2006 онд бол эцсийн одоо сүүлийн өөрчлөлт хийгдсэн. Тэгэхээр 13 жил өнгөрсөн байгаа. Энэ хугацаанд бол маш их олон зүйл дэлхий өөрчлөгдөж байгаа. Маш олон хууль дүрэмд өөрчлөлт орсон байгаа. Тийм учраас энийг өөрчлөх ийм шаардлага бол үүссэн юм. Тэгэхээр Засгийн газраас одоо энэ чиглэлээрээ өргөн баригдсан байсан. 


Засгийн газар одоо өргөн барьж байх, судалгаа хийж байх хугацаанд бол Улсын Их Хурлын гишүүдээс бүрдсэн энэ баг бол энэ дээр бас ажилласан юм. Тийм учраас энийг Улсын Их Хуралдаа өргөн бариад энэ хоёрыг нэгтгээд цаашаа явъя гэсэн ийм шийдэлд хүрсэн юм. Ингээд өнөөдөр өргөн баригдаж ярьж байгаа юм. Манай ажлын хэсгээс бол нэмж хариулах зүйл байвал бас нэмж хариулна. 


Г.Занданшатар: Зочид танилцуулъя. Баянхонгор аймгийн Баянговь, Баянлиг сумын 10 жилийн сургуулийг 1966-1973 онд суралцаж төгссөн нэгэн үеийнхний төлөөлөл Улсын Их Хурлын үйл ажиллаагаа, Төрийн ордонтой танилцаж байна. Та бүхэнд Улсын Их Хурлын нэрийн өмнөөс эрүүл энх, сайн сайхныг хүсэн ерөөе. Байна, байна. Бат-Эрдэнэ гишүүн нэмэлт 1 минут тодруулна. 


Б.Бат-Эрдэнэ: Тийм би хууль санаачлагчаас нэг зүйл дахиад тодруулж асууя. Тэгэхээр бид нар бол энэ Шинжлэх ухаан, технологийн одоо ер нь энэ шинжлэх ухааныхаа салбарын байгууллагуудыг нэг одоо төвлөрүүлж онцгой бүр анхаарал тавиад тэгээд би сая Солонгосын Шинжлэх ухаан, технологийн төвийг товч ярилаа шүү дээ. Дурдлаа тийм ээ. Тэгээд тийм арга хэмжээ авах чиглэлээр энэ зохицуулалт байх уу, үгүй юу? Хэрэв энэ хуулиар зохицуулж чадахгүй бол өөр бусад хууль эрх зүйн зохицуулалтаар энэ бүтэц удирдлагынх нь хувьд нэг тодорхой болгож л өгмөөр байгаа юм. 


Тэгж чадахгүй ингээд тарамдуулчихаар зэрэг л бид нар өнөөгийн ач холбогдол өгөхгүй тарамдуулаад ингээд олон байгууллагуудад олон толгойтой удирдлагатай ингээд тарамдуулчихаар зэрэг хүчээ нэгтгэж чадахгүй л ийм нөхцөл байдал байна гэж ингэж л ойлгоод байгаа юм шүү дээ. Тэгэхээр энэ дээр нь одоо онцгой анхаарал тавиад тэгээд тэнд ажиллаж байгаа хүмүүстээ үнэхээр одоо ажиллах бололцоо тэр амьдралынх нь баталгааг бол хангалттай гаргаж өгөөд ямар нэгэн асуудалд санаа зовохооргүйгээр тэр шинжлэх ухааныхаа ажилд одоо шуудран орох тийм боломжийг л гаргаж өгмөөр байгаа юм.


Г.Занданшатар: Баттөмөр гишүүн  хууль санаачлагч хариулна. 20 минутын дараа санал хураалт эхлэх учраас гишүүд чуулганы танхимд 20 минутын дараа цуглана шүү. Баттөмөр гишүүн. 


Б.Баттөмөр: Шинжлэх ухааны байгууллагуудын ажиллах эрх зүйн орчин тэр үйл ажиллагаатай холбоотой зүйлийг нь энд ингэж тавьсан юм. Яг бүтцийг нь одоо энд бол оруулж ирээгүй байгаа юм бид нар. Бас оруулах боломж бол хомс байсан л даа. Зарим орнуудад одоо шинжлэх ухааны яам гэж хүртэл байгаа шүү дээ. Аливаа шийдвэр гаргахаасаа өмнө тэр яамныхаа шийдвэрийг сонсдог, яамны дүгнэлтийг сонсдог. Манайхан бол одоо өнөөдөр энэ хөгжил бодлого, хөгжлийн асуудал, бодлогын асуудал төлөвлөлттэй холбоотой ямар нэгэн бүтэц бол за яах вэ ийм юм бараг байхгүй шахуу. Нэг агентлагийн хэмжээнд байгаа. 


Шинжлэх ухааны академи гэж бол байгууллага байгаа. Энэ бол төрийн бус байгууллагын статустай ажилладаг. Ийм байгууллага. Тэгэхээр энэ Монгол Улс бол ер нь цаашдаа энэ шинжлэх ухааныхаа байгууллагуудыг ямар одоо статустай ажиллах юм бэ? Ямар зохион байгуулалтай Бат-Эрдэнэ гишүүний саяын хэлж байгаатай адилхан энийг авч үзэх шаардлагатай юм. Ямар нэгэн бүтцийн өөрчлөлт хийх, бүтэц хийх … /минут дуусав/


Г.Занданшатар: Гомпилдоогийн Мөнхцэцэг гишүүн асуулт асууна. 


Г.Мөнхцэцэг: Шинжлэх ухаан, технологийн тухай хуульд орж байгаа энэ нэмэлт, өөрчлөлт зарчмынх нь хувьд бас дэмжиж байгаа. Өнөөдөр дэлхий дахин бол шинжлэх ухаанд гарч байгаа өөрчлөлт, шинэчлэл оюуны бүтээлүүд дээрээ одоо дэлхийг авч явж байгаа олон жишээг одоо бид нар бас дурдаж ингэж хэлж болохоор байна. Тэгэхээр Монгол Улсад бол хамгийн их одоо орхигдож байгаа салбар бол яах аргагүй энэ шинжлэх ухаан одоо мөн оюуны бүтээл эрхлэгчдийн бүтээлийн үнэлэмж гээд энэ олон асуудлууд бол одоо үнэхээр сох дутаад орхигдсон ийм салбар. Тэгээд энэ одоо хуулиар тухайн байгууллагуудыг, тухайн академийг энэ хүрээлэнгүүдийн үйл ажиллагааг бас жигдрүүлэх. Мөн дээрээс бас тодорхой хэмжээгээр менежментийг нь сайжруулах чиглэл рүү нэлээн их тийм өөрчлөлтүүд орсон юм уу даа гэж ингэж харж байгаа юм. 


Тэгэхээр энэ зарим нэг заалтуудыг одоо би бас хэтэрхий ингэж тулгаад оруулж ирснийг нь бас гайхаад сууж байна л даа. Өнөөдөр төрийн өмчийн шинжлэх ухааны байгууллагууд эрдэм шинжилгээ судалгаа ажлын зардал санхүүжилтийг хариуцсан яамны төсөвт тусгаж өгдөг болох гээд. Энэ одоо хамгийн их хоцрогдож байгаа. Өнөөдөр одоо яг ямар байдлаар энэ төсөвт одоо яг энэ академуудыг дэмжих төсөв байдаг юм бэ гэдгийг 1 асуулт байна.


2 дугаарт энэ үйл ажиллагаанаас олсон орлогоо арилжааны банканд байршуулан зарцуулдаг болно. Өнөөдөр одоо бид нар яг энэ академийн үйл ажиллагаануудыг дэмждэг төрийн бодлого маань ямархуу байдлаар орхигдсон байж байгаа билээ. Эд нар маань өөрөө бие даагаад ямар орлого олох боломжтой байгаа билээ? Ямар орлогыг олоод энэ арилжааны банканд байршуулдаг болно гэж ингэж тусгаж байгаа юм бэ? Гэх мэтээр энэ заалтууд маань зарим нэг юмнууд нь одоо бас хэтэрхий их одоо арилжааны чиглэл рүү яваад ирэхээр яг нөгөө үндсэн одоо бүтээлийг дэмждэг, бүтээлд өгдөг үнэлэмжийг сайжруулдаг гэсэн чиглэл рүүгээ одоо бас хуульдаа бага зэрэг ийм одоо юмнууд тусаж байгаа юм уу даа гэсэн нэг ийм одоо бас нэг сөрөг ийм юу харагдаад байна л даа. Тийм. 


Энэ чиглэлээр та бүхэн маань одоо ажлын хэсгийнхнийг асуултад хариулт өгөөч. Яг одоо эрдэм шинжилгээний байгууллагын судалгаанд олгодог санхүүжилтийн төсөв ямар хэмжээний зардал сууж ирсэн юм бэ? Энэ одоо арилжааны банканд байршуулах тийм хэмжээний зардал хаанаас цуглаж олох юм бэ гээд. Энэ асуултад бас хариулт авъя гэж ингэж бодож байна. Тэгээд цаашаа түрүүн Лүндээжанцан гишүүний ярьсан Бат-Эрдэнэ гишүүний ярьж байгаатай би бас санал нэг байна. Энэ одоо хүрээлэнгүүд энэ академиудын үйл ажиллагааг бас жигдрүүлэхэд өөрийн гэсэн төсөвтэй болгоод дээрээс нь бас одоо төрөөс тодорхой хэмжээгээр үйл ажиллагааг нь жигдрүүлэх тал дээр тодорхой төсвийн дагуу үйл ажиллагаа явуулдаг болоосой гэсэн ийм саналууд бас байгаа юм. 


Тэгээд тэр төсөл шалгаруулдаг журамтай болно л гэж байна. Энэ журам нь одоо ямар байдлаар явж ирсэн юм бэ? Одоо ямар ийм зөрчил үүсчхээд байгаа юм бэ гээд. Ер нь бол их гажуудал үүссэн салбар л даа яах аргагүй. Тэгэхээр энэ чиглэлээр одоо яг энэ хуулийн өөрчлөлтүүд маань тодорхой хэмжээний түвшинд гаргаж ирэх ийм хэмжээний одоо өөрчлөлтүүд орж чадаж байгаа юу, үгүй юу гэдэг тал дээр бас та бүхэн маань одоо тодорхой хариулт өгөөч гэж ингэж хүсэж байна. 


Г.Занданшатар: Мөнхбат дарга. 82 дугаар микрофон. 83 дугаар микрофон. 


С.Мөнхбат: Эрхэм гишүүдийн энэ өдрийн амар амгаланг айлтгая. Мөнхцэцэг гишүүний асуултад хариулъя. Өнөөдөр шинжлэх ухаан, технологийн салбарт улсын төсвөөс яг судалгаа боловсруулалтын одоо ажилд нийтдээ 12 тэрбум төгрөгийг улсын төсвөөс санхүүжүүлж байгаа. Энэ 12 тэрбум төгрөг бол эрдэм шинжилгээний хүрээлэнгүүд, их, дээд сургуулиудын Шинжлэх ухааны академийн харьяа хүрээлэнгүүдийн эрдэм шинжилгээ, судалгаа боловсруулалт тэгээд судалгаа боловсруулалтын тодорхой төслүүдийг санхүүжүүлэхэд чиглэсэн ийм санхүүжилт байгаа. 


Тэр арилжааны банканд мөнгө байршуулж санхүүжүүлэх гэдэг асуудал бол өнөөдөр манай эрдэм шинжилгээний байгууллагууд, эрдэм шинжилгээний хүрээлэнгүүд тодорхой захиалгат судалгаа, төсөл мөн одоо эрдэм шинжилгээний хүрээлэнгүүдийн дэргэдэх start-up гарааны компаниудын бий болгосон инноваци, шинэ мэдлэг шингэсэн бүтээгдэхүүнээ арилжаа юу үйлдвэрлэлд нэвтрүүлэх замаар тодорхой орлого олдог. Өнгөрсөн жил бол нийтдээ бол шинжлэх ухаан, технологийн салбарт нийтдээ 5 тэрбум төгрөг орчим одоо орлого олсон. Тэгээд энийг бол өөрсдөө зарцуулах эрх байхгүй. Улсын төсөвт оруулаад тэгээд ингээд явдаг. Тэгээд энэ одоо олсон орлогыг дараагийнхаа одоо судалгаа боловсруулалтын ажилд зарцуулах тэр эрхийг нь нээж өгөх асуудлыг бол энэ хуулийн зохицуулалтаар хийхээр ингэж тооцоолсон байгаа. Тийм. 


Г.Занданшатар: Янгугийн Содбаатар. Содбаатар дарга асуулт асууя. 


Я.Содбаатар: Тэгэхээр энэ хуулийн төслийг зарчмын хувьд дэмжиж байгаа. Ер нь сүүлийн үед энэ боловсролын салбарт, шинжлэх ухааны салбарт бол бас Засгийн газар нэлээн ач холбогдол өгч ажиллаж байх шиг байна. Энэ жил багш нарынхаа 7 дугаар их хурлыг хийсэн. Манай эрдэмтдийн анхдугаар их хурлыг бас хийж салбарынхаа алдаа, оноог нэлээн олон талаас ярьж бүрэн бүрэлдэхүүнтэй бид нар ярьсан. Цаашдын зорилго, зорилтоо ч нэлээн сайн тодорхойлж авсан. Ер нь бол энэ Засгийн газрын нүүрэн дээр бол бас энэ чиглэлийн ажлууд нэлээн явж байна гэж бодож байгаа. Одоо эрх зүйн хэд хэдэн чухал хуулиуд бас багцаараа орж ирж байгаа юм. 


Засгийн газраас өргөн барьсан байна. Гишүүдийн өргөн барьсан төсөл байна. Бидний хэдэн гишүүд нийлээд бас энэ Оюуны бүтээл, үйлдвэрлэлийг эдийн засгийг эргэлтэд оруулах тухай хууль гээд бас одоо удахгүй хэлэлцүүлгийн шатанд орж ирэх байх. Өргөн бариад байгаа. Тэгэхээр эд нар бол нэгтгээд ингээд хамтраад уялдаа холбоотой батлаад явах нь зүйтэй байх гэж бодож байгаа юм. Ер нь бол академи хэрэггүй, тараачихъя гэж шийдвэр гарч байсан тохиолдол бий шүү дээ. Өнгөрсөн 4 жилд. 


Одоо бол яг бас нэг шинжлэх ухааныхаа эрдэмтдийг сонсдог, бүтэц зохион байгуулалт санхүүжилт, хэлбэрүүдийг нь зөв болгоё гэдэг чиглэл рүү бас ийм санал санаачилга гаргаад ингээд явж байгаад талархалтай байгаа. Ер нь бол манай дээр хэд хэдэн одоо чухал тулгамдаж байгаа асуудал байгаа. Тэгээд энэ Засгийн газрын өргөн барьсан төсөл дээр ч гишүүдийн өргөн барьсан төсөл дээр ч гэсэн энийг бас нэлээн зөв талаас нь хэлэлцүүлгийн явцад оруулах байх гэж. Ялангуяа энэ онол судалгааны ажлыг үйлдвэр практикт нэвтрүүлэх чиглэлээр ямар хоршил байх юм бэ, ямар хамтын ажиллагаа байх юм бэ? Энийг одоо яаж одоо эргэж энэ бизнесийн салбартаа эргэж зах зээлтэй уях юм. Яаж эдийн засгийн эргэлтэд оруулах вэ гэдэг асуудлууд бол энэ 30 жил бид нар нэг ая эвийг нь олж чадахгүй л байгаа л ийм л зүйл л дээ. 


Эрдэмтэд бол тодорхой судалгаа хийгээд байдаг. Ялангуяа манай уламжлалт мал аж ахуйн салбар дээр ч юм уу, химийн салбарт ч юм уу тодорхой үр дүнтэй олон одоо технологийн салбарт ч гэсэн олон юмнууд байдаг. Гараад байгаа. Гэхдээ энийгээ эргээд яг тэр нь хэрэгцээтэй байгаа тэр бизнесийн салбарт байгаа зах зээлтэйгээ, үйлдвэрлэлтэйгээ уях тал нь би нар их зөв тийм механизм, зөв юуг оруулж өгөх хэрэгтэй гэж. 


Хоёрт бол энэ академи хүрээлэнгийн санхүүжилтийн схемийг их зөв болгомоор байгаа юм. Үнэхээр яг одоо л бол бид нар эрдэмтнээс юм нэхэхэд бас хүнд шүү дээ. Зүгээр personal computer-ийн хангалт хүртэл бүр бүрэн гүйцэт хийгдээгүй. Зарим хүрээлэнгүүд энэ техник технологийн хувьд хоцорсон. Орчин үеийн одоо бид нар тэр хүмүүсээс нээлт, бүтээл гаргахыг шаардах тийм боломж байхгүй болсон. Ийм л юман дунд байж байгаа шүү дээ. Тийм учраас бол би нэг ингэж хүрээлэнгүүдийг сайн аттестатчилаад хувь, хувьсгалын гэхгүй энэ хүрээлэнгүүдийг цаашид нь санхүүжилтийн схемийг нь яаж явуулах юм бэ? Техник, тоног төхөөрөмжийн хангалт, материаллаг баазыг яаж бэхжүүлэх юм бэ гэдгээр бол ийм тодорхой заалтуудыг бол бүрхэгдүү ороод ирсэн байна л гэж харж байна л даа энэ заалтуудыг бол. 


Тийм учраас их маш тодорхой уясан эргээд оюуных нь бүтээлтэй уясан хэрэв, оюуны бүтээл нь зарагдаж байгаа бол тэр оюуны бүтээлийг гаргасан эрдэмтэн, мэргэд нь тодорхой хувиар нь эргээд санхүүждэг, урамшуулал авдаг. Энэ тогтолцоонуудыг нь сайн хийж өгмөөр байгаа юм. Энэ бусад орнууд энэ эрдэмтэд, энэ оюуны охь дээж энэ хүмүүсийг татаад байгаа шалтгаан нь бол тэр шүү дээ. Урамшууллын системүүд байгаа шүү дээ. Тэгэхээр энэ бусад одоо үйлдвэр, технологийн паркуудад бусад энэ шинжлэх, ухааны технологийн паркуудад ашиглагддаг тэр өөрсдөө оюун ухаанаа зараад судалгаа шинжилгээний амжилт олоод ирвэл эргээд тэр хэмжээгээр урамшууллаа авдаг. Тэр хэмжээгээрээ бизнес үйлдвэрлэлд нэвтрүүлээд эхэлбэл тэр хэмжээгээрээ бас өөрийнх нь орлого, зарлага, орлого нь нэмэгддэг байвал эдийн засгийн хувьд гарч ирж байгаа хөшүүрэг гэж бодож байгаа юм. 


Тийм учраас энэ чиглэл рүү явуулах хэрэгтэй. Мэдээж академик судалгаанууд, суурь судалгааны юмнууд бол өөр. Энэ бол төр өөрөө санхүүжилтээ нэмээд, энийг төр өөрөө даагаад Монголын төр гэж байгаа бол эндээ санхүүжилт явуулаад өгөх ёстой. 


Г.Занданшатар: Баттөмөр гишүүн асуултад хариулъя. 2 гишүүн байвал санал хураалгана. 


Б.Баттөмөр: Ардчилал зах зээлийн нийгэмд шилжсэн энэ 30 жилийн хугацаанд шинжлэх ухааны байгууллага гэдэг бол Монголын төрийн бодлогын гадна л одоо явж ирсэн л дээ. Хуулиуд нь байна, шинжлэх ухааны байгууллага байна. Төсвөөс нэг тийм нэг жижигхэн хэмжээний санхүүжилт өгдөг. Эрдэм шинжилгээний ажилтнууд бол нэг төрийн албан хаагчийн хэмжээнд цалин авдаг. Тэдний хийсэн бүтээсэн зүйлийг нь одоо эдийн засгийн эргэлтэд оруулах төр үнэлэх, тэрийг одоо цаашаагаа үйлдвэрлэлд дамжуулах гээд ингээд олон зүйлүүд нь орхигдсон байгаа. Төрийн бодлогын гадна явж байна, явж ирсэн гэж ингэж үзэж байгаа. 


Төрийн бодлого гэдэг нь бол юу хийх, юу эс хийх тухай л ойлголт шүү дээ. Тэгэхээр энэ хугацаанд бол Монголын төрөөс шинжлэх ухааны байгууллагын энэ одоо хийж байгаа, бүтээж байгаа юмыг энэ үйлдвэрлэлтэйгээ холбох, эдийн засгийн эргэлтэд оруулах, шинэ техник технологийг одоо нутагшуулах гээд олон асуудал дээр бол бид нар учир дутагдалтай ажиллаж ирсэн л дээ. Энэ сая Содбаатар гишүүн бас их чухал санаануудыг хэлж байна л даа. Ер нь хөгжиж байгаа улсуудын хэмжээнд нээлт их хийх гэхээсээ илүүтэйгээр одоо энэ нэгэнт одоо үр ашигтай нь батлагдсан шинжлэх ухаан, технологийн ололтууд тэр know-how-г өөрийнхөө хөрсөнд нутагшуулах асуудал их чухал байдаг. Ялангуяа хөгжиж байгаа орнуудын хувьд. 


Шинжлэх ухааныг одоо боловсролтой холбох асуудал их чухал байгаа юм. Хөгжиж байгаа орнуудын хувьд. 3 дугаарт нь энэ шийдвэр гаргах түвшинд энэ шинжлэх ухааны одоо байгууллагуудынхаа хийж гүйцэтгэх энэ үүрэг, тэнд өгөх одоо тэр бодлогын юмыг нь холбож өгөх ийм 3 асуудал дээр л тулгуурлаж ингэж авч үздэг юм байна. Тэгээд ер нь цаашдаа бол энэ 21 дүгээр зуун бол ер нь бол мэдээлэл, мэдээллийн технологи давамгайлсан, шинжлэх ухаанд суурилсан ийм зуун байна. Ийм учраас бол энэ цаашдаа бол Монгол Улсын хөгжил бол шинжлэх ухаан дээрээ суурилж одоо явах шаардлагатай. Өнгөрсөн хугацаанд одоо манай эрдэмтдийн гаргасан 30000 гаруй тийм бас шинэ бүтээл оновчтой санал одоо хийсэн ажлынх нь бүтээл бол байгаа юм. Энийг одоо төрийн бодлогын хэмжээнд дэмжиж энийг ажиллах ийм одоо бас тийм боломж бол байсангүй. 


Энэ Шинжлэх ухаан, технологийн хуулийг Засгийн газраас өргөн барьсан байгаа. Улсын Их Хурлын гишүүд энийг бас өргөн барьсан байгаа. Саяхан одоо бид нар бас энэ асуудлын ярих байх. Шинжлэх ухаан, технологийнхоо хуульд өөрчлөлт оруулж байгаа оюуны өмчийг эдийн засгийг эргэлтэд оруулах гээд ийм нэлээн одоо энэ шинжлэх ухаантай холбоотой хуулийн нэг багц асуудлууд явж байгаа юм. 


Энэ болгоныг бид нар ингээд баталснаар бол Монголын одоо яг энэ чиглэлд тодорхой ахиц дэвшил гарна гэж ингэж одоо ойлгож байгаа. Сая манай Бат-Эрдэнэ гишүүн энэ тэрийн асуусан тэр бүтэцтэй холбоотой асуудлуудыг ер нь шинжлэх ухааны байгууллага ямар бүтэцтэй байх юм бэ? Хүрээлэнгүүд ямар байх юм бэ? Энэ салбарын яамнуудтайгаа яаж уялдаж байх юм бэ? Эдний одоо хийсэн зүйлийг яг одоо амьдралд яаж нэвтрүүлэх юм бэ гээд маш олон асуудлууд байгаа юм. Тэгээд энэ асуудлуудыг бол бид нар бас цаашдаа авч үзэх шаардлагатай. Энэ хуулийг хэлэлцэх явцад Засгийн газрын санал энэ өргөн барьсан хуулиудыг нэгтгээд хэлэлцэх явц дунд бол бас энэ зохицуулалтын бас зарим асуудлууд орж ирнэ гэж ингэж бодож байгаа юм. 


Г.Занданшатар: Гишүүд асуулт асууж, хариулт авч дууслаа. Дэмжсэн, дэмжээгүй 3 хүртэл үг хэлнэ. Энх-Амгалан гишүүнээр тасаллаа. Улсын Их Хурлын гишүүн Октябрийн Баасанхүүгийн урилгаар Эрдэнэт үйлдвэр төрийн өмчит үйлдвэрийн газрын баяжуулах үйлдвэрийн ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд гишүүдийн өмнөөс сайн сайхныг хүсье. 
Дараа үг хэлэх, үгүй ээ үгүй. Дараа нь тэр орж ирэх. Энх-Амгалан гишүүн үг хэлнэ, Оюунхорол гишүүнээр тасаллаа. Бас цуг хүн, цуг. Улсын Их Хурлын гишүүн Баасанхүүгийн урилгаар Нийслэлийн ерөнхий боловсролын 42 дугаар сургуулийн ахмад багш болон сая дуудсан л даа. Орж ирээгүй байна. Нэрээ өг. Нэрийн тодруулга хийе. Төр Засгийн үйлчилгээ эрхлэх газрын хүсэлтээр Улаанбаатар цахилгаан түгээх сүлжээний компанийн ажилтнууд гэж байна. Танайх Нийслэлийн ерөнхий боловсролын 42 дугаар сургуулийн ахмад багш нар болон анхны төгсөгчдийн төлөөлөл. Энэ сая уншсан. Та бүхэнд. Энх-Амгалан гишүүн үг хэлнэ. Оюунхорол гишүүнээр тасалъя. Энх-Амгалан гишүүн үг хэлнэ. 


Л.Энх-Амгалан: Шинжлэх ухаан, технологийн тухай хуульд энэ өөрчлөлт оруулах тухай хуулийн төслийг бол дэмжиж байгаа. Ер нь бол Монгол Улс өнөөдөр яагаад хөгжиж чадаагүй гэдгийн хамгийн гол шалтгаан бол шинжлэх ухаан дээрээ суурилаагүй шинжлэх ухаан энэ үйлдвэрлэл бизнес тусдаа салсан ийм нөхцөл байдлаас л өнөөдөр бид нар Монгол Улс хөгжиж чадаагүй, Монгол Улсын өрсөлдөх чадвар дандаа тийм дундаас хойгуур бичигдэж байгаа шүү дээ, тийм ээ? Тэгээд өнөөдөр Монгол Улсын шинжлэх ухааны салбарын хоцрогдол өнөөдөр юундаа байна вэ гэдгийг бид нар их бодож ойлгох ёстой гэж ойлгож байгаа юм. 


Тэгээд энэ хуулиар бол зөвхөн нэг ийм хэдэн хүрээлэнгийн зохион байгуулалтын асуудлууд энэ байгууллагын хууль битгий болчхоосой л гэж би бодож байгаа байхгүй юу. Байгууллагын хууль битгий болчхоосой. Яг жинхэнэ утгаараа Монгол Улс Монголын төр цаашдаа энэ шинжлэх ухааныг яаж хөгжүүлэх юм бэ, ямар бодлого барих юм бэ? Өнгөрсөн хугацаанд гарсан алдаа дутагдлуудаа яаж засах юм бэ гэдэг энэ хуулиараа засаж авах нь зүйтэй болов уу гэж бодож байгаа юм. Өнөөдөр бол 23 хүрээлэнтэй, 600 гаруй эрдэмтэдтэй жилд 30 орчим тэрбум төгрөг зардаг л ийм л шинжлэх ухааны салбар байгаад байгаа шүү дээ. 


Гэтэл шинжлэх ухааны салбарт одоо зарцуулж байгаа ДНБ-н бол 1,5 хувь хүрч байж улс орныхоо хөгжил дэвшилд хувь нэмэр ордог гэсэн ийм тооцоо судалгаа байгаад байгаа юм. Өнөөдөр манай энэ шинжлэх ухааны салбарт зарцуулж байгаа зардал бол Азийнхаа орнуудтай харьцуулахад 10 дахин бага байна гээд байгаа юм. 10 дахин бага байгаа тийм ээ? Тэгэхээр яаж Монгол Улс хөгжих юм бэ? Яаж Монгол Улс өрсөлдөх чадвартай болох юм бэ? Ер нь бол дан ганц энэ шинжлэх ухааны салбарт бол төрөөс мөнгө өгөх тухай асуудал биш л дээ. Ер нь аль болохоор энэ хувийн хэвшлийн байгууллагууд бизнесийн байгууллагууд аж үйлдвэрийн салбарууд өөрсдөө энэ судалгаа, шинжилгээ хөгжүүлэлт дээрээ зарцуулж байгаа энэ санхүүжилтийг төрөөс дэмжиж өгөх ёстой. Татварын орчноор дэмжиж өгөх ёстой. Эрх зүйн орчноор дэмжиж өгөх ёстой. 


Ер нь бол дэлхий дээр одоо шинжлэх ухааны салбарт зарцуулж байгаа хөрөнгийн чинь 70 гаруй хувийг бол дандаа хувийн хэвшлийнхэн санхүүжүүлдэг ийм тогтолцоо өнөөдөр байгаа байхгүй юу. Хөгжсөн улс орнуудад. Америкийн Нэгдсэн Улс, Солонгос, Япон, Сингапур. Тэгэхээр энэ чиглэл рүү бид нар явах ёстой гэж ойлгож байна. Тэгэхээр ерөнхийдөө цаашдаа бол энэ төр шинжлэх ухаан, энэ оюуны бизнесийн орчнуудын хамтын ажиллагааг бол зайлшгүй шинэ шатанд гаргах ёстой. Энэ хуулиараа шинэ шатанд гаргах ёстой юм байгаа юм. 


Сая Баттөмөр гишүүн ярьж байна шүү дээ. Одоо өнгөрсөн хугацаанд Монголын шинжлэх ухааны салбар бол 30 гаруй мянган судалгаа шинжилгээ, шинэ бүтээл, оновчтой саналуудыг гаргасан байна. Бүгд тоосонд дарагдаад үлдсэн. Хэрэв энэ эдийн засгийн эргэлтэд орсон бол магадгүй манай эдийн засгийн өнөөдрийн хөгжил, эдийн засгийн чадавх, эдийн засгийн цар хүрээ бол арай өөр түвшнээр хэмжигдэх ийм нөхцөл байдал бид нарт байж байгаа. 


Нөгөө талаасаа бол би юунд одоо их эмзэглэж байгаа вэ гэхээр Өнөөдөр энэ Монгол Улсаас энэ оюуны дайжилт, оюуны нүүдлүүд бас гарч эхэлж байна. Хамгийн чадвартай залуучууд өнөөдөр улс орондоо ажиллахгүй гадаадын их, дээд сургуулиудад өндөр доктор, профессорууд хийж байна. Тэгэхээр энэ залуучуудаа бид нар улс орондоо авчрах энэ сэдлийг тэр эдийн засгийн байдаг юм уу, эрх зүйн тэр хөшүүргийг бий болгох ёстой. Оюуны үнэлэмжүүдийг бий болгох ёстой. Өнөөдөр Монгол Улсын 200 гаруй мянган чадварлаг залуучууд хилийн чанадад амьдрал хөөгөөд ингээд амьдарч байна шүү дээ. Бүгдээрээ чадвартай залуучууд. Бид нар чинь 3,2 саяхан иргэдтэй улс. Хөдөлмөрийн зах зээлийн насны улсууд 2 сая хүрэхгүй. 200 мянга гэдэг бол энэ тооны 10 хувьтай тэнцэх хэмжээний ийм тооны хүмүүс өнөөдөр гадаадад ажиллаж амьдарч байгаа байхгүй юу. 


Тэгэхээр бид нар ямар их одоо оюуны боломжууд, оюуны чадавхуудаа өнөөдөр алдаж байна вэ? Ер нь бол хөрөнгө оруулалтууд алдахаасаа илүү оюуны дайжилт болж байгаа энэ улс орон бол цаашдаа хөгжих ирээдүй нь маш бүдэг болдог. Тийм учраас энэ шинжлэх ухаан, технологийнхоо энэ хууль дээр бол зайлшгүй энэ оюуны үнэлэмжүүдийг үнэлэх энэ шинэ тогтолцоо руу нэвтрүүлэх. Монгол Улсын шинжлэх ухаан дээр тулгуурлаж хөгжүүлэх. Цаашдаа ер нь Монгол Улс аж үйлдвэрийн 4 дүгээр хувьсгалт бэлэн үү? 


Г.Занданшатар: Сүхбат гишүүн гарахгүй шүү. Санал хураалт явуулна шүү. Баасанхүү гишүүн. 


Л.Энх-Амгалан: Монгол Улс мэдлэгт суурилсан эдийн засгаар хөгжиж чадах уу, чадахгүй юу гэдгийг магадгүй энэ хуулийн өөрчлөлтөөр хийх ёстой гэж би ойлгож байгаа юм. Тийм учраас бол энэ хуулийг зөвхөн нэг байгууллагын биш. Цаашдаа Монгол Улсын төр хувийн хэвшлийнхэн шинжлэх ухааныхан хамтарч улс орноо хөгжүүлэх ийм хууль болж чадаасай л гэж би бодож байгаа байхгүй юу. За тэгээд энэ хуулийг дэмжиж байна. 


Г.Занданшатар: Оюунхорол гишүүн. Сая гарсан гишүүдээ оруулаарай. Одоо санал хураалт явуулна шүү. 


Д.Оюунхорол: Баярлалаа. Энэ хуулийг бол дэмжиж байна. Ер нь бол Шинжлэх ухаан, технологийн тухай хуульд нэмэлт, өөрчлөлт оруулах хуулийн төслийг Монгол Улсын Засгийн газраас бас өргөн барьсан. Монгол Улсын Их Хурлаар бид нар бас хэлэлцэх эсэхийг нь шийдсэн. Манай 6 нэр бүхий Улсын Их Хурлын гишүүн бас одоо орхигдсон саналууд байна гэж үзээд Шинжлэх ухаан, технологийн тухай хуульд нэмэлт, өөрчлөлт оруулж ирэх хуулийн төслийг оруулж байсан. Өчигдөр Монгол Улсын Их Хурлын даргад Шинжлэх ухааны академийн эрх зүйн байдлын тухай хуулийг мөн оруулж ирсэн. Ингээд Улсын Их Хурал дээр Инновацийн тухай хууль ингээд хэлэлцэгдэхээр орж ирсэн байгаа. 


Ингээд энэ одоо их 4 том хуулийг цогцоор нь хэлэлцэж бид шинжлэх ухааны салбартаа хандах хандлагаа Монгол төрийн бодлого болгож, хууль, эрх зүйн орчныг нь илүү боловсронгуй болгож одоо шийдвэрлэх ийм боломж бололцоо бүрдэж байна. Энэ бол үнэхээр одоо аж үйлдвэрийн 4 дэх хувьсгал, хиймэл оюун ухааны өнөө үед шинжлэх ухааны салбарыг дээд боловсролтой уялдуулсан одоо олон нийгмийн харилцааг зохицуулж чадахгүй байгаа хууль эрх зүйн орчнуудыг нь шийдвэрлэж өгөх ийм боломж бүрдэнэ. 


Нөгөө талаас Тогтвортой хөгжлийн зорилтыг хангах энэ боломжийг энэ хуулиуд одоо батлагдсанаар шийдвэрлэх ийм том боломж бололцоо бүрдэнэ гэж үзэж байгаа юм. Энийг шийдвэрлэх гол арга зам нь бол ердөө л санхүүжилтийн эх үүсвэрийг 2 эх үүсвэртэй болгож өгөх шаардлагатай гэж хуулийн төсөлдөө бол оруулж байгаа. Энд бол ингээд шинжлэх ухааны ажилтны анхдугаар их хурал бас саяхан болсон. Энэ үеэр бол улс орны хөгжлийн тулгуур одоо шинжлэх ухаан технологи, инноваци юм байна гэдгийг одоо батлан сануулсан. Түүнд хандах улс төрчдийн хандлагаа төр Засгийн бодлого шийдвэрээ өөрчлөхийг уриалсан. Төрөөс шинжлэх ухаан, технологи, инновацийн талаар баримтлах бодлогоо хэрэгжүүлэх арга замаа ингэж эрэлхийлж үр дүнд хүрсэн ажил хэрэгч тийм олон саналуудыг эрдэмтэн судлаачдын зүгээс бас тавьсан. 


Тэгэхээр энэ их чухал арга хэмжээ болсон гэж үзэж байгаа юм. Тийм учраас бид бол шинжлэх ухаан, технологийн цөм хөтөлбөр тэргүүлэх чиглэлийг улс орны хөгжлийн тулгамдсан асуудлуудтайгаа нарийн шүтэлцээтэй тодорхойлж хэрэгжүүлэх ийм боломж бололцоо бүрдэнэ гэж үзэж байгаа. 


Дараа нь бол бид бол технологийн сангийн үйл ажиллагааг нээлттэй ил тод болгож өгөх ийм зайлшгүй шаардлага байгаа. Төсөл шалгаруулах арга хэлбэрийг бол өөрчилж, шинэчлэх хэрэгжүүлсэн төслүүдийн үр дүнг хөндлөнгийн шинжээчээр одоо дүгнүүлдэг. Үр дүнгийн менежментийн арга барилыг нэвтрүүлэх нь зүйтэй юм байна гэсэн ийм саналыг бид нар бас энэ хуулиуддаа оруулж өгөх ёстой. Эрдэмтдийн ажлыг бүтээлтэй нь үнэлж холбогдог, урамшуулдаг системийг бий болгох ийм шаардлага байна. 


Дэлхийн түвшинд судалгаа хийж, улс орныхоо нэрийг гаргаж байгаа авьяаслаг эрдэмтдээ Монгол Улсынхаа оюуны баялагт бүртгэж, дэмжиж ажиллах энэ асуудлыг бид бас энэ хуулиудаараа оруулж өгөх шаардлагатай юм байна гэж үзэж байгаа. Өнөөдөр эрдэм шинжилгээний лаборатори баазыг шинэчлэх талаар одоо ийм олон асуудлуудыг бол ярьж байгаа. Үнэхээр нөгөө талаас нь байгуулсан судалгааныхаа лабораториудын ашиглалтыг сайжруулах, дундын лаборатори хэлбэрээр ашиглах, төрийн болон хувийн хэвшлийн хамтын ажиллагааг энэ чиглэлээр хөгжүүлэх одоо зайлшгүй шаардлага байгаа юм байна гэж бид үзэж байгаа. Ийм олон эрх зүйн зохицуулалтуудыг энэ удаагийн багц хуулиудын төслөөр бид ярилцаж шийдвэрлэх ийм боломжтой гэж үзэж байгаа учраас энэ хуулийн дэмжиж байгаа юм. Баярлалаа. 


Г.Занданшатар: Гишүүд үг хэлж дууслаа. Одоо санал хураалт явуулна. Зочид өмнө нь танилцуулъя. Гишүүд орж ирээрэй. Улсын Их Хурлын гишүүн Содномзундуйн Эрдэнийн урилгаар Нийслэлийн Баянгол дүүргийн 13 дугаар хорооны иргэд сонгогчдын төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд сайн сайхныг хүсэн ерөөе. Ганбаатар гишүүн, Хүрэлбаатар гишүүн байрандаа, санал хураалт явуулна. 


Байнгын хорооны саналаар Шинжлэх ухаан, технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт. 37,5 хувийн саналаар санал дэмжигдэж хуулийн төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 


Тэр гаднаас эрдэмтэн докторуудыг авчрах, шинжлэх ухааны талаар бол олон асуудлууд байгаа. Энийгээ Байнгын хороон дээр сайн, саяын ярьсан юмнуудаа яриарай. Нийлүүлж хэлэлцээрэй. 


Одоо нэг зүйл танилцуулъя. Гишүүд байж байгаарай. Засгийн газраас ажлын зайлшгүй шаардлагатай гарсантай холбогдуулан Төрөөс боловсролын талаар баримтлах бодлогын хэрэгжилтийн талаар Монгол Улсын Ерөнхий сайдын мэдээллийг нэгдсэн хуралдаанд хийх мэдээллийг хойшлуулж өгнө үү гэж албан бичиг ирсэн учраас 15 цагаас Гаалийн тухай хууль, байж байгаарай. Одоо сонсох гэж байна. Гаалийн тухай хууль, Нэмэгдсэн өртгийн албан татвараас чөлөөлөх тухай хуулийн төслүүд хэлэлцэж эхэлнэ. 15 цагаас хууль хэлэлцэж эхлэх болно гэдгийг гишүүдэд зарлаж байна. 


Гишүүдэд 2 хуулийн эцсийн найруулгыг сонсгоё. 1 дүгээрт нь. Үндсэн хуульд, баталсан хуулийн эцсийн найруулгыг сонсгоё. 

Монгол Улсын Үндсэн хуульд нэмэлт, өөрчлөлт оруулах журмын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 2 дугаарт нь Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Үй олноор зэвсэг дэлгэрүүлэх болон терроризмтой тэмцэх тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. Дагалдан гарсан Эрүүгийн хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. Хуульчийн эрх зүйн байдлын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. Зөрчлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. Зөрчил шалган шийдвэрлэх тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 7.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо, эцсийн найруулгыг. 8.Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 9.Нягтлан бодох бүртгэлийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. Тагнуулын байгууллагын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. Терроризмтой тэмцэх тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо.

Монгол Улсын Засгийн газраас санаачлан боловсруулж 2019 оны 9 дүгээр сарын 26-ны өдөр Улсын Их Хуралд өргөн мэдүүлсэн Засгийн газрын тусгай сангийн тухай хуулийн шинэчилсэн найруулгын төсөлтэй холбогдуулан боловсруулсан Жижиг, дунд үйлдвэрлэл үйлчилгээг дэмжих тухай хуульд өөрчлөлт оруулах тухай хуулийн төслийг эргүүлэн татаж байгаагаа мэдэгдсэн байна. Хуулийг буцаалаа. Болсон уу? 

Үдээс өмнөх чуулганы хуралдаан үүгээр завсарлаж өндөрлөж байна. 15 цагаас чуулганы хуралдаан Гаалийн албан татварыг хөнгөлж, буцаан олгох тухай хуулийн төслийг хэлэлцэх эсэх асуудлаар эхэлнэ. Завсарлага. 
ЗАВСАРЛАГА
Гишүүдийн өдрийн амгаланг айлтгая. 2019 оны 10 дугаар сарын 18-ны өдрийн үдээс хойших хуралдаан нээснийг мэдэгдье. Хэлэлцэх асуудалдаа орно. 
Зургаа. Гаалийн албан татварыг хөнгөлж, буцаан олгох тухай хуулийн төслийн хэлэлцэх эсэх асуудлыг хэлэлцэнэ. 

Хууль санаачлагчийн илтгэлийг Уул уурхай, хүнд үйлдвэрийн сайд Долгорсүрэнгийн Сумъяабазар танилцуулна. Сумъяабазар сайдыг индэрт урьж байна. Ажлын хэсэг. Гааль. 

Д.Сумъяабазар: Их Хурлын эрхэм гишүүд ээ,

Монгол Улсын Засгийн газраас Дорноговь аймгийн Алтанширээ сумын нутагт жилд 1.5 сая тонн газрын тос боловсруулах хүчин чадалтай үйлдвэр барих төслийг Монгол Улсын Засгийн газар болон Бүгд Найрамдах Энэтхэг Улсын Экспорт, импортын банк хооронд байгуулсан 1 тэрбум ам.долларын хөнгөлөлттэй зээлийн санхүүжилтээр хэрэгжүүлж эхлэн 2023 онд ашиглалтад оруулахаар төлөвлөн ажиллаж байна.

Үйлдвэрт шаардлагатай авто зам, төмөр зам, цахилгаан хангамжийн дэд бүтцийн бүтээн байгуулалтын ажлууд бүрэн хийгдэж дууссан төдийгүй үйлдвэрийн технологийн хувьд ахуйн усан хангамжийг шийдэж, үйлдвэрийн хэрэгцээнд зориулан нийт 405 га газрыг улсын тусгай хэрэгцээнд аваад байна. Түүнчлэн Энэтхэг Улсын “Инженерс Индиа Лимитед” компанитай төслийн менежментийн зөвлөх үйлчилгээ үзүүлэх гэрээг 2019 оны 5 дугаар сард байгуулснаар үйлдвэрийн зураг төсөл боловсруулах болон дараагийн шатны ажлууд хийгдэх нөхцөл бүрдээд байна. 

Засгийн газрын 2019 оны 4 дүгээр сарын 3-ны өдрийн Газрын тос боловсруулах үйлдвэр барих төслийн талаар авах зарим арга хэмжээний тухай 129 дүгээр тогтоолоор үүрэг болгосны дагуу Газрын тос боловсруулах үйлдвэрийн ажилчны хотхоны барилга байгууламжид шаардагдах дотоодын үйлдвэрлэлээс хангах боломжгүй, импортоор оруулж ирэх бараа, барилгын материалын бараа материалын гаалийн татварыг хөнгөлж, буцаан олгох тухай хуулийн төслийг боловсруулж, холбогдох яам, Засгийн газар болон Төсвийн байнгын хороогоор хэлэлцэгдэж дэмжээд байна.

Иймд уг төслийг Улсын Их Хурлаар дэмжиж, шийдвэрлэж өгөхийг эрхэм гишүүдээс хүсье. Баярлалаа.

Г.Занданшатар: Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Намсрайн Амарзаяа танилцуулна.

Н.Амарзаяа: Улсын Их Хурлын дарга, эрхэм гишүүд ээ,

Монгол Улсын Засгийн газраас 2019 оны 8 дугаар сарын 13-ны өдөр Улсын Их Хуралд өргөн мэдүүлсэн Гаалийн албан татварыг хөнгөлж, буцаан олгох тухай хуулийн төслийг хэлэлцэх эсэх асуудлыг Төсвийн байнгын хороо 2019 оны 10 дугаар сарын 15-ны өдрийн хуралдаанаараа хэлэлцлээ.

Дорноговь аймгийн Сайншанд сумын нутагт барих Газрын тос боловсруулах үйлдвэрийн ажилчдын хотхоны барилга байгууламжийн үндсэн хөрөнгө бий болгоход шаардагдах дотоодын үйлдвэрлэлээс хангах боломжгүй бараа материалд тухайн татварын жилд ноогдуулан төлсөн гаалийн албан татварыг 100 хувь хөнгөлж, дараа жилийн эхний улиралд багтаан буцаан олгох нь зүйтэй. Ингэснээр Газрын тос боловсруулах үйлдвэр байгуулах төсөлд төрөөс үзүүлэх бодитой дэмжлэг болно гэж төсөл санаачлагч Гаалийн албан татварыг хөнгөлж, буцаан олгох тухай хуулийн төслийг боловсруулсан байна. 

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Б.Баттөмөр Газрын тосны үйлдвэр шинээр байгуулан банкнаас зээл авч үйл ажиллагаа нь эхлэх учраас үйлдвэрийн бүтээн байгуулалтын зардал өсөхөөс болгоомжлох хэрэгтэй. Цаашид зээл аваад буцааж төлдөг хэлбэр нь зөв үү гэдгийг анхаарах нь зүйтэй гэсэн саналыг гаргасан болно.

Гаалийн албан татварыг хөнгөлж, буцаан олгох тухай хуулийн төслийн үзэл баримтлалыг хэлэлцэх эсэх асуудлыг Байнгын хороодын хуралдаанд оролцсон гишүүдийн олонх дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 

Улсын Их Хурлын эрхэм гишүүд ээ,

Гаалийн албан татварыг хөнгөлж, буцаан олгох тухай хуулийн төслийн хэлэлцэх эсэх талаар Төсвийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Г.Занданшатар: Ажлын хэсгийн гишүүдийг танилцуулъя. Уул уурхай, хүнд үйлдвэрийн сайд Сумъяабазар, Анхбаяр Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга, Тэлмүүн Сангийн яамны Төсвийн бодлого, төлөвлөлтийн орлогын хэлтсийн дарга, Чулуунбат Уул уурхай, хүнд үйлдвэрийн яамны Газрын тосны хэлтсийн дарга, Алтанцэцэг Монголын газрын тос боловсруулах үйлдвэр төрийн өмчит ХХК-ийн захирал, О.Энхбаяр Монгол газрын тос боловсруулах үйлдвэр төрийн өмчит ХХК-ийн дотоод хяналтын албаны дарга, Баяржаргал Монгол газрын тос боловсруулах үйлдвэр төрийн өмчит ХХК-ийн зураг төслийн инженер.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу. Содбаатар гишүүнээр тасаллаа. Дондогдоржийн Эрдэнэбат гишүүн асуулт асууна.

Д.Эрдэнэбат: Баярлалаа. Энэ олон Засгийн газар дамжиж яригдаж байгаа нефть боловсруулах үйлдвэрийг нэг явчхаасай гэж би чин сэтгэлээсээ бодоод байгаа юм. Бас энэ ажлыг хариуцаж байсны хувьд ч тэр. Тэгээд энэ сүүлийн үед явагдаж байгаа энэ бэлтгэл ажлын хүрээнд хийгдэж байгаа ажлууд, яг одоо Газрын тос боловсруулах үйлдвэрийнх нь ажлын эхлэл энэ тэр нь жаахан ойлгомжгүй байдлыг үүсгээд байгаа юм даа. Тэгээд нөгөө Энэтхэгээс авсан зээлийнхээ хэмжээг бид нар нэмчихсэн. Нэмчихээд энд хийгдэж байгаа ажлууд нь болохоор дандаа бид нар өөрсдийнх нь дотоодын зээлээр дэд бүтэц, барилга байгууламжаа хийгээд байгаа нь нэг тийм ойлгомжгүй болчхоод байгаа юм. 

Би зүгээр энэ Алтанширээ суманд гэж хийгээд тэнд төмөр зам, авто зам зэрэг зүйлүүдийг Хөгжлийн банкны зээлээр барьж байгаа гэж ингэж мэдээлэл энэний түрүүнд надад сонсогдсон л доо. Хэрвээ гаднын хөрөнгө оруулалтаар, гадны зээлээр баригдаж байгаа юм бол яагаад энэ хөрөнгө тэр зээлийн мөнгө нь огт орж ирээгүй байгаа юм уу хаашаа юм. Хөгжлийн банкны зээлээр хийгдээд байгаа юм бэ гэдэг асуудал байгаад байгаа юм. Тэгээд Хөгжлийн банкны зээлээр хэчнээн хэмжээний одоо зээл авчхаад энэ нь ямар байгууллага аваад, ямар нөхцөлтэйгөөр эргэн төлөлт хийхээр болж байгаа юм бэ гэдгийг надад нэг мэдээлэл өгөөч. 

Хоёрдугаарт, энэ яг Газрын тос боловсруулах үйлдвэрийн техник, эдийн засгийн үндэслэл бүрэн гарч батлагдсан юм уу. Одоо бид нар яг гол зүйл рүүгээ чиглэхгүй ингээд тойроод хийгээд байгаа л даа. За бэлтгэл ажил хийх нь бол зөв л дөө. Тэгэхдээ зээлийн хөрөнгөнөөс ширхэг цент гарахгүйгээр бид нар л өөрсдөө хийгээд байгаа юм, энийгээ нэг явуулчих гээд. Тэр нь ч буруу ч гэж зүйл юу байх вэ. Тэгээд энэ дээр надад тодорхой нэг мэдээлэл өгөөч ээ гэж. 

Ер нь техник, эдийн засгийн үндэслэл нь хэзээ дуусаад, хэзээ тоног төхөөрөмж нь яг үйлдвэрийн тоног төхөөрөмж нь хэзээ орж ирэх юм бэ. Үйлдвэрийнх нь яг одоо суурь шав нь одоо хэзээ тавигдах юм бэ. Одоо дэд бүтцийг нь бид нар одоо та нар ярьж байгаад нэг туузаа хайчилсан. Одоо ажилчдын барилга байгууламж гэж тууз хайчлах юм байна л даа. Бас нэг үйлдвэрийн нэг юм нь эхэллээ шүү гэж. Тэгээд энэ учир начир нь ойлгомжгүй юмнууд яваад байдаг. Одоо тэгээд энэ Гаалийн албан татвараас хөнгөлж, буцаан олгох тухай энэ тогтоол чинь их сонин юм яваад байна хууль чинь. Би болохоор Дорноговь аймгийн Алтанширээ суман дээр энэ үйлдвэр байгуулагдаж байгаа гэсэн чинь Дорноговь аймгийн Сайншанд сумын нутаг дэвсгэрт барих ажилчдын барилга байгууламжийг барина гэх юм. Би зүгээр барилгын ажилчдын хотхоныг байгуулахад энд одоо зээлийн хөнгөлөлт үзүүлэх, гаалийн хөнгөлөлт үзүүлэх тухай юм байна л даа. Энэ яг нефтийн одоо үйлдвэрийнх нь үндсэн үйлдвэрийн тоног төхөөрөмжийн асуудал энд огт байхгүй байгаа байхгүй юу. Зүгээр л ажилчдын хотхон байгуулахад одоо тийм гаалийн хөнгөлөлт авах тийм зайлшгүй шаардлагатай юм уу. Тэр чинь зүгээр нийтлэг л одоо орон сууцжуулах хөтөлбөрт хамрагддаг монголын орон сууцын барилга байгууламжтай л адилхан зүйл шүү дээ. Ажилчдын орон сууц, цэцэрлэг, сургууль гэх мэтийн л зүйл байгаа шүү дээ. Энийг яг Гаалийн албан татвараас чөлөөлөх тийм зайлшгүй үндэслэл юу байгаад байгаа юм. Энд шинэ техник технологи, тоног төхөөрөмжийн асуудал биш шүү дээ. Энэ дээр надад нэг хариулт өгөөч ээ гэж. 

Г.Занданшатар: Хэн хариулах вэ. Сумъяабазар сайд асуултад хариулна.

Д.Сумъяабазар: Эрдэнэбат гишүүний асуултад хариулъя. Ер нь Монгол Улсын Засгийн газрын 2016-2020 оны үйл ажиллагааны хөтөлбөрт энэ Газрын тос боловсруулах үйлдвэр мөн дотоодын түүхий эдээ ашиглаж, бүтээгдэхүүн одоо үйлдвэрлэх, ер нь Монгол Улсыг энэ газрын тосны бүтээгдэхүүний зах зээлийн хэрэглээг бас бүрэн хангаж ер нь гаднын хараат байдлаас бас гарах ийм одоо зориулалтаар Засгийн газрын 2016-2020 оны мөрийн хөтөлбөрт туссан байдаг. Бас нефть химийн аж үйлдвэрийн суурийг тавих, ер нь нэлээн том бүтээн байгуулалт. Урд өмнө нь Монгол Улсаас Газрын тосны үйлдвэр баригдана гээд маш олон саад бэрхшээлтэй урд нь бас тулгарч байсан. Олон жил ч бид нар ярьсан байх. Ер нь тэр 1949 оноос эхлээд одоо дотоодын үйлдвэрлэл, Зүүнбаянгийн нефть боловсруулах үйлдвэр гэж яригдаад сүүлдээ тэрийг нь Оросууд хаагаад, дараа нь Газрын тос боловсруулах үйлдвэрийг бас олон жил бид нар яриад ерөөсөө бүтэлгүйтээд, урагшилж өгдөггүй, явж өгдөггүй, байршлаа ч тодорхойлж өгдөггүй олон ч Засгийн газрын үед тэр олон газар ч ер нь үйлдвэрийн байршлууд бас яригдаж байсан ийм зүйл байгаа. 

Тэгээд бид бол цаашдаа бас төрийн ой санамж, төрийн бодлого бол тууштай байх ёстой. Ер нь Газрын тосны үйлдвэрээ барих ёстой. Монгол Улс дотоодынхоо нефтийн хэрэгцээг бүрэн хангах ёстой. Түүгээрээ дамжиж бид нар энэ шатахууныхаа үнийг бас бид нар олон улсын зах зээл дээрх энэ үнийн савлагаанаас бас энэ эдийн засаг, ард иргэдээ бас хамгаалах үүрэгтэй гэдэг зүйлээр бол одоо бас бодлого гарч энэ үйлдвэрийг бол барихаар болсон. Ойлгомжгүй зүйлүүд байгаа гэж түрүүн ярьж байна, Эрдэнэбат гишүүн. Ер нь 1 тэрбум доллар дээр бид нар технологийн хувьд одоо Энэтхэгүүдийн санал болгосон RFC гээд А95, А93 түлхүү гардаг технологи, тэрбум гаруй долларын өртөгтэйгөөр анх ТЭЗҮ хийж санал болгосон. 

Тэгээд ер нь бид нар энэ мэргэжлийн улсуудтай ярилцаад, гадны зөвлөхүүдтэй бас ярилцаж байгаад олон улсын түвшинд, дээрээс нь дотоодынхоо энэ уул уурхайн хэрэглээ, газрын шатахууны төв шатахууны хэрэгцээг бид нар бас тогтвортой хангах үүднээс технологийн хувьд нь бол тэр гидрокрекинг (hydrocracking) гэдэг технологи нь бол манай улсад илүү тохиромжтой юм байна гэдэг дүгнэлтийг гаргаад, тэгээд Энэтхэгийн талаас санал болгоод би өөрөө ч бас тэр үйлдвэр дээр нь очсон. Тэр Панипат (Panipat) гээд Энэтхэгийн ер нь Азид бас нэлээн дээгүүр орох газрын тосны үйлдвэр. Тэгээд очиж үзчихээд тэр гидрокрекинг (hydrocracking) гэдэг нь бол ер нь манай улсад бол тохирох юм байна. Манай уул уурхайн одоо энэ хүнд үйлдвэрлэлийг бас дэмжих юм байна. Манай энэ А92 буюу одоо ашиглаад байгаа энэ төв шатахууны хэрэгцээг хангах бүрэн боломжтой юм байна гэдэг үүднээс тэр мэргэжлийн улсуудын дүгнэлтэд дээр үндэслээд, Засгийн газарт танилцуулаад, тэгээд Энэтхэг Улсын Экспорт, импортын газар, Гадаад хэргийн яамаараа дамжуулж ер нь 236 сая долларын нэмэлт санхүүжилтийн эх үүсвэрүүдийг бас гаргаж өгөх хүсэлтээ тавьсан. Тэгээд энэний дагуу одоо ажил бол явагдаж байгаа.

Технологийн шийдлийн хувьд бол ТЭЗҮ-ийн хувьд бол ер нь нэмэлт ТЭЗҮ шаардлагатай гэдэг ийм ойлголт бас яваад байсан тийм юм байхгүй. Ер нь ТЭЗҮ нь бол өөрөө тэр технологийн хувьд гидрокрекинг (hydrocracking) гэдэг технологийг сонгоод, 1 тэрбум 236 сая ам.долларын өртөгтэйгөөр одоо ТЭЗҮ хийгдэж байгаа. 11 сард ТЭЗҮ-гээ бид нар хүлээж авахаар оруулсан байдаг хүлээж авахаар, ТЭЗҮ-гээ албан ёсоор хүлээж авахаар болсон, бэлдээд байж байгаа. Үйлдвэрлэлийн яах арга байхгүй энэ 550 айлын хотхонтой холбоотой энэ оффис үйлчилгээний цогцолбор, орон сууц зайлшгүй байх хэрэгтэй. Бид нар өнөөдөр Энэтхэгийн олон зуун энэ 550 гэдэг бол ер нь өөрөө Энэтхэгээс бол маш олон мэргэжилтнүүд ирнэ. Тэдний байх байрны зардал, тэд нарын хоол, ундны зардал гээд олон зүйлүүд энэ төслийн санхүүжилт дотор бас зарим нь орчихсон явж байгаа.

Тийм учраас бид нар энэ зардал өртгөө хэмнэх үүднээс ер нь 550 айлын орон сууцтай болох хэрэгтэй юм байна. Дээрээс нь бид нар энэ үйл ажиллагаагаа аймгийн төв дээр нь суурилчихъя. Дэд бүтэц нь байгаа юм байна. Тэгээд дээрээс нь бас яваандаа бол ажилчдын орон сууц болох …/минут дуусав/

Г.Занданшатар: Сумъяабазар сайдад нэмэлт нэг минут.

Д.Сумъяабазар: Сунгах, ажилчдын орон сууц болох ийм төлөвлөгөөтэйгөөр явж байгаа. Ер нь бид бол цаашдаа энэ Хөгжлийн банкнаас 269 орчим байх аа, би бас нарийн тоогий нь манай энэ мэргэжлийн улсууд нэмээд хариулчхаарай. 269 орчим тэрбум төгрөгийн зээлийн санхүүжилтийн эх үүсвэрээр энэ дэд бүтцийн бүтээн байгуулалт хийгдсэн. 18 км цахилгаан хангамжийн 110 кв.тын цахилгаан дамжуулах шугам, 6.3 мгВт хүчин чадал бүхий дэд станц, 17 км орчим хатуу хучилттай хүнд даацын авто зам, мөн 27 км салаа төмөр замыг бол бид нар улсын комисст хүлээлгэж өгөөд, хүлээж авсан байгаа. Монгол талын одоо хийх ёстой үүрэг хүлээсэн ажлуудаа бид нар хийсэн. Ер нь үйлдвэрлэлийн ТЭЗҮ-тэй холбоотой, үйлдвэрлэлийн суурь одоо тоног төхөөрөмжийг суурилуулах ажил 3 сараас эхэлнэ гэсэн тооцоотой байгаа. Бид 11 сард ТЭЗҮ-гээ хүлээж авна, 3 сараас үйлдвэрийн ажил эхэлнэ гэдэг ийм тооцоотой явж байгаа. 

Г.Занданшатар: 84 дүгээр микрофон ажлын хэсэг хариулна, Алтанцэцэг.

Д.Алтанцэцэг: Сайн байцгаана уу, Улсын Их Хурлын эрхэм гишүүд ээ. Сая Сумъяабазар сайдын хэлсэн тайлбар дээр би нэмж ганц хоёр тодруулга хэлье. Эрдэнэбат гишүүний асуултад бүрэн хариулахын тулд. 2017 оны 5 сард манай Улсын Их Хурлаар Монгол Улсын Засгийн газар, Энэтхэгийн Эксим банк хооронд байгуулсан зээлийн ерөнхий хэлэлцээрийг соёрхон баталсны дараа Энэтхэгийн Эксим банк, Сангийн яам, Гадаад хэргийн яамны төлөөлөгчид Монгол Улсад 20-иод хүний бүрэлдэхүүнтэй хүрч ирээд, зээлийн шугамын одоо ажиллах зарчмыг тайлбарлаж өгсөн. Ингэхдээ бол энэ 1 тэрбум ам.доллар бол зөвхөн үйлдвэрийн техник, технологи цэвэр Газрын тос боловсруулах үйлдвэрт зарцуулагдана. Бусад дэд бүтцийнхээ асуудлыг одоо иж бүрэн цоо  шинээр үйлдвэр барьж байгаа учраас олон дэд бүтцийн асуудлууд шаардлагатай болно. Энийг Монгол Улсын Засгийн газар одоо өөрсдөө гаргаж бэлдсэн байх ёстой шүү. Энэ одоо төсвийг хэрэгжүүлж байгаа компанийн зардлыг хүртэл одоо энэ Эксим банкнаас санхүүжүүлэхгүй ээ гэдгээ албан ёсоор мэдэгдсэн юм. 

Ингээд одоо нэг талаас хүмүүст үйлдвэрийн барилга байгууламж баригдаагүй хэр нь зам, цахилгааны шугам, хотхон эд нараа бариад одоо ингээд үйлдвэр нь баригдаж харагдахгүй харагдаж байгаа байх. Гэхдээ үйлдвэрийн техник, эдийн засгийн үндэслэл, нарийвчилсан эдийн засгийн үндэслэл өнгөрсөн 2018 оны 11 сарын 15-нд батлагдсан. Үүнээс хойш бид бол одоо төслийн менежментийн зөвлөх компанитай гэрээнийхээ хэлэлцээрийг эхлүүлж, 5 сарын 13-нд одоо төслийн менежментийн зөвлөх үйлчилгээний гэрээг байгуулсан. Энэ гэрээ бол маш чухал ач холбогдолтой. Яагаад гэхээр энэ гэрээг байгуулснаар бид одоо үйлдвэрийнхээ техник, тоног төхөөрөмжийнхөө инженерчлэл, зураг төслийн ажлыг эхлүүлэх ажлаа эхэлсэн юм. 

Одоо үйлдвэрийн инженерчлэлийн ажил ид явагдаж байгаа. Лицензтэй буюу патенттай технологиудын лиценз эзэмшигчийг сонгох ажил эхэлж байна. Үйлдвэрийн талбай тэгшлэх, усны шугам хоолой татах, иргэний байгууламжуудын барилгын ажил энэ ирэх 3 сарын 20-оос эхэлнэ. Сонгон шалгаруулалт бол яг зээлийн хэлэлцээрийнхээ зарчмын дагуу хураангуй жагсаалтыг Энэтхэгийн Эксим банк гаргадаг. Энэтхэгийн Эксим банкнаас 5 компанийн нэрсийг манай Монголын талд ирүүлсэн байгаа. Өнгөрсөн 7 хоногт Уул уурхай, хүнд үйлдвэрийн яам энэ нэрсийг хүлээж аваад одоо Монголын талаас тендерийг зарлах юм. Ингээд 42 хоногийн дараа тендерийн материал хүлээж аваад, хамтарсан ажлын хэсэг үнэлээд, нэг сар орчимд бид одоо гэрээгээ байгуулаад, 3 сараас ажлаа эхлэх юм. 

Ингээд хотхоныг та яагаад Алтанширээ суманд юм бэ гэж байгаа юм. Тэгэхээр тийм Сайншанд суман дээр юм бэ гэж асуулаа. Энэ асуултад хариулъя. Манай үйлдвэрийн байршил бол Алтанширээ суманд гэж байгаа боловч Сайншандаас 18 км-т байршиж байгаа. Тэгэхээр энэ хотхон барих шаардлага бол юунаас үүдэн гарсан юм бэ гэхээр бид бол нийт үйлдвэрийнхээ бол хөрөнгө оруулалтын зардлыг багасгах үүрэгтэй. Ингэхээр бид бол Кемп сервис менежмент сервисийг бол судалж үзээд нэг хүний 25-35 доллар өдөр тооцоход бид одоо оргил жилдээ буюу 2022 онд давхацсан тоогоор 8 мянган хүн барилга угсралтын ажилд оролцоход 168 тэрбум төгрөг болсон юм, 9 сар ажиллана гэхэд. Ингээд нийт барилгын 4 жилд нийтдээ 500-аад тэрбум төгрөгийг бид хэмнэх үүднээс энэ 50-60 тэрбум төгрөгөөр хотхон бариад, энэ нь бол ирээдүйд капитал олон арван жил, зуун жил одоо ингээд хүмүүсийн амьдрах орчин болох юм. Одоо барилга угсралтын үед гэрээлэгчдийг орон сууцаар хангахаас гадна үйлдвэр ашиглалтад орсноос хойш манай үйлдвэрийн ажилчдын хотхон болох өөрөөр хэлбэл манай үлгэр жишээ Эрдэнэт хотын загвараар бид нар бас эх оронч ийм үйлдвэрээ барья гэсэн ийм санаанаас үүдэлтэй юм.

Тэгэхээр яг үйлдвэрийн талбайн хажууд бол хотхон барих боломжгүй байсан. Нэгдүгээрт, бид бол одоо суурьшлын бүсийг хүнд үйлдвэрийн 10 км-ээс дотогшоогоо барьж болдоггүй, 10 км-ээс одоо Сайншанд руу илүү ойртуулахаар манай Батлан хамгаалах яамны харьяа Зэвсэгт хүчний Аэродром байгаа юм. Түүнээс Сайншанд руу…/минут дуусав/

Я.Санжмятав: Сайд нэмэх юм уу Сумъяабазар сайд. За нэмэлт хариулт Сумъяабазар сайд. Хэддүгээр микрофон сая 84 үү.

Д.Сумъяабазар: Мэдээж түрүүн Алтанцэцэг захирал бол маш тодорхой бас хариуллаа. Ер нь бол энэ зардал мөнгөө хэмнэх үүднээс, ялангуяа одоо жишээ нь бид нар өнгөрсөн хугацаанд тэр 250 тэрбум төгрөгөөс энэ дэд бүтцийн ажлууд хийгдэх техник, эдийн засгийн үндэслэл батлагдаад ингээд тус бүрнээ явсан. Одоо дамжуулах хоолой, төмөр зам, авто зам. Тэгээд энэ төслүүдээс бид нар Засгийн газрын одоо энэ төлөөллийн компани, төрийн бус үйлдвэрийн газрууд бол Батлан хамгаалахын одоо Жанжин штабаас бас ороод, Батлан хамгаалах яамнаас ороод ингээд өөрсдөө дотоодын нөөц бололцоогоо ашиглаад, ингээд хүчээ өгөөд энэ бүтээн байгуулалтад оролцоод, 40 тэрбум төгрөг хэмнэсэн юм байгаа юм. 40 тэрбум төгрөг хэмнэсэн. Тэгээд энэ дээрээ бид нар түшиглээд ер нь нэлээн эх оронч байдлаар дээрээс нь бид нар бас энэ бүтээн байгуулалт, цаашдаа үйлдвэр өргөжнө, тэлнэ, үйл ажиллагаагаа, цар хүрээ тэлэх учраас ер нь бол бид нар энэ хотхоны асуудлыг зайлшгүй барих нь зүйтэй юм байна…./минут дуусав/

Я.Санжмятав: Сумъяабазар сайдын микрофоныг нээж өг дөө.

Д.Сумъяабазар: Үйлдвэрлэлийн хөрөнгө оруулалтын энэ ажлыг бас зардал мөнгийг нь хэтрүүлэхгүй, нэмэхгүйн үүднээс бол энэ дотоодынхоо бас энэ хөнгөлөлт чөлөөлөлтийн асуудал, гаалийн татварын асуудлаас хөнгөлөх, чөлөөлөх асуудлыг Засгийн газрын хуралдаанд танилцуулаад, дэмжигдээд тэгээд Их Хурал дээр бас ингээд орж ирж байгаа юм. Бид бол аль болох дотоодынхоо нөөц бололцоог ашиглаж, энэ үндэсний үйлдвэрлэлийг бид нар аль болох зардал мөнгөө хэмнэж, бас ажиллавал илүү зохистой гэж үзсэн. 

Я.Санжмятав: Баасанхүү гишүүн асуултаа асууя.

О.Баасанхүү: Баярлалаа. Саалиа бэлдэхээр саваа бэлд гэж саваа бэлдэх гээд явж байгаагий чинь ойлгож байна. Миний одоо асуух гэж байгаа зүйл сааль нь хаана байна гэж. Гадаадаас түүхий нефть авах байх. Дотоодын нөөцийг хангах байх. Гадаад нь яах вэ мэдээж зах зээлийн ханшаар бареллаараа дамжуулаад одоо тэр нөгөө дэлхийн ханшаар янз бүрийн орноос авна биз. Энэ дотоодынх чинь байхгүй шүү дээ. 1991 онд Очирбат гуай дээлээ гоё болгоод ингээд бид нар нэг нефттэй боллоо гээд баярласан чинь 2007 онд Лувсанвандангийн Болд гэдэг нөхөр яг тэр 1991 оны гэрээгээр нь бэлэглэчихсэн шүү дээ, Хятадуудад. 1991 онд доллар юу ч байлаа нэгдүгээрт.

Хоёрдугаарт нь, бид нар нефть ч гэж юу байлаа. Хөрөнгө оруулалт гэж юу байлаа. Соко компани бид нар бол нэн хөнгөлөлттэй нөхцөлтэй байсныг 2007 онд Засгийн газрын хуралдаанаар орохгүйгээр Ашигт малтмалын хэрэг эрхлэх газрын дарга мэдээд шийдчихсэн шүү дээ. Тэгээд энийг шийдэхгүйгээр яаж явах юм. За дараа нь энийг шийдье гээд одоо сайд чадахгүй л дээ. 2014 онд нөгөө шударга сайд  Цэндийн Нямдорж гээд уул нь одоо хууль мэддэг болохоос газрын тос мэдэхгүй л дээ. Тэгсэн чинь нөхөр яасан бэ гэвэл 2014 онд Газрын тосны тухай хуулийг 42.5 гэдэг заалтаар 1991 оны гэрээ энэ хуульд хамаарахгүй ээ гээд заачихсан. Тэгэхээр та нар нөгөө нэг байгаа ганц нөгөө дотоодын нөөц гээд горьдоод байгаа ч гэсэн тэр чинь Газрын тосны хууль нь ямар ч хамаагүй шүү дээ. Тэгэхээр одоо хаанаасаа тийм дотоодын нөөц авах гээд байгаа юм би ойлгохгүй юм. Эсвэл та нар Петро Чайна Дачин Тамсагтай ямар нэгэн тохироо хийгээд байгаа юм уу. 

Нэг жаахан ганц хоёр зүйлийг нь тэр 22 билүү, 23  дугаар талбайгий нь би төрийн хар хайрцгийн бодлогоор чөлөөт бүс гэж нэрлээд хадгалаад авсан чинь 500 га-г Хятадад зарлаа гэж зохион байгуулалттай шоу хийж байгаад ерөнхийдөө бол тэр талбайгий чинь буцаагаад Хятадуудад өгчихсөн шүү дээ. Яагаад гэвэл нөгөөдөх нь зөвшөөрлөө гэсэн, миний сонссоноор бол шинэ талбайг бас л Петро Чайна авчихсан л юм билээ. Тэгээд сүүлдээ Батзандан өөрийнхөө найз Амарсайхан билүү нөхрийг Ашигт малтмалын хэрэг эрхлэх газрын дэд дарга билүү, Газрын тосны даргаар тавиад Мөнх-Эрдэнэтэй хамт очиж уулзаж байгаад таны төлөө тусдаа сайн ажиллалаа гээд Хятадуудад очоод ярьсан юм байна лээ шүү дээ, ярьсан бичлэг нь хүртэл байдаг л юм байна лээ. 

Тэгэхээр одоо бид нар энд саваа бэлдээд, дотоодын нөөцөн дээр суурилж байж бид нар Газрын тосны үйлдвэрийн ашигтай, ашиггүйг ярихгүй бол гадны нөөцөн дээр суурилж өнөөдөр үйлдвэр бариад яах юм. Тэртэй тэргүй нэрээд ирсэн юмыг нь аваад сууж байхаас. Бид нар юу гэж байгаа вэ гэвэл дотоодын нөөцөөрөө хийгээд, дутагдвал гаднаас нөөц авъя гэж байна. Миний ойлгосноор энэ бол сая баррелиас дээшээгээр хийж байж энэ бол тодорхой хэмжээгээр ашигтай байх боломж гээд байгаа. Дээрээс нь Оросууд одоо бас ийшээ хоолой татах гээд байгаа сураг дуулдаад байгаа шүү дээ. Тэгэхээр энэ үйлдвэрийг тэрбумаар бариад ямар ашигтай вэ гэдэг чинь л одоо бүр сонин санагдаад байгаа байхгүй юу. Аливаа  бизнес бол хөрөнгө оруулалтаа төлөөд, дээрээс нь ашигтай ажиллах ёстой. Тэгэхээр саальгүй сав бэлдэж яах гээд байгаа юм бэ гэдэг би ийм асуулт асуугаад байна. 

Дээрээс нь энэ гадны, одоо хатуухан хэлэхэд энэ Хятадын гар хөл болчихсон юм уу, тагнуул юм уу хаашаа юм. Улаан цайм зохион байгуулалттайгаар хуулийн тийм блок хийчихсэн байхад өнөөдөр яагаад үйлдвэр барих гэж байхдаа энэ блокыг гаргахгүй байгаа юм. Өөрөөр хэлэх юм бол ямар ч улс оронд ганцхан компанид зориулж хууль батлахгүй шүү дээ. Манайх ганцхан компанитай байсан шүү дээ. 1991 оны гэрээ гэж. 1991 оны гэрээ хуульд хамаарахгүй ээ гээд 42.5 гэсэн заалтаа уншаад үзээрэй. Тийм өгүүлбэр байгаа шүү дээ. Газрын тосны тухай хуулийн хамгийн сүүлийн заалт дээр байгаа. Тэгэхээр ингэж бүхэл бүтэн улсыг хорлочхоод байхад яагаад энэ Үндэсний аюулгүй байдлын зөвлөл энэ…/минут дуусав/

Я.Санжмятав: За хариулт. Сумъяабазар сайд.

Д.Сумъяабазар: Баасанхүү гишүүний асуултад хариулъя. Ер нь саалиа бэлдэхээр саваа бэлд гэдэг нь үнэн. Ер нь нөөцтэй холбоотой асуудал ч гэсэн бас тодруулж асууж байна. Монгол Улс өнөөдөр нөөцтэй юм уу, нөөцгүй юм уу. Хайгуулын талбай нь ирээдүйтэй юм уу, ирээдүйгүй юм уу гээд олон талаас нь бас Их Хурлын гишүүдтэй ярилцаж ингэж бас шийдвэрүүд гарах ёстой гэж бодож байгаа. 

Монгол Улсын Засгийн газрын зүгээс бол энэ Уул уурхай, хүнд үйлдвэрийн яамны зүгээс саналаа бол Засгийн газрын хуралдаанд оруулахаар бэлдэж байгаа. Ер нь ирээдүйтэй гэсэн 5-6 талбай байгаа. Өөрсөндөө хадгалж байгаа. Одоо энийгээ би Монгол газрын тос боловсруулах үйлдвэртээ бас эзэмшүүлэх ийм зохицуулалтыг бас бид нар зөв оруулж ирэх ёстой гэж бодож байгаа. Тэгэхээр Засгийн газрын хуралдаанд танилцуулсны дараагаар бас энэ асуудал Их Хурал руу бас орж ирнэ. 1990-ээд оны эхэн үед бол энэ бүтээгдэхүүн хуваах гэрээ хийхээс өөр манай улсад ямар ч боломж байгаагүй. Тэр үед үйлдвэр, үйлдвэрийн сураг ч байгаагүй, бараа ч байгаагүй. 

Тэр үед нөгөө Баасанхүү гишүүний ярьж байгаа АНУ-ын, Канадын ч байна уу тэр Соко гэж компани орж ирээд, хайгуул хийчхээд буцаагаад Петро Чайна компанитай хэлцэлд ороод, тэгээд одоо бас тэр хоорондоо бас тэр зүйлүүдээ зохицоод, хууль дүрмийн дагуу явсан юм шиг байгаа юм. Одоо тэгээд Петро Чайна компанийг бас тухайн үед орж ирээд үйл ажиллагаа явуулж байхад бас л энэ Газрын тосны үйлдвэр баригдана, баригдахгүй, баривал ингэнэ, баривал тэгнэ, ашигтай, ашиггүй гээд олон зүйлүүдийг л бас Их Хурлын гишүүд энэ танхим дотор мөн одоо мэргэжлийн улсууд бас ярилцаж олон ч одоо хүмүүсийн сонирхол, гар хөл явж байсан. Ялангуяа газрын тосны чиглэлээр бизнес хийдэг, үйл ажиллагаа явуулж байгаа, шатахууны чиглэлийн бизнес хийж байгаа компаниудын сонирхол энэ салбарт бол ер нь мөнхөд байдаг. Тэгэхдээ энэ сонирхлыг бид нар тасална гэж ойлгож байгаа. Монголын төр, төр юм бол юмаа мэддэг, Монголын төр өнөөдөр энэ газрын тосны салбарын үйл ажиллагаанд зохицуулалтаа хийж чаддаг, төрийн одоо оролцоотой, энэ одоо шатахууны үнийн зохицуулалтуудыг хийж чаддаг ийм байгаасай гэж хүсэж, энэ зохицуулалтуудыг одоо оруулахаар бэлдэж байгаа юм. 

Өнөөдөр шатахууны үнэ өсөхөд одоо жишээ нь хувийн хэвшлүүдээс бид нар ярилцаж, тэднийг одоо бас аргадаж, тэдэнтэй зөвшилцөж байж энэ шатахууны үнийг тодорхой түвшинд барьж байна шүү дээ одоо. Ийм сул Монголын төр байж болохгүй, Засгийн газар байж болохгүй гэж бодож байгаа. Тэгэхээр энэ Газрын тос боловсруулах үйлдвэрийн хүрээнд энэ бүтээгдэхүүн хуваах гэрээг ч гэсэн бид нар бас зарим юунуудыг нь эргэж харах ёстой. Ер нь цаашдаа бид нар энэ Газрын тос боловсруулах үйлдвэртээ одоо энэ хайгуулын ирээдүйтэй 5 талбай гэж Галба баруун нэг байна, Хөх нуур одоо 10 элс, Матад 30 гээд хэд хэдэн талбайнуудаа бид нар энэ үйлдвэртээ өгнө. Энэ үйлдвэр одоо жишээ нь энэ бүтээгдэхүүн хуваах гэрээний зохицуулалтыг ч гэсэн би өөрчилж байж бид нар энэ үйлдвэртээ талбайгий  нь өгч байж, үйлдвэр өөрөө гаднын компанитай хамтарсан хайгуул хийж, цаашдаа одоо энэ өөрсдийнхөө нөөцийг бас хадгалж, үйл ажиллагаагаа явуулах ийм боломжийг нь бид нар суурийг нь тавьж өгөх ёстой. Энэ бол Монголын үндэстний одоо газрын тосны корпораци гэдэг суурь байх болов уу гэж би бодож байгаа. Энэ Монголын газрын тосны нөөц олон улсууд ч гэсэн хайгуул хийчихсэн байдаг. 

Ер нь Монголын газрын тос бол чанар муутай, стандарт хангадаггүй, өтгөн, амархан царцдаг гэж. Манай газрын тос бол тийм бишээ. Манай газрын тос бол хамгийн сайн газрын тос. Монгол Улсын газрын тос бол цаашдаа ч гэсэн 10 дахин, 20 дахин өсөх бид нар нөөц бололцоо бий гэж харж байгаа. Оросуудын хийсэн судалгаа бол зөвхөн эхлэл төдий. Нэг одоо жишээ нь боть байдаг гэж ярьсан. Ер нь дам сонсох нь ээ хүмүүсийг цааш нь явуулахад ер нь Монголын газрын тосон дээр хийсэн, тухайн үед хайгуул хийж байсан талбай 150 гэдэг ийм тоог бол би авчхаад бүр гайхсан. Тэгэхээр одоо энийг бас цааш нь бид нар үргэлжлүүлж, ер нь Дорнод Монголын бүс нутаг, зүүн өмнөд Монголын бүс нутгаар бид нар энэ эрэл хайгуулыг улам идэвхжүүлж, ер нь газрын тосныхоо нөөцийг бас дахин нөөцөө баталгаажуулж авч, хайгуулаа эрчимжүүлэх ийм шаардлагатай байна. Тэгэхээр энэ хувийн хэвшил бол…/минут дуусав/

Я.Санжмятав: Баасанхүү гишүүн тодруулга нэг минут.

О.Баасанхүү: Мэдээж газрын тостой болохыг бүгд хүсэж байгаа. Гэхдээ би асуугаад байна шүү дээ. Бүх нөөцийг нь тогтоочихсон, бүх одоо газрын тостой гээд байгаа ганц компани чинь бол Петро Чайнагийн газрын тос. Бусад нь зөвхөн судалгааны хэмжээнд явж байна. 2007 оны тэр завхралыг засах боломж байна уу. Энэ чинь Ашигт малтмалын хэрэг эрхлэх газар гэрээ сунгахгүй, Засгийн газар сунгах, өөрчлөх ёстой. Сунгах биш өөрчлөх. Гэтэл сунгах эрхээр өөрчилчхөөд байна шүү дээ тэр хулгайч, дээрэмчин чинь. Хоёрдугаарт нь тэр 2014 оны хуулийг өөрчилж, яаж өөрчлөх юм бэ. Тэр чинь очоод 1991 оны гэрээ хуульд хамаарахгүй гээд заачхаад байна шүү дээ. Мэргэжлийн хүмүүс нь энийг яагаад мэддэггүй юм, хардаггүй юм, ярьдаггүй юм, яагаад оруулж ирдэггүй юм. Тэгээд хулгайчуудтайгаа нийлчхээд ингээд тэрбум төгрөгийг зарах гээд байгаа юм шиг доллар шүү дээ энэ чинь. Тэрбумын доллар зарахын тулд нөөц нь тодорхой байгаа компанийнхаа асуудлыг яриад өгөөч ээ гээд би гуйгаад байна. Өөрөөр хэлэх юм бол тэр Нямдоржийн тэр ажлын хэсэг ахаллаа гэж оруулж ирээд, 42.5 гэдэг заалтаар …/минут дуусав/

Я.Санжмятав: 87 дугаар микрофон хариулъя.

Ч.Чулуунбат: Уул уурхай, хүнд үйлдвэрийн яамны Газрын тосны хэлтсийн дарга Чулуунбат. Баасанхүү гишүүний асуултад хариулъя. 1993 онд хамгийн анхны бүтээгдэхүүн хуваах гэрээг Тосон-Уул 19 дүгээр талбайд байгуулсан. Үүний дараа 1996 онд Тамсаг 21 дүгээр талбайд мөн Соко компанитай байгуулсан. 1997 онд тухайн үед Роквелл /Rockwell/ компанитай Зүүнбаян, Цагаан элсний орд газруудаар бүтээгдэхүүн  хуваах  97 гэдэг  талбайг байгуулсан байгаа.  Энэ 3 талбай маань 2010-2012 оны хооронд Эрдэс баялгийн мэргэжлийн зөвлөлөөр тодорхой хэмжээний нөөцийг өгсөн. Үүний дагуу Монгол Улс маань 332.6 сая тонн газрын тосны баталгаат нөөцтэй. Үүнээс 2039-2042 оны хооронд нийтдээ 43.2 сая тонн газрын тос олборлох ашиглалтын баталгаат нөөцтэй болсон байгаа. Үүнээс хойш одоо 7-9 жил өнгөрөх хугацаанд нийтдээ 8.2 сая тонныг бол бид нар олборлоод байна. Одоо бид нарын ашиглалтын баталгаат нөөц 35 сая тонн үлдчихээд байгаа. Тэр Бөөр 22 дугаар талбайн талаар…/минут дуусав/

Я.Санжмятав: Чи дуусаагүй байсан уу хариулт 87. Болчихсон юм уу. 87-г нээгээд өгөө. Хариулт гүйцэд хариулахгүй бол нэмж асууна гээд байна гишүүн.

Ч.Чулуунбат: Техник эдийн засгийн үндэслэл буюу орд ашиглах төлөвлөгөөнд  дээрх 3 талбай дээр жилдээ 1.4-1.6 сая тонн газрын тосыг дээрх 2039 он хүртэл олборлохоор тусгасан байдаг. Үүн дээр үндэслээд Газрын тосны боловсруулах үйлдвэрийн хүчин чадлыг 1.5 сая тонноор авсан. 2014 онд Үндэсний аюулгүй байдлын зөвлөлөөс дотоодын түүхий эдэд тулгуурлан Газрын тосны боловсруулах үйлдвэрийг бас байгуулах нь зүйтэй гэсэн зөвлөмж өгсөн. Энийг бас үндэслэсэн байгаа. 22 дугаар талбайн хувьд бол 2012 онд бүтээгдэхүүн хуваах гэрээнийхээ, хайгуулынхаа хугацаанд дууссан. Тэрнээс хойш дахиж ямар нэгэн байдлаар зарлаагүй байгаа. 

Газрын тосныхоо бүтээгдэхүүн хуваалтынхаа хувьд бол мэдээж ашигт тос, роялты, өртөгт тос гэсэн 3 хуваалт байгаа. 2011 онд тухайн үед Газрын тосны газрын дарга асан одоо талийгаач Амарсайхан хэрвээ Монгол Улсад Газрын тосны боловсруулах үйлдвэр баригдсан тохиолдолд гэрээлэгчид ноогдох газрын тос болон өртөгт газрын тосыг тэргүүн ээлжид…/минут дуусав/

Я.Санжмятав: Баасанхүү тодруулга нэг минут. Баасанхүү гишүүнд.

О.Баасанхүү: Би маш тодорхой асуугаад байна. Гэрээ сунгах бол Ашигт малтмалын хэрэг эрхлэх газрын Газрын тосны газрын эрхээ. 1991 оноос хойш 1992, 1993, 1994 гээд сунгах эрх байж болно. Өмчлөлийн эрхийг шилжүүлэхээр бол Засгийн газрын хуралдаанаар ордог шүү дээ. Гэтэл Ашигт малтмалын хэрэг эрхлэх газрын дарга Лувсанвандангийн Болд гэдэг хүн Соко компанийн юмыг Засгийн газрын хуралдаанаар оруулахгүйгээр өөрөө шууд Петро Чайна Дачин Тамсагт өгчхөөд байна шүү дээ. Энэ одоо зөрчлийг өнөөдөр тэр үеийн хууль зөрчсөн асуудлыг яагаад сөхөж гаргаад, эрхийг нь өнөөдөр Засгийн газар шийдэхгүй байгаа юм бэ. 

Хоёрдугаарт, 2014 онд одоо энэ гэрээний чинь тухай ярьж болохгүй ээ гээд хууль дээр чинь тэр 1991 оны гэрээгий чинь урд зүгийнхэнд зориулаад блок хийчхээд байна. Тэр блоколсон зүйл, заалтыг чинь хэзээ авах юм бэ. Энэ талаар ямар нэгэн ажил хийсэн үү гэж асуугаад байгаа юм. Мэдээж та бид нар нөөцтэй байж болно, янз бүр байж болно, дахиж явж болно хамаагүй. Одоо 1991 оноос хойш хийсэн …/минут дуусав/

Я.Санжмятав: 87 дугаар микрофоныг нээгээрэй хариултаа хийе.

Ч.Чулуунбат: 1991 онд БНМАУ байхад Газрын тосны тухай хуулийг баталсан. 2014 оны 7 сарын 1-ээс шинэчилсэн найруулгаар энэ мөрдөгдөж байгаа. 2014 оны 7 сарын 1-нд батлагдсан хуулийн 7.1.6 дээр Засгийн газрын эрхтэй бүтээгдэхүүн хуваах гэрээ байгуулах, цуцлах эрхийг олгох, эрх үүрэг шилжүүлэх асуудлыг Засгийн газарт өгсөн байгаа. Өмнөх хуулиар бол энэ асуудал нь бол агентлагтаа журмын хүрээнд зохицуулагддаг байсан. 42.1 болохоор угаасаа энэ хууль батлагдаж гарахаас өмнө бүтээгдэхүүн хуваалттай холбоотой заалтуудыг тогтворжуулаад, бүтээгдэхүүн хуваах гэрээг одоо загварыг баталж, загварын дагуу шинэчлэх үүргийг бол Засгийн газарт өгсөн байгаа. 2005 онд 104 дүгээр тогтоолоор бүтээгдэхүүн хуваах гэрээний загварыг баталсан. 2016 онд 130 дугаар тогтоолоор бүтээгдэхүүн хуваах гэрээг шинэчлэх ажлыг Ашигт малтмал, газрын тосны газарт үүрэг болгосон байгаа. Үүний дагуу хайгуулын бүх бүтээгдэхүүн хуваах гэрээ шинэчлэгдээд дууссан. Харин…/минут дуусав/

Я.Санжмятав: Ганбаатар гишүүн асуултаа асууя.

Ж.Ганбаатар: Өнөөдрийнхөө хэлэлцэж байгаа хуультай холбоотойгоор асуултаа асууя. Ерөнхийд нь дэмжиж байгаагаа бас хэлье. Энэ хугацаатай юу энэ хууль гэдгийг хэлж өгөөч. Хугацаатай юу гэж. Эсвэл нэг удаагийн үйлдлийнх юм уу. Ерөнхийдөө зүгээр Гаалийн албан татвар болоод Нэмэгдсэн өртгийн албан татвараас чөлөөлнө гэдэг бол ер нь бол эдийн засагтаа их хор хохиролтой л байдаг юм буцаад. Одоо тэр гаалийн болон нэмэгдсэн өртгийн албан татвараас чөлөөлөгдөж байгаа байгууллагууд руу чинь хувийн хэвшлүүд хандахаар НӨАТ-ын падаан өгдөггүй, ямар нэгэн баримт өгдөггүй. Тэгээд нөгөөдүүл чинь нөгөө талдаа очоод тэр компанийн өмнөөс 2 удаагийн татвар төлнө гэсэн үг. Хувийн хэвшилд ажиллаж байгаагүй хүмүүс мэдэхгүй л дээ, огт мэдэхгүй, зовлонгий нь ойлгохгүй гэсэн үг. 

Хөнгөлөх юм уу, чөлөөлөх юм уу гэдэг дээр би бас тодруулъя. Хөнгөлөх юм уу, чөлөөлөх юм уу. Хөнгөлнө гээд байх юм. Хөнгөлнө гэдэг чинь 10 хувь, 20 хувь, 30 хувь, 40, 50, 90 хувь авна. Чөлөөлнө гэдэг нь арай өөр ойлголт байх нь тиймээ. Тэгэхээр энэ яг аль ойлголт нь вэ гэдгийг. Тэгээд ингэж ойлгогдож байна л даа. Төлчихсөн байгаа татвараа буцааж авах гэж байгаа юм байна, тиймээ. Одоо төлчихсөн байгаа татваруудаа. Тэгэхээр нэг удаа яваад л татвараа аваад дуусаа юу гэсэн асуулт шүү дээ. Эсвэл ирээдүйд үргэлжлэх юм уу гэсэн асуулт. Тэгээд тодруулъя. 

Я.Санжмятав: За Сангийн яам 85 дугаар микрофон. Хэд хэдэн зүйл асуучихлаа шүү дээ. Тэгээд бичиж авч байгаад хариулаарай. 

Б.Тэлмүүн: Ганбаатар гишүүний асуултад хариулъя. Сангийн яамны Төсвийн орлогын хэлтсийн дарга Тэлмүүн. Нэгдүгээр асуултын хувьд бол өргөн барьсан хуулийн 3 дугаар зүйл дээр энэ хуулийг батлагдсан өдрөөс эхлэн 2022 оны 12 дугаар сарын 31-ний өдөр хүртэлх хугацаанд дагаж мөрдөнө гэсэн байгаа. Хоёрдугаар асуултын хувьд бол энэ аж ахуйн нэгж маань бол НӨАТ суутган төлөгч болсон тохиолдолд одоо харилцагч, аж ахуйн нэгждээ НӨАТ-ын падаан, е-баримтыг бол өгөөд явах бол бүрэн боломжтой. Энэ бол татвараас чөлөөлж байгаа хууль бол энийг хязгаарлахгүй ээ. Гуравдугаар асуултын хувьд бол өргөн барьсан хуулийн нэгдүгээр зүйл дээр тухайн татварын жилд ногдуулан төлсөн гаалийн албан татварыг 100 хувь хөнгөлж, дараа жилийн эхний улиралд багтаан буцаан олгосугай гэсэн ийм байдлаар томьёологдсон. Энэ нь бол нэгдүгээрт, татварын хөнгөлөлт, чөлөөлөлтийн үр ашгийг нэмэгдүүлэх, оновчтой болгох, мөн зориулалтын бусаар ашиглахаас сэргийлэх зорилгоор шинэ батлагдсан Татварын хууль дээр бол татварын дэмжлэгүүдийн, татварын хөнгөлөлт, чөлөөлөлтийг хөнгөлөлт хэлбэрээр үзүүлж, ногдуулж, бүртгэж тайлагнасны дараа, төлсний дараа буцаан олгодог энэ олон улсын нийтлэг жишигт бас нийцүүлэх нь зүйтэй гэсэн байдлаар томьёологдсон байгаа. Тэгэхээр татвараа мэдүүлж, төлсний дараа дараа онд нь багтааж буцаан олгохоор ийм томьёоллоор орсон.

Я.Санжмятав: Ганбаатар гишүүн тодруулга, тодруулж асууя гэж байна.

Ж.Ганбаатар: Энэ чинь тэгээд баригдсан байгаа орон сууц юм байна шүү дээ тиймээ, баригдах гэж байгаа юм уу. Тэгээд одоо баригдах гэж байгаа орон сууцныхаа бүтээгдэхүүнүүдийн тэр гаалийн татварыгаа яаж авах гэж байгаа юм тэгээд. Одоо байгаа нь ингээд хангалттай гэж үзэж байгаа юм уу. Тэгэхээр чинь сая одоо би асуулаа шүү дээ. Нэг удаа юм уу гэхээр тийм гээд байх юм. Тэгээд эсхүл одоо 2022 он хүртэл дахин дахин бүтээгдэхүүнүүд чинь чөлөөлөгдөх юм байна гаалийн татвараас гэж ойлгох нь зөв байна уу. Тэгээд хариул л даа. Тэгээд юунд санаа зовж байна гэхээр өөрсдөө зах зээл дээр орон сууц зараад байх вий дээ тийм. Тэгээд янз янзын үнэнд нөлөөлөөд тийм юм болох вий дээ гэж би бас.

Я.Санжмятав: 80 дугаар микрофоноос хариулт хийнэ. 80-ыг нээгээрэй.

О.Энхбаяр: Ганбаатар гишүүний асуултад хариулъя. Монгол газрын тос боловсруулах үйлдвэрийн албаны дарга Энхбаяр. Тэгэхээр энэ маань болохоор тухайн бараа материалыг энэ барилга хотхонд барих шаардлагатай бараа материалыг татвараас чөлөөлөх гэж байгаа юм. Тэгэхээр зэрэг барилга маань бол баригдаагүй. Тэгэхээр энэ барилга барихад шаардлагатай бараа материалыг татвараас чөлөөлж, ногдуулсан татварыг дараа жилд нь буцаан авах ийм зохицуулалт оруулсан. Тийм одоо төлчихсөн байгаа татвар байхгүй. Одоо дөнгөж барилгын маань суурийн ажил хийгдэж байгаа. 

Я.Санжмятав: Содбаатар гишүүн асуултаа асууя.

Я.Содбаатар: Ер нь Газрын тосны үйлдвэрийн асуудал бол их чухал асуудал л даа. Энэ Засгийн газрын үед их зориг гаргаж бас олон жил яригдсан ийм том ажлыг хөдөлгөсөн. Тэгэхээр ер нь Газрын тосны үйлдвэрлэл юу юм бэ, Газрын тосны үйлдвэр ямар ашигтай юм бэ гэдэг талаар бас манай энэ мэргэжлийн хүмүүс хэвлэл, мэдээллээр ард иргэдэд бас зөв ойлголт өгмөөр байгаа юм. Тэгээд Газрын тосны үйлдвэр гэдэг бол нэг байшин биш шүү дээ. Бүтэн үйлдвэрлэлийн бүс байгуулах гэж байгаа асуудал шүү дээ. Монголд анх удаа хими технологийн ийм нарийн үйлдвэр байгуулах гэж байгаа гэдэг асуудлыг бол бас олон түмэндээ ойлгуулах тухай, нөгөө Газрын тосны үйлдвэр гээд яриад байдаг энэ чинь нэлээн олон жил одоо яг ашиглалтад ортол ч бас хугацаа байна. Тэгтэл яагаад ордоггүй юм гэдэг ийм ойлголт ийм юм явж байна.

Тэгээд манайхан чинь нөгөө нэг сүүлийн үед ийм том бүтээн байгуулалт яваагүй учраас Газрын тосны үйлдвэр гэхээр өөрсдийнхөө хэмжээнд бодоод тэгээд байх шиг байгаа юм. Тийм учраас энэ бол бүтэн химийн маш нарийн ийм технологийн үйлдвэрлэл байгуулж байгаа нэг үйлдвэрлэлийн бүс байгуулж байгаа. Тийм учраас тэр үйлдвэрлэлийн бүсэд зориулж дэд бүтэц хийж байгаа. Тэр үйлдвэрлэлийн бүсэд ажиллах хэмжээний одоо дэд бүтцээсээ ажлын зэрэгцээ энэ ажилчдын орон сууцнаас эхлээд олон юм шийдэж байгаа гэдэг юмыг бас ард иргэдэд ойлгуулах ёстой гэж бодож байгаа. 

Би нэг зүйлийн асуулт байна. Энэ зөвхөн орон сууцны гааль, орон сууц ажилчдын орон сууцанд дээрээ зориулж гаалийн чөлөөлөлтийг нь тусад нь оруулж ирж байгаа юм уу. Сангийн яам ерөнхийдөө ТЭЗҮ-ийг нь үндэслээд тодорхой дэд бүтцийн бүх байгууллага байгууламж гэдэг юм уу, нийт үйлдвэрлэлийнх нь хэмжээнд оруулж ирэх үү. Дахиж орж ирэх юм байна гэж ойлгож байна зөв үү. Яагаад гэхээр энэ зээлийн хүрээнд хамрагдаж байгаа асуудлууд бол гэрээ хэлцлийнхээ хүрээнд ч гэсэн чөлөөлөгдөж байж зарим нь явах байх. Тэгэхээр ганцхан энэ одоо хуулиар чинь ажилчдын орон сууцны асуудлыг оруулаад ирдэг. Бусад одоо татварын хөнгөлөлт чөлөөлөлтөө хамтад нь оруулж ирэх юм уу, ингээд цувж цуваад нэг нэгээр нь оруулаад байх юм уу. Сангийн яам юу гэж үзэж байгаа юм бэ гэж. 

Хоёрдугаарт, энэ түүхий эдийн асуудлыг нэлээн ярилаа. Түүхий эдийнхээ тээвэрлэлтийг яахаар шийдсэн бэ. Нөгөө халаагууртай тусгай хоолойгоор явуулахаар шийдэж байгаа юу, би буруу сонсоогүй бол сүүлийн үед төмөр замаар ч татна гэж байгаа юм шиг юм сонсогдох юм. Тийм юм энэ тэр бас яригдаад эхэлсэн юм уу ямар байдалтай байгаа юм. Ер нь нөөцийнхөө асуудлуудыг баталгаажуулах асуудал бол мэдээж 2014 онд бид нар манайд хийчихсэн зүйл байдаг, Чулуунбаатар тэрийг бол дахиад хэлчих хэрэгтэй. Энэ одоо сая дутуу хэлээд байх шиг байна. Бид нарын Зүүнбаянгийн байгаа нөөцөөс авах боломж бий юу Алтанцэцэг ээ, энэ технологийн хувьд болохоор юм байна лээ шүү дээ тиймээ. Хоёр өөр зооных ч гэсэн. Тэгэхээр энэ өтгөн парафинтай энэ нөөцөө бас давхар манайд оногдох ашигт тосоо эндээ авах боломж байгаа юу. 

Ер нь бид нар энэ нөөцийг нэмэгдүүлэх чиглэлд Монгол Улсын нийт нөөцийг нэмэгдүүлэх чиглэлд бол яам бас тодорхой ажлууд хийгдэж яваа байх. Бид нар хэд хэдэн том талбай зарлагдаад, эзэнтэй болчихсон. Гэхдээ шинэ талбайнууд бас зарлах шаардлага байгаа гэж би үздэг. Өгийнуурын бүс байгаа юм. Ерөнхий эрэл хайгуул явсан. Алтайн цаад талын Өмнийн говийн бүс байгаа юм. Эд нар эд нар бол 1991 оны нөгөө British petroleum-ийн хийсний дараа байж болзошгүй гэж гараад байгаа одоо бас найдвар төрүүлж байгаа талбайнууд шүү дээ. Тэгэхээр шинэ талбайнуудыг оруулаад, хуучин нь ялгасан талбайнууд бол бараг эзэнтэй болчихсон байх гэж би ойлгож байна. Тэгэхээр шинэ талбайнуудыг оруулаад, энэ нөөцөө нэмэгдүүлэх чиглэлд бас ямар бодлого юмнууд явж байгаа вэ гэсэн ийм зүйлүүдийг тодруулж асууя. 3 асуултад хариулж өгөөч ээ. 

Я.Санжмятав: Зочин танилцуулъя. Улсын Их Хурлын гишүүн Хаянхярваагийн урилгаар Дархан-Уул аймгийн Хонгор сумын 11, 14 дүгээр сургуулийн 12 дугаар ангийн сурагчдын төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэндээ сурлагын өндөр амжилт, урлаг спортын амжилтыг Их Хурлын гишүүдийнхээ нэрийн өмнөөс хүсье. Содбаатар гишүүний асуултад Сумъяабазар сайд хариулна. 

Д.Сумъяабазар: Содбаатар гишүүний асуултад хариулъя. Энэ тээвэрлэлтийн асуудал дээр дамжуулах хоолой нэг хэсэг яригдаж бас явж байсан. Хажуугаар нь бас төмөр замын тээвэр гэдэг бол бас ер нь байх нь зүйтэй юм байна гээд. Тэгээд энэ дээр Засгийн газраас бас үүрэг чиглэл өгөөд ажлын хэсэг байгуулсан. Ажлын хэсгийг миний бие ахалж байгаа. Тэгээд Зам, тээврийн дэд сайд дэд ажлын хэсгийн даргаар ахлаад, яг мэргэжлийн одоо энэ ложистик тээврийн судалгааны мэргэжлийн улсуудыг бас оруулаад, нэлээн өргөтгөсөн ажлын хэсэг ажилдаа гараад орчихсон байгаа. Тэгээд ер нь 3 харьцуулалтын аргаар буюу авто зам, төмөр зам, дамжуулах хоолой гэсэн байдлаар судалгааг яаралтай 21 хоногийн дотор багтааж хийгээд, Засгийн газрын хуралдаанд танилцуулахаар ажил бол эхлээд ажилдаа орчихсон байгаа.

Ер нь газрын тостой холбоотой асуудал бол ер нь гол нь нөөцийн асуудал гэж ярьдаг зүйлтэй санал нэг байгаа. Ер нь манай газрын тосыг бол нэлээн өтгөн, парапинтай, дээрээс нь одоо бас парапин өндөртэй учраас нөгөө амархан царцдаг гэдэг ийм зүйлүүдийг бас их ярьдаг. Ер нь манай газрын тос бол ер нь сайн газрын тосоо гэж ойлгож авах ёстой. Тийм учраас бид нар шинэ талбай дээр Монгол газрын тос боловсруулах үйлдвэрийн нэр дээр шинэ ирээдүйтэй гэсэн одоо 5-6 талбайг бол бас олгохоор бид нар судлаад, Засгийн газрын хуралдаанд танилцуулж, асуудлыг зохицуулж явахаар бэлдэж байгаа. Тэгэхээр ер нь нөөцийг бол гарцаа байхгүй өсгөх ёстой. Нөөц бол нэгж хайгуулын 335 сая тонн, ашиглалтын одоо байгаа ашиглаад нэг 36 сая тонн орчим байгаа байх. Эдгээр нөөцөөр бол хязгаарлагдаж, энэ дээр суурилж бол үйлдвэрийн бүтээн байгуулалт бол явна гэж байхгүй. Цаашдаа бид нар бол нөөцийг маш яаралтай, одоо бас хайж, ер нь нөөцөө ихэсгэх энэ ажлыг Засгийн газар бол хийж, хэрэгжүүлж байгаа гэдгийг бас тайлбартайгаар хэлье. 

Я.Санжмятав: Оюунхорол гишүүн алга байна, Оюунчимэг гишүүн алга байна, Цогзолмаа гишүүн алга байна, Хаянхярваа гишүүн асуултаа асууя. 

Д.Хаянхярваа: Газрын тос барих асуудалтай холбогдуулаад энэ гаалийн татвараас чөлөөлөх тухай асуудал орж ирж байна гэж би ингэж ойлгож байна Газрын тосны үйлдвэр. Ер нь бол Газрын тосны үйлдвэр барихыг бол дэмжиж байгаа гэж монгол хүн бүхэн л дэмждэг. Эдийн засгийн тооцоо судалгаа үндэслэл нь ер нь хэр юм болоо гэдэг дээр би анхнаасаа эхлээд энэ үгээ хэлж байсан. Ер нь жаахан эргэлзээ надад байгаа гэж. Яагаад гэвэл ер нь яах вэ манайх бол үнэхээр газрын тосыг тэнд үйлдвэрээ барилаа, дэд бүтцээ бий болголоо гэхэд түүхий нефтээ хаанаас авах вэ, түүхий нефтээ яаж тэрүүгээр хангах вэ гэдэг энэ асуудал бол нэлээн одоо бас том проблем байгаа шүү гэдгийг бас мэдэж байгаа байх аа гэж ингэж бодож байгаа юм.

Ер нь бол анх эхэлж бол Дархан-Уул аймагт 2 сая тонн газрын тосны үйлдвэр барина гэж Японы Тоёо инженерийн корпораци бүх зураг төслийг нь хийгээд, 650 саяд хийнэ гэж бүр зураг төсөл, бүх юм нь бэлэн болоод, төслийн нийт өртгийн 80 хувийг Японы Жейбик /JBIC/ банк гаргахаар, үлдсэн 15 хувийг нь бол тэр Тоёо инженерийн компани өөрөө хийхээр ингэж тохироод нэлээн хөөцөлдсөн. Намжим гуай гээд хөгшин байсан даа. Тэгээд энэ дээр ерөөсөө ганцхан юун дээр гацаад энэ үйлдвэр зогссон бэ гэхээр энэ бол евро стандартын ийм үйлдвэр хийнэ гэж ингэж яриад байсан. Ганцхан ерөөсөө түүхий нефтийг хаанаас хангах вэ гэдэг асуудал дээр л энэ ерөөсөө шийдлээ гаргаж чадаагүй. ОХУ энийг бас зөвшөөрөхгүй, ер нь хойрго талдаа байдаг юм байна лээ, манайд түүхий нефть нийлүүлж үйлдвэр барина гэхэд. Ингээд энэ бол 4, 5 жил хөөцөлдөж яваад одоо бараг 5, 6 жил яваад тэгээд энэ алга болсон. Ингээд энэ төсөл ч явсан, нөгөө хөөцөлдөж явсан хөгшин маань ч одоо бурхан болсон ингээд ийм юм болсон шүү. 

Тэгэхээр би энэ Газрын тосны үйлдвэрийн төслийг эдийн засгийн хувьд одоо үр ашигтай байгаа юу. Энийг одоо өнөөдөр яг баталж хэлэх хүн байна уу гэж та нараас асуумаар байна. Үнэхээр одоо яг эдийн засгийн хувьд үр ашигтай. Одоо өнөөдөр яг шийдлээ, сая түрүүн Содбаатар гишүүн асууна лээ. Яг Дорнодоос одоо хоолойгоор татах гээд байгаа юм уу, төмөр замаар татах гээд байгаа юм уу. Хятадын одоо тэр нөгөө Дачин Тамсаг билүү тэр компанитайгаа энэ чинь 2030 он билүү, хэдэн он хүртэл билээ 27, 70 хэдээр нөгөө түүхий нефтээр бүтээгдэхүүн хуваах гэрээтэй. Гэтэл бид нар чинь одоо тэр нефтээ 1.5 саяыг авъя гээд Дорнодоос зөөе гэвэл тэр нефтээ Хятадаас одоо бараг өөрийнхөө хэсгийг худалдаж авах хэмжээнд л энэ асуудлыг шийдэх ийм болоод байгаа шүү дээ. Тэгэхээр энэ бүх асуудлуудыг бүр яг нарийвчлан шийдсэн үү гэдэг юмыг та нар нэг сайн хэлээд өгөөч ээ. Үнэхээр эдийн засгийн хувьд үр ашигтай гэж.

Би яагаад ингэж энийг болгоомжилж хэлээд байгаа юм бэ гэхээр энэ бага өртгөөр босохгүй. Одоо 1 тэрбум байсан 1.2 тэрбум болоод сая Ерөнхийлөгч очоод 230 хэдэн сая долларыг нэмж одоо Энэтхэгийн талаас авахаар боллоо гэсэн. Бид нар нэг баахан зээл аваад тэгээд үнэнээ хэлэхэд нэг үйлдвэр барьж барьж одоо нэг муу юм үйлдвэрээ ингээд барьж байгаад 20 хэдэн онд ашиглалтад оруулдаг. Энэ түүхий эдийн нөөц тэр юмаа шийдэж чадахгүй бол бид зүгээр л нөгөө шатна гэдэг шиг ёстой улайстал шатах асуудал гарна шүү. Энэ бол тоглоом биш, сэтгэлийн хөөрлөөр хандах асуудал биш. Улс эх орны хэрэгцээ байгаа юу гэдэгтэй бол бүх хүн 100 хувь санал нэг байгаа. Бүгд одоо үнэхээр манайд нефтийн үйлдвэр хэрэгтэй гэж. Гэтэл яг үнэндээ одоо ингээд нефтийн үйлдвэртэй болоод арайхийж үнийг нь ингээд гаргаад ирсэн чинь Орос, Хятад хоёр манайд зүгээр л бид нарын хийж байгаагаас хямдаар одоо бэлэн бүтээгдэхүүнийг нийлүүлээд эхэлбэл бид нар яах вэ гэдэг асуудал хүртэл наана нь тавигдана шүү дээ. Тийм болохоор энэ бас хоёр хөрштэй тэр түүхий эдийнхээ эх үүсвэрийн талаар тохиролцож ярьсан юм байгаа юу. Энийг одоо хэн хариулах юм бэ. Ийм хоёр асуултад хариулж өгөөч. Яг эдийн засгийн хувьд үр ашигтай гэдгийг шууд хэл. Ийм ийм үр ашигтай. Хоёр хөрштэй ярилцсан, одоо боломжтой нөөцөө бол бид нар Дорнодоосоо авна, Оросоос авна, Хятадаас авна ч гэдэг юм уу одоо яг ингээд ийм одоогоор тооцож тохирч хийсэн юм байгаа юу гэдгийг нэг хариулж өгөөч.

Я.Санжмятав: Ажлын хэсгийн 84 дүгээр микрофоноос хариулна. Алтанцэцэг.

Д.Алтанцэцэг: Хаянхярваа гишүүний асуултад хариулъя. Дарханы, Тоёо инженерийн энэ Газрын тос боловсруулах үйлдвэр, Оросын түүхий тосон дээр суурилсан энэ үйлдвэр байгуулаад техник, эдийн засгийн үндэслэл боловсруулаад шат дараалан хүргүүлж байхад миний бие тухайн яаман дээр Газрын тосны үйлдвэрлэл хариуцсан мэргэжилтэн байлаа. 680 сая доллараар анх бодогдож байсан үйлдвэр маань эцэст нь 1 тэрбум 500 мянган доллар болоод түүхий тосны нийлүүлэлтийн асуудал дээр зөвхөн Марубени корпорацийн хийсэн Ангарскийн үйлдвэртэй хийсэн нэг санамж бичгээс өөр юм байгаагүй юмаа. Ингээд 2014 оны 3 сарын 17-нд Үндэсний аюулгүй байдлын зөвлөлөөс Газрын тос боловсруулах үйлдвэр барьсан тохиолдолд зөвхөн өөрийнхөө дотоодын тосыг ашиглана гээд. Өөрөөр хэлбэл нефтийн түүхий тосны болоод нефтийн бүтээгдэхүүний аль алиных нь хамааралгүйгээр одоо бие даасан эрчим хүчний хөгжилд тулгуурласан ийм бодлого гаргаж, энэ бол бас одоо энэ төслийг цааш нь явуулаагүй бас нэг шалтгаан болсон юм.

Би өөрийнхөө үйлдвэрийн эдийн засгийн үр ашгийн талаар ярихад мэдээж 1.5 сая тонны хүчин чадалтай үйлдвэр бол бага оврынход орно. Гэхдээ манай Монгол бол өөрсдийнхөө батлагдсан нөөцийн хэмжээ, өөрөөр хэлбэл 2010 онд батлагдсан Эрдэс баялгийн мэргэжлийн зөвлөлөөр хүлээж авсан нөөц тэр бол 2016 оноос 2042 он хүртэл жил бүр 1 сая 650 мянган тонн тосыг олборлоно. Өөрөөр хэлбэл энэ бол 19, 21 дүгээр талбай болоод Зүүнбаян бүтээгдэхүүн хуваах гэрээ 97 талбай, 14 блок дээр хийсэн тооцоон дээр гарсан тооцоо юм. Ингээд одоо яг батлагдсан нөөцөөрөө л бид одоо үйлдвэрийнхээ техник, эдийн засгийн үндэслэлийг хийлгэж байгаа. Гэхдээ үйлдвэрийн цагийг 8 мянган цагаар тооцсон байгаа. Жилд бүтэн ажиллах юм бол 8760 цаг ажиллана. Ингэхээр үйлдвэрийн хүчин чадлыг 10 хувиар илүү гэж бас ойлгож болно. Өөрөөр хэлбэл бид 1.8 сая хүртэл тонныг одоо боловсруулж болно. Гэхдээ бид бол эдийн засгийн үүднээс зардлын хэмжээг аль болохоор өсгөж, орлогыг багасгадаг ийм зарчмаар одоо төлөвлөлтийн шатанд явж байгаа учраас ийм одоо болгоомжлолуудыг хийж байгаа юм.

Ингэхээр үйлдвэрийн Газрын тос боловсруулах үйлдвэрийн хамгийн гол зардал бол түүхий  тосны үнэ байдаг. Таны хэлж байгаа үнэн. Өөрөөр хэлбэл манай үйлдвэр одоо 100 хувь тосоо дэлхийн зах зээлийн үнээр худалдаж авна гэж бодоход 568 сая долларын зардал гарч байгаа юм жилдээ. Энэ зардлын 509 сая доллар нь буюу 90 хувь нь түүхий тосны зардал байгаа юм. Ингэхээр газрын тос боловсруулах үйлдвэрийн эдийн засгийн хоёр том үзүүлэлт бол нэг нь түүхий тосны зардал 90 хувь жин дардаг. Нөгөөдөх нь бүтээгдэхүүн худалдаалах борлуулалтын үнэ байгаа юм. Борлуулалтын үнэ гол нь бол одоо манайх 60 гаруй хувийг нь дизель түлш үйлдвэрлэнэ. Энэ дизелийн үнийг жишээ нь 1000 төгрөгөөр үйлдвэрээс гарлаа гэхэд 10 хувиар өсөхөд үйлдвэрийн эдийн засагт бол маш томоохон хэмжээний нөлөө үзүүлж байгаа юм. 

Ингээд бол өнгөрсөн Засгийн хурлаар манайд бид одоо юу ярилцсан бэ гэхээр Засгийн газарт өөрт ноогдох тосоо үнэ төлбөргүйгээр үйлдвэртээ эхний ээлжид нийлүүлбэл өөрөөр хэлбэл нийт тосыг 100 хувь гэж бодвол одоо Петро Чайна Дачин Тамсаг гэж компанитай байгуулсан гэрээний дагуу 28.2 хувь нь бол одоо Монгол Улсын Засгийн газарт ноогдож байгаа. Энэ тосыг үнэ төлбөргүйгээр оруулахад манай үйлдвэрийн эдийн засаг 30 хувиар сайжирч байгаа юм. Өөрөөр хэлбэл одоо бид 180 сая одоо татварын дараах ашигтай байлаа гэхэд 30 хувиар өсөж, 244 сая тонны цэвэр ашигтай болох ийм боломжтой юм. Ингээд цаашид сая манай Сумъяабазар сайд хэллээ. Бид одоо нөөц дээр ажиллаж байгаа. 

Ер нь одоо танай тос чинь байхгүй, 1-хэн саяыг олборлож байгаа, арайхийж гэж ярьж байгаа. Энэ бол одоо Петро Чайна Дачин Тамсагийн хувьд бол хэд хэдэн шалтгаантай. Хамгийн гол шалтгаан бол Дачин компани бол 2009, 2011, 2013, одоо сүүлд 2018 онд 4 удаа дамжуулах хоолой тавихаар санал Засгийн газарт тавьсан байдаг. Тухай бүр одоо бас дэмжигдээгүй юмаа. Авто тээврээр дамжуулалт бол одоо маш өндөр зардалтай, өнөөдөр түүхий тосыг авто тээврээр зөөвөрлөдөг ийм одоо аж ахуйн нэгж бол бараг байхгүй. Гэхдээ Хятад бол одоо мэдээж өндөр татаастайгаар энэ тосыг бол ингэж зөөвөрлөж байгаа. Гэхдээ одоо…/минут дуусав/

Я.Санжмятав: Алтанцэцэгийн микрофон 84-ийг 2 минутаар нээгээдэхээ.

Д.Алтанцэцэг: Дачин компаний тавьж байгаа гол асуудал бол эрчим хүчний асуудал байгаа юм. Тэр нь одоо Чойбалсангаас тохиролцоод 18 мгВт-ыг бол одоо тосныхоо тээвэрлэлт одоо дэд бүтцэд зарцуулна гэж байсан. Одоо энэ бол одоохондоо хэрэгжиж чадахгүй байгаа. Тийм учраас 14-өөр хязгаарлачхаад байгаа. Ингэхээр эрчим хүч нь одоо Чойбалсангийн цахилгаан станцаас авч байгаа эрчим хүч нь дутагдалтай байгаа энэ асуудлыг шийдэж өгвөл бид 1.5 сая тонныг бол олборлох боломжтой гэж ярьж байгаа. Мөн дээрээс нь одоо олборлолтын шинэ технологиудыг нэвтрүүлж байна. Жишээ нь хөндлөн горизонталь буюу хөндлөн өрөмдлөгөөр бол олборлолтын хэмжээг нэг цооногоос одоо 10-20 дахин нэмэгдүүлэх ийм боломжтой эхний хэдэн цооног бол өрөмдөгдөөд явж байгаа. 

Я.Санжмятав: Хаянхярваа гишүүнд нэг минут нэмж. Сая микрофоноор асуух уу. Сумъяабазар сайдын микрофоныг. Төмөр замаар уу, хоолойгоор уу гэдгийг тодруулж байна.

Д.Сумъяабазар: Дамжуулах хоолой гэж нэг хэсэг нэлээн хүчтэй бас яригдаад ер нь бол бодлого бол бас дамжуулах хоолой байх ёстой гэдэг ийм зүйл дээр бол бас бид нар давхар хүмүүстэйгээ яриад явж байгаа. Ер нь бол төмөр зам бас байх нь зүйтэй юм байна. Энэ бол бас нийгэм, эдийн засагт үзүүлэх үр нөлөө, Монгол Улсын эдийн засгийг тэлэх, ер нь төмөр замын тээврээр зөвхөн одоо шатахуун, түлш тээвэрлэх биш ер нь аль аль талдаа хүн тээвэр, ашигт малтмалын нурмаг ачаа тээвэрлэх гээд эдийн засгийнхаа дүр зургийг харвал ер нь төмөр замын бүс илүү гэдэг ийм одоо шийдвэрүүд гараад ингээд бас явж байгаа. Тэгэхдээ одоо судалгааны баг гарчихсан байгаа яг мэргэжлийн үүднээс. 


Ер нь гурван харьцуулалтын аргаар авто замаар тээвэрлэвэл, төмөр замаар тээвэрлэвэл, дамжуулах хоолойгоор тээвэрлэвэл өртөг зардал нь хэд болох нь, эдийн засгийн үзүүлэлт нь ямар байх юм, нийгэм эдийн засагт үзүүлэх үр нөлөө нь ямар байх вэ гэдгийг мэргэжлийн тээвэр ложистикийн судалгааны багтай хамтраад ажлын хэсэг ажилдаа орсон байгаа. 21 хоногийн дараа Засгийн газрын хуралдаанд танилцуулаад, тэгээд эргээд Их Хуралдаа танилцуулна.
Я.Санжмятав: За Бат-Эрдэнэ гишүүн асуултаа асууя.
 
Б.Бат-Эрдэнэ:  За, энэ оруулж ирж байгаа асуудлыг дэмжиж байгаа. Ер нь бид нар ярьдаг, энэ гаалийн албан татварыг хөнгөлж, чөлөөлөхтэй холбоотой юм дээр бодвол Сангийн яам анхааралтай ажиллаж байгаа биз дээ. Ер нь анхаарах ёстой зүйлүүд байдаг гэж нэг. 
Хоёрдугаарт би нийтлэг буюу ер нь одоо өмнө нь удаа дараа тавьж  ирсэн Хэнтий аймгийг түүхэн аялал жуулчлалын бүс болгож, Засгийн газар шийдвэрлэсэнтэй холбоотой Хэрлэнгийн хөдөө арал байгаа юм. Хэнтий Эзэн Чингис хааны өлгий нутгийн түүхэн аялал жуулчлалын бүс гурван гол цэгт л төвлөрөх ёстой. Нэг нь Чингис хаан төрж мэндэлсэн Дадал орчим, нөгөөдөх нь  Монголын  дөрвөн их хааныг хаан сууринд суулгасан  Хэрлэнгийн хөдөө арал гэж байгаа, гурав дахь нь Бүх Монголчуудын шүтээн Бурхан Халдун хайрхан, ЮНЕСКО-гийн соёлын өвд бүртгүүлсэн, Улсын Ерөнхийлөгчийн зарлигаар “Монгол түмний бахархалт уул”-аар  өргөмжлөгдсөн.
Энэ бол агуу их түүхийн өв соёлын ийм газар. Тэгэхэд Хэрлэнгийн хөдөө арлыг хайгуулын, газрын тосны нефтийн хайгуулаар өрөмдөөд эхэлсэн. Нэг өдрийн дотор жишээлбэл арван хэдэн км өрөмдөж байсан байхгүй юу. Хуучин Хэрлэнгийн гүүр, Хөмөлтийн гүүр гэж байсан, Хөмөлтийн гүүрнээс зүүн тийш гараад. Би  Улсын Их Хурлын чуулганы танхимд удаа дараа асууж байгаа, миний асуултад энэ Уул уурхайн яамны хариуцаж байгаа, газрын тос, нефтьтэй холбоотой асуудал хариуцаж байгаа хүн бол баталгаатай хариулт өгч байгаа. 
Яг тухайн үедээ Засгийн шийдвэр гараад 72 мянган га газрыг хайгуулын ашиглалтын талбайгаас чөлөөлж өгнө гэсэн нефтийн хайгуулын, нялаг талбайгаас чөлөөлж өгнө гэсэн энэ  хэмжээ хэвээрээ байгаа гээд хариулаад байдаг. Гэтэл сум орон нутгийнх нь удирдлагууд бид нар тэр яг гаргасан зураглал дээр нь харах юм бол та нар Хэрлэнгийн хөдөө арлыг ихэнхийг нь оруулаад хайгуул, ашиглалтаа талбайд нь үлдээсэн байна билээ.
Хэрлэн тооно уулыг, одоогийн тэр Хэрлэнгийн хөдөө арал, Аварга балгасыг Дэлгэрхаан сумыг, Аварга тосонгийн рашаан амралтыг бүгдийг нь оруулаад  тэгээд сумын зүүн талын жаахан зурвас газрыг үлдээхээр ийм зураглал байна билээ шүү.
 Энэ албан тушаалтнууд  Их Хурлын танхим дээр үнэн зөв хариулт өгч байх ёстой шүү. Яагаад ийм байдлаар хариулт өгч байна. Энэ асуудлаа нэг мөр болгож, надад  үүнийгээ баталгаатай танилцуулаарай. 
Тэгээд над дээр ирэхээр би 3 удаа энэ чуулган дээр асуусан. Асуудал байхгүй, тэр өмнө нь Засгийн газрын шийдвэртэй, тэр 72 мянган га газрыг буюу Хэрлэн голын миний хэлээд байгаа Хөмөлтийн  хуучин  модон гүүрнээс зүүн тийш, ерөөсөө Хэрлэн голоос зүүн тийш Цэнхэрийн гол хүртэлх Хэрлэнгийн хөдөө арал гэж нэрлээд байгаа тэр газрыг бүрэн чөлөөлсөн байгаа гэж л яриад байсан. Тэгтэл бодит байдал дээрээ биш байна шүү. Нэг. 
Хоёрдугаарт,  Дархан сум гэж байгаа, Ахай Бэйсийн хошуу гээд Чингисийн  Их эзэнт гүрний түүхтэй холбоотой домогт нутаг, тэр бас мөн нялаг талбайд орсон байгаа гээд, ингээд иргэдийнх нь төлөөлөл, сум орон нутгийнх нь удирдлагууд бас асуудал тавиад ингээд ирсэн. Яагаад одоо  Монгол Улс, Монголын төр энэ аялал жуулчлалтай холбоотой энэ түүхийн  үнэт өв соёлыг хадгалаад, алаг дарам газрыг  хадгалаад аваад үлдэж болдоггүй юм бэ? Би Хэнтий аймгийг тэр чигээр нь чөлөөлж авч үлдэх тухай  асуудал яриагүй. Өмнө нь уул уурхайн үйл ажиллагаа явуулж байгаа, одоо ч явуулж байгаа  бүс нутгууд байна.  Бор-Өндөр байна, Бэрх, Батноровын орон байна, Галшар гээд ингээд энэ газруудад уул уурхайн үйл ажиллагаа .../минут дуусав/ 
Я.Санжмятав: Хариулт.  87 дугаар  микрофоноос Чулуунбат хариулна.
Ч.Чулуунбат: Бат-Эрдэнэ гишүүний асуултад хариулъя.  2011 оны 1 сарын 5-ны өдрийн Байгаль орчин, аялал жуулчлалын яамны албан тоотоор улсын тусгай хамгаалалтад 71.68 км2 нутгийг авсан байдаг. Түүний дагуу  Ши Мэн компанийн бүтээгдэхүүн байх гэрээт нялаг 16 талбайгаас энэ уг хасалтыг хийж олгосон байгаа. Үндсэндээ 2012-2013 оноос хойш нялаг 16 дугаар талбай дээр ямар нэг байдлаар хайгуулын ажил явагдаагүй, 2008-2009 оны хооронд ЦСМ-ийн хайгуул хийгдэж байсан. 2012 онд Төв аймгийн  Баянжаргалан сумын нутагт хоёр  цооног өрөмдсөн байгаа, нэг цооног нь газрын тосны илрэлтэй байгаа. Энэ далимыг ашиглаад бусад гишүүдийн асуусан асуултад гүйцээж хариулахыг хүсэж байна. 
Монгол Улс нийтдээ 332,6 сая баталгаат газрын тосны нөөцтэй, үүнээс гадна бидэнд 32,4 сая боломжит зэргийн 27,1 сая магадтай зэргийн нөөц байдаг юм. Энэ нөөцийг бид нар баталгаат зэрэглэлд нэмэгдүүлэх юм бол бид нарын газрын тосны нөөц өсөх боломжтой байгаа юм. Үүний тулд газрын тосны хайгуулын ажиллагаа болон үнэлгээний ажлаа нарийвчилж хийх шаардлагатай байгаа юм.  Харамсалтай нь сүүлийн 2013-2014 оноос авхуулаад орон нутгийн эсэргүүцэл, иргэдийн хөдөлгөөн гэх зэрэг асуудлаас болж манай Монгол Улс газрын тосны салбарын хайгуулын ажил маань үнэндээ явахгүй, өдий хүрээд байна. 
Бид нар одоо байгаа нөөцийн хэмжээгээр одоогийн 1,5 сая тонн газрын тосны боловсруулах үйлдвэрийг 2039-2042 он хүртэл хангах болгох боловч бид нарын хэрэглээ жилээс жилд өсөж байгаа, 2016 онтой 2018 оныг газрын тосны бүтээгдэхүүний хэрэглээг харьцуулах юм бол 1.2-1.9 сая тонн болж 50 гаруй хувиар өссөн байгаа. Энэ эрчээрээ өсөх юм бол энэ онд 2,1 сая тонн газрын тосны бүтээгдэхүүн хэрэглэхээр байгаа. 
2024 онд манай газрын тосны боловсруулах үйлдвэр баригдах үед манай Монгол Улсын газрын тосны бүтээгдэхүүний хэрэглээ магадгүй 3 сая тоннд хүрсэн байхыг үгүйсгэхгүй. Тэгэхээр манай үйлдвэр маань ашиглалтад орохоор 60-70 хувийг хангахаар асуудал байгаа. 
Тэгэхээр бид нар үйлдвэрээ шинээр засаж цааш өргөтгөхөөр төлөвлөсөн байгаа. Тэгэхээр бид нарт дахиад газрын тосны нөөц маань хэрэгтэй байгаа юм. Тэгэхээр хаа хаанаа улс орон нутаг, төр засгийн байгууллага, ард иргэд маань газрын тосны хайгуулын ажлыг шат шатандаа дэмжиж ажиллаасай гэдгийг хүсэх байна. Баярлалаа.
Я.Санжмятав: Тодруулга 1 минут  Бат-Эрдэнэ гишүүн.
Б.Бат-Эрдэнэ: Би  асуугаад байгаа,  нялаг 16 талбайгаас хэдэн км2 гэж хэлэв тиймээ, яг км зураглалаар нь хэзээ, цаг товлож байгаад хоёулаа уулзмаар байх юм. Та энд микрофоноор нэг юм хэлдэг, би бодитой байна гээд бодоод үлддэг. Гэтэл наадах чинь бодит байдал дээр зөрөөд байгаад байна. Тэгэхээр зэрэг Хэрлэнгийн гүүрнээс зүүн тийш Цэнхэрийн гол хүртэлх Хэрлэнбаян-Улаан уулаас  өмнө  тийш Хэрлэн мөр хүртэл ийм хавтгай дөрвөлжин км нутгийг л авч үлдэх ийм зайлшгүй шаардлага байгаа байхгүй юу. Хэзээ надтай уулзах, ирэх юм, үүнийгээ хэзээ өгөх юм.
Я.Санжмятав: 87 дугаар микрофоныг өгье.
2011 онд Бат-Эрдэнэ гишүүний яриад байгаа 71.68 км2 талбайг бүтээгдэхүүн байх гэрээтээс хасаад уг асуудлыг баталсан байгаа. Яг үүнтэй холбоотой бүх холбогдох танилцуулгыг би ойрын үед Бат-Эрдэнэ гишүүнд өгье.
Я.Санжмятав: За ирэх долоо хоногт Бат-Эрдэнэ гишүүний өрөөнд ирж уулзаарай, материалтайгаа. Гишүүд асуулт асууж, хариулт авч дууслаа. 
Үг хэлэх гишүүдийн нэрсийг бүртгэе. Хаянхярваа гишүүнээр тасаллаа.  Эрдэнэбат гишүүн үг хэлнэ. 
Д.Эрдэнэбат: Би хэдэн юм хэлье. Би Уул уурхайн сайдтай  санал нэг байна. Энэ нэг юм босоод янзлагдаасай гээд. Тэгээд  баахан урьдчилсан бэлтгэл ажил хийчхээд дараа нь бүх юм нь явахгүй, алтны үнэтэй л шатахуун луу явчих вэ дээ. Одоо үүн дээр өнөөдөр хийгдэж байгаа бодит шаардлагад тохирох, шаардаж байгаа хөрөнгө чинь манай дотоодынх нь өөрсдийн нэмж гаргах зээл дээр нэмж гарах хөрөнгө оруулалт чинь 200 саяд хүрлээ шүү дээ доллар луу. Ингээд энэ чинь 1,5 одоо жишээлбэл зүүн бүсийн эрчим хүчний өргөтгөл, дулааны станцын өргөтгөл гэж байна. За тэгээд тээвэрлэлттэй холбоотой дэд бүтцийн асуудал гэж байна, тэгэхээр үүн дээр нарийн сайн бүгдээрээ ажиглах хэрэгтэй дээ. Бүр болохгүй бол бид нар аргаа өөрчилж болно шүү дээ. 
Одоо түрүүн энд бүсгүй хэллээ. Үнэхээр Монголын талын тэр 28 хувийн таарсан боловсруулах үйлдвэрийг эхний шатанд байгуулъя гээд болгоомжтой байдлаар хандаж болно л доо. Би ний нуугүй хэлэхэд бараг л 1,5 тэрбум долларын өртөгтэй энэ үйлдвэрийг бариад тэгээд тийм хямдхан шатахуун гарна гэдэгт их эргэлзээд байгаа юм нэгдүгээрт. 
Хоёрдугаарт энэ  өөрөө  өртөг зардлаа өсгөх  шалтгаан нь цоо шинэ газар дээр бүх юмыг шинээр хийж байгаа байхгүй юу. Хуучин Аж үйлдвэрийн сайд байхад Аж үйлдвэрийн яам дээрээс уг нь Хэнтийн Бор-Өндөр гэж хамгийн зөв байрлал байсан гэдгийг одоо хүртэл итгэл үнэмшилтэй байдаг л даа. Тэнд өөрөө аж үйлдвэрийн суурин хот, ажилчин ангитай, орон сууцтай, дэд бүтэцтэй бүх юм байсныг нь, тэгээд усандаа ойрхон, усны асуудлаа шийдэх хэрэгтэй болно.
Ингээд энэ бүх байсан юмыг нь засаг өөрчлөгдөөд Дорноговь аймагт заавал хийх ёстой гээд л өөрчилсөн шүү дээ. Дорноговь аймагт бүр хийх хийхдээ аваачаад эзгүй сум дээр аваачаад хийвэл маш гоё болно гээд эхэлсэн л ийм өртөг зардлыг өсгөсөн л дөө. Мэдээж  бүгдээрээ үүнийг  л байгуулагдаасай гэж  бодож байгаа. Ялангуяа би үүнийг хариуцаж байсны хувьд сэтгэл зовж байгаа, хийгдээсэй гэж л байгаа. Тэгээд миний бас нэг эргэлзээд байгаа юм юу гэхээр аливаа нэг техник эдийн засгийн үндэслэлийг санхүүжүүлэгч нь биш хөндлөнгийн байгууллага компаниуд хийдэг л дээ дэлхийн жишиг нь. Тэгээд би  сая 236 сая доллар нэмэгдэхэд Энэтхэгчүүд ТЭЗҮ-г хийгээд энэ нь болохгүй байна, энэ технологийг шинэчилье, ийм өртөгтэй болох нь  ээ гээд 236 саяыг нэмж авъя гэхээр нь авдаг нь харин энэ алдаа болсон уу, оноо болсон уу.
  Энэтхэгчүүд ТЭЗҮ-гээ хийгээд Энэтхэгчүүд тэр үйлдвэрийг барина гэдэг бол бас л хүнд сонсогдоод байгаа юм миний хувьд. Би тэгээд та нарт  болгоомжилж хэлж байгаа шүү. Асар том шаталт руу орчих вий гэдгээс дандаа бид нар урьдчилан болгоомжилж байх ёстой. 
Би бас нэг эмзэглээд байдаг зүйл юу гэхээр 2013 онд Үндэсний аюулгүй байдлын зөвлөмж дотоодын нефтээрээ хийсүгэй гэнгүүт 2014 онд Дайчин Тамсагийн  гэрээг шинэчилсэн байхгүй юу. Тэгээд  наадах чинь болохгүй юм руу явчих гээд санагдаад байгаа шүү гэдгийг би Сумъяабазар сайдад  онцолж хэлмээр байгаа юм. Та дотоод санаандаа аваарай. Мэдээж монголын эрх ашиг бидний хувьд хамгийн тэргүүнд байгаа. Хийх чин хүсэл эрмэлзэл их байгаа. Тэгэхдээ иймэрхүү юмнууд маш их ажиглагдаж байгаа.  Би энэ  үүсгэх гэж байгаа  хүмүүсийг буруутгах юм байхгүй, үнэхээр өнөөдрийн хийж байгаа ажилдаа, үүрэг даалгаврынхаа тухай итгэл үнэмшил болоод явдаг. Төрийн албан хаагч дандаа л тийм байдаг. Тэр дээр  надад  яриад байх юм алга.Тийм учраас  ийм санал хэллээ. 
Я.Санжмятав:  Гишүүд санал хураалтад бэлдэж танхимдаа орж ирээрэй.
Одоо Хаянхярваа гишүүн үг хэлээд санал хураалт явагдана. Хаянхярваа гишүүн үг хэлнэ.
Д.Хаянхярваа: Би бол саяын Эрдэнэбат гишүүнтэй адил төстэй саналтай байгаа юм. Яг ний нуугүй хэлэхэд мэдээж нефть боловсруулах үйлдвэртэй болоосой, нефть химийн үйлдвэрийн цогцоор болж химийн үйлдвэрийн бас нэг  эх суурь тавигдаасай билээ гэж чин сэтгэлээсээ хүсэж байгаа. Одоо энэ  Монголчуудын сэтгэлийг ойлгож байгаа. 
Тэгэхдээ энэ үйлдвэрийн техник эдийн засгийн үндэслэл гээд яриад энэ үр ашигтай байна гэдэг дээр бол бид дахиад хэлье. Би бол байнга эргэлздэг. Яг ний нуугүй хэлэхэд, манайд үр ашигтай юу, үгүй юу гэдэг дээр бол. Энэ яах вэ протоколд тэмдэглэгдэж үлдэх учраас үүнийг дахиж хэлж байгаа юм. 
 Яагаад гэвэл өнөөдөр бид нар анх эхлээд ярихдаа 1 тэрбум долларт энэ үйлдвэр багтана гэж хэлж ярьж байсан. Гэтэл өнөөдөр нэмэгдсээр байгаад 1.2, 1.5 магадгүй энэ үйлдвэр баригдаад дуусахад  нөгөө тээвэрлэлтийн асуудал шийдэх нь дөхөөд 2 тэрбум гээд  одоо нэг ийм өртөг зардал нь нэмэгдсээр байгаад эргээд бид нар  яг л үнэхээр алтны үнэтэй нефтьтэй болчих вий гэдэг болгоомжлолыг, сайн  судалж байгаа байх, сайн судалсан байх, техник эдийн засгийн үндэслэлээ сайн хийсэн байх л гэж найдаж байна гэж би хэлье. Тэрнээс одоо миний энэ болгоомжлол бол ямар нэгэн байдлаар нефтийн үйлдвэр барих асуудлыг эсэргүүцэж байгаа үг үйлдэл биш шүү гэдгийг би хариуцлагатай хэлмээр байна.  Бид яагаад гэвэл, би дахиад түрүү асуултдаа хэлсэн, 1.5 минимумээр бодоход тэрбум доллар гэдэг бол үнэхээр бага мөнгө биш,  манайх шиг оронд бол, гэтэл үүгээрээ ёстой хиншүү үнэрттэл шатах юм бол энэ дэндүү харамсалтай, дэндүү хариуцлагагүй юм болно шүү, энэ Их Хурал, энэ Засгийн газар ёстой түүхэнд хамгийн муугаар бичигдэж үлдэх байх гэж бодож байгаа юм. Тийм учраас  энэ болгоомжлолуудыг хэлээд байгаа юм. Үүн дээр анхаарна биз гэж нэг. 
Хоёрт нь юу хэлэх гээд байна вэ гэхээр нэгэнт бид нар нефть боловсруулах үйлдвэр баръя гэж байгаа бол нефтийн хайгуулынхаа ажлыг төр маш сайн дэмжих хэрэгтэй байна. Яагаад гэвэл энэ хайгуулын ажилд маш өндөр өртөг зардал шаарддаг учраас мэдээж манайд дангаараа хөрөнгөө гаргаад, энэ нефтийн хайгуулыг хийгээд явчих тийм чадвартай компаниуд өнөөдөр Монголд үндсэндээ  бараг байхгүй. Тийм болохоор хүссэн ч эс хүссэн ч  урд талын Хятад талын юм уу ингээд түншүүдтэйгээ нийлж байж нефтийн хайгуул хийх гээд компаниуд зүтгэнэ. Энэ үед нь орон нутгийн бөгөөд төрийн зүгээс энэ компаниудад маш сайн дэмжлэг үзүүлэх хэрэгтэй байна. 
Арай гэж нэг хөрөнгө оруулалт олоод л түүнтэйгээ хамтраад хайгуулын хэдэн өрөм тавья гээд  ороод ирэхээр нь л  за хятад  дагуулаад  ороод ирлээ, энэ манай нутгийг сүйтгэх гэж байна, одоохон та нар зайлаад өг гээд л нөгөө компаниа ажил хийлгэхгүй, тал талаас нь сум, орон нутаг, төв  ойроос тал талаас нь барьж идэх гээд  дайраад байх юм бол бид үнэхээр үр дүнд хүрч чадахгүй. 
Одоо сүүлийн үед ялангуяа хайгуул хийж байгаа компаниудад төрөөс үзүүлэх дарамтыг багасгах хэрэгтэй байна. Хайгуулд бол үнэндээ  маш их хөрөнгө зардаг, тэгээд аз нь таарвал юмаа олоод авдаг, аз нь таарахгүй бол тэр хөрөнгөөрөө шатдаг гэдгийг бид нар маш сайн мэдэх хэрэгтэй. 
Тийм учраас энэ нефтийн хайгуулыг хийж байгаа компаниуд мэдээж манайд үндэсний компаниуд бас нэг цооног өрөмдөх гээд хөрөнгө санхүү босгоод явж байгаа компаниуд байдаг гэж би сонсож байсан. Тэгэхээр энэ компаниудаа  төр их сайн дэмжиж ажиллаарай. Тэгж байж бид нар бас үр ашигтай болох байх талаас нь арай дөхөм болох болов уу гэж ийм юм бодож байна гэдэг ийм саналыг хэлье.
Я.Санжмятав: Санал хураалт хураах гэж байна, гишүүд орж ирээрэй. Үүдэнд сууж байгаа гишүүд орж ирээрэй. Хүрэлбаатар, Баатарбилэг.
Гишүүд орж ирж байраа эзлээрэй. Гишүүд үг хэлж дууслаа. Байнгын хорооны саналаар Гаалийн  албан татварыг хөнгөлж, буцаан олгох тухай  хуулийн төслийг хэлэлцэх нь зүйтэй гэсэн саналын томьёоллоор санал хураалт явуулъя.
58,1 хувиар дэмжигдлээ. Хуулийн төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. Дараагийн асуудалд орно. 
Долоо. Нэмэгдсэн өртгийн албан татвараас чөлөөлөх тухай хуулийн төслийг хэлэлцэх эсэх асуудлыг хэлэлцэнэ. 
Хууль санаачлагчийн илтгэлийг Сумъяабазар сайд танилцуулна.
Д.Сумъяабазар: Их Хурлын эрхэм гишүүд ээ. Монгол Улсын Засгийн газрын зүгээс Дорноговь аймгийн Алтанширээ сумын нутагт жилд 1,5 сая тонн газрын тос боловсруулах хүчин чадалтай үйлдвэр барих төслийг Монгол Улсын Засгийн газар болон Бүгд Найрамдах Энэтхэг Улсын Экспорт импортын банк хооронд байгуулсан зарим долларын хөнгөлөлттэй зээлийн санхүүжилтийг хэрэгжүүлж эхлэн 2023 онд ашиглалтад оруулахаар төлөвлөн ажиллаж байна.  
Үйлдвэрлэлд шаардлагатай авто зам, төмөр зам, цахилгаан хангамжийн дэд бүтцийн бүтээн байгуулалтын ажлууд бүрэн хийгдсэн төдийгүй үйлдвэрлэлийн технологийн болон унд, ус ахуйн усны усан хангамжийг шийдэж, үйлдвэрлэлийн хэрэгцээнд зориулж нийт 405 га газрыг улсын тусгай хэрэгцээнд авлаа.  Түүнчлэн  Бүгд Найрамдах Энэтхэг Улсын Инженерс Индиа Лимитэд компанитай төслийн менежментийн зөвлөх үйлчилгээ үзүүлэхээр 2019 оны 5 дугаар сард байгуулснаар үйлдвэрлэлийн зураг төсөл боловсруулах болон дараагийн шатны ажлууд хийгдэх нөхцөл бүрдээд байна.
Засгийн газраас 2019 оны 4 дүгээр сарын 3-ны өдрийн Газрын тос боловсруулах үйлдвэр барих төслийн талаар авах зарим арга хэмжээний тухай 129 дүгээр тогтоолоор үүрэг болгосны дагуу Газрын тос боловсруулах үйлдвэрийн ажилчдын хотхоны барилга байгууламжид шаардагдах  дотоодын үйлдвэрлэлээс хангах боломжгүй, импортоор оруулж ирэх бараа материалыг Нэмэгдсэн  өртгийн албан татвараас чөлөөлөх тухай хуулийн төслийг боловсруулж, холбогдох яам, Засгийн газар болон Төсвийн байнгын хороогоор хэлэлцүүлэгдээд дэмжигдээд байна.  
Иймд уг төслийг Улсын Их Хурлаар хэлэлцэж, баталж өгөхийг эрхэм гишүүдээс хүсье. Баярлалаа. 
Я.Санжмятав: Төслийн талаарх Төсвийн байнгын хорооны санал дүгнэлтийг Улсын Их Хурлын гишүүн Амарзаяа танилцуулна.  Амарзаяа гишүүнийг индэрт урьж байна. 
Г.Амарзаяа: Улсын Их Хурлын дарга, эрхэм гишүүдээ. Монгол Улсын Засгийн газраас 2019 оны 8 дугаар сарын 13-ны өдрийн Улсын Их Хуралд өргөн мэдүүлсэн Нэмэгдсэн өртгийн албан татвараас чөлөөлөх тухай хуулийн төслийг хэлэлцэх  эсэх асуудлыг Төсвийн байнгын хороо 2019 оны 10 дугаар сарын 15-ны өдрийн хуралдаанаар хэлэлцлээ.  
Дорноговь аймгийн Сайншанд сумын нутагт барих Газрын тос боловсруулах үйлдвэрийн ажилчдын хотхоны барилга байгууламжийн үндсэн хөрөнгө бий болгоход шаардагдах дотоодын үйлдвэрлэлээс хангах боломжгүй, импортоор оруулах бараа материалыг нэмэгдсэн өртгийн албан татвараас чөлөөлөх нь зүйтэй. Ингэснээр  төслийн нийт хөрөнгө оруулалтын зардлыг 10 хувиар бууруулах боломж бүрдэх юм гэж үзэж хууль санаачлагч, хуулийн төслийг боловсруулсан байна. 
Байнгын хорооны хуралдаанаар  хуулийн төслийг хэлэлцэх үед Улсын Их Хурлын гишүүн Г.Тэмүүлэн Газрын тосны үйлдвэр барих төслийг хэрэгжүүлэх хэрэгцээ, шаардлага байгаа боловч түүхий эдийн нөөц хангалтгүй байгаа учраас газрын тосны хайгуулын ажлыг эрчимжүүлж, баталгаат нөөцийг нэмэгдүүлэхэд анхаарч ажиллах, үүний тулд хуучин хайгуул хийж байсан газруудыг бүрэн ашиглах, цаашид газрын тосны салбарыг хөгжүүлэх, салбарын бие даасан бодлогыг хэрэгжүүлэх үүднээс бие даасан агентлаг байгуулах, мөн газрын тосны эрэл хайгуулын чиглэлээр төрийн өмчит компани байгуулах талаар Засгийн газар онцгой анхаарч ажиллах, Монгол газрын тос боловсруулах үйлдвэрт төрийн өмчит хязгаарлагдмал хариуцлагатай компанийн үйл ажиллагааг олон улсын стандартын дагуу сайн засаглалын түвшинд хөгжүүлэх шаардлагатай байна гэсэн саналыг гаргасан болно. 
Нэмэгдсэн өртгийн албан татвараас чөлөөлөх тухай хуулийн төслийн үзэл баримтлалын хэлэлцэх эсэх асуудлыг Байнгын хорооны хуралдаанд оролцсон гишүүдийн олонх дэмжиж, төслийг чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
Улсын Их Хурлын эрхэм гишүүд ээ. Нэмэгдсэн өртгийн албан татвараас чөлөөлөх тухай хуулийн төслийг хэлэлцэх эсэх талаар Төсвийн байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Я.Санжмятав:  Амарзаяа гишүүнд баярлалаа. Ажлын хэсгийг танилцуулъя.
Сумъяабазар Уул уурхайн сайд, Анхбаяр Уул уурхай, хүнд үйлдвэрийн яамны,  за тэгэх үү,  ажлын хэсэг хэвээрээ, түрүүчийн ажлын хэсэг хэвээрээ.
Хууль санаачлагчийн илтгэл болон Байнгын хорооны санал дүгнэлттэй холбогдуулан асуулт асуух  Улсын Их Хурлын гишүүдийн нэрсийг бүртгэе.
Эрдэнэбат гишүүнээр тасалъя. Болорчулуун гишүүн асуулт асууя. 
Х.Болорчулуун: Манайх чинь гааль, НӨАТ-аар янз бүрийн юмыг  хэсэгчлээд  их юм чөлөөлөх юм даа  Их Хурлаар. Байн байн л орж ирэх юм. Яах вэ газрын тос онцлог л доо, бас Монголдоо  хийх гэж байгаа шинэ юм, сая би буруу сонсоогүй бол Дорноговь аймгийн Сайншандад баригдах үйлдвэрийн тоног төхөөрөмж Монголд хийдэггүй материалын үндсэн хөрөнгийн, гааль НӨАТ-ын татварыг хөнгөлөхөд 10 хувиар зардал нь багасна гэж ярьж байх юм. 10 хувиар зардал багасах гэж байх уу. Бусад шууд зардал, урсгал зардал гээд өчнөөн юм байна шүү дээ. Үүнийг би жаахан дэгс тоо байна уу гэж хэлэх гээд байна л даа. Өөр юм байхгүй.
Я.Санжмятав: За хэн хариулах вэ, Болорчулуун гишүүний асуултад 84, Алтанцэцэг хариулах уу. 84 дүгээр микрофоныг өгье.
Д.Алтанцэцэг: Болорчулуун гишүүний асуултад хариулъя. Сая бас энэ 10 хувь зардал багасна, энэ үйлдвэрийн хөрөнгө оруулалтын зардал гээд жаахан буруу тийшээ ойлголтууд, тоонууд зөрөөтэй явчих шиг боллоо. Бидний өнөөдрийн энэ ярьж байгаа асуудал бол зөвхөн Газрын тосны үйлдвэрийн  ажилчдын хотхоны тухайд ярьж байгаа, 57 тэрбум төгрөгийн өртөгтэй, ингээд үйлдвэрийн хөрөнгө оруулалттай холбоо байхгүй, мэдээж энэ 10 хувь гэдэг үг бол НӨАТ-ын 10 хувийг л ярьсан байх гэж бодож байна. Нийт зардлын 10 хувь биш шүү дээ, бид нар НӨАТ-аас нийтдээ 57 тэрбумаас хамгийн дээд тал нь 3 тэрбум төгрөгийн хөнгөлөлт чөлөөлөлтийн асуудал яригдаж байгаа. Зөвхөн дотоодоос бид нар авах зөвхөн бараанд, барилгад шаардагдах бараа материалыг дотоодоос хангах нь 40 хувь, импортоор 60 хувь байгаа юм, ингээд шууд зардал буюу цалин хөлс болоод бараа тоног төхөөрөмжид 46 тэрбум  төгрөг байгаа, түүнээс 32 тэрбум нь бараа байгаа 70 хувь буюу, үүний 60 хувь нь импортоор, 40 хувь нь дотоодын бүтээгдэхүүн байгаа юм. Импортын энэ 60 хувь буюу 20 тэрбумд бид хөнгөлөлт чөлөөлөлт эдлэх юм бол нэгдүгээрт гааль, хоёрдугаарт НӨАТ-аас чөлөөлөгдөх юм бол 15,5 хувь нь 3 тэрбум төгрөгийн хөнгөлөлт, чөлөөлөлтийн асуудал энд хүсэлт тавиад явж байна.
Я.Санжмятав: Бат-Эрдэнэ гишүүн асуулт асууя.
Б.Бат-Эрдэнэ: За баярлалаа. Би түрүүн Хэрлэнгийн хөдөө аралтай  холбоотой асуудал асуусан. Одоо  энэ нефть боловсруулах үйлдвэртэй холбоотой хоёр зүйл тодруулж асууя гэж бодож байна. 
Нэгдүгээрт, энэ Дорнодоос нефть бүтээгдэхүүнээ, түүхий тосоо ямар  тээвэрлэлтээр авахаар  төлөвлөж байгаа билээ. Үүнийгээ нэг хэлж өгөөч.
Хоёрдугаарт, ерөнхийдөө урт хугацааны, урт, дунд хугацааны хөгжлийн  хөтөлбөр бодлого, цаашилбал Монголын төрийн бодлого залгамж чанартай байх энэ асуудал  маш чухал байгаа юм. Энэ 2012-2016 оны Парламентын бүрэн эрхийн хугацаанд тухайн үед ажиллаж байсан Засгийн газраас Хэнтий аймгийн Бор-Өндөр хотыг түшиглүүлээд энэ нефть боловсруулах үйлдвэрийг барина гэж би зохих түвшинд шийдвэр юмыг нь гарсан байсан гэж ойлгож байгаа. Гэтэл энэ маань гэнэтхэн өөрчлөгдөөд одоо Дорноговь аймгийн Алтанширээ гэж байгаа, тэгэхээр Дорнодоос түүхий эд тосоо татаад дээвэр туурга, Бор-Өндөр, Дорноговийн Алтанширээ хоёрын хооронд нэлээн хэдэн км-ийн зөрүү гарахаар ийм л тооцоотой байгаа юм. Дээр нь  Алтанширээ  сум гэдэг бол хөдөө хээр, ямар ч дэд бүтэц нь бий болоогүй ийм газар үйлдвэр барьж эхэлж байна гэж ойлгож байгаа шүү дээ.  Яагаад өмнө нь гарсан засгийн бодлого шийдвэр залгамж чанараа хадгалж болдоггүй юм бэ. Бор-Өндөр чинь хуучин тогтолцооны үед сайтар бодож төлөвлөж, хийсэн дэд бүтэцтэй, усан хангамжийг нь Хэрлэнгээс татсан, 45 км хангалттай усны нөөцтэй татсан, дээр нь төмөр замтай, цахилгаан эрчим хүчнийх нь нөөц бол хангалттай бодож  тооцож хийсэн ийм нөөцтэй, дээрээс нь өнөөдөр түүхий тосны үйлдвэрийн ажилчдын байр орон сууцтай барих тухай Гаалиас чөлөөлөх, НӨАТ-аас чөлөөлөх тухай асуудал бид нар яриад, тэр байр сууцыг барихад Монголоос олдохгүй байгаа түүхий эд материалыг гаднаас импортоор оруулж ирнэ, түүнийх нь гааль, НӨАТ–ыг чөлөөлнө гэж  яриад сууж байгаа байхгүй юу. Гэтэл Бор-Өндөрт чинь 10 мянган хүн амьдардаг, уурхайн үйлдвэрлэлийн  зориулалттай ийм хот, тэнд ажиллаж байгаа хүмүүс нь Оросын мэргэжлийн хүмүүстэй маш  олон жил хамтарч ажилласан, бэлтгэгдсэн боловсон хүчин, хүний нөөц нь тэнд бэлэн байгаа ийм газар шүү дээ.
Яагаад эндээс гэнэтхэн нүүр буруулаад ингээд ийм төсөл маань тийшээ шилжсэн юм бэ? ямар үр ашгийн тооцоо байгаа юм бэ? хэн ч хаанаас нь бодсон ч гэсэн өртөг зардал хэд дахин нэмэгдэхээр ийм л юм бодогдоод байх юм.
Эцэст нь хэлэхэд энэ ТЭЗҮ- гэж  чухал юм байна, ямар ч төсөл хөтөлбөр бол энэ ТЭЗҮ-дээрээ суурилагдаж байх ёстой шүү дээ. Гэтэл энэ маань яагаад өөрчлөгдөөд байдаг юм бэ, өмнө нь батлагдсан ТЭЗҮ яахаараа ач холбогдолгүй болоод ингээд хүчингүй болоод байдаг юм бэ.
Энэ томоохон төсөл хөтөлбөрүүдтэй холбоотой, Оюу толгойтой холбоотой асуудлыг ярья, Дэлхийн хэмжээний том компани үйл ажиллагаа явуулж байгаа гэж байгаа, гэтэл ТЭЗҮ-тэй холбоотой асуудал дээр унаж байгаа шүү дээ. Энүүгээр нь дамжуулаад одоо тэнд орж байгаа хөрөнгө оруулалтыг хэчнээн дахин нэмэгдүүлж байгаа билээ, үүнээс улбаалаад Монголын төр, ард түмэн тэр өндөр өртөгтэй, хөрөнгө оруулалт, зардал, өндөр хүүтэй зээлээс босохооргүй тийм түвшин дээр л байж байгаа шүү дээ. Өнөөдөр ч гэсэн энэ Газрын тосны үйлдвэртэй холбоотой асуудал чинь энэ гашуун үр дагаврыг давтахаар ийм нөхцөл байдал байгаа юм биш үү.
Я.Санжмятав: Ажлын хэсэг  Сумъяабазар сайд хариулна. 
Д.Сумъяабазар: Бат-Эрдэнэ гишүүний асуултад хариулъя. Нэгдүгээрт тэр тээвэрлэлтийн  асуудал гэж байна. Тээвэрлэлтэн дээр дамжуулах хоолой, төмөр зам, авто зам  гэсэн 3  хувилбар дээр л судалгаа хийж оруулж ирэхийг Ерөнхий сайд үүрэг даалгавар болгосон. Тэгээд мэргэжлийн дагуу ложистикийн холбоодуудтай ажлын хэсэг хамтарч ажиллах, ийм дүрэм журмын хүрээнд нөхдүүдтэй хамтраад судалгааг 21 хоногийн дотор яг авто зам, төмөр зам, дамжуулах хоолойн төслөөр аль нь өнөөдөр эдийн засгийн хувьд үр өгөөжтэй юм, аль нь  нийгэм эдийн засагт үр нөлөөтэй юм гэдэг судалгаа 21 хоногийн дараа Засгийн газрын хуралдаанд ороод Их Хуралд танилцуулна.
ТЭЗҮ-тэй холбоотой асуудал ярьж байх шиг байна. Тэр RFC технологи өмнө нь Энэтхэгийн талын хийж өгч боловсруулах шатанд явсан ТЭЗҮ дээр, боловсруулах шатандаа явсан ТЭЗҮ-д  байна. RFC гээд буюу А95, 98, 92-ийг түлхүү гаргах ийм технологи явсан.
 Ер нь  Монгол Улсын хувьд бид нар  аль нь илүү үр өгөөжтэй юм бэ гэдэг судалгааг  мэргэжлийн хүмүүсээр хийлгээд, зөвлөхүүдтэй ярилцаж байгаад ер нь  гидрокрекинг (hydrocracking) гэдэг технологи манай улсад хэрэгтэй юм байна, түлшний гаралтын бараг 60 орчим хувь нь нийт шатахууныг үйлдвэрлээд гарч байгаа бүтээгдэхүүний 60 орчим хувь нь дизель түлш юм байна, 40 орчим хувь нь бензин юм байна, бензиний хэрэглээгээ 40 хувь нь хангах юм байна, үлдэж байгаа цөөхөн хувь дээрээ бид нар онгоцныхоо  бусад түлшийг давхар гаргах ийм эдийн засгийн үр өгөөжтэй технологийг сонгосон юм. Тэгэхээр ТЭЗҮ одоо өөрчлөгдөөд, ТЭЗҮ-г нэмээд, нэмэлт ТЭЗҮ гаргаж байгаа гэж ойлголт бол буруу ойлголт яваад байна.
Ер нь  тэрбум 236 сая ам.долларын өртөгтэйгөөр энэ  үйлдвэрийн  ТЭЗҮ явж байгаа, түүнээс биш ТЭЗҮ-г нэмсэн, өртөг зардал нь өссөн, эхнээсээ  тооцоолол нь энэ тэрбум долларын зарцуулалт Газрын тос боловсруулах үйлдвэр дээр хоёр улсын  хоорондох  Экспорт импортын банкнуудын хооронд ярилцсан асуудал дээр  нефть боловсруулах үйлдвэр гэж угаасаа  байгаагүй шүү дээ.
Эрдэнэбат  ерөнхий сайдын  үед энэ тэрбум долларыг  нефть боловсруулах үйлдвэр дээр ашиглая гэдэг ийм шийдвэр гараад, үүнийг цааш нь Засгийн газрынх нь залгамж чанарыг бас үргэлжлүүлээд бид нар явж байгаа. Технологи зөв сонгохгүй бол таны хэлдэг яг зөв, буруу технологи сонговол энэ үйлдвэр алдагдалд ороод үйл ажиллагаа нь доголдоод, асуудал үүснэ. Тэгэхээр  ер нь Монгол Улсын зүгээс нефть боловсруулах үйлдвэр дээрээ хамгийн зөв технологио сонгосон гэж  та бүхэн ойлгож болно.
Бор-Өндөр дээр өнөөдөр яагаад үйлдвэрийн байршил дээр өөрчилсөн бэ гэж, Бор-Өндөрийн байршлыг бол өмнөх Аж үйлдвэрийн сайд түрүүн хэллээ  Эрдэнэбат сайд гишүүн, сайд байсан тэгээд  Бор-Өндөр  мэдээж үйлдвэрлэлийн түшиц газар мөн үү мөн, гэхдээ Бор-Өндөр дээр бид нар үйлдвэрлэл технологийн тухай хуулийн төслийг оруулаад аж үйлдвэрийн парк ашиглалт дээр Бор-Өндөрийг хөгжүүлье гэдэг ийм бодол байгаа. Ер нь Засгийн газрын тогтоол шийдвэрүүд өмнөхөн гарсан учраас түүнийг үгүйсгээд дахиад нөгөө нүүдэг үйлдвэр шиг бас явж болмооргүй байгаа юм. Нэгэнтээ тогтоол шийдвэр гарсан бол түүнийгээ хэрэгжүүлээд тэгээд эцэс, үр дүнгий нь үзэж, ер нь төслийнхөө үр шимийг хүртэх ёстой гэж бодож байгаа. 
Бор-Өндөрт бид нар Үйлдвэрлэл технологийн парк байгуулах хувилбар дээр  явж байгаа.
Я.Санжмятав:  За гишүүд орж ирнэ шүү, Одоо Эрдэнэбат гишүүн  үг хэлээд тэгээд санал хураалт явагдана. Түрүүн  бараг үгээ хэлсэн дээ.  3 дэмжээд 3 яах үгээ бол. Одоо Эрдэнэбат гишүүн үг хэлнэ, дараа нь санал хураалт явуулна. Гишүүд танхимдаа цуглана шүү.
Д.Эрдэнэбат: Би хоёрхон юм асуух гэсэн юм. Сая хариулчих шиг боллоо. 3 тэрбум төгрөг гааль, НӨАТ-аас чөлөөлөгдөх юм байна тийм үү, үүнийг Сангийн яамнаас асууя гэж бодсон юм. Яг үүн дээр хэлэхэд миний хүсээд байгаа хэдэн тоо,  хугацаа хэллээ л дээ сайд.
11 дүгээр сард ТЭЗҮ чинь бэлэн болох юм байна. 11 сард эцсийн вариантаар гэсэн шүү дээ сая хугацааг  сая надад хэлсэн. 2018 оны бэлэн болсон, одоо  яг бэлэн юм уу ТЭЗҮ чинь , одоо дахиад шинэчилж байгаа юм уу хаашаа юм, за, 3 сард баригдаж эхэлнэ гэж байгаа юм уу, ажлаа тоног төхөөрөмж нь орж ирнэ гэж байгаа юм уу? Би тэгж ойлгосон зөв үү, буруу юу, за за ерөнхийдөө ийм ойлголт авчихлаа. Тэгэхээр манайхан нефтийн үйлдвэр байгуулагдаасай гээд та бүгдийн хэлсэн болгон дээр харанхуй кнопдож байна шүү дээ. Энэ бидний сэтгэл зүрх л юм л даа. Буруу зөвийг нь шүүгээд яах вэ, явчхаасай гээд зарим нь ойлгоогүй ч  гэсэн кноп дараад дэмжээд л явж байгаа байхгүй юу. 
Одоо та нарын үүрэг юу гэхээр за ингээд баахан явлаа, ер нь  ирэх хаврын чуулганаар тэр сонгууль, сонгууль болох болохгүй гээд ерөөсөө падлий байхгүй, энэ уламжлагдаж явах ёстой зүйл, хийх ёстой ажил. Ирэх хаврын чуулганаар яг нефтийн үйлдвэрийн асуудалтай эцсийн зөв тооцоололтой юмыг Их Хурлын чуулганд оруулж ирээч гэж би санал оруулж байна.
4 сард юм уу 5 сард. Энэ бол бидний хувьд туйлын чухал, эцсийн дүгнэлт гаргах цаг хугацаа болно. Нарийвчлаад яг байдал ийм байна гээд, би тэгээд дахиад үгээ  хэлмээр байна. Бидэнд ичиж зовох юм байхгүй шүү, үүн дээр улс төржих сэдэв байхгүй шүү. Бараг 2 тэрбумын төсөв төсөл мөнгө зээлчхээд энэ дээр том шаталт, эрсдэл үүсээд байгаа бол ний нуугүй ярьж байгаад хэдүүлээ зөв гольдрол руу орох тэр алхмыг ардаа нэг ухрах алхмыг бид нар үлдээх ёстой шүү гэж хэлээд байгаа юм. Тэгэхгүй бол ичихгүй бол, энэ дээрээс улс төрөөс болоод унаж, эсвэл ийм болчихно нэгмөсөн улс төрийн ашиг хонжоо авна гэж ингэж зүтгүүлж байгаад асуудалд орохгүйгээр бид нар зайлшгүй урьдчилан сэргийлж, маш  ухаалаг шийдэл гаргах ёстой шүү гэдгийг би зориуд хэлье гэж бодоод байгаа юм.  Өөр юм алга. 
Г.Занданшатар: Үг хэлэх, дэмжсэн дэмжээгүй гурав хүртэлх  гишүүн үг хэлж болно. Үг хэлэх гишүүн байна уу. Үг тасаллаа. Элдэв-Очир гишүүнээр тасаллаа.  Хоёр гишүүн үг хэлсний дараа санал хураалт явуулна. 
Х.Болорчулуун: Гишүүдийн хэлдгээр бид нар нефть боловсруулах үйлдвэртэй больё гээд л юм болгоныг НӨАТ гаалиас чөлөөлөөд байна, сүүлдээ орон сууц барих тэр материал, хотхоны зардлыг хэмнэх үүднээс 3 тэрбум төгрөг хэмнэх гэж байгаа юм байна л даа. Ийм юмыг л одоо Их Хурлаар оруулж ирж байх юм. Энэ  бол бид өчүүхэн зүйл хэлэлцэж цагаа барж байна гэсэн үг. Ний нуугүй хэлэхэд.
Монгол Улсад барилгын материал үйлдвэрлэдэг өчнөөн олон үйлдвэр байна. Энэ хотхоны материалыг Хятадаас бид нар оруулах дээрээ НӨАТ-ыг чөлөөлөх юм ярьж байхаасаа ичих хэрэгтэй.  Би үүнийг дэмжихгүй. Тэгээд худлаа уншуулж байна шүү дээ, гишүүдээр. Энэ НӨАТ-ын татвараас чөлөөлөгдсөнөөрөө төслийн нийт хөрөнгө оруулалт 10 хувиар буурна гэж, тийм юм байхгүй байхгүй юу. Би ерөнхий тооцооллоор нь хараад хэлэхэд үүнийг сая алдаа гарсан байна гэж байна. Ийм худлаа юм хүртэл оруулж ирж уншуулж байна. Үүнийг дэмжихгүй.
Г.Занданшатар: Элдэв-Очир гишүүн.
Л.Элдэв-Очир: Оруулж ирж байгаа саналыг дэмжиж бас үг хэлэх ёстой болж таарч байна. Тэгээд энэ төсөл том төсөл байгаа юм. Монголчуудын   үнэхээрийн олон жил мөрөөдсөн яах аргагүй түрүүний Эрдэнэбат гишүүний хэлдгээр  энэ мөрөөдлөө биелүүлчих юмсан гээд л юм болгон дээр кноп дараад зүтгүүлээд байна. 
Эрдэнэбат гишүүний түрүүний хэлдэг бол үнэн шүү. Ер нь ирэх хавар гэхэд  ТЭЗҮ дээр бас тодотгол хийгээд, ард түмний дунд одоо хуулийг нь баталж өгч байгаа янз янзын хөнгөлөлт эдлэх асуудлыг шийдэж өгч байгаа Их Хурлын гишүүдийг нөхдүүд минь их хүлээлтэд оруулж ерөөсөө болохгүй шүү. Өртгийн тооцоолол бол их хэцүү тооцоолол шүү. Би инженер хүн, бас энэ чиглэлээр тодорхой хэмжээний судалгаа хийж, бас судалж байсны хувьд хэлэхэд ер нь Монгол Улсад нефтийн  үйлдвэр төдийгөөс өдий хүртэл яагаад байдаггүй байсан юм бэ гэдэг асуудал, нэгдүгээрт яах вэ хоёр хөршийн бодлого явж байгаа, нефтийн үйлдвэрээр биеэ даалгачихгүй юмсан гэдэг, хоёрдугаарт Монгол Улс тодорхой хэмжээнд үе үе судлаад ер нь нефтийн үйлдвэр Монголдоо байгуулах юм бол зорилго нь юу  вэ гэхээр нэгдүгээрт стратегийн бүтээгдэхүүн гэдэг утгаараа Монгол Улс заавал нефтийн үйлдвэртэй байх ёстой гэдэг энэ бодлого, хоёрдугаарт үүнийг дагаад яах вэ гэхээр хэрвээ нефтийн  үйлдвэр байх юм бол Хятад, Оросын зах зээлээс бүтээгдэхүүн маань хямд байж чадахгүй учраас улсаас тодорхой хэмжээний татаас өгч, энэ үйлдвэрийг байлгах ёстой гэсэн ийм түрүү түрүүчийн үеийн Засгийн дүгнэлтүүд байдаг юм. Энэ дээр яах вэ гэхээр  Орос, Хятадаас авч байгаа нефтээсээ хямдхан байна гэдэг юмыг та хэд маань болгоомжтой яриарай.
 Эрдэнэбат гишүүний хэлээд байгаа тэр ТЭЗҮ-г тодотгоод бүтээгдэхүүн дээрээ анализаа маш сайн хийх ёстой шүү. Тэгээд юу гэдэг юм 1000 төгрөгт багтана гэж байдаг, ирэх хавар чуулганаар ажил нь эхэлдэг, ТЭЗҮ-д өөрчлөлт орсон гэдэг юм уу ямар нэг байдлаар  буруу зөрүү тооцоолол дээрээ л 2000 төгрөгтэй тэнцэх юм байна гэвэл бас л байдал хэцүү л болно шүү дээ. 
Эрдэнэбат гишүүний хэлж байгаа бол нэг талдаа үнэхээр эх оронч, нөгөө талдаа хэрвээ энэ бүтэхгүй бол гэж араа бодож хэлж байгаа байх гэж би энүүхэндээ бодож л байна. Тийм учраас их айхтар хүлээлт үүсгээд хэрэггүй шүү. Тооцооллуудаа маш нарийн үзэх шатандаа сайн бодолцоорой. Энэ хөнгөлөлттэй зээлүүд бол Монголын ирээдүй төлөх ёстой зээл шүү дээ. Одоо энэ Засгийн газар яах вэ гэхээр өрийг 27,9 тэрбум болгочихлоо ээд бөөн асуудал болж байна. Үүнийг чинь  нэг тэрбум гаран нь одоо 1,3 тэрбум нь энэ рүү орж байгаа шүү дээ. Гэтэл замтай харьцуулахад нефтийн үйлдвэр замыг яах вэ стратегийн бодлогоор өртөг зардлаа нөхнө гэж тооцолгүйгээр Монголд хийгээд байгаа, нефтийн үйлдвэр бол өртөг зардлаа нөхдөг байх ёстой, гэхдээ стандарт хугацаандаа 8-10 жилдээ юм уу, нефтийн үйлдвэр барьж байгаа хөрөнгө оруулалт чинь гаргаж байгаа бүтээгдэхүүнийхээ өртөгт шингэж байж энэ чинь яах вэ гэхээр эцсийн бүтээгдэхүүний маань үнэ гарах ёстой шүү дээ. Тэгэхээр та хэд маань энэ  асуудал дээрээ маш нухацтай сайн ажиллаарай. Шинэ тутам баг ажиллаж байгаа байх. Айхтар том хүлээлт үүсгэж, ялангуяа тэр өртгийн асуудал дээр, үнийн асуудал дээр та хэд маань маш болгоомжтой хандаарай гэж хүсэж байгаа.  
Ямар ч байсан эхний ээлжинд оруулж ирж байгаа 60 хувийнх нь НӨАТ-ын асуудлыг бол дэмжээд л явъя даа. Тэрнээс Болорчулуун гишүүний хэлж байгаа ч зөв. Үндсэндээ  барилгын материалын үйлдвэр Монголд ер нь сайн хөгжиж байгаа шүү дээ. Цементээр бол дотооддоо гэж ойлгож байгаа, за үнийн нь өрсөлдөх чадвар ямар байгаа юм, мэдээж  60 хувьд нь Монголд үйлдвэрлэдэггүй барилгын материал орж ирж байгаа гэж ойлгож байгаа. Тийм болохоор үүнийг дэмжээд явъя. Дахин хэлэхэд ерөөсөө гишүүд бол Монголчуудын мөрөөдлийг биелүүлэхийн тулд энэ үйлдвэрийг бүх шатанд нь дэмжээд л, холбогдох шийдвэрүүдийг нь гаргаад явуулна. Та нөхөд минь  хариуцлагатай байгаарай гэдгийг хэлэхийг хүсэж байна. 
Г.Занданшатар: За гишүүд үг хэлж дууслаа. Одоо Амарзаяа гишүүн, Намсрайн Амарзаяа гишүүн.
Н.Амарзаяа: Би Төсвийн байнгын хорооны хурлын бас хурлаар хэлэлцсэн асуудал, түүний байр суурийн талаар бас нэмэлт тайлбар мэдээлэл өгөхгүй бол болохгүй байна.
Болорчулуун гишүүний  асуусан асуулттай холбогдуулан юу вэ гэхээр энэ  төслийн үзэл баримтлалыг Монгол Улсын Засгийн газраас Уул уурхайн сайд, Сангийн сайд, Хууль зүйн сайд гарын үсэг зурсан. Төслийн үзэл баримтлалын яг тэр нэгдэх практик шаардлагын хамгийн сүүлийн өгүүлбэр дээр ингэснээр Төслийн нийт хөрөнгө оруулалтын зардлыг 10 хувиар бууруулах боломж бүрдэх бөгөөд төрөөс үзүүлж байгаа бодит дэмжлэг болох болно гэдэг асуудлыг сая Төсвийн байнгын хорооны санал, дүгнэлт дээр уншсан байгаа шүү. Тэгэхээр энэ асуудал сая Болорчулуун гишүүний асуусан асуулттай холбогдуулан дараагийн хэлэлцэх эсэх нь дэмжигдээд шийдэгдэх бол дараагийн хэлэлцүүлгээр энэ 10 хувь буурах  энэ зардлынхаа  тооцоо  задаргааг үндэслэлтэй, тооцоололтой, хэрвээ буруу зөрүү  мэдээлэл өгсөн бол үүнийгээ тайлбартай, нотолгоотой ингэж дараагийн хэлэлцүүлэг дээр авч ирэх ийм зүйлийг бас та бүхэнд хэлж байна. Хууль санаачлагчид. За баярлалаа.
Г.Занданшатар: Гишүүд үг хэлж дууслаа. Байнгын хорооны саналаар Нэмэгдсэн өртгийн албан татвараас чөлөөлөх тухай хуулийн төслийг хэлэлцэх нь зүйтэй гэсэн саналын томьёоллоор санал хураана. Гишүүд, санал хураалт явуулъя.
 51,2 хувийн саналаар хэлэлцэх нь зүйтэй гэж шийдлээ. Хуулийн төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын  хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр  Төсвийн байнгын хороонд шилжүүллээ. Дараагийн асуудалд орно. 
Найм. Онцгой албан татвараас чөлөөлөх тухай хуулийн төслийг хэлэлцэх эсэх тухай асуудлыг хэлэлцэнэ. 
Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна. Хүрэлбаатар сайдыг индэрт урьж байна. Чулуунбат нефтийн ханш  илтгэж болохгүй шүү.
Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ. Монгол орны тусгай хамгаалалттай газар нутгийн менежментийг бэхжүүлэх, биологи олон янз байдлыг хамгаалах, орчны бүс дэх орон нутгийн иргэдийн тогтвортой амьжиргааг дэмжих зорилгоор биологийн олон янз байдлыг хамгаалах, уур амьсгалын өөрчлөлтөд дасан зохицох төслийг ХБНГУ-ын 11,5 сая еврогийн санхүүгийн тусламжаар 2015 оноос хэрэгжүүлж байна. Монгол Улсын Засгийн газар ХБНГУ-ын Засгийн газар хоорондын хөгжлийн бодлогын хамтын ажиллагааны 2016 оны хэлэлцээрээр төслийн хэрэгжилтийн үр дүнг өндрөөр үнэлж, төслийн хоёр дахь үе шатыг 19,5 сая еврогийн санхүүгийн тусламжаар  2018 оны хэлэлцээрээр төслийн гурав дахь үе шатын 8 сая еврогийн санхүүгийн тусламжаар  хэрэгжүүлэхээр тохиролцсон. 
Энэ дагуу Биологийн олон янз байдлыг хамгаалах ба уур амьсгалын өөрчлөлтөд дасан зохицох III төслийн Санхүүгийн хамтын ажиллагааны хэлэлцээрийг  2019 оны 6 дугаар сарын 26-ны өдөр байгуулж 2019 оны 10 дугаар сарын 10-ны өдөр соёрхон баталсан.
Санхүүгийн хамтын ажиллагааны хэлэлцээрийн гуравдугаар зүйлд заасны дагуу тус төслийн хөрөнгөөр импортоор оруулах суудлын автомашиныг онцгой албан татвараас чөлөөлөх тухай хуулийн төслийг хэлэлцэн шийдвэрлэж өгнө үү. Баярлалаа.
Г.Занданшатар: Төслийн талаар Төсвийн байнгын хорооны санал дүгнэлтийг Улсын Их Хурлын гишүүн Баттөмөр танилцуулна. Баттөмөр гишүүн индэрт урьж байна.
Б.Баттөмөр:  Улсын Их Хурлын дарга, эрхэм гишүүд ээ. Монгол Улсын Засгийн газраас 2019 оны 10 дугаар сарын 1-ний өдөр Улсын Их Хуралд Биологийн олон янзын байдлыг хамгаалах ба уур амьсгалын өөрчлөлтөд дасан зохицох нь III төслийн Санхүүгийн хамтын ажиллагааны хэлэлцээрээр соёрхон батлах тухай хуулийн төсөлтэй хамт өргөн мэдүүлсэн Онцгой албан татвараас чөлөөлөх тухай хуулийн төслийг хэлэлцэх эсэх асуудлыг Төсвийн байнгын хороо 2019 оны 10 дугаар сарын 15-ны өдрийн хуралдаанаараа хэлэлцлээ. 
 Санхүүгийн хамтын ажиллагааны хэлэлцээрийг соёрхон батлах тухай  хуулийн төсөлтэй хамт өргөн мэдүүлсэн  Онцгой  албан татвараас чөлөөлөх тухай  хуулийн төслийн үзэл баримтлалыг хэлэлцэхийг Байнгын хорооны хуралдаанд оролцсон гишүүдийн олонх нь дэмжиж нэгдсэн хуралдаанаар хэлэлцүүлэх нь зүйтэй гэж үзлээ.
Улсын Их Хурлын эрхэм гишүүд ээ, Биологийн  олон янз байдлыг хамгаалах ба уур амьсгалын өөрчлөлтөд дасан зохицох III төслийн Санхүүгийн хамтын ажиллагааны хэлэлцээрийг соёрхон батлах тухай хуулийн төсөлтэй хамт өргөн мэдүүлсэн Онцгой албан татвараас чөлөөлөх тухай хуулийн төслийн хэлэлцэх эсэх талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг  Та бүхнээс хүсье. Анхаарал тавьсанд баярлалаа.
Г.Занданшатар: За, зочид танилцуулъя. Улсын Их Хурлын гишүүн Занданшатар, Билэгт, Элдэв-Очир нарын урилгаар Баянхонгор аймгийн Нийгмийн ардчилал, Монголын эмэгтэйчүүдийн холбооны төлөөлөгчид  Улсын Их Хурлын үйл ажиллагаа,  Төрийн ордонтой танилцаж байна. 
Та бүхэндээ Улсын Их Хурлын гишүүдийн нэрийн өмнөөс сайн сайхныг хүсэн ерөөе.
Ажлын хэсгийн гишүүдийг танилцуулъя.
Сангийн сайд Ч.Хүрэлбаатар, Батхүү Сангийн яамны Хөгжлийн санхүүжилтийн газрын дарга, Цогтсайхан Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга, Одонтунгалаг Сангийн яамны Хөгжлийн санхүүжилтийн газрын зөвлөх гэсэн байна.
Хууль санаачлагчийн илтгэл болон Байнгын хорооны санал дүгнэлттэй холбогдуулан асуулт асуух Улсын Их Хурлын гишүүд байна уу? Алга байна. Бадмаанямбуугийн  Бат-Эрдэнэ гишүүн асуулт асууна.
Б.Бат-Эрдэнэ: За энэ асуудлыг дэмжиж байгаа. Би Сангийн яам Хүрэлбаатар сайдаас нэг зүйл асуух гээд байгаа юм. Энэ  Засгийн газар ямар бодлого барьж байгаа юм, бага оврын, бага цилиндрийн багтаамжтай, эдийн засгийн хувьд хэмнэлттэй, цаашлах юм бол цахилгаан автомашин, тээврийн хэрэгсэл бол дэлхий нийтийн чиг хандлага болоод эхэллээ шүү дээ. Үүнтэй холбогдуулсан гаалийн онцгой албан татвар, ер нь онцгой албан татвартай холбоотой хөнгөлөх, чөлөөлөх бололцоо байх уу? Нөгөө талд нь энэ онцгой албан татвараас төсөвт авдаг тэр татварын хэмжээг бууруулахгүйгээр зохицуулалт хийж болно шүү дээ. Тансаг хэрэглээтэй, их том цилиндрийн багтаамжтай ийм ЖИП машин хөлөглөдөг улсуудаас нь татварыг нь ёнхойтол авч өгөөд, тэгээд дундаж иргэдийнхээ хэрэглээ талд нь жаахан анхаарах юм бол 2.0 эсвэл 1.6 мотортой машинуудыг нэлээн сайн хөнгөлөөд өгөх юм бол энэ чинь иргэдийн чинь эрүүл мэнд, амьдралын баталгаа, тэгээд хэрэглээ талаасаа бол энэ чинь чухал асуудал шүү дээ. Хэрвээ онцгой албан татварыг нь хөнгөлж, чөлөөлөх ийм бодлогыг хэрэгжүүлж чадах юм бол иргэд чинь найдвартай, шинэ, сүүлийн үеийн технологийн дэвшилттэй унаа машинаар хангагдах, хэрэглэх ийм боломж нээгдэх гээд байна шүү дээ. Тэгэхгүй бол бодит байдал дээр ямар байна. Та бүгд бүгдээрээ мэдэж байгаа. Нийт иргэд маань ихэнх нь 10-аас дээш насжилттай, тэгээд буруу рультэй янз бүрийн зарим нь зөв рультэй ийм ашиглагдаж байсан хуучин хог дээр хаяхаар болсон ийм машиныг л одоо  унаж  нэг юм хөл дүүжилж байна шүү дээ. Тэгэхээр төр бодлого гаргаад энэ бололцоотой, мөнгөтэй сантай улсуудаас нь сайн авч бай, түүнийгээ тэнцвэржүүлэх хэрэгтэй шүү дээ, ийм боломж байна гэж бодоод байдаг. Иргэд хүмүүстэй уулзаж байхад ийм саналыг маш их тавьдаг. Үүн дээр ер нь иргэдийнхээ дундаж давхаргыг нэмэгдүүлэх чиглэлээр жаахан өөд нь дээш татах чиглэлээр авч байгаа бодлого, энэ дотор миний асууж байгаа асуулттай холбогдуулаад  хариулт өгөөч.  Баярлалаа. 
Г.Занданшатар: Хүрэлбаатар сайд асуултад хариулна. 
Ч.Хүрэлбаатар: За Бат-Эрдэнэ гишүүний асуултад хариулъя. Таны хэлж байгаа зарчим бол автомашинаас авах онцгой албан татварын хуульд тусгагдсан. Яг энэ зарчим үйлчилж байгаа, Монголд. Үйлчилж байгаа хууль нь таны хэлсэнтэй агуулга нэг байгаа.
Г.Занданшатар: Дондогдоржийн Эрдэнэбат гишүүн асуулт асууна. 
Д.Эрдэнэбат: Хэлэлцээрийг ерөнхийд нь дэмжиж байгаа. Буцалтгүй тусламж юмыг чинь. Герман угаасаа л дэмжээд туслаад л янз янз болоод байгаа л даа. Тэгэхдээ үүн дээр ийм нэг анхаарал татаад байдаг юм. Би урьд нь хэлж байсан. Ер нь буцалтгүй тусламж, Засгийн газрын шугамаар орж байгаа хөнгөлөлттэй зээлийн хэрэгжилтэд чухам ямар байдаг юм бэ гэдэг нь анхаарал татсан сэдэв. Энэ дээгүүр дэлгэрэнгүй тайлан, юмнууд  ерөөсөө их бүрхэг байдаг юм. Энэ жил дахиад л энэ  хэлэлцээр өргөтгөөд л 8 сая  евро гэж, бага мөнгө  биш л дээ. Тэгээд би  эндээс хэдэн зүйл тодруулах гэсэн юм. 
Одоо энэ үйлчилгээ, энэ мөнгийг хэрэглэж ашиглаж байгаа газар баруун аймгууд байдаг юм билээ. Тэгээд цөлжилтөөс хамгаална гэдэг нь баруун аймаг гэж байгаад, баруун 3 аймаг голдуу ордог юм байна шүү дээ. Увс, Баян-Өлгий, Ховд гээд. Одоо энэ дахиад 3 дугаар шатыг нь хэрэгжүүлэх нь Ховд, Баянхонгор, Говь-Алтай гээд орох юм уу? Энэ яагаад хангайн бүсийн аймгууд багтаж болдоггүй юм бол, ямар ялгаа байна, нэгдүгээрт тэр. 
Хоёрдугаарт, энэ нийт буцалтгүй тусламж ерөөсөө хүний анхааралд өртдөггүй болохоор энэ зөвлөх үйлчилгээ гээд баахан юм үзүүлээд мөнгө аваад явдаг юм байна л даа. Баахан  зөвлөх үйлчилгээ байна. Энэ тусламжийн мөнгөний хэдэн хувийг нь  зөвлөх үйлчилгээ эзэлдэг юм бэ?
Тэгээд одоо ер нь үүний үр дүнг хэзээ бид нар сонсох вэ? Одоо эхний хэрэгжиж байгаа ажлын үр дүн нь  чухам ямаршуухан үр дүн гарсан юм. Тэгээд энд чинь баахан ажлын хувцаснаас эхлүүлээд машин техник, мотоцикл гээд аваад өгдөг юм байна шүү дээ. Үүнийг хэрэгжүүлснээр ер нь олон янзын биологийн  байдлаа хамгаалах юм уу, уур амьсгалын өөрчлөлтийг эерэг болгох, дасан зохицох юм дээр ямар үр дүн гарсан юм бэ? Би бол буцалтгүй тусламжийг сэмээрхэн ингээд нэг хэдэн газраа тарааж өгчхөөд, тоног төхөөрөмж, хувцсаар хангаж өгчхөөд түүнийх нь ард нь жаахан бизнес явчхаад, ингээд сууж байдаг гарууд бий болсон юм биш биз дээ гэж бас сэжиглээд байдаг юм шүү, ний нуугүй хэлэхэд.
Тэгэхээр буцалтгүй тусламжийн үр өгөөж гэдэг юмыг бүгдээрээ дүгнэх цаг нь болсон байх гэж би бодож байна. Нийтдээ ер нь сүүлийн 2012 оноос хойш хэчнээн хэмжээний буцалтгүй тусламжийг ямар ямар хэлбэрээр авсан юм бэ, мөнгөн дүнгээрээ.Үүн дээр хариулт авъя.
Г.Занданшатар: Хүрэлбаатар сайд асуултад хариулна. 
Ч.Хүрэлбаатар: За Байгаль орчны хамгааллын, Байгаль орчны яамны хүмүүсүүд байгаль орчин, аялал жуулчлалын яамныхан тодруулаад хариулах байх. 
Ингээд  3 шаттай хэрэгжиж байгаа энэ төсөл бол тусгай хамгаалалттай газар нутгийн нийтдээ 33 хамгаалалтын захиргаан дээр бүгд дээр хэрэгжиж байгаа. Бүгдэд нь хэрэгжсэн. Нэг аймаг, нэг юуг онцлоод байгаа юм байхгүй. Тэгэхээр бүгд дээр нь хэрэгжиж байгаа, үе шаттайгаар хэрэгжээд явж байгаа ийм зүйл. Тэгэхээр үүн дээр буцалтгүй тусламжаар орж ирж байгаа тэр тусгай хамгаалалттай газар нутгийн хамгаалалтын захиргааг бэхжүүлэх, энэ замаараа байгаль орчноо хамгаалах ийм зориулалттайгаар одоо хоёр талдаа ярьж байгаад, тэгээд ярилцаж тохиролцоод хэрэгжүүлж байгаа төсөл. Тэгэхээр нэг хэсгийг нь илүүд үзээд, бусдыг нь дутуу  үзээд байгаа юм байхгүй шүү гэдгийг хэлье.  
Энэ ажлын хэсэг 87 дугаар микрофон нэлээн тодорхой хариулаад өгөөч.  Ажлын хэсгийн 87 дугаар  микрофон дээрээс Цогтсайхан дарга байгаа байх.
Г.Занданшатар: Ажлын хэсгийн 85 дугаар микрофон.
П.Цогтсайхан: За Байгаль орчин, аялал жуулчлалын хүрээлэн буй орчин, байгалийн нөөцийн удирдлагын газрын дарга, төслийн нэгдүгээр үе шатны  үндэсний захирал  Цогтсайхан, Эрдэнэбат гишүүний асуултад нэмэлт хариулъя.
Биологийн олон янз байдлыг хамгаалах, уур амьсгалын өөрчлөлтөд дасан зохицох төсөл маань 3 шаттай явж байгаа. Нэгдүгээр шатны төсөл маань 2015 оноос 2020 оныг хүртэл хэрэгжих ийм төсөл явж байгаа. Энд бол төв, хангай, зүүн бүсийн 11 хамгаалалтын захиргааны хариуцан хамгаалж байгаа, 15 тусгай хамгаалалттай газар эхний нэгдүгээр үе шатны төсөлд хамрагдаад явж байгаа. 
Энэ  нэгдүгээр үе шатны  төсөл маань 11,5 сая еврогийн төсөл хэрэгжээд, тусгай хамгаалалттай газар нутгийн захиргаадын боловсон хүчнүүдийг чадавхжуулах, тусгай хамгаалалттай газрын захиргаадын техник, тоног төхөөрөмжийг шинэчлэх, тусгай хамгаалалттай газрын менежментийн төлөвлөгөөг хэрэгжүүлэх ийм боломжийг бүрэн хангахаар ийм зорилготой төсөл хэрэгжээд явж байгаа юм. Тэгээд хоёр, гуравдугаар шат нь  яах вэ, баруун бүс, говийн бүс гэсэн ийм бүсчилсэн байдлаар явагдах ийм төсөл байгаа юм. 
Г.Занданшатар: За, зочид танилцуулъя. Улсын Их Хурлын гишүүн  Дуламдоржийн Тогтохсүрэн, Содномын Чинзориг, Янгугийн Содбаатар нарын урилгаар Өвөрхангай аймгийн Нийгмийн ардчилал, Монголын эмэгтэйчүүдийн холбооны тэргүүлэгчид Улсын Их Хурлын үйл ажиллагаа, Төрийн ордонтой танилцаж байна.

Гишүүд асуулт асууж хариулт авч дууслаа. За саналаа хураана. Үг хэлэх гишүүн байна уу, за тэгээд санал хураалт явуулна.
 Хуулийг төслийг хэлэлцэх нь зүйтэй гэж гишүүдийн олонх үзсэн,  Байнгын хорооны саналаар Онцгой албан татвараас чөлөөлөх тухай хуулийн төслийг хэлэлцэх нь зүйтэй гэсэн саналын томьёоллоор санал хураах гэж байна.
За болно,  тэр хэн орж ирж байна. Элдэв-Очир гишүүн орж ирж байна.
За санал хураалт явуулъя. 57,9 хувийн саналаар хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. Дараагийн асуудалд орно. 
Ес. Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг хэлэлцэх эсэх асуудлыг хэлэлцэнэ. 

Хууль санаачлагчийн илтгэлийг Байгаль орчин, аялал жуулчлалын сайд  Цэрэнбатаа танилцуулна. Намсрайн Цэрэнбат сайдыг индэрт урьж байна.
Н.Цэрэнбат: Улсын Их Хурлын дарга, эрхэм гишүүд ээ. Химийн хорт болон аюултай байдлыг импортлох, хил дамжуулан тээвэрлэх тусгай зөвшөөрлийг Аж ахуйн үйл ажиллагааны тусгай зөвшөөрлийн тухай хуульд заасны дагуу байгаль орчин, аялал жуулчлалын яамнаас олгож байна. 
Улсын тэмдэгтийн тухай хууль, улсын тэмдэгтийн хураамжийн хувь хэмжээг тогтоох тухай Засгийн газрын 2011 оны 199 дүгээр тогтоолд заасны дагуу Тэмдэгтийн хураамжийг тусгай зөвшөөрөл авсан аж ахуйн нэгж төлдөг. Химийн болон аюултай бодисын зөвшөөрөл нь химийн бодисын шилжилт хөдөлгөөнийг хянах, нэр төрөл, тоо хэмжээ, импортлогч ашиглагч байгууллагын мэдээллийг бий болгоход чухал ач холбогдолтой. 
Химийн хортой болон аюултай бодисын тусгай зөвшөөрлийг жилд дунджаар 250 гаруй аж ахуйн нэгж байгууллага авч 580-600 сая төгрөгийг төсөвт төвлөрүүлдэг. 2018 онд нийт 2900 орчим нэр төрлийн нэг сая тонн бодисын зөвшөөрөл авсан бөгөөд үүний 49 хувь нь уул уурхайн салбарт, 43 хувийг химийн бодисыг худалдах аж ахуйн нэгжид, 4 хувийг ноос ноолуур, арьс ширний үйлдвэр эрхлэгчид, 3 хувийг барилгын материал үйлдвэрлэгчид, үлдсэн хувийг бусад аж ахуйн нэгж байгууллагуудад оногдож байна. 
Одоо мөрдөгдөж байгаа Тэмдэгтийн хураамжийн тухай хуулийн 21.1.2-т Химийн хорт аюултай бодис импортлох, хил дамжуулан тээвэрлэх тусгай зөвшөөрөл олгоход сая хоёр зуун мянгаас гурван сая төгрөг байна гэж заасан нь бага хэмжээтэй бодис ашигладаг Эрдэм шинжилгээний хүрээлэн, их дээд сургууль, лаборатори, жижиг дунд үйлдвэрлэл эрхлэгчдэд хүндрэлтэй байгаагаас хууль бусаар импортлохыг оролдох, зөвшөөрөлгүйгээс хил дээр ирсэн бодисоо авч чадахгүй байх, хураагдах зэрэг зөрчлийг үүсгэж байна.
Түүнчлэн хэд хэдэн аж ахуйн нэгж нийлж нэг тусгай зөвшөөрөл авах эсвэл гурван сая төгрөг төлөөд нэг зөвшөөрлөөр аль болох ихээхэн хэмжээний химийн бодис авахыг эрмэлзэх болсон нь хяналтыг сулруулах, химийн бодисын хууль бус импортыг бий болгох зэрэг сөрөг үр дагавар гарах шалтгаан болж байна гэж үзэж байна. 

Дээрх хүндрэлийг арилгах зорилгоор Улсын тэмдэгтийн хураамжийн тухай хуулийн 21.1.2-т заасан Тэмдэгтийн хураамжийн дээд, доод хязгаарыг өөрчлөн химийн хорт болон аюултай бодис импортлох, хил дамжуулан тээвэрлэх тусгай зөвшөөрөл олгоход тавин мянгаас хорин сая төгрөг олгохоор хуулийн төсөл боловсрууллаа. 
Улсын тэмдэгтийн хураамжийн тухай хуульд өөрчлөлт оруулснаар орон нутгийн төсөвт үлдэх орлогыг одоогийнхоос 2 дахин нэмэгдэхээр тооцоолол байгаа болно. Хуулийн төслийг дэмжиж өгнө үү, Анхаарал тавьсанд баярлалаа. 
Г.Занданшатар: Цогоо сайдаа санал хураалтын үед орж ирээрэй. Санал хураалтад орж ирнэ биз дээ. За.  Одоо төслийн талаар Төсвийн  байнгын хорооны санал, дүгнэлтийг Улсын Их Хурлын гишүүн Намсрайн Амарзаяа танилцуулна.  Амарзаяа гишүүнийг индэрт урьж байна. 
Н.Амарзаяа: Их Хурлын дарга, эрхэм гишүүд ээ. Монгол Улсын Засгийн газраас 2018 оны 12 дугаар сарын 4-ний өдөр  Улсын Их Хуралд өргөн мэдүүлсэн  Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн хэлэлцэх эсэх асуудлыг Төсвийн байнгын хороо 2019 оны 10 дугаар сарын 15-ны хуралдаанаараа хэлэлцлээ. Улсын Их Хурлаас 2010 онд шинэчлэн найруулж баталсан Улсын тэмдэгтийн хураамжийн тухай хуульд химийн хорт болон аюултай бодис импортлох, хил дамжуулан тээвэрлэх тусгай зөвшөөрөл олгоход нэг сая хоёр зуун мянгаас гурван сая төгрөг гэж заасан нь химийн хорт болон аюултай бодисыг бага хэмжээтэй импортолж, ашигладаг эрдэм шинжилгээний хүрээлэн, их дээд сургууль, лабораториуд худалдан авч байгаа бодисын үнээс хэд дахин их тэмдэгтийн хураамж төлж байгаа нь химийн хорт болон аюултай бодисыг хууль бусаар импортлох, нэг зөвшөөрлөөр аль болох их хэмжээтэй бодис авах сөрөг үр дагаврууд үүсэж байна. 
Иймээс аж ахуйн нэгж, байгууллагад үүсэж буй дээрх хүндрэл бэрхшээлийг арилгах зорилгоор улсын тэмдэгтийн хураамжийн дээд, доод хязгаарыг өөрчлөн химийн хорт болон аюултай бодис импортлох, хил дамжуулах тээвэрлэх тусгай зөвшөөрөл олгоход тавин мянгаас хорин сая төгрөг болгохоор хуулийн төслийг боловсруулсан байна. 
Байнгын хорооны хуралдаанаар төслийг хэлэлцэх үед Улсын Их Хурлын гишүүд асуулт асууж, хариулт авсан болно. Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэхийг Байнгын хорооны хуралдаанд оролцсон гишүүдийн олонх дэмжиж нэгдсэн хуралдаанаар хэлэлцүүлэх нь зүйтэй гэж үзлээ. 
Улсын Их Хурлын эрхэм гишүүд ээ. Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн хэлэлцэх эсэх асуудлаар Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Г.Занданшатар: Ажлын хэсгийг танилцуулъя.
Цэрэнбат Байгаль орчин, аялал жуулчлалын сайд, Цогтсайхан тус яамны Хүрээлэн буй орчин, байгалийн нөөцийн удирдлагын газрын дарга байна.
Хууль санаачлагчийн илтгэл болон Байнгын хорооны санал дүгнэлттэй холбогдуулаад асуулт асуух Улсын Их Хурлын гишүүн байна уу, Эрдэнэбат гишүүнээр  тасаллаа. Дэндэвийн Тэрбишдагва гишүүн асуулт асууна. 
Д.Тэрбишдагва: За баярлалаа. Зарчмын хувьд дэмжиж байгаа. Нэг асуулт байна. Үүнтэй холбоотой шууд биш холбоотой асуудал байна. Химийн хортой болон аюултай бодисуудын ер нь аюултай бодисын хадгалалт, хамгаалалт Монголд байгаа нөхцөл байдал  их хүнд байгаа л даа. Маш хүнд байгаа. Тэгэхээр энэ асуудлаар бид, энэ асуудалтай холбогдуулаад тэгэхээр энд байгаа бодисынхоо нөхцөл байдал дээр тохируулаад орж ирж байгаа бодис дээр яах вэ гэдэг асуудал байгаа юм. Тэгэхээр үүн дээр үүнийг мэдэж байж, химийн хортой болон аюултай бодисуудыг оруулж ирэх, үүн дээр хяналт тавих асуудал яригдана л даа. Тэгэхээр энэнтэй шууд холбоотой биш мөртөө бас холбоотой. Химийн хортой аюултай бодисыг бид хадгалах, түүнийг дахин боловсруулах тийм асуудлууд олон жил яригдаад одоо хүртэл хийгдэхгүй байгаа. 
Энэ нөгөө нэг Улаанбаатар хотыг утаат гэдэгтэй адилхан бид хорт бодисынхоо юм уу аюултай бодисуудын хадгалалт, хамгаалалтад нь анхаараад түүнийг дахин боловсруулах үйлдвэр барихгүй бол энэ ерөөсөө дараагийн том аюул болох гээд байгаа байхгүй юу. Тийм учраас үүнийг, энэ асуудлыг ярьж байгаа үеэр гарцаагүй ярих ёстой асуудал л даа. 
Үүн дээр олон жилийн өмнөөс бид химийн хортой болон аюултай бодисуудыг хоргүйжүүлэх, үйлдвэржүүлэх ийм асуудлыг их олон жил ярьсан. Энэ бол миний мэдэж байгаагаар бол Улаанбаатар хотод газар олддоггүй, Төв аймагт газар олгоно гээд Засгийн газар шийдвэр гаргасан чинь Төв аймгийн нутгийн иргэдийн хурал нь зөвшөөрдөггүй иймэрхүү байдалтай байгаа байхгүй юу. Тэгэхээр оруулж ирэх асуудлыг шийддэг юм байна. Энэ оруулж ирж байгаа бодисуудыг чинь цаашид яах вэ гэдэг асуудал  чинь бид нарын яг аюултай болсон асуудал байхгүй юу. Тэгэхээр би энэ асуудал дээр холбогдуулаад ер нь химийн болон хортой аюултай бодисууд .../минут дуусав/ 
Г.Занданшатар: Энэ чинь холбоотой асуулт, Улсын тэмдэгтийн хураамжийн тухай хэлэлцэж байгаа шүү дээ. Холбогдуулаад биш, яг л энэ хуультай холбогдуулж л. Цэрэнбатаа сайд асуултад хариулна. 
Н.Цэрэнбат: Тэрбишдагва гишүүний асуултад хариулъя. Таны хэлж байгаа үнэн. Одоо аюултай хог хаягдлыг хадгалах, боловсруулах цэг байгуулахын тулд хууль эрх зүйд газаргүй болоод сүүлийн 3-4 жил би лав хөөцөлдөж байна.  Бичгээ явуулсан хариу өгдөггүй. Гол асуудал нь нутгийн өөрөө удирдах ёсны эрх мэдлийн хүрээнд Аюултай хог хаягдлын цэгийн газрыг аймаг, орон нутгийн иргэдийн хурал баталдаг. Манай дээр ийм юм байхгүй гэдгээс болоод одоо Замын-Үүдэд хураагдсан, хугацаа нь дууссан, ихээхэн хэмжээний химийн бодис байгаад байдаг. Ийм хүндрэл бий болчхоод Засгийн газраас сая бас тэмдэглэл гаргаж, орон нутгийн ИТХ, Засаг дарга нарт албан даалгавар явуулсан байгаа. Тухайн аймаг дахь аюултай хог хаягдлын цэгийг яаралтай тодорхойлж, Засгийн газарт мэдэгд гэсэн  ийм юм байгаа. Мөн цэвэрлэх байгууламжтай холбоотойгоор  аюултай хог хаягдал дээр ямар ч байсан  Барилга хот, байгуулалтын яам оруулж ирээд тусгай хэрэгцээнд бас газар авсан ийм ажлууд хийгдэж байна. 
Гол нь нутгийн өөрөө удирдах ёсны эрх мэдлийнхээ хүрээнд шууд энэ цэг дээр аюултай хог хаягдал боловсруулах газар байгуулах, үйлдвэр байгуулна гээд шууд газар шийдэх боломжгүй учраас л ийм хуулийн хайчинд орчихоод байгаа юм. Яг үнэндээ бол орон нутгийн удирдлагууд Иргэдийн төлөөлөгчдийн хурлынхан маань нутаг орноо бохирдуулахгүй гэсэн санаагаар илүү их бохирдуулаад байгаа юм. Уг нь бол энэ 12 сард төсөв хэлэлцэх үеэрээ бүх аймаг Иргэдийн хурал дээрээ аюултай хог хаягдлын газраа бидэнд шийдээд өгчих юм бол яам, олон улсын төсөл, хөтөлбөртэй хамтраад бас энэ асуудлыг нь шийддэг техник, технологийн ажлуудыг эхлүүлэх боломж байгаа гэдгийг хэлье. 

Г.Занданшатар: Дондогдоржийн Эрдэнэбат гишүүн асуулт асууна. 

Д.Эрдэнэбат: Цэрэнбат сайд аа, би энийг чинь яг энэ төслөөр бол дэмжих боломжгүй л юм байна. Би зүгээр энэ дээр нэг хэдэн тодруулга асуугаадахъя. Тэгээд энэ дээр тайлбар өгч чадахгүй юм уу, буруу хамгаалбал би дэмжихгүй гэдгээ хэлчихье. 
Химийн хорт болон аюултай бодис импортлох, хил дамжуулан тээвэрлэх, тусгай зөвшөөрөл олгоход 1.2 саяас  3 сая төгрөг байна гэж заасныг нэмж байгаа юм байна гэж ойлголоо. Тэгсэн нэмж байна гэсэн чинь оруулж ирж байгаа төсөл их сонин. 50 мянгаас 20 сая төгрөг гэж орж ирж байгаа. Өөрөөр хэлбэл чи доод хязгаараа 1 сая 200-аас доод хязгаараа 50 мянга хүртэл бууруулж оруулж ирж байгаа байхгүй юу. Өөрөөр хэлбэл залилан хийж байгаа юм. Хуучин тусгай зөвшөөрлийн чинь хоорондын дээд, доод интервал 1.8 сая төгрөг байсан бол одоо 19 сая 950 мянган төгрөг болж байгаа юм уу? Хаашаа юм. 950 мянган төгрөг. Ийм юм оруулж ирж болохгүй ээ. Ер бол химийн хортой бодисын импортлох энэ асуудал дээр бол бид нар онцгой хатуу хандах ёстой гэдэгтэй би санал нэгдэж байгаа. 

Тэгэхдээ энэ улсын хураамжийг нэмнэ гэдэг нэрийн доор ийм өндөр хязгаартай тоо оруулж ирээд 1.2 сая байсан доод хязгаарыг 50-хан мянган төгрөг болгож оруулна гэж юу яриад байгаа юм? Би бол, хэрвээ та нарын оруулж ирсэн төсөл анхны төслөөрөө цөөхөн хоорондын дээд, доод интервал байсан бол яг энийгээ барьсан зарчмаар л орж ирэх ёстой шүү дээ. Яагаад ийм юм орж ирдэг юм? 5 саяас гэсэн бол би ойлгоно. 10 саяас гэсэн бол ойлгоно. Доод хязгаар. Дээд тал нь 20 сая байж байгаа юм бол доод тал нь 10 сая байж болно. Энэ зарчмын зөрүү ерөөсөө байхгүй. Химийн хортой бодис л бол, аюултай бодис бол аюултай бодис. Түүнээс биш энэний их, бага хэмжээ гэж тэр юмтай зөрүүтэй юм бол гарахгүй шүү дээ. Ундаа, архи 2 бол өөр. Ундаа, пиво 2 өөр гэдгийг бид ойлгоно. Тэгэхдээ хорт бодис гэдэг зарчмын зөрүү байхгүй ээ. Тийм учраас энэ тоогоо эргэж хараач. 

Энэ тоогоо нэг бол өөрчилье, өөрчилж болох юм уу, үгүй юу гэдэг тайлбараа хэлээч. Яахаар 20 саяын хураамж авдаг. Нэг хэсэг нь 50-хан мянган төгрөгийн хураамж авахаар оруулж ирж байгаа учрыг нь тайлбарлаж өгөөч ээ. Тийм учраас би ийм өсгөсөн нэрийн доор иймэрхүү залилангийн шинжтэй тоо орж ирж байгааг бол би дэмжихгүй гэдгээ би хэлчихье.  

Г.Занданшатар: Цэрэнбат сайд асуултад хариулна. Одоо яг ийм бодлогын мэтгэлцээнүүд л өрнөж байх ёстой байгаа юм шүү. Асуулт, хариулт бол. Цэрэнбат сайд асуултад хариулна. 

Н.Цэрэнбат: Аливаа юм нь дээр залилан гээд байх хэрэг байхгүй байх, нэгдүгээрт. Монгол Улсад мөрдөгдөж байгаа хууль бид нар шилжилтийн эдийн засгийн үед ерөнхий хуулиудтай, нарийвчилсан тусгайлсан хууль байхгүй байсан. Ийм учраас детальчилж нарийвчилж өгч байгаа юм. 

Яагаад вэ гэвэл Геологийн төв лаборатори, Гялс гэж 2 компани нэг нь 90 кг бодис импортолсон, нэг нь 1 тонныг импортолсон. Төлж байгаа мөнгө нь яг ижилхэн байгаа. Тэгэхээр бидэнд байгаа нөгөө эрдэм шинжилгээний хүрээлэнгүүд чинь 1.2 сая төгрөгийг төлөөд 90 кг авч байхад арилжааны бизнес хийдэг химийн бодисын компаниуд чинь яг ижилхэн 1.2 сая төгрөг төлж байгаа. Дээр нь батлагдаж байгаа хуулиараа 1000 хүртэлх бодис импортлоход, 1000 кг хүртэл импортлоход 1.2 сая гэчхээд байгаа юм. Бид нар яаж байгаа вэ гэхээр 50-100кг, 100-1000 гэдэг шкал тогтооё. Тэгж байж бид нар энэ аюултай л гэж нэр орчихоор бүх юм аюултай биш. Судалгаа шинжилгээ хийх хэрэгтэй байна. Янз бүрийн туршилтууд хэрэгтэй байна. Энэний үр дүнд бид нар асуудлаа тодорхой болгодог үүднээс явъя гэж байгаа юм. Өмнө нь 200 тонноос дээшээ бол 3 сая төгрөг төлдөг байсан, жишээлбэл. Одоо энэнд бид нар 4 сая болгоё гэж байгаа. Одоо 10 тонн, 20 тонн химийн бодис оруулж ирж байгаа компаниуд нь 20 сая төгрөгийн хураамж төлдөг больё л гэж байгаа юм. Тэгээд энэ нарийвчилж детальчилж өгч байгаа юм. Тэгэхгүй бол бидэнд байгаа хүндрэл юу вэ гэхээр нэг бол их өндөр дүн тавьчихдаг. Одоо усны бохирдлын хууль дээр ч гэсэн гаргаад бид нар алдааг зассан шүү дээ. Доод лимитийг нь багасгаж өгөөд бүх хүн бүртгэлтэй, хяналт доор байдаг болгоод цаашид нийтлэг томоохон хэрэглэдэг аж ахуй нэгж нь илүү мөнгөө төлөөд явдаг ийм л түвшин рүү очиж байгаа юм. Ийм учраас бас одоо дэлгэрэнгүй тайлбар маань тэгж нарийвчилж өгч байгаа юм. Түүнээс биш шууд 5 кг оруулсан ч, 50 кг оруулсан ч 1сая 200 мянга байдаг байсан бол энийг нь буулгаж өгье л гэсэн ийм концепци, зарчмын дагуу явж байгаа юм гэдгийг хэлье. Баярлалаа. 

Г.Занданшатар: Эрдэнэбат гишүүн нэг минут тодруулъя. 

Д.Эрдэнэбат: Цэрэнбат сайдаа наадах чинь залилан мөн л байна шүү дээ. 20 саяыг хэзээ ч компани төлөхгүй за юу. 1000 кг-аар таны хэлж байгаагаар оруулж ирэхгүй. Одоо наадахыг чинь тогтоох юм бол хүн болгон 50 мянган кг-ийг оронд 10 компани хийгээд, тэгээд наад хортой бодис чинь бүр их хямдхан орж ирнэ. Үгүй, сая тэгж л ярилаа шүү дээ. Энд тоо хэмжээ хамаа байхгүй шүү дээ. Хорт бодисынх нь өөрийнх нь тухай ярьж байгаа болохоос биш хорт бодисын их, багын хэмжээнд ерөөсөө хамаа байхгүй. Харин тэгээд яагаа вэ, тэмдэгтийн хураамж чинь шүү дээ. Тэгээд тэмдэгтийн хураамжийг чинь одоо та нар яаж авах вэ гэхээр ерөөсөө бага кг-аар авдаг тэмдэгтийн хураамжийг аваад, тэгээд явна гэсэн үг шүү дээ. Тэгнэ наадах чинь угаасаа. 

Г.Занданшатар: Цэрэнбат сайд асуултад хариулъя. 

Н.Цэрэнбат: Монгол Улсын мөрдөгдөж байгаа хуулиар химийн хорт болон аюултай бодис импортлох, хил дамжуулан тээвэрлэх тусгай зөвшөөрөл гэж юм олгож байгаа юмаа гол нь. Тэр тусгай зөвшөөрөл дээр импортлох эзлэхүүн нь байдаг юм. Гол нь. Энэ аж ахуй нэгж жилд хэдэн тонн, ямар төрлийн бодис оруулах гэж байгаа юм гээд. Тэрэнд нь үндэслэсэн тэмдэгтийн хураамж юм. Түүнээс биш нэгтгэгдээд байгаа юм биш. Гол асуудал нь сүүлийн жилүүдэд эрчимтэй үйлдвэрлэл, технологийн өсөлтийг дагаад томоохон оруулж ирж байгаа аж ахуй нэгжтэй яг ижилхэн эрдэм шинжилгээний байгууллага, бусад жижиг аж ахуйн нэгжийн тэмдэгтийн хураамж маань одоо ижилхэн байгаад байгаа учраас жигд болгоё гээд байгаа юм л даа. Түүнээс биш таны хэлээд байгаагаар багцад ороод доошлох юм байхгүй. Тэгэхээр бас танд мэдээлэл дутуу байх шиг байна. Энийг албан ёсоор танд хүргүүлье. 

Г.Занданшатар: Чи тэгээд тохиолдол болгон дээр тэмдэгтийн хураамж төлнө гэдгийг. Тийм. Тэрийгээ тодруулахгүй юу. Бадмаанямбуугийн Бат-Эрдэнэ гишүүн. 

Б.Бат-Эрдэнэ: Тэгэхээр би яг энэ өмнөх асуудал хэлэлцэж байхад бас үүнтэй холбоотой асуудлыг тавьсан юм л даа. Тэгэхээр өнөөдөр энд бол хураамж, татвар 2 чинь нэг ойлголт гэж ойлгоод байгаа шүү дээ. Тэгэхээр энийг одоо өөрчлөхтэй холбоотой асуудал яригдаж байна. Химийн хорт бодисын тэмдэгтийн хураамжтай холбоотой асуудлаар гэхэд энэ танилцуулгад дурдагдсанаар бол 2800 нэр төрлийн 839 мянган тонн ийм одоо хорт химийн бодисыг импортоор гаднаас оруулдаг, ашигладаг гэсэн ийм тоо, мэдээ байна л даа. Тэгээд энэний бол 47 хувийг нь уул уурхайн салбар, 40 хувийг нь химийн үйлдвэрлэл, химийн бүтээгдэхүүн борлуулах ийм компаниуд хэрэглээд, тэгээд энэнд чинь бол ноос ноолуур гэхэд 4 хувьтай, барилгын материал гэхэд 3 хувьтай энэ химийн хорт бодисыг ашигладаг ийм тооцоо байна л даа. Тэгээд бусад хувийг нь бол үлдсэн хувийг нь гэхээр зэрэг нөгөө лабораториуд, эрүүл мэндийн энэ эмнэлгийн шинжилгээ, үйлчилгээний өөр сургууль, эрдэм шинжилгээний хүрээлэнгүүд ингээд ашиглах нь л дээ. Тэгэхээр ийм зөрүүтэй байгаа учраас саяны тэр Эрдэнэбат гишүүний асуугаад байгаа энэ хооронд дахь зөрүү чинь хэт зөрүүтэй, тэгээд тэндээсээ тэмдэгтийн хураамжаа яаж тооцож авах, энэ зохицуулалт нь ойлгомжгүй байгаа юм биш үү л гэж би бол ингэж ойлгоод асуугаад байна л даа. Энэ дээр нэг зүйл хэлээч ээ. 

Тэгэхээр энэ хураамжийг одоо жишээлэх юм бол 1 сая 200 мянгаас 3 сая төгрөгийн хооронд байсан хураамжийг 50 мянгаас 20 сая төгрөгийн хооронд болгоод нэмэгдүүлж болж байна шүү дээ. Тэгэхээр би бол Сангийн яамнаас асуугаад байгаа юм нь автомашинтай холбоотой юм нь дээр энэ татварыг жишээлбэл том хүчин чадалтай мотортой автомашины татварыг нь онцгой татварыг нь нэмэгдүүлээд бага хүчин чадалтай энэ экологийн хэрэглээний автомашиныг нь татварыг нь онцгой татварыг нь багасгаад өгөх тийм боломж байхгүй юу гээд асуухаар зэрэг ерөөсөө татварт бол хөдөлгөөн оруулах энэ бол хаалттай. Бид мөрийн хөтөлбөрөөр ингээд хаачихсан гээд ингээд хариулт өгөөд байна л даа. Ийм юм байгаа юм. Нэг. 

Хоёрдугаарт бол Их Хурлын дарга, одоо би Ёс  зүйн дэд хорооны даргын хувьд бол энд яг ингээд сахиад сууж байдаг, би нэрийг нь хэлсэн ч болно. Цөөхөн хэдэн гишүүд сууж байгаа шүү. Тэгээд энэ хүмүүс бол энэ хэлэлцэж байгаа асуудлаар асуулт асуух, байр сууриа илэрхийлэх тийм боломжийг нь хангаж өгөх ёстой. Тэгэхгүй бол одоо ингээд Их Хурлын ирцийг бүрдүүл. Өглөө ирээд орой хамгийн сүүлийн асуудал хэзээ хэлэлцэж дуусна уу, тэр болтол сууж байдаг энэ хүмүүсийг одоо ингээд чичлээд байж бол таарахгүй гэж би ингэж бодож байгаа юм. Харин энэ 2016 оны сонгуулиас хойш энэ хуралдаа ирдэггүй, оролцдоггүй, гадна, дотно хаана явж байгааг нь мэдэхгүй, зугаалаад явж байдаг. Эсвэл энд өглөө орж ирээд картаа уншуулж бүртгүүлчхээд тэгээд өдөржингөө алга болдог энэ нөхөд бол судалгаанд бүгд одоо цагтаа нартайгаа, нэртэй устайгаа гарчихсан байгаа шүү. Энэ хүмүүстэйгээ одоо асуудал ярих ёстой шүү. Тэгж байж бид нар бол энэ ажлыг жаахан урагш нь явуулахгүй бол шударга ёсны зарчим гэж байх ёстой биз дээ? 

Г.Занданшатар: Цэрэнбат сайд асуултад хариулъя. 

Н.Цэрэнбат: Бат-Эрдэнэ гишүүний асуултад хариулъя. Энэ яг таны хэлсэн концепци, зарчим байгаа юм л даа. Их химийн бодис хэрэглэж байгаа бол их мөнгө төлнө, бага хэрэглэвэл бага төлнө гэдэг ийм зарчим орж байгаа. Дээрээс нь энэ хууль маань 2010 онд батлагдахад энэ тогтоож байсан хэм, хэмжээ маань одоо бидний сүүлийн 9 жилийн эдийн засаг, үйлдвэр, технологийн өсөлт, хэрэглээтэй уялдуулаад одоо бид өөрчлөхөөс л аргагүй болчихоод байгаа юм. Нэмэгдүүлэхийг нь нэмэгдүүлээд явах ёстой. Ийм учраас одоо энэ бол бусад гишүүдийн яриад байгаа шиг хэн нэгэнд нь давуу тал олгосон биш, бохирдуулагч болон химийн бодис ашиглаж байгаа л бол мөнгөө илүү төлнө. Цаашид энэ ногоон хөгжил, байгальд ээлтэй техник, технологи нэвтрүүлэх тусам энэ төлбөр хураамж нь багасдаг ийм систем рүү оруулж байгаа учраас гишүүд энийг дэмжиж өгөөрэй гэж хүсье. Баярлалаа. 

Г.Занданшатар: Гишүүд асуулт асууж, хариулт авч дууслаа.  


Санал хураалт явуулна. Тэрбишдагва гишүүн үг хэлнэ. Тэрбишдагва гишүүн үг хэлнэ. Тэгээд санал хураалт явуулна. 

Д.Тэрбишдагва: Баярлалаа. Энэ 2800 гаруй нийтдээ 839 мянган тонн. Энэ чинь миллард тонн орчим хортой химийн бодисууд орж ирж байгаа учраас энэ тэмдэгтийн хураамж дээр ялгавартай хандаж тэмдэгт дээр нэмэх нь бол гарцаа байхгүй зөв л дөө. 

Их Хурлын дарга аа, би бол аминдаа бодлогын дискуссия, бодлогын маргалдаан явуулах гэдгийг нь бол нийтдээ одоо 839 сая тонн ийм бодис орж ирж байгаа тохиолдолд, ийм учраас Монгол чинь өөрөө жил болгон ингэж орж ирж байна гээд боддоо. Тэгэхээр бид чинь нөгөө химийн аюултай, хортой бодисуудыг дахин боловсруулдаг, хадгалдаг, хамгаалдаг тийм юм байхгүй учраас энд бол гарцаа байхгүй бодлогын хувьд бол хоорондоо уялдаа холбоотой байгаад байгаа юм. 

Тэгэхээр 839 сая тонн хортой бодис орж ирж байдаг. Гэтэл бид өнөөдөр яг ямар хэмжээний бодисууд хадгалагдаад байна гэдгийг их олон жил яриад энэ чинь бүр дэлбэрэх хэмжээнд, аюултай хэмжээнд болчихсон байгаа учраас энэ дээрээ энэнтэйгээ уяж, янзалж энийгээ ийм үйлдвэрлэлийн асуудлыг яг ийм үед нь бас давхар ярьж болдоггүй юм уу гэдэг чинь ерөөсөө бодлогын хувьд уялдаа холбоотой юм л ярьж байгаа шүү дээ. Тэгээд би сая ингээд л түрүүн ингээд сууж байхад өглөө хүмүүс ирэхгүй. Өдөржингөө хуралд суучихна. Тэгээд 37, 38-н хүн хуралд нь суугаад тэр орж байгаа хүмүүс нь бол ажилд нь идэвхтэй оролцоод, ярьж байгаа, хэлж байгаа асуудлын зөв бурууг нь бас нэг ойлголцуулаад ард түмэнд зөв мэдээлэл өгүүлчихье гэсэн үүднээс аминдаа асуулт тавиад ингэхээр одоо кноп салгаад хэрэггүй ээ. Бид бол энэ зүгээр нэг таних мэдэхүйтэй юм биш. Энэ аюултай хорт бодис болон химийн бодисоор олон жил ярьж байгаа хүний хувьд бол энийг нэг цааш нь цэгцэлчих юмсан. Ялангуяа энэ тэмдэгтийн хураамж ярьж байгаа үед нь бол ийм их юм орж ирж байна шүү гэсэн үүднээс харин... /үг тасрав/

Г.Занданшатар: Тэмдэгтийн хураамжийн талаар саналыг дэмжих дэмжихгүй үг хэлнэ шүү. 

Д.Тэрбишдагва: Та ингээд

Г.Занданшатар: Анхаарууллаа. 

Д.Тэрбишдагва: Тэгвэл бид одоо картаа сугалаад гаръя л даа. Үг хэлүүлэхийг нь хориод байх юм бол. 

Г.Занданшатар: Тэгээ тэг. 

Д.Тэрбишдагва: Та тэгээд 30 хэдэн хүмүүсийг нь хураагаад. Ирдэггүй 30 хэдэд нь юм хэлэхгүй. Үг хэлэхээр... /минут дуусав/

Г.Занданшатар: Санал хураалт. Одоо санал хураалт явуулна. 

Байнгын хорооны саналаар Улсын тэмдэгтийн хураамжийн тухай хуульд өөрчлөлт оруулах тухай хуулийн төслийн хэлэлцэх нь зүйтэй гэсэн саналын томьёоллоор санал хураалт явуулна. 

Хөөе. Тэр хоёр. Аюурсайхан гишүүн ээ, Цогтоо сайд аа. Санал хураалт. 

Санал хураалт дэмжигдсэнгүй ээ. Энэ санал уналаа. Хууль буцаагдлаа. 

Дараагийн асуудалд орно. 

Зочид танилцуулъя. 

Баянхонгор аймгийн Эрдэнэмандал сургуулийг 1999 онд төгсөгчдийн төлөөлөгчид Улсын Их Хурлын үйл ажиллагаа, төрийн ордонтой танилцаж байна. 

Та бүхэнд сайн сайхныг хүсэн ерөөе. Улсын Их Хурлын гишүүд.

Яах вэ, ахиад боловсруулаад дахиад өргөн барь, одоо яая гэх вэ. Дараагийн асуудалд орно. 

Арав. Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийн танилцуулгыг ямар ч байсан сонсъё.

Үгээ авчихаад дуусгасан нь дээр биз дээ. Дараагийн асуудалд орно. 

Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг хэлэлцэнэ. 

Хууль санаачилгын илтгэлийг Уул уурхай, хүнд үйлдвэрийн сайд Сумъяабазар танилцуулна. 

Д.Сумъяабазар: Их Хурлын дарга, эрхэм гишүүд ээ, 

Монгол Улсын Их Хурлын 2017 оны 11 дүгээр тогтоолоор баталсан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлд Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг боловсруулж 2017-2018 онд Улсын Их Хуралд өргөн мэдүүлэхээр тусгагдсан байдаг. Монгол Улсын Их Хурлын 2003 оны 54 дүгээр тогтоолоор баталсан Үйлдвэрлэл, технологийн парк байгуулж хөгжүүлэх үндсэн чиглэлд үйлдвэрлэлийг хөгжүүлэх бодлогын хүрээнд гадаад зах зээлд өрсөлдөх чадвартай экспортын бүтээгдэхүүний үйлдвэрлэлийг дэмжих, оюуны багтаамжтай өндөр технологийг хөгжүүлэх, бүс нутгийн тогтвортой хөгжлийг хангахад дэмжлэг үзүүлэх, дэлхийн зах зээлд Монгол Улсын оролцоог нэмэгдүүлэх зорилгоор үйлдвэрлэл, технологийн паркыг байгуулахаар анхны бодлогын бичиг баримт батлагдсан. 

Мөн одоогийн хүчин төгөлдөр мөрдөгдөж үйлчилж байгаа Үйлдвэрлэл, технологийн паркийн эрх зүйн байдлын тухай хууль нь 2009 онд батлагдаж парк байгуулах эрх зүйн үндсийг тодорхойлсон. Гэвч хууль батлагдсанаас хойших хугацаанд Засгийн газраас 5 хуулийн этгээдэд паркийн үйл ажиллагаа эрхлэх тусгай зөвшөөрлийг олгосон боловч үйл ажиллагаа нь эхлэх төдий, шаардлагатай хөрөнгө оруулалтыг татаж чадаагүй байна. Цаашид үйлдвэр, технологийн паркийн үйл ажиллагаанд мөрдөж буй бодлогын болон эрх зүйн баримт бичгүүдийн хоорондын зөрчлийг арилгах, хэрэгжүүлэх механизмыг тодорхойлох, үйлдвэрлэл технологийн паркт хөрөнгө оруулалт татах, паркийн нэгжийн үйлдвэрлэлийн үр ашгийн нэмэгдүүлэх, тасралтгүй хөгжлийг хангах, улмаар паркийн үйл ажиллагааг эрчимжүүлэх зорилгоор Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай асуудал, шаардлага үүсээд байна. 

Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт орсноороо хууль хоорондын зөрчлийг арилгаж, хуулийг хэрэгжүүлэх механизм оновчтой болж паркийн үйл ажиллагаанд төрийн зүгээс бодлогын болон татвар, санхүүгийн дэмжлэгийг үзүүлэх эрх зүйн орчин бүрдэнэ. Түүнчлэн шинэ дэвшилтэд техник, технологийг нэвтрүүлж нутагшуулах, гадаад дотоодын хөрөнгө оруулалт татах, үйлдвэрлэл цогцоор хөгжих боломж бүрдэж ажлын байр нэмэгдэж улмаар бүс нутгийн нийгэм, эдийн засгийн хөгжлийг түргэсгэнэ. Иймд үйлдвэр технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг Улсын Их Хурлын нэгдсэн чуулганаар хэлэлцэн дэмжиж өгөхийг хүсье. Эрхэм гишүүдэд баярлалаа. 

Г.Занданшатар: Эдийн засгийн байнгын хорооны санал, дүгнэлтийг Улсын Их Хурлын гишүүн Болорчулуун танилцуулна. 

Х.Болорчулуун: Улсын Их Хурлын дарга, эрхэм гишүүд ээ, 

 Эдийн засгийн байнгын хорооны 2019 оны 10 дугаар сарын 16-ны өдрийн хуралдаанаар Монгол Улсын Засгийн газраас 2019 оны 03 дугаар сарын 19-ний өдөр өргөн мэдүүлсэн Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг хэлэлцэж санал, дүгнэлтээ танилцуулж байна. 

Төсөл санаачлагч нь Үйлдвэрлэл, технологийн паркийн харилцааг зохицуулж буй хууль хоорондын зөрчлийг арилгах, судалгаа шинжилгээний үр дүнд суурилан үйлдвэрийг хөгжүүлэх шинэ дэвшилтэд техник, технологийг нэвтрүүлэх, нутагшуулах, технологийн тасралтгүй хөгжлийг хангах, санхүүжилтийн эх үүсвэрийг бүрдүүлэх, төрөөс паркийн удирдлага, нэгжид үзүүлэх дэмжлэгийг тодорхой болгох, паркт хөрөнгө оруулалт татах, бизнес эрхлэх тогтвортой эрх зүйн орчныг бүрдүүлэх зорилгоор тухайн хуулийн төслийг санаачилсан.

Байнгын хорооны хуралдаанд оролцсон гишүүдийн олонх хуулийн төслийн үзэл баримтлалыг чуулганы нэгдсэн хуралдаанаар хэлэлцүүлэхийг дэмжиж, Улсын Их Хурлын гишүүн Жадамбын Бат-Эрдэнэ, Баагаагийн Баттөмөр, Дэндэвийн Тэрбишдагва, Мөнхөөгийн Оюунчимэг, Дондогдоржийн Эрдэнэбат нар дараах саналын гаргалаа. 

1.Гадаад, дотоод зах зээлд гарах бодлоготой уялдуулан үйлдвэр, технологийн паркийг хөгжүүлэх, 
2.Татварын хөнгөлөлтийн асуудлыг сайтар судалж, хуулийн төсөлд тусгах
3. Үйлдвэр, технологийн паркийг хөгжүүлэх бодлого, хэрэгжилтийн асуудлыг хариуцсан институтийг тодорхой болгож, бодлогын нэгдмэл байдлыг хангах чиглэлээр холбогдох зохицуулалтыг хуулийн төсөлд тусгах, 
4.Хүнс, хөдөө аж ахуй, хөнгөн үйлдвэрийн яам, Сангийн яам, Үндэсний хөгжлийн газрыг оролцуулсан өргөтгөсөн ажлын хэсгийг байгуулан ажиллах. 
Улсын Их Хурлын эрхэм гишүүд ээ, 

Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай болон хамт өргөн мэдүүлсэн Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Үл хөдлөх хөрөнгийн албан татварын тухай хуульд нэмэлт, өөрчлөлт оруулах тухай, Аж ахуй нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай багц хуульд нэмэлт, өөрчлөлт оруулах тухай, Үйлдвэрлэлийг дэмжих тухай хуульд нэмэлт, өөрчлөлт оруулах тухай хуулийн төслүүдийг хэлэлцэх  эсэх талаар Байнгын хорооны санал, дүгнэлтийг хэлэлцэн шийдвэрлэж өгнө үү. 

Анхаарал тавьсанд баярлалаа. 

Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух гишүүн байна уу? 

Баттөмөр гишүүнээр тасаллаа. 

Сандагийн Бямбацогт гишүүн асуулт асууна. 

С.Бямбацогт: Баярлалаа. Тэгэхээр манай улсад хамгийн олон жил бас яригдаад явдаггүй хэдэн асуудал байгаа л даа. Бүсчилсэн хөгжлийн үзэл баримтлал гээд одоо бүс нутгууддаа тулгуур төвтэй болно. Бүсчилж хөгжүүлнэ гээд олон жил ярьж байгаа. Явдаггүй. Эдийн засгийн чөлөөт бүс, худалдааны чөлөөт бүс байгуулна гээд одоо Замын-Үүдийн чөлөөт бүс, Алтан булгийн чөлөөт бүс, Цагаан нуурын чөлөөт бүс гээд ерөөсөө явдаггүй. Үйлдвэр, технологийн парк, аж үйлдвэрийн парк байгуулна гээд одоо бас олон асуудал ярьдаг. Яг одоо өнөөдөр бодитой ажил болсон юм байдаггүй. Тэгэхээр үйлдвэр, технологийн паркийн тухай хуульд бас өөрчлөлт оруулах гэж байгаа юм байна. Одоо тэгээд энэ хуульд өөрчлөлт орсноор явдаггүй энэ үйлдвэр, технологийн парк, аж үйлдвэрийн паркийн ажлууд маань хэрхэн яаж вэ? Өнөөдөр яг хэдэн үйлдвэр технологийн парк хаана, хаана байгуулагдсан байна. Ямар эрх зүйн орчин үйлчилж байна. Одоо эрх зүйн орчноо өөрчлөөд, сайжруулаад ингээд явснаараа ямар дүн гарах юм. Энэ дээр нэг тодорхой хариулт өгөөч. Яг үнэхээр одоо өнөөдөр ямархуу нөхцөл байдалтай байгаа юм. Энэ хуульдаа тодорхой өөрчлөлт хийсний дараа ямар үр дүн, ямар ач холбогдолтой болно гэж үзэж байгаа юм?

Хамгийн гол нь бодитой үр дүн гардаг л баймаар байна л даа. Бүсчиллээд одоо бас тодорхой бодлогын хэмжээнд зохицуулалтыг нь хийгээд, бүс нутаг бүртээ тодорхой аж үйлдвэрийн парк, үйлдвэр технологийн парк, ярьж байгаа тэр хүнд үйлдвэрийн болон хөнгөн үйлдвэрийн парк гээд энийг бас төрөлжүүлэх, харьцангуй одоо тэр үйлдвэр, технологийн паркууд нь хороондоо уялдаатай ажиллах, инноваци тэгээд дээрээс нь тэр класстираар хөгжих бололцоо, боломжийг нь бий болгох тодорхой татварын бололцоо боломжийг бүрдүүлж өгөх гээд олон асуудлууд байх байх. 

Үнэхээр одоо хууль батлаад байдаг. Нөгөө паркууд маань байгуулагддаггүй. Паркууд нь бусад нөхцөл байдалтай, бусад үйлдвэрүүдтэйгээ ижилхэн орчинд ажиллаад байх юм бол дахиад бас паркууд байгуулагдахгүй байх. Тэгэхээр жирийн үйлдвэрүүдтэй харьцуулах юм бол энэ үйлдвэр, технологийн паркууд үйл ажиллагаа явуулснаар ямар давуу талууд, ямар боломжууд аж ахуйн нэгж байгууллагуудад бий болох юм? Энэ дээр нэг маш тодорхой хариултыг олон нийтэд өгмөөр байгаа юм. Тэгэхээр үйлдвэр, технологийн парк гээд ярьдаг нэг тусдаа хашаа татах байх, хашаанд нь орчихвол бусдаас ямар давуу талтай болохыг нь мэддэггүй. Хөрөнгө оруулдаггүй. Үүнийгээ хэрхэн одоо яаж цаашдаа энэ хууль батлагдсаны дараа бас яаж бас бүс нутгаар нь бүсчилж хооронд нь өрсөлдүүлэхгүй боломжийг бий болгох дээрээс нь бас хооронд нь ажлыг нь уялдуулах, хөнгөн үйлдвэрийн болон хүнд үйлдвэрийн гэж яаж ангилах, ялгах ямар бодлого байгаа? Энэ талаар бас нэг тодорхой хариултыг өгөөч ээ гэж хүсэж байна. 

Г.Занданшатар: Сумъяабазар сайд асуултад хариулна. 

Д.Сумъяабазар: Бямбацогт гишүүний асуултад хариулъя. 

Ер нь бол одоогийн байдлаар яг хүчин төгөлдөр үйл ажиллагаа явах онцгой зөвшөөрөлтэй, дэмжлэгээ авсан 5 үйлдвэр, технологийн парк байгаа. Баянговь гээд Тавантолгойн хажууд үйлдвэр, технологийн паркийг байгуулж байсан. 2015 оны 05 сарын Засгийн газрын хуралдаанаар. Дарханы үйлдвэр, технологийн парк, Эрдэнэтийн технопарк, Багануурын үйлдвэр, технологийн парк, Налайхын үйлдвэр технологийн парк гэсэн ийм 5 парк бол үйл ажиллагаагаа явуулахаар бол үйл ажиллагаануудаа зарим нь жигдлээд, зарим нь бол бас явах эсэх нь тодорхойгүй ба явах эсэх нь тодорхойгүй байгаа. Ер нь энэ Уул уурхай, хүнд үйлдвэрийн яамны зүгээс бол энэ хуулийн төслийг бас үзэл баримтлалынх нь хувьд хуулийн төслийг санаачлаад Засгийн газрын хуралдаанд орж танилцуулсан. Тэгээд энэ ер нь явахгүй байгаа зарим шалтгаанууд нь тэр татварын хөнгөлөлт, чөлөөлөлттэй холбоотой, гааль, НӨАТ-аас чөлөөлөхтэй холбоотой асуудлууд байдаг. Яг зүгээр үйлдвэрлэл явуулах, үндэс суурь нь одоо чухам юу байх юм гэж. Орон нутагтаа байгуулчихдаг. Орон нутаг нь төсөв мөнгөтэй холбоотой, санхүү мөнгө татах асуудлаас эхлээд боломж бололцоо хомс байдаг учраас үйлдвэр технологийн паркууд одоо хашаа хатгаад, дотор нь нэг хэд гурван тоног төхөөрөмж тавьчхаад явахгүй байх ийм дүр зураг бол одоо нийгэмд бол маш их тод харагдаж байгаа. Тэгээд энийг ер нь зөв болгох үүднээс Уул уурхай, хүнд үйлдвэрийн яамны зүгээс бол Хүнд үйлдвэрийн хөгжлийн хөтөлбөрөө Засгийн газрын хуралдаанаар оруулж батлуулаад, тэгээд энэ Хөгжлийн хөтөлбөртэйгөө уялдуулаад, ер нь бол Эрдэнэт дээр суурилсан. Эрдэнэт Төрийн өмчит улсын үйлдвэрийн газар дээр суурилсан. Тавантолгой дээр суурилсан. Төрийн өмчит улсын үйлдвэрийн газар дээр суурилсан. Сайншандын газрын тосны үйлдвэр дээр суурилсан. Одоо энэ хүнд үйлдвэрийн аж үйлдвэрийн паркийг одоо бид нар явуулах нь бол илүү оновчтой бөгөөд илүү үр дүнтэй болох нь гэж хэлэлцэж, ярилцаад тэгээд Сайдын зөвлөлийн хурлаар оруулж, дараагаар нь Засгийн газрын хуралдаанд оруулаад, танилцуулаад одоо ингээд дэмжигдээд явж байгаа. Мэдээж ер нь Тавантолгой дээр суурилж явах нь бол энэ аж үйлдвэрийн паркийн зохион байгуулалт бас их оновчтой байх нь зүй ёсных байх гэж бодож байгаа. Яагаад гэвэл том үйлдвэрлэлээ дагаж хөгжих ёстой, мөнгөнийхөө урсгалыг дагах ёстой, техник, технологийнхоо шийдлийг дагах ёстой, боловсон хүчин, хүний нөөцөө дагах ёстой. Эрдэнэт үйлдвэр ч гэсэн бас мөн саяны хэлдэг тэр хүний нөөц, боловсон хүчин, мөнгөн урсгал, мөнгө санхүүгээ, дэд бүтцээ дагаж энэ үйлдвэр, технологийн парк бол хөгжих ёстой. 

Өнгөрсөн 5 сард Засгийн газрын хуралдаанаар болон Эрдэнэт үйлдвэрийн нийт одоо хөрөнгө оруулалтын Хөгжлийн хөтөлбөрийг бол баталж өгсөн байгаа. Энд бол 1.4 тэрбум долларын хөрөнгө оруулалтыг хийх ийм хөтөлбөрийг бол баталж өгсөн. Эрдэнэс Тавантолгой ч гэсэн аж үйлдвэрийн паркаа хөгжүүлэх бүрэн боломж, бололцоотой санхүүгийн. Сайншандын газрын тосны үйлдвэр ч гэсэн үйлдвэрлэл дээр суурилж, бас аж үйлдвэрийн парк нь одоо илүү оновчтой байна гэж бодож байгаа. Дараагийн хувилбар бол энэ Бор-Өндөрийн одоо үйлдвэрлэл дээр суурилсан, Багануур болон холбогдох бусад үйлдвэрүүд дээр суурилсан паркийн зохион байгуулалтад тооцож явах нь бол илүү оновчтой байх гэж би бодож байгаа. Зүгээр хашаа хатгаад зогсчихдог нь үнэхээр шүүмжлэлтэй зүйлүүд байгаа. Энийг бол засаж, залруулах үүднээс Үйлдвэр, технологийн тухай хуулийг бол өргөн барьж байгаа. Өнөөдрийн хуралд бол уг нь Хүнс хөдөө аж ахуй, хөнгөн үйлдвэрийн яамны зүгээс бол Улаан сайд, Үндэсний хөгжлийн газраас, ер нь Барилга, хот байгуулалтын яам, Эрчим хүч гээд бүгдээрээ л ер нь орж байж энэ үйлдвэр, технологийн паркийн хууль дээр саналуудаа хэлж явах ёстой гэж боддог. Ер нь ажлын хэсгийг хэрвээ байгуулбал өргөтгөсөн байдлаар ажлын хэсгээ байгуулаад, ер нь энэ Үйлдвэр, технологийн тухай хууль дээр их нухацтай, сайн сууж ер нь бол өндөр дэвшилтэт технологийг нутагшуулах, дээрээс нь одоо бас инновацыг нэвтрүүлэх гээд олон тийм дэвшилтэт зүйлүүдийг бол хуульдаа суулгаж өгч хөнгөн үйлдвэрийн хөгжлийн хөтөлбөрт... /минут дуусав/

Г.Занданшатар: Хууль санаачлагч, Байнгын хороо аль алинаас нь асууж болно. Байнгын хорооноос асуусан уу? Ганбаатар гишүүн асуултад хариулна. 

Ж.Ганбаатар: Баярлалаа. Сумъяабазар сайдын хэлсэн дээр нэмээд нэг 2, 3 зүйл хэлчихье. 5 газар байгаа юм байна лээ. Өнөөдрийн байдлаар үйл ажиллагаа явуулж байгаа 5 газар байгаа юм байна. Энэ нь болохоор Дархан, Эрдэнэт, Багануур, Өмнөговь, Налайх гэсэн газруудад байгаа. Эрдэнэт, Өмнөговь 2 нь бол хувийн хөрөнгө оруулалттай гэж надад тайлбарлаж байгаа. Бусад 3 газар нь бол орон нутгийн хөрөнгө оруулалттайгаар байгуулагдсан гэж хэлж байгаа. Гол явахгүй байгаа шалтгаан нь бол өчнөөн олон шалтгаан байна гэж байгаа. Нэгдүгээрт одоо тусгай зөвшөөрлийг нь 5-хан жилээр өгдөг байсан. 5 жилийн дотор хөрөнгөө оруулаад эндээсээ ашгаа олно гэсэн тийм найдлага гадаадын хөрөнгө оруулалт болоод дотоодын хөрөнгө оруулалтад хүрэхгүй байна. Тийм учраас 15 жил, доод тал нь 15 жил болгож нэмж байгаа юм байна. Энэ шинэчилсэн хуулиар. 2009 онд баталсан хууль юм байна лээ. Энэний нэмэлт, өөрчлөлт орж байгаа. Шинэчилсэн найруулга биш. 40 орчим хувьд нь өөрчлөлт орж байгаа юм. Тэгээд ер нь бол яах вэ тэгээд эзэнгүй байсан. Хэн нь аль яамны харьяалалд байх нь ойлгомжгүй байсныг нь хүнд үйлдвэрлэлийн Уул уурхайн яам, хөнгөн үйлдвэрлэл гэдэг нь жижиг, дунд үйлдвэрлэлийг нь Хүнс, хөдөө аж ахуйн яам ингээд харьяаллуудыг нь тодорхой болгож өгч байгаа юм байна, энэ хууль. 
Тэгэхээр энэ бас дэвшил бол байгаа гэж ойлгогдож байгаа. Мөн газрын төлбөр болоод үл хөдлөх хөрөнгийн төлбөрөөс чөлөөлж байгаа. Мөн байгууллагын орлогын албан татвараас 5 жил, цаашдаа дахиад 5 жил 50 хувь хүртэл чөлөөлөх тийм хөшүүргүүдийг нэлээн хийж өгсөн байна гэж ойлгогдож байгаа. Тэгэхээр энэ хуулийн дагуу бол уг нь суурь нь байвал энэ хуулийн дагуу бол парк. Парк гэдэг бол чөлөөт бүсээс арай өөр шүү дээ. Тийм ээ? Парк гэдэг бол жинхэнэ үйлдвэрлэл явагдана. Үйлдвэрлэл явагдаад. Би одоо бас хэлээд байгаа юм. Үйлдвэрлэл явуулахад гадаадын томоохон компаниудын одоо бүтээгдэхүүнийг Монголд үйлдвэрлэх боломжтой шүү дээ. Өөрсдөө аймаар мундаг юм хийгээд экспортод гаргана гэдгээсээ илүү гадаадын одоо том том үйлдвэрүүдийн барааг Монголд үйлдвэрлээд, одоо ингээд хил гарангуут чинь л паркууд чинь дандаа тийм байгаа шүү дээ. Тэгээд одоо эртээд яригдаж байна лээ л дээ. Тэр үлгэр жишээ Тайландын үйлдвэрийн парк гэж, тийм ээ? Тэр парк бол хувийн хөрөнгө оруулалттай. Дандаа одоо том, том дэлхийн одоо нэр хүнд бүхий компаниудын хүнсний, хувцасны, машин техник, төхөөрөмжийн бүх юмыг тэнд үйлдвэрлэж байгаа. Би бол одоо тэр талаас нь арай илүү хараасай гэж бодож байгаа. Түүнээс биш чөлөөт бүс гэдэг бол худалдаа тал руугаа байгаа. Жинхэнэ хашаа, хороо хатгадаг. Тэндээ одоо хүн, амьтан оруулна. Визгүй хүнээ тэр хашаанаасаа гаргахгүй, буцаагаад гаргана ч гэдэг юм уу. Ямар ч байсан 2009 оны хуулиас өнөөдрийн энэ гацаж байгаа асуудлыг энэ хууль эхний ээлжид шийдвэрлэж байна гэж үзэж байгаа юм. Асуултад хариулахад ийм байна. Баярлалаа. 

Г.Занданшатар: Бямбацогт гишүүн нэмэлт нэг минут тодруулъя. 

С.Бямбацогт: Сая Байнгын хорооны дарга, Сумъяабазар сайд үндсэндээ хүнд үйлдвэр талаасаа асуултад хариулаад явж байна л даа. Тэгэхээр байгалийн баялгаа, уул уурхайн бүтээгдэхүүнээ хагас боловсруулах уу, эцсийн бүтээгдэхүүн болгох уу гэдэг асуудал яригдаж байна. Үүнээс гадна Монгол Улс чинь бас хөдөө аж ахуйн орон. Газар тариалангийн салбараа яаж өөд нь татах вэ? Мал аж ахуйн салбараа яаж өөд нь татах уу. Энэ одоо ургадаг, төлждөг, өсдөг, үрждэг тэр малын чинь арьс шир, ноос ноолуур, газар тариалангийн чинь үр тариа будаа, төмс хүнсний ногоо, жимс жимсгэнэ энэ бүхэн чинь бол жил болгон л төлжиж байдаг. Жил болгон ургаж байдаг. Эдгээрээ бид нар боловсруулах, эцсийн бүтээгдэхүүн хийх, хагас боловсруулах, экспортод гаргах, импортыг орлох үйлдвэрүүдийг байгуулах шаардлагатай байгаа. Энэ хөнгөн үйлдвэр чиглэлдээ бид нар юу хийх гэж байгаа юм бэ? Хамгийн гол анхаарах салбар энэ. Хөнгөн үйлдвэр. Энэ асуудал яригдахгүй байгаад байна л даа. Сая Налайх, Өмнөговь, Дархан, Эрдэнэт гэж ярьж байгаа чинь бол үндсэндээ хүнд үйлдвэр, байгалийн баялаг дээр ярьж байх шиг байна. Хөнгөн үйлдвэр дээр юу хийх гээд байна вэ? Яаж парк байгуулах гээд байна? Энэ ямар бодлого байгаа юм? 

Г.Занданшатар: Сумъяабазар сайд. Энэ чинь хүнд үйлдвэр гэсэн. Хөнгөн үйлдвэр. Ганбаатар дарга хариулаарай. Хууль санаачлагчаас асуусан юм уу? Тэгвэл 86 дугаар микрофон. Хүнс, хөдөө аж ахуйн яамнаас хариулна. Хариулаарай. 86, хэн хариулах юм бэ? 86 дугаар микрофон өгчихсөн шүү дээ. 86. Наадахь чинь асахаар унтраачхаад байх юм. Битгий дар л даа, наадахаа. 

Б.Батхүү: Та бүхэнд энэ үдшийн мэндийг хүргэе.

 Өнөөдрийн байдлаар Налайх, Багануур, Эмээлт, Саму-45 хэмээх ийм 4 үйлдвэр, технологийн паркийг бол Засгийн газрын хуралдаанаар тусгай зөвшөөрлийг нь олгосон ажиллаж байгаа. Цаашид одоо Засгийн газрын хуралдаанаас Дархан хотод одоо арьс ширний үйлдвэрийн цогцолбор барих гэж байгаатай холбоотой. Мөн одоо Сүхбаатар аймагт үйлдвэрлэл, үйлчилгээ явуулж байгаа үйлдвэрлэл, технологийн парк. Мөн одоо Ховд аймагт малын гаралтай түүхий эдийн цэвэрлэх байгууламжийг байгуулж байгаатай холбоотойгоор энэ 3 аймагт үйлдвэр технологийн паркийг шинээр байгуулахаар бид судлан ажиллаж байна. Тус хуульд бол бид хөнгөн үйлдвэрийн салбар, хүнд үйлдвэрийн салбар 2-ын хувьд бол ашиг орлогын хувьд бол том ялгаатай учраас хөнгөн үйлдвэрийн салбарын тухай асуудлыг бол нэлээн одоо нухацтайгаар авч тусгах шаардлагатай гэж үзэж байгаа юм. Хамгийн гол нь дэд бүтэц байгуулахыг дэмжиж одоо бодлогын зохицуулалтыг... /минут дуусав/
Г.Занданшатар: Бат-Эрдэнэ гишүүн. Бадмаанямбуугийн Бат-Эрдэнэ гишүүн асуулт асууна. 

Б.Бат-Эрдэнэ: Энэ хуулийн төслийг бол дэмжиж байгаа. Хүнд үйлдвэр, хөнгөн үйлдвэр гээд 2 тусдаа ялгамжтай л авч үзэх байхдаа гэж би бол ингэж ойлгож байгаа. Хөнгөн үйлдвэртэй холбоотой юмыг нь хариуцсан нөгөө сайд маань эзгүй байх юм. Энд бол ингэж ач холбогдолгүй хандаж бол болохгүй байх. Нэг. Тийм учраас хүнд үйлдвэртэй холбоотой асуудлаар нь Сумъяабазар сайдад хандаж би хэлье. Та бид бол Хэнтий аймгийн Бор-Өндөрт бол ажилласан. Өнөөдөр өөрийн чинь байгаа Эрдэнэттэй бол яг адилхан. Улсын үйлдвэрийн, улсын төрийн өмчит тэгээд олон жилийн түүхтэй. Энэ улс нийгмийнхээ эдийн засаг, энэ баялаг бүтээхэд бол олон жил одоо ажилласан ийм туршлагатай хамт олон үйлдвэрлэл өнөөдөр ч гэсэн явж байна. Зөвхөн Бор-Өндөрийн уулын баяжуулах үйлдвэр жонш баяжуулаад зогсохгүй тэнд баргилтын төмрийн үйлдвэр ажиллаж байна, тийм ээ? Тэгээд энэ зэрэгцүүлээд одоо хувийн хэвшлийн өчнөөн уул уурхайн хүнд үйлдвэрийн чиглэлийн компаниуд үйл ажиллагаа явуулж байгаа. Тэгэхээр бэлээхэн энд явж байгаа энэ Бор-Өндөрийн уулын үйлдвэр түшиглэсэн энэ хүнд аж үйлдвэрийн үйлдвэрлэлийн технологийн паркийг байгуулах энэ бэлээхэн дэд бүтэц, бүх боломж нь бүрдчихсэн байхад энэ дээр анхаарч үзэх хэрэгтэй байна.  

Би бол сая Сумъяабазар сайд Эрдэнэт, Тавантолгой тэгээд Өмнөговь гэж байна лээ. Дараагийн ээлжинд нь Багануур, Бор-Өндөр гэж яриад байх юм. Би тэгмээргүй л байгаа юм. Одоо бид нар бодитой, бэлээхэн одоо энэ ажиллаж байгаа, тэгээд төрийн өөрийн чинь одоо мэдлийн төрийн өмчийн компани үйл ажиллагаа явуулж байгаа. Тэгээд үр дүнтэй. Сая чинь нөгөө 49 хувь наашаа, цаашаа болсонтой холбоотойгоор төр одоо онцгой эрх тогтоогоод мэдэлдээ авлаа шүү дээ. Энэ авсан цөөхөн хэдэн сарын хугацаанд бол үр ашигтай ажиллаж байгаагаа харуулж чадаж байгаа, Эрдэнэт, Монросцветмет гэх мэтчилэнгийн энэ үйлдвэрийн харьяанд байж байгаа тэр Бор-Өндөрийг одоо анхаарч үзээч ээ. Та хоёрдугаар шатанд тавилгүйгээр. Би бол ойлгохдоо та бид 2 Бор-Өндөрт ажилласан. Бор-Өндөрийн иргэд одоо тэр үйлдвэр, техникийн ажилчид, бүх хүмүүстэй уулзсан шүү дээ. Иргэдтэй нь нийтийн уулзалт хийсэн. Үйлдвэр дээр очиж уулзалт хийсэн. Бүх одоо байдал, нөхцөлийг нь та танилцсан. Тэгээд тэнд бол одоо энэ аж үйлдвэрийн парк байх зайлшгүй ийм шаардлагатай юм байна гэдэг дээр бид тогтоод өнөөдөр одоо Бор-Өндөрөөс Даланжаргалан хүртэлх 45 км замынх нь хөрөнгө, мөнгийг улсын төсвөөс Сангийн сайд суулгасан, Засгийн газар суулгачихсан ингээд явж байна шүү дээ. Тэгэхээр ийм бэлээхэн том суурь бааз байж байхад энийг одоо та хойш нь тавилгүйгээр одоо энэ хууль хэлэлцэж байгаатай холбоотойгоор Засгийн газрын хуралдааны шийдвэр байдаг юм уу. Ямар хэмжээнд байдаг юм. Энийг анхаарч үзээч ээ. Энийг ерөөсөө хойш нь тавьж болохгүй. Би түрүүн хэллээ шүү дээ. 

Өмнөх 4 жилд энэ эрх барьж байсан нөхөд маань, манай Эрдэнэбат Аж үйлдвэрийн сайд байсан хүн энд сууж байна. Энэ чинь одоо нефть боловсруулах үйлдвэрийг Бор-Өндөрт барина гэж ярилаа. Зэс хайлуулах үйлдвэрийг Бор-Өндөрт барина гэж гээд, ингээд Засгийн тодорхой түвшинд шийдвэр нь гараад явж байсан. Гэтэл ингээд 2016 оноос хойш энэ бүх юмнууд өөрчлөгдсөн. Зэс хайлуулах үйлдвэр байхгүй. Эрдэнэт хаашаа ч билээ, нэг тийшээ яваад өгсөн. Тэгээд нөгөө нефть боловсруулах үйлдвэр байхгүй. Тэгээд бусад юмнууд нь ингээд байхгүй болсон. Би ямар одоо нарийн мэргэжлийн хүн биш. Гэлээ гэхдээ энэ чинь байнга, тэнд ажиллаж байгаа хүмүүстэй санал, онолоо солилцож байгаа хүний хувьд бол энэ жонш олборлох, баяжуулах энэ үйл явц дунд чинь тэндээс гардаг баяглаг бүтээгдэхүүн байна шүү дээ. Дагалдах бүтээгдэхүүн. Тэрийг нь дахиад өөр шатны одоо зэс хайлуулах үйлдвэрийн процесс хэрэглэдэг юмуу. Ингээд энэ чинь холбоотойгоор энэ асуудлуудыг зохицуулах бид нарт маш өргөн боломж байх юм. Та энэ дээр бүр нэг анхаарал тавиад маш өргөн боломж байх юм. Та энэ дээр бүр нэг анхаарал тавиад энийг одоо хуучин өмнө нь бол 3 дүүрэг, 5 аймагт байсан бол яг одоо энийг 7 аймагт ч гэдэг юм уу, тэгээд Бор-Өндөрт бол хөдөлгөөн байхгүй гэдгийг хэлж өгөөч. 

Г.Занданшатар: Сумъяабазар сайд асуултад хариулна. 

Д.Сумъяабазар: Бат-Эрдэнэ гишүүний асуултад хариулъя. Бор-Өндөрт бол яах арга байхгүй манай бас үйлдвэр, технологийн парк хөгжих боломжтой тийм түшицтэй, бааз суурь сайтай газар гэдэг бол маргаангүй. Ер нь нэгдүгээрт Эрдэнэт, Тавантолгой, Сайншандын үйлдвэр, Бор-Өндөр, Дарханы төмөрлөгийн үйлдвэр, Багануур гэсэн энэ 6 байршил бол ер нь яг хүнд үйлдвэрийг одоо бас суурьтай хөгжүүлэх дэд бүтэц нь оччихсон маргаан байхгүй байршил мөн. Тэгэхээр 10 сарын 21-ний өдөр Сайдын зөвлөлийн хурлаар яамны мэргэжлийн улсууд Эрдэнэт үйлдвэр дээр эхлээд нэг загвар гаргаадахъя гэсэн юм. Эрдэнэт үйлдвэр дээр. Эрдэнэт одоо улсын үйлдвэрийн газар бол он цагийн хувьд ч тэр, цаг хугацааны хувьд, боловсон хүчний хувьд үнэхээр бүрэн засаглал сайтай боловсон хүчин бэлтгэх суурь сайтай. Хоёрт гэх юм бол мөнгөн урсгал сайтай. Гуравт гэвэл дэд бүтэц сайтай. Тэгээд компанийн соёл бас өөр. Тэгэхээр Эрдэнэт дээр ер нь бол бид нар эхлээд яг тэр аж үйлдвэрийн паркийнхаа концепци буюу загварыг гаргаад ир гэдэг үүрэг даалгаврыг Бадамсүрэн даргад өгсөн. Тэгээд 10 сарын 21-ний өдөр Сайдын зөвлөлийн хурлаар оруулаад бид нар мэргэжлийн улсуудтайгаа бас ярилцаж байгаад тэндээсээ шийдлээ гаргаад яг ингээд Эрдэнэтийн загварыг ер нь бусад дээр нь явуулчих гээд байгаа юм. Эрдэнэт үйлдвэрийн загвар болчихлоо гэхээр ерөөсөө Тавантолгой дээр нь, Бор-Өндөр дээр нь Багануур дээр нь, Дархан дээр нь. Ингэж байж бид нар бас ингэж явахгүй бол одоо жишээ нь тус тусдаа гэхээр ерөөсөө компанийн засаглал нь өөр, боловсон хүчний чадавх нь өөр, боломж бололцоо нь өөр. Тэгээд Эрдэнэтийн загварыг бол яг загвар болгоод цаашдаа явчихъя гэдэг ийм бодлого  гарчихсан явж байгаа. Энэ нь өөрөө яг хүнд үйлдвэрийн хөгжлийн хөтөлбөртэйгөө яв цав нийцэж байгаа. Тэгэхээр Бор-Өндөрийг бол би ойлголоо, Бат-Эрдэнэ гишүүн ээ. Энийг одоо бас Засгийн газрын хуралдаанаар бас санал боловсруулах гэдэг мэргэжлийн улсууд яг л тэр үйлдвэр, хүнд үйлдвэр хариуцсан улсууддаа үүрэг даалгавар өгөөд эргээд бид нар Засгийн газрын хуралдаан дээр бас Бор-Өндөрийн Аж үйлдвэрийн паркийн тухай хуулийн тогтоолын төслийг одоо боловсруулаад Засгийн хурал дээр танилцуулаад ер нь ойрын хугацаанд бид нар шийдвэр гаргах талдаа ажиллая. Тэгээд би танд албан ёсоор бас хариуг хэлье. Хууль хэлэлцэх явцад бол энэ нэгдүгээр асуудлыг бид нар бол шийдчих бүрэн боломжтой гэж харж байгаа. Хууль хэлэлцэж байх явцад Эрдэнэт үйлдвэрийн загвар гараад ирнэ. Аж үйлдвэрийн паркийн. Түүнийгээ бид нар цааш нь үргэлжлээд тус тусад нь одоо нутагшуулах, тэнд нь одоо хэрэгжүүлэх ийм үүрэг чиглэлийг тус бүрээр нь Сайдын зөвлөлийн хурлаар оруулж гаргаад үүрэг чиглэлийг нь өгөөд ингээд одоо явъя гэсэн ийм бодолтой байна. Тийм. Баярлалаа.   

Г.Занданшатар: Баттөмөр гишүүн асуулт асууна. 

Б.Баттөмөр: Энэ аж үйлдвэрийн парктай холбоотой асуудал анх 2003 онд  10 газар байгуулна гээд Их Хурлаас шийдвэр гарсан байдаг. Тэрнээс хойш 2009 онд одоо бас 5 газар байгуулна гээд. 2003 оноороо тооцвол өнөөдөр 16 жил болж байна. Энэ ажил олигтой явсангүй. 2009 оноороо бодохоор одоо ингээд дахиад бас 10-аад жил болчихсон байна. 2008 онд бас Монгол Улсын Үндэсний хөгжлийн цогц бодлогод бол юу гэхээр Бизнес инкубатор, Эйр сервис интернэшнл гээд, Дархан үйлдвэр, технологийн парк гээд ингээд заагаад явсан. Бас одоо олигтой ажил болоогүй. 

Анх бол Үндэсний хөгжлийн газар ингээд харьяалагдаад дараа нь Үйлдвэр худалдааны яам, Аж үйлдвэрийн яам гээд. Одоо ингээд Хүнд үйлдвэрийн яамд л одоо харьяалагдаж байгаа юм байна л даа, энэ Засгийн үед бол. Яах вэ зүгээр хүнд үйлдвэрлэл Уул уурхайн яаманд бол харьяалагдах нь бол нэг талаараа зөв байх. Том, том үйлдвэрлэлээ дагаж энэ жижиг үйлдвэрлэлүүд нь явдаг. Энэ утгаараа зөв байх. Хүнд үйлдвэрийг Уул уурхайн яаманд харьяалуулчхаад хөнгөн үйлдвэрийнх нь юмыг хаячих юм бол энэ өрөөсөл болно л доо. Ер нь бол энэ бас нэг хоёр яамны ажил байгаа, бас Монголын төрийн ажил. Монголын төрийн зохицуулалттай, бодлоготой л явах ажил байгаа юм л даа. Тэгээд энэ ингээд хаягдаад яваад байгаа. Яах вэ, баахан хашаанууд бий, цалин авч ажилладаг хүмүүс байгаа байх. Яг бодитой өнөөдөр яг ийм бүтээгдэхүүн үйлдвэрлэчихлээ гээд явж байгаа юм юу байгаа юм бол доо? Би бол маруухан л байгаа болов уу гэж ингэж бодож байгаа юм. 

Энэ Эдийн засгийн байнгын хороон дээр нэлээн сайн ярьсан юм. Тэгээд бид нар бол Сангийн яам эсрэг саналтай. Эхлээд дэмжих санал өгөөд татварын багц хууль гарсны дараагаар эсрэг санал өгсөн. Яагаад эсрэг санал өгч байгаа юм бэ гэхээр Татварын шинэ багц хуультай. 2020 оны 01 сарын 1-нээс эхэлж мөрдөх Татварын багц хуультай зөрчилдөж байна гэсэн ийм санал өгсөн юм. Сумъяабазар сайд энийгээ татаж аваад тэр салбар дундын бодлогын оруулж ирээд, ингээд нэг нэлээн сайн ажиллаад оруулж ирье гэсэн чинь энийг бас бүгдээрээ ярилцаад сайн ажлын хэсэг байгуулж байгаад, дөрвөн хүрээнд одоо бодоод, төлөвлөөд явъя гэсэн санал гаргаад, ингээд Эдийн засгийн байнгын хороон дээр дэмжигдээд өнөөдөр явж байна л даа. Тэгээд хэрвээ ингээд цаашдаа ингээд өнөөдөр хэлэлцье гээд ингээд дэмжих юм бол ажлын хэсэг сайн зохион байгуулах шаардлагатай. Олон талаас нь үзэх ёстой. Цогц байдлаар нь үзэх хэрэгтэй. Тэр Татварын хуультай нь уялдуулах шаардлагатай. Монгол Улс чинь бол одоо үндсэндээ татварын бараг диваажин улс шахуу болох гэж байна шүү дээ. Тэгээд дээрээс нь дахиад ингээд, ингээд явахаар аль нэгийг нь мөрдөх ёстой байх. Үнэхээр одоо татвараас чөлөөлье. Дараагийн 5 жилд нь 50 хувиар чөлөөлөх гэж байгаа бол энэ нь одоо мөрдөгдөх тэр... /минут дуусав/

Г.Занданшатар: Баттөмөр гишүүнд нэмэлт нэг минут. 

Б.Баттөмөр: Тэгээд энэ яагаад ажил болсон бэ гэхээр бодлогын баримт бичгүүд нь зөрчилтэй, хэрэгжих механизм тодорхойгүй байгаад байсан. Хөрөнгө оруулалт татах бизнесийн орчин нь бүрдээгүй. Санхүүжилтийн эх үүсвэр нь тодорхойгүй. Дэвшилтэт технологийг үйлдвэрлэлд нэвтрүүлэх энэ эрх зүйн орчин нь бүрдээгүй ийм дүр зураг харагдаж байгаа юм л даа. Тэгэхээр энэ дээр төрийн бодлого бол дутагдсан. Энийг бол одоо шууд хэлэх хэрэгтэй. Хуулийн гаргаад тэгээд нэг баахан парк байгуулна гээд хаячихсан... /үг тасрав/

Г.Занданшатар: Энх-Амгалан дарга аа, хоёр гишүүн аваад ороод ир. 

Б.Баттөмөр: Энийг ажил болгох талаар тодорхой ажил хийгээгүй. Энд Монгол төрийн буруутай үйл ажиллагаанаас болж өнөөдөр энэ аж үйлдвэрийн парк гэдэг энэ ажил бол ажил болсонгүй ээ. Тийм учраас энэ хуулийн өөрчлөлтөөр хэн хариуцах юм, ямар үүрэг гүйцэтгэх юм. Тэр экспортыг орлосон бүтээгдэхүүний үйлдвэрт байгаль орчинд халгүй технологийг  нэвтрүүлэх чиглэлээр маш тодорхой, тодорхой асуудал.../минут дуусав/

Г.Занданшатар: Санал хэллээ. Үг хэлэх гишүүн байна уу? Гурван л үг хэлнэ. Эрдэнэбат гишүүнээр тасаллаа. Ганбаатар, Содбилэг 2 гишүүн нэмлээ. Бямбацогт гишүүн. Бадмаанямбуугийн Бат-Эрдэнэ гишүүн үг хэлнэ. 

Б.Бат-Эрдэнэ: Тэгэхээр зэрэг энэ хуулийн төслийг бол дэмжиж байгаа. Энэ бодитой үйлдвэрлэлээ явуулах ийм үйлдвэрлэл. Тэгээд эрдэм шинжилгээ, судалгааны туршилт үйлдвэрлэл хамтдаа үйлдвэрлэлд нэвтрүүлэх ингээд нэг цогцоор нь асуудалд хандах бол маш чухал ийм асуудал. Тэгээд би бол маш товчхон хэлнэ. 

Нэгдүгээрт бол одоо Сумъяабазар сайдаа, таныг Бор-Өндөрийн иргэдтэй очиж уулзахад, тэр үйлдвэрийн ажилчидтай уулзахад, тэнд асуудлыг шийдэхээр амлалт өгөхөд бол иргэд олон түмэн бол маш баяртай, талархалтай хүлээж авсан. Энэ бол зөвхөн амлалт байгаагүй бодит ажил нь биеллээ олоод явж байгааг би түрүүн хэлсэн. Засгийн газар хурлаараа энэ 2020 оны улсын төсвийг өргөн барихад тэр Бор-Өндөр, Даланжаргалангийн чиглэлийн 45 км замын хөрөнгө санхүүтэй холбоотой асуудлыг ингээд та бүхэн маань шийдвэрлээд ингээд явж байна. Өнөөдөр энэ чуулганы хуралдаан дээр үйлдвэрлэл, технологийн паркийн хуулийн төслийг хэлэлцэхэд та сая маш тодорхой амлалт өглөө. Бор-Өндөрийг бол тэр хоёрдугаар эгнээнд оруулахгүй шууд эхний эгнээнд орох Эрдэнэт, Дархан, Багануур, Тавантолгой тэгээд Бор-Өндөр энэ 5-ыг бол 5-ууланг нь цогцоор нь оруулна. Бор-Өндөр орхигдсон байгаа бол Засгийн газрын хуралдаанаар маш яаралтай Сайдын зөвлөлөөрөө холбогдох түвшинд хэлэлцээд, ингээд Засгийн газрын тогтоол шийдвэр гаргуулаад, энийг албажуулъя. Тэгээд надад мэдэгдье гээд та сая хэллээ. Энийг бол одоо энэ чуулганы нэгдсэн хуралдаан, иргэд олон түмэн нээлттэй үзэж байгаа учраас манай Бор-Өндөрийнхөн, Хэнтийчүүд түүнчлэн хүнд үйлдвэржүүлэх бодлого алдсан энэ гунигт 30 жилийг нэг эцэс болоосой гэж бодож сууж байгаа Монголын ард түмэн бол алга ташиж, ингэж баяртай хүлээж авна шүү. Тийм учраас одоо тал талаасаа чармайж байгаад тэгээд энэ ажлыг бодит ажил болгоё. Эрдэнэтийг хамгийн түрүүнд эхлүүлье гэж байгаатай бол би санал нэг байна. Хамгийн гол нь тэр дунд нь одоо 2 зэрэглэл гаргаж болохгүй. Яг одоо цогцоор нь та тэр орхигдоод байгаа бол энэ шийдвэрийг нь шуурхай гаргаарай. Баярлалаа гэдгээ хэлье. Дэмжиж байгаа гэдгээ хэлье. 

Г.Занданшатар: Дондогдоржийн Эрдэнэбат гишүүн. Аж үйлдвэрийн сайд асан. 

Д.Эрдэнэбат: Би энэ Үйлдвэр, технологийн паркийн тухай хуульд нэмэлт, өөрчлөлт оруулахыг бол зарчмын хувьд дэмжээд байгаа юм. Тэгэхдээ өнөөдрийн орж ирж байгаа төслөөрөө бол дэндүү хангалтгүй байгаа гэдгийг би Байнгын хорооны хуралдаан дээр хэлсэн л дээ. Одоо бол ирэх жил хүртэл, хавар хүртэл юу ч хийж амжихгүй нь ойлгомжтой. Тэгэхдээ ганц ч гэсэн хуулиа нэг ирээдүйд хүлээгдэж энэ эдийн засгийн нөхцөл байдалд зөв зохицуулаад өөрчилчих юмсан гэсэн үнэхээр чин хүсэл надад байгаад байгаа юм. Тийм учраас энэ хуулийг одоо Ганбаатар даргад хэлэхэд ажлын хэсгийг нь байгуулаад, дэд ажлын хэсгийг нь байгуулаад, тэгээд энэ яг нэмэлт, өөрчлөлт оруулах зайлшгүй шаардлагатай хэмжээнд нь аваачиж тавих нь зөв байх. 

Аж үйлдвэрийн бодлого гээд уг нь энэ улсад байгаа л даа. Харамсалтай нь энэ өнгөрсөн 3 жилд огт хэрэгжээгүй. Үйлдвэр, технологийн парк гэдэг бол ганцхан энэ хүнд үйлдвэрийн уур уурхайн асуудал биш юм л даа. Энэ бол хөдөө аж ахуйтай ч холбоотой, боловсролтой ч холбоотой, маш олон ийм салбаруудыг хамарсан ийм л том бүтэц юм байгаа юм шүү дээ. Харамсалтай нь бид нар энэ 4 жил энийг огт хийж чадаагүй. Тэр кластер, ложистик энэ бүх юмыг бодлогодоо шигтгэсэн мөртлөө энийг барьж авах тийм тодорхой байгууллага байгаагүй. Өнөөдөр бол яах аргагүй Сумъяабазар сайд яг энэ Хүнд үйлдвэртэй холбоотой асуудал нь хоолойн дээр нь тулаад ирэхээр л оруулж ирж байгаа юм л даа. Тэгэхээр би юу гэж бодож байна вэ гэхээр энийг зөвхөн хүнд үйлдвэрийн талаас нь харахгүй ээ. Энийг нийт том энэ бүтцээр улсын хэмжээний бүтцээр нь бүх салбараар нь харж байж энэ хуулиа нэг аятайхан болгоод авъя гэж тэр талаас би дэмжиж байгаа. Би тэгээд гишүүддээ хэлэхэд нэмэлт, өөрчлөлт оруулах гэдэг ерөнхий зарчмаар бид нар дэмжчих нь зөв өө. Бүгдээрээ яаж ийж байгаад энийг дэмжээд гаргачихъя. 

Манай Ганбаатар өөрөө бизнесийн хүн байна бүгдийг ойлгож байгаа байлгүй. Ажлын хэсгээ жаахан олигтойхон шиг юм гаргаад, тэгээд нэг жаахан ажиллаж байгаад энэ хуулийг нэг гайгүй хууль гаргачихмаар байгаа юм. Энд одоо жишээлбэл, Хөдөө аж ахуйн яам ч орно, Боловсролын яам орно, Шинжлэх ухааны байгууллагууд орно. Тэр Үндэсний хөгжлийн газар гээд нэг газар байдаг, тэр орно. Ингээд бүх л салбарууд орно. Ялангуяа үйлдвэр, технологийн парк, инновацийн асуудал дээр бол хамгийн гол юм бол хүнд үйлдвэр юугаар дамжиж очих уу гэхээр боловсрол, тэгээд шинжлэх ухаан. Өөрөөр хэлбэл боловсролын байгууллага,  шинжлэх ухаан, технологи, инновацийн ийм том паркийн бүтцээр дамжиж л цаашаагаа явах учиртай л даа, уг нь эхлээд. Тэгээд манай хөл, толгой 2 үндсэндээ бол солигдчихоод байгаа юм. Энэ утгаас нь бүгдийг нь бүгдээрээ нэг эргэж харж үзээд, тэрэнд нь намайг ч гэсэн бас ажлын хэсэгт нь оруулаад өгөөрэй. 

Бүгдээрээ энийг аятайхан хууль болгох ийм л нэг цаг хугацаа байна л даа. Энийгээ нэг зөв хэрэгжүүлээд явчихъя гэж ингэж бодож байна. Сумъяабазар сайд бас Засгийн газар дээрээ энэ асуудлаа ярина биз дээ. Энэ хууль ингээд орлоо, тийм учраас энэ салбарын сайд холбогдох улсуудаа бүгдийг нь оруулж байгаад бүр нэг ач холбогдол өгөөд хэдүүлээ энийг нэг өөрчилчихье. Одоо манай зарим гишүүд уншсан, уншаагүй янз янз л байгаа байх. Яг нарийн ярих юм бол энэ хууль зүгээр бас нэг орлогын хөнгөлөлтийн тухай л шигтгэсэн болохоос биш өөр зарчмын нэг том юм байхгүй шүү дээ, энэ хуулийн өөрчлөлт нь өөрөө. Гэхдээ бид нар энэ дээр нь ацаглаж бол хэрэггүй байх. Орж ирсэн, өргөн баригдсан хууль дээр бид нар учир шалтгаанаа шигтгэж байгаад цаашаа явсан нь дээрээ гэсэн ийм бодолтой байгаа. Тийм учраас энэ хуулийг өөрчлөхийг бол дэмжиж байгаа. Манай гишүүд ч гэсэн дэмжих байх гэж найдаж байна. 

Г.Занданшатар: Жамбалын Ганбаатар гишүүн. 

Ж.Ганбаатар: Баярлалаа. Эрдэнэбат гишүүнд баярлалаа. Тэгээд Уул уурхайн сайдтай ч гэсэн санал нэг байна. Эрдэнэбат гишүүнтэй ч гэсэн санал нэг байна. Одоо хэлэлцэх асуудлуудыг нь шийдвэрлээд одоо маш өргөн хүрээтэй ажлын хэсэг байгуулаад ажиллах нь зөв гэдэг дээр санал нэгтэй байна. 

Энэ 2015 онд, 2016 онд, 2017онд 2 удаа энэ паркуудын үйл ажиллагаа яагаад явахгүй байна гэдэг дээр Аж үйлдвэрийн яам, Уул уурхай, хүнд үйлдвэрийн яам, Дархан-Уул аймгийн Засаг дарга, Багануур дүүргийн ЗДТГ-уудаас санал ирж байсан юм байна лээ. Тэд нарыг ингээд харж байхад бол ерөөсөө төр анхаарахгүй байна гэсэн зүйл ярьдаг юм байна лээ. Төр анхаарахгүй байна. Байгуулчихаад орхичихлоо. Тэгээд ингээд зөнгөөр хаячихсан юмнууд ярьдаг л юм. Эсвэл хууль эрх зүйн эрх мэдэл дутуу байна. Газар би өөрөө шийдмээр байна. Одоо тэр хэдэн мянган га газар хашчихсан байгаа шүү дээ. Хашсан гэж хашаа бол байхгүй юм шиг байна лээ тэр. Дорноговьд гэхэд 15 мянган га, Дархан-Уулд 1853 га, Эрдэнэтэд ойролцоогоор 500 га гэдэг юм уу. 

Миний хувьд бол одоо юу гэж ойлгож байгаа вэ гэхээр энэ хүнд үйлдвэрлэлийн хувьд бол яах вэ, төрийн оролцоотой нэлээн явах бодлоготой явах нь зөв байхаа. Хөнгөн үйлдвэрлэлийн хувьд бол хувийн хэвшил хийнэ шүү дээ. Өөр одоо хүн хийж чадахгүй. Би бүр баталгаатай хэлье. Чадахгүй. Төр бол чадахгүй. Тийм учраас хувийн хэвшлийг дэмжих, наад одоо паркийнхаа үйл ажиллагааг бусад улсуудын паркууд яаж явж байгааг очиж харж, тэнд ямар байгууллагууд тэр паркийн юунд үйл ажиллагаа явуулж байгааг очиж хараач ээ. Харсан хүмүүс зөндөө байна лээ. Бид эд нартай өдөр уулзаад асуухад бол бүгд очиж харсан юм байна лээ. Тэгээд одоо тэрийг нь дуурайгаад хийгээч ээ, шинэ юм санаж бодоод, цоо шинэ юм хийх гээд бусдаас ялгарах гээд байх юм буюу бусдыг хуулаач ээ. Тэрийг сайн талыг нь дуурайгаач ээ. Энэ Элчин сайдын яамдад нэг, нэг үйлдвэрийг энэ парк дотор оруулж ирээч ээ гэдэг үүрэг даалгаврыг өгөөч. Хөнгөн үйлдвэрийг ярьж байгаа шүү, би. 

Дэлхийн том, том брэндүүдийн агуулахыг нь ч гэсэн тэр хашаан дотор нь бариач. Агуулах гэдэг нь юуг хэлж байгаа юм. Ложистик тийм ээ? Үйлдвэрлэлийн биш юм аа гэхэд дамжин өнгөрөх, тэр эндээс бараагаа тараах ч гэдэг юм уу. Одоо энэ худалдааны том, том асуудлууд үүсэж байна. Хятад, АНУ-ын хооронд энэ боломжуудыг ашиглаач. Монголд үйлдвэрлэсэн бүтээгдэхүүн үйлдвэрлээд. Жижиг, дунд үйлдвэрлэл гэдэг маань өөрөө маш олон зүйлийг дэмждэг. Хүнд үйлдвэрлэл бол чадахгүй шүү. Хүнд үйлдвэрлэл бол маш хязгаарлагдмал. Тэгэхээр жижиг, дунд үйлдвэрлэл гэдэг бол маш олон талын ач холбогдлыг эдийн засагт үзүүлнэ. Баярлалаа. 

Г.Занданшатар: Баярлалаа. Содбилэг гишүүн. 

О.Содбилэг: Технологийн паркийн эрх зүйн байдлын тухай хуульд нэмэлт, өөрчлөлт оруулах энэ төслийг дэмжиж байна. Сая Уул уурхай, хүнд үйлдвэрийн сайд хэллээ. Ер нь яг загвараа Эрдэнэт дээр туршиж хийе гэдэгтэй санал нэг байна. Манай Орхон аймагт, Эрдэнэтэд технологийн парк, шинжлэх ухаан технологийн парк гээд олон жил хүмүүс бэлдээд, зах зухаас нь эхлээд ингээд ажиллаад явж байгаа. Энэ дээр бас хамгийн их хуримтлагдсан туршлага одоогийн байдлаар байгаа байх. Нөгөө байдлаараа гол ярьдаг юм нь сая Ганбаатар дарга ч гэсэн хэлж байна. Энэ бол төрийн дэмжлэг байдаггүй юм. Тэгэхээр энэ нэмэлт, өөрчлөлт гэж авч үзээд тэгээд одоо яг тэр хүнд үйлдвэр бол хүнд үйлдвэр, хөнгөн үйлдвэр бол хөнгөн үйлдвэрээр нь яг юу хэрэгтэй байгааг нь онцгойлон зоож өгөх хэрэгтэй байх. Жишээлбэл татварын бодлогоор дэмжиж чадахгүй юмаа гэхэд олон улсын тэр хэрэглэдэг тоног төхөөрөмж, бүтээгдэхүүнийх нь стандартын дагуу үйлдвэрлэж байвал заавал тэндээс нь авах ёстой гэдэг байдлаар ч юм уу. Тэгэх юм бол энэ үйлдвэрүүд босоод явчихна. Бэлэн худалдан авагч нь, хэрэглэгч байж байна. Сая том, том үйлдвэрийг хэллээ. Ингэж л хийж өгөхгүй бол зүгээр ингээд байгуулсан тэдэн га газар бий болгочихсон, бэлдчихсэн гээд яриад одоо 20 жил болох гэж байна шүү дээ. Яг үнэхээр хэрэг болсон байдлаар энэ хуулийн төслөө яг чаддаг хүмүүс нь ажлын хэсгээ бий болгоод явах нь зүйтэй гэж дэмжиж байна. Тэгээд манай Эрдэнэтэд энэ туршлага судлах, туршилт хийгдэх нь бас зөв зүйтэй гэж бодож байна. Үнэхээр бас аж үйлдвэрийн Монгол Улсын зүрх нь болсон газар хийгдэх нь зүйтэй. Дэмжиж байна. 

Г.Занданшатар: Баярлалаа. Бямбацогт гишүүн үг хэлнэ. 

С.Бямбацогт: Баярлалаа. Тэгэхээр бас нэлээн чухал хууль орж ирж байгаа. Үйлдвэр, технологийн паркийн хуультай болчихсон. Байгуулагдсан үйлдвэр, технологийн парк байдаггүй. 5 газар зөвшөөрөл авчихаад үйл ажиллагаа нь жигдэрдэггүй иймэрхүү байдалтай байж байгаа. Тэгээд яах вэ, хүнд үйлдвэр талдаа бас голлоод анхаараад бас аргагүй нэг санаачилгатай сайд нь бол тэгээд өөрийнхөө салбарыг босгочих гээд явж байгаа байх. Ойлгож байна. Бид нар бас өнөөдөр газрын баялгаа, уул уурхайн бүтээгдэхүүнээ, нүүрсийг түүхийгээр нь, зэсийн баяжмалаа бас түүхийгээр нь тэгээд одоо ингээд гаргаж байгаа. Тэгвэл бас нэг зэс хайлуулах үйлдвэр, гангийн үйлдвэр, коксын үйлдвэр гээд ядаж энэ баялгаа бас нэг хагас боловсруулчих юмсан. Болж өгвөл цааш нь эцсийн бүтээгдэхүүн болгочих юмсан гэдэг чиглэл бас анхаарах ёстой. Энэ чиглэлээ бодлогын үүднээсээ бол бас дотооддоо бас нэмүү өртөг бий болгох, ажлын байр бий болгох, түүхий эдийн хавсарга улс биш, бид нар бас түүхий эдээ хагас боловсруулдаг, эцсийн бүтээгдэхүүн болгодог. Энэ чиглэлдээ бол хүнд үйлдвэрийн паркууд бас байгуулах нь зөв байх. 

Гэхдээ Монгол Улс маань бас мал аж ахуй, газар тариалангийн орон. Хөдөө аж ахуйн орон. Энэ ургадаг, өсдөг, үрждэг, төлждөг энэ бүтээгдэхүүнээ эцсийн бүтээгдэхүүн болгох, хагас боловсруулах энэ чиглэлд илүү санаачилгатай, илүү анхаарч ажиллах ёстой. Монгол улс 60 гаруй, 70 сая малтай гэж ярьдаг. Газар тариалангийн салбарт бид нар дотоодынхоо хэрэгцээг бүрэн хангадаг болж байна. цаашдаа экспортлох бололцоо, боломж байж байгаа. Төмс хүнсний ногоо, улаанбуудай, жимс жимсгэнэ. Энэ бүхэн дээр бид илүү анхаарч ажиллах ёстой. Энэ чиглэлд ер нь тодорхой ажлууд хийгдэхгүй байгаа. Тийм болохоор хөнгөн үйлдвэрийн салбараа сэргээх, хөнгөн үйлдвэрийн парк байгуулах. Ингэхдээ бас бодлогын уялдаатай бүсчилж байгуулах.  Энд тодорхой бодлогын дэмжлэг үзүүлэх энэ тал дээр бид анхаарч ажиллах ёстой. Бид нар одоо дотооддоо үйлдвэрлэж байгаа бүтээгдэхүүнийг Япон улс руу 5700 нэр төрлийн бараа бүтээгдэхүүн ямар ч татваргүй гарах бололцоотой болчихсон. Европын холбоо руу бид нар 7200 нэр төрлийн бараа бүтээгдэхүүн татваргүй гарах бололцоотой байж байгаа. Дотооддоо үйлдвэрүүдээ хөгжүүлж чаддаггүй, үйлдвэр, технологийн парк байгуулдаггүй. Ийм болохоор энэ бололцоо боломжоо ашиглаж чадахгүй байж байгаа. Дахиад цаашаа Америк Хятадын худалдааны дайнтай холбоотой Америк руу бид нар бас Монголд үйлдвэрлэсэн бараа бүтээгдэхүүнийг нэн тааламжтай нөхцөлөөр экспортод гаргах бололцоо байж байгаа. 
Ийм бодлогын том боломжуудыг бид нар үйлдвэр технологийн парк байгуулж, эндээ бас хувийн хэвшлийн хөрөнгө оруулалтыг дэмжиж, энэ одоо ургадаг, төлждөг, өсдөг, үрждэг мал аж ахуйн салбар, хөдөө аж ахуйн салбар, газар тариалангийн бүтээгдэхүүн, арьс шир, ноос ноолуураа эцсийн бүтээгдэхүүн болгож экспортод гарах энэ чиглэлдээ илүү анхаарч ажиллах ёстой шүү. Энэ чиглэлдээ илүү анхаарсан бас бодлогын явуулмаар байна. Тийм болохоор ажлын хэсгээ нэлээн өргөтгөж байгуулаарай. Зөвхөн одоо хүн үйлдвэрийн салбар, Уул уурхайн яамныхан биш, Хөнгөн үйлдвэр, хүнс хөдөө аж ахуйн яамныхан энэ чиглэлд ажилладаг бусад хүмүүсээ сайн оруулаад энэ чиглэлдээ илүү анхаарч ажилламаар байгаа юм шүү. Тэгэхгүй бол одоо санаачилсан сайдынх нь салбарынх асуудал явчихдаг, санаачилгагүй сайдынх нь салбарынх асуудал орхигддог. Гэтэл нөгөө тал нь хөдөө аж ахуйн салбарт маш том боломж байж байдаг. Энэ боломжоо бид нар ашиглаж чаддаггүй. Ийм баймааргүй байна. Тийм болохоор хөнгөн үйлдвэрийн салбараа илүү анхаарсан, бидэнд байгаа хамгийн том бодлого, хамгийн том боломжоо илүү ашиглах юмсан гэсэн чиглэлд бас энэ бодлогоо гаргах тал дээр анхаарч бас ажиллая. Эдийн засгийн байнгын хороо Ганбаатар дарга энэ талдаа бас анхаараарай. Бидэнд маш том боломж байгаа. Тэр Япон руу гарч байгаа татваргүй бүтээгдэхүүнээ яаж гаргах уу? Европ руу яаж гаргах уу? Америк уу яаж гаргах уу. Хятад Улсаас маш том давуу талтай байгаа шүү дээ бид. Гэтэл давуу талаа ашиглаж чаддаггүй. Бидэнд байж байгаа энэ нөхөн сэргээгддэг өсдөг, үрждэг түүхий эд байж байгаа. Энийгээ яаж эцсийн болгож экспортод гаргах уу? Энэ том боломжуудаа хооронд нь уялдуулж анхаарч ажиллах ёстой. Энэ тал дээр бас тодорхой, дорвитой алхам хийсэн хуулийг батлаасай гэж хүсэж байна. Энэ тал дээр манай Эдийн засгийн байнгын хороо бусад нөхөд бас анхаарч ажиллаарай гэдгийг бас хэлье.

Г.Занданшатар: Гишүүд үг хэлж дууслаа. Зарлал байна. 

Маргааш 13 цагт Даргын дэргэдэх зөвлөлийн хуралтай шүү. Даргын дэргэдэх зөвлөлийн гишүүд зарлалаа авсан байх гэж бодож байна. 

Өнөөдөр 9 хууль баталж, 6 хуулийн хэлэлцэх эсэхийг шийдэж, нэг хуулийг буцааж ингээд 16 хуулийг бол амжилттай хэлэлцсэн байна. Өнөөдөр ингээд ажлын цаг өнгөрсөн учраас өнөөдрийн чуулганы хуралдааныг үүгээр завсарлаж байна. 

Гишүүд орж иртэл эцсийн найруулга уншчихъя. Баталсан хуулийн эцсийн найруулгыг сонсъё. Өнөөдөр баталсан. 

1.Гэмт хэрэг, зөрчлөөс урьдчилан сэргийлэх тухай хуулийн шинэчилсэн найруулгын эцсийн найруулга дээр саналтай гишүүн байна уу? Алга байна. Сонссонд тооцлоо. 2.Дагалдан гарсан Гэмт хэргээс урьдчилан сэргийлэх тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 3.Авлигын эсрэг хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулгыг сонссонд тооцлоо. 4.Архидан согтуурахтай тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 5.Гэр бүлийн хүчирхийлэлтэй тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 6.Мал хулгайлах гэмт хэрэгтэй тэмцэх, урьдчилан сэргийлэх тухай хуульд өөрчлөлт оруулах хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 7.Хүн худалдаалахтай тэмцэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 8.Цагдаагийн албаны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 9.Хүүхэд хамгааллын тухай хуульд өөрчлөлт оруулах хуулийн эцсийн найруулга дээр саналтай гишүүн байна уу? Алга байна. Сонссонд тооцлоо. 10.Зөрчлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 11.Статистикийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. Эцсийн найруулгууд сонссон, тийм ээ? Энх-Амгалан

Санал хураалт явуулна. Гишүүд орж ирээрэй. Чуулганы танхимд гишүүд орж ирээрэй. Энд байсан. 

Нэг намын дор гарч ирчихээд та нар одоо Монгол төрийн туганд тангаргаа өргөчихөөд.../үг тасрав/

Өнөөдрийн чуулган үүгээр өндөрлөлөө. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

